
МУҚАДДИМА 

 

Мубрамии мавзуи таҳқиқот. Дар Стратегияи миллии рушди 

Ҷумҳурии Тоҷикистон барои давраи то соли 2030 ҳадафи олии рушди 

дарозмуддати мамлакат баланд бардоштани сатҳи зиндагии мардум бар пояи 

таъмини рушди устувори иқтисодӣ муайян карда шудааст. Вобаста ба ин 

тадбирҳои асосӣ пешбинӣ карда шудаанд, ки онҳо пеш аз ҳама бо рушди 

бахши кишоварзӣ алоқаманд мебошанд. Аз ҷумла, роҳандозӣ намудани 

ислоҳот дар соҳаи кишоварзӣ, ки ба тавсеаи истеҳсолоти кишоварзӣ 

тавассути диверсификатсияи он, ҷорӣ намудани равандҳои муосири 

технологӣ дар асоси дастовардҳои илм, истифодаи тарзҳои муосири 

парвариши зироат ва чорво дар раванди истеҳсоли маҳсулоти кишоварзӣ ва 

афзоиши ҳиссаи бозори маҳсулоти кишоварзӣ равона гардидаанд, пешбинӣ 

шудааст. Омили муҳими бомуваффақият амалӣ намудани ин тадбирҳо рушди 

идоракунии корхонаҳои кишоварзӣ мебошад. 

Тағйирёбии босуръати шароити иқтисодӣ имрӯз боиси якбора 

дигаршавии самтҳо ва арзишҳо дар фаъолияти корхонаҳои кишоварзӣ 

мегардад. Вусъати фаъолият ва гуногунии равандҳои тиҷоратӣ дар соҳаи 

кишоварзӣ барои баланд бардоштани самаранокии истеҳсолоти кишоварзӣ 

истифодаи усулҳо ва технологияҳои доимо навро дар идоракунии 

корхонаҳои кишоварзӣ тақозо менамояд. 

Муносибатҳои бозорӣ ва шароити буҳрони иқтисодии муосир зарурат 

барои диққати муҳим додан ба масъалаҳои ташкили назоратро дар 

корхонаҳои кишоварзӣ ба миён овардаанд. Назорат бояд пеш аз ҳама ба 

манфиати худи корхона, соҳибмулкон ва ҳам кормандони он ба ҷо оварда 

шавад. Бинобар ин, дар корхонаҳои кишоварзӣ ташкил намудани низоми 

назорати дохилӣ чун воситаи муҳимтарини такмили идоракунии онҳо 

эътироф шудааст.Ташкили дурусти низоми назорати дохилӣ дар корхонаҳои 

кишоварзӣ омили асосии самаранокии низоми идоракунии фаъолият ва 

таъмини рақобатпазирии онҳо мебошад. Назорати дохилӣ асоси қабули 

қарорҳои идоракунии фаврӣ ва стратегӣ дар низоми идоракунии корхона 

буда, барои таъмини риояи қонунгузорӣ ҳангоми пешбурди фаъолияти 

молиявию хоҷагидорӣ таъин гардидааст. Дар баробари ин, назорати дохилӣ 

инчунин вазифадор аст, ки самаранокии иқтисодии корхонаро арзёбӣ кунад. 

Омӯзиши фаъолияти субъектҳои иқтисодӣ ва низомҳои идоракунии 

онҳо нишон медиҳад, ки низомҳои назорат, аз ҷумла назорати дохилӣ, қариб 

дар тамоми корхонаҳои муосир дар ин ё он шакл амал мекунанд. Аммо онҳо 

асосан ба истифодаи имкониятҳои хадамоти гуногуни ғайриасосии сохтори 

идоракунии корхона такя мекунанд. Аз ин рӯ, самараи фаъолияти онҳо 

чандон назаррас нест. Бо вуҷуди ин, дар асоси мушоҳидаҳои худ мо 

метавонем тасдиқ кунем, ки амалияи ташкили низомҳои мукаммали назорати 

дохилӣ дар корхонахои кишоварзии Ҷумҳурии Тоҷикистон дар марҳилаи 

аввалии ташаккул қарор дорад. 

Масъалаи ташкили назорати дохилӣ ҳамчун сохтори мукаммал дар 

низоми идоракунии корхонаҳои кишоварзӣ назар ба корхонаҳои дигар 

соҳаҳои иқтисодиёт ахамияти бештар дорад, зеро шароити табиию иқлимӣ ва 

хусусиятҳои техникию технологии истеҳсолот ба самаранокии истеҳсолоти 

кишоварзӣ таъсири бештар мерасонанд. Ҳамаи ин муҳим будани мушкилоти 

ташаккул ва такмил додани назорати дохилиро хамчун унсури зарурии 

низоми идоракунии корхонаҳои кишоварзӣ муайян намуда, зарурати 

таҳқиқоти илмии хаматарафаро дар ин самт тасдиқ мекунад. 

Дараҷаи коркарди илмии масъалаи мавриди омӯзиш. Дар амалияи 

ҷаҳонӣ оид ба ташкил ва рушди назорати дохилӣ таҷрибаи назаррас мавҷуд 

аст. Ҷанбаҳои назариявӣ, методологӣ ва амалии ташкил ва рушди назорати 

дохилӣ дар низоми идоракунии корхонаҳои истеҳсолӣ дар асарҳои илмии 

муҳаққиқони хориҷӣ Р.А. Алборов, М.В. Боровитская, В.В. Буртсев, Е.Ф. 

Горбатова, В.А. Евсеенко, И.С. Егорова, Ю.А. Игошина, В.А. Кабашкин, 

Д.М. Пименов, Т.Ю. Серебрякова, А.А. Ситнов, Б.Н. Соколов, Я.В. Соколов, 

А.М. Сонин, Л.В. Сотникова, Е.А. Сурикова, Б.Б. Токаева, Т.Б. Туришева, М. 

Асрулсани, С.Морисон ва дигарон баррасӣ шудаанд. Масъалаҳои ташкил ва 

рушди низоми назорати дохилӣ дар шароити фаъолияти корхонаҳои 

кишоварзӣ дар асарҳои муаллифон И.В. Алексеева, М.Ф. Бичков, К.А. 

Ботсоева, Т.В. Зирянова, Е.И. Капелист, Е.О. Лагуновская, Т.И. Логвинова, 

О.П. Клименко, С.Р. Контсевая, В.А. Мосентсева, Г.Я. Остаев, Л.И. Рижова, 

Г.Д. Хулхачиева ва дигарон таҳқиқ шудаанд.  

Дар асарҳои илмии муаллифони ватанӣ Ш. Давлаталӣ, Б.Ҳ. Каримов, 

А.К. Қурбонов, С.Ф. Низомов, С.Х. Раҳимов, Р.Н. Саидов, Р.С. Тоҳирова, 

Қ.Х. Хушвахтзода, Х.Ҳ. Ҷураева, З.Р. Шарифов низ баъзе ҷанбаҳои 

ташаккули назорати дохилӣ дар корхонаҳо, аз ҷумла дар корхонаҳои соҳаи 

кишоварзӣ ба таҳқиқ фаро гирифта шудаанд. 

Саҳми назарраси муҳаққиқони номбурдаро дар омӯзиши ҷанбаҳои 

назариявӣ, методӣ ва амалии ташкил ва рушди назорати дохилӣ қайд намуда, 

бояд гуфт, ки омӯзиши муфассали масъалаҳои ташаккул ва рушди низоми 

назорати дохилӣ дар корхонаҳои кишоварзӣ ва мушкилоти такмили он ба ҷо 

оварда нашудааст. Аз ин рӯ, оид ба ҷанбаҳои назариявӣ, методологӣ, методӣ 

ва амалии ташаккул ва такмили назорати дохилӣ дар корхонаҳои кишоварзии 

Ҷумҳурии Тоҷикистон гузаронидани таҳқиқоти иловагӣ зарур аст. 

Робитаи таҳқиқот бо барномаҳо (лоиҳаҳо), мавзуъҳои илмӣ. 

Натиҷаҳои асосии таҳқиқот бо Стратегияи миллии рушди Ҷумҳурии 

Тоҷикистон барои давраи то соли 2030, Қарори Ҳукумати Ҷумҳурии 

Тоҷикистон аз 3 майи соли 2010, № 231 «Дар бораи чораҳои иловагӣ оид ба 

амалигардонии стандартҳои байналмилалии ҳисоботи молиявӣ дар Ҷумҳурии 

Тоҷикистон», Қонуни Ҷумҳурии Тоҷикистон «Дар бораи баҳисобгирии 

муҳосибӣ ва ҳисоботи молиявӣ», Қонуни Ҷумҳурии Тоҷикистон «Дар бораи 

фаъолияти аудиторӣ» алоқамандӣ дорад. Диссертатсия мувофиқи нақшаи 

корҳои илмӣ-таҳқиқотии кафедраи баҳисбогирии муҳосибии Донишгоҳи 

давлатии молия ва иқтисоди Тоҷикистон дар мавзуи «Ташаккули рушди 

консепсияи миллии баҳисобгирии муҳосибӣ ва нақши он дар таъмини рушди 

устувори иқтисодиёти миллӣ барои солҳои 2018-2022» иҷро гардидааст. 

ТАВСИФИ УМУМИИ ТАҲҚИҚОТ 

Мақсад ва вазифаҳои таҳқиқот. Мақсади диссертатсияи мазкур 

омӯзиши ҷанбаҳои назариявӣ ва методологии васеъ намудани доираи низоми 

назорати дохилӣ бо мақсади таҳияи маслиҳату тавсияҳои амалӣ оид ба 

беҳгардонии усулҳои техникии ташкили назорати дохилӣ дар корхонаҳои 

кишоварзӣ мебошад. 

Ноил шудан ба ҳадафе, ки ҳангоми таҳияи мавзуъ ва нақшаи таҳқиқоти 

диссертатсионӣ муқаррар шудааст, бо иҷрои чунин вазифаҳои асосӣ, ки 

сохтори онро муайян кардаанд, таъмин мегардад: 

- асоснок кардани зарурати назорат дар низоми идоракунии корхона 

тавассути омӯзиши равандҳои таҳаввули он дар алоқамандӣ бо дигар 

вазифаҳои идоракунӣ, аз ҷумла бо баҳисобгирии муҳосибӣ; 

- аз нигоҳи назариявӣ муайян ва асоснок кардани моҳият, аниқ кардани 

муҳтаво, принсипҳо ва шаклҳои ташкили назорати дохилӣ, ошкор кардани 

хусусиятҳои ташкили он дар корхонаҳои кишоварзӣ бо назардошти 

хусусиятҳои технологии раванди истеҳсоли маҳсулоти кишоварзӣ; 

- ошкор ва асоснок кардани зарурати дар низоми идоракунии 

корхонаҳои кишоварзӣ таъсис додани хадамоти назорати дохилӣ ҳамчун 

унсури комил дар низоми идоракунии корхонаҳои кишоварзӣ, инчунин 

муайян кардани самтҳои такмили он; 

- коркарди дастурҳои амалӣ ва таҳияи тавсияҳо оид ба 

мукаммалгардонии методикаи назорати дохилӣ дар корхонаҳои кишоварзӣ ва 

бунёди амсилаи иттилоотии он; 

- арзёбӣ намудани раванди буҷетикунонӣ ҳамчун унсури низоми 

назорати дохилӣ ва воситаи муҳими такмили методии он дар корхонаҳои 

кишоварзӣ; 

- таҳияи методикаи арзёбии сифат ва самаранокии назорати дохилӣ дар 

низоми идоракунии корхонаҳои кишоварзӣ. 

Объекти таҳқиқот низоми назорати дохилии корхонаҳои кишоварзии 

Ҷумҳурии Тоҷикистон интихоб шудааст.  

Предмети таҳқиқот асосҳои назариявӣ-методӣ ва ҷанбаҳои амалии 

фаъолияти низоми назорати дохилӣ дар раванди идоракунии корхонаҳои 

кишоварзӣ мебошад.  

Фарзияи таҳқиқот. Фарзияи таҳқиқот ба муқаррароте асос меёбад, ки 

дар шароити муосири рушди муносибатҳои бозорӣ идоракунии фаъолияти 

корхонаҳои кишоварзӣ мураккаб мегардад ва ин дар навбати худ ба 

мураккабшавии низомҳои идоракунии онҳо боис мешавад. Назорати дохилӣ 

воситаи асосии таҳияи сиёсат ва қабули қарорҳои таъминкунандаи 

амалкунии муътадили корхона ва ноилгардии ҳадафҳои он мебошад. Бинобар 

ин, рушди низоми назорати дохилӣ ҳамчун унсури муҳим дар раванди 

идоракунии фаъолияти корхонаҳои кишоварзӣ ба баланд шудани 

самаранокии фаъолияти онҳо мусоидат мекунад. 

Асосҳои назариявию методологии таҳқиқот. Асосҳои назариявии 

таҳқиқотро асарҳои илмии олимони ватанӣ ва хориҷӣ оид ба менеҷмент, 

иқтисодиёти кишоварзӣ, баҳисобгирии муҳосибӣ, аудит ва назорати дохилӣ, 

инчунин методикаи ташаккул ва такмили низоми назорати дохилии корхонаҳои 

кишоварзӣ ташкил медиҳанд. Асосҳои методологии таҳқиқот аз усулҳои 

умумиилмӣ ва мушаххаси тафаккур, ки ба усулҳои дарки фалсафӣ, принсипҳои 

бунёдии назарияи иқтисодӣ, равиши муназзам ва сохтории омӯзиши масъалаҳои 

пешбарии назоратии дохилии фаъолияти корхонаҳои кишоварзӣ асос ёфтаанд, 

иборат мебошанд. Дар раванди таҳқиқот усулҳои муқоиса ва гурӯҳбандӣ, 

тафриқабандӣ, таҳлили нисбӣ ва муқоисавӣ, ҷамъбаст ва гурӯҳбандии маълумот, 

усулҳои иқтисодӣ-оморӣ ва махсус, аз ҷумла усулҳои баҳисобгирӣ, назорат ва 

таҳлилӣ истифода гардиданд.   

Сарчашмаи маълумот ба қонунҳо ва санадҳои меъёрии Ҷумҳурии 

Тоҷикистон, барномањо ва стратегияҳои Ҳукумати Ҷумҳурии Тоҷикистон, 

маълумот ва нашрияҳои даврии Агентии омори назди Президенти Ҷумҳурии 

Тоҷикистон, Вазорати кишоварзӣ, иттилооти баҳисобгирии муҳосибӣ, 

ҳисоботи молиявӣ ва идоракунии корхонаҳои кишоварзии Ҷумҳурии 

Тоҷикистон, маводи конференсияҳо, асарҳои илмӣ ва интишороти даврии 

соҳаи баҳисобгирии муҳосибӣ, назорат ва аудити дохилӣ такя менамояд.  

Давраҳо ва пойгоҳи таҳқиқот. Корҳои илмӣ-таҳқиқотӣ дар назди 

кафедраи баҳисобгирии муҳосибии Донишгоҳи давлатии молия ва иқтисоди 

Тоҷикистон дар солҳои 2019-2023 анҷом дода шудааст. 

Навгонии илмии таҳқиқот омӯзиши асосҳои назариявӣ ва методии 

назорати дохилӣ, коркарди дастурҳо, таҳияи пешниҳодҳо ва тавсияҳои амалӣ 

оид ба ташкил ва такмили он ҳамчун низоми мукаммал дар раванди 

идоракунии корхонаҳои кишоварзӣ мебошад. Дар рафти таҳқиқот натиҷаҳои 

илмии зерин  ба даст оварда шудаанд, ки дорои навгонии илмӣ мебошанд: 

- дар асоси омӯзиши таърихии раванди таҳаввулоти донишҳои илмӣ ва 

таҳлили фаъолияти амалии соҳаи идоракунӣ ва баҳисобгирии муҳосибӣ 

ҳамчун вазифаи идоракунӣ зарурати ҷорӣ намудани назорат дар низоми 

идоракунии субъектҳои иқтисодӣ асоснок карда шудааст; 

- моҳият, муҳтаво, принсипҳо ва шаклҳои ташкили назорати дохилӣ 

аниқ ва асоснок карда шуда, таъсири хусусиятҳои технологии истеҳсолоти 

кишоварзӣ ба ташкили назорати дохилӣ дар корхонаҳои кишоварзӣ муайян 

карда шудааст, инчунин эҳтиёҷоти иттилоотии идоракунӣ ва пойгоҳи 

меъёрию ҳуқуқии танзими назорати дохилӣ таҳқиқ шудаанд; 

- дар заминаи таҳқиқи фаъолияти корхонаҳои кишоварзӣ ҳамчун 

объекти назорат самтҳои рушди назорати дохилӣ дар низоми идоракунии 

корхонаҳои кишоварзӣ муайян карда шудаанд; 

- дар асоси омӯзиши амсилаи ташкили низоми назорати дохилӣ дар 

мамлакатҳои хориҷӣ воситаҳои методии мукаммал, аз ҷумла тартиби арзёбии 

самаранокии низоми назорати дохилӣ таҳия шудааст, низомномаи аудити 

дохилии равандҳои фаъолият барои таъмини кори самараноки низоми 

назорати дохилӣ дар корхонаҳои кишоварзӣ таҳия шуда, амсилаи иттилоотии 

он коркард шудааст; 

 - буҷетикунонӣ ҳамчун унсури низоми назорати дохилӣ асоснок карда 

шуда, марҳилаҳои раванди татбиқи буҷетикунонӣ дар корхонаҳои кишоварзӣ 

таҳия шудаанд, тавсияҳои методӣ оид ба бунёди амсилаи ташкили низоми 

назорати дохилӣ аз руйи марказҳои масъулият дар корхонаҳои кишоварзӣ 

коркард ва пешниҳод карда шудаанд; 

- методикаи ҳисобкунии самаранокӣ, арзёбии сифат, ташхис ва 

пайгирии кори низоми назорати дохилӣ дар корхонаҳои кишоварзӣ таҳия 

гардидааст, ки ба талаботи стандартҳои байналмилалӣ ҷавобгӯ мебошад, 

тавсияҳо оид ба татбиқи методикаи мазкур барои арзёбии низомҳои 

баҳисобгирии муҳосибӣ ва назорати дохилӣ дар корхонаи мушаххас 

пешниҳод карда шудаанд.  

Нуктаҳои асосии ба ҳимоя пешниҳодшаванда 

➢ таҳқиқи илмии давраҳои таҳаввули назорат дар низоми 

идоракунии субъектҳои иқтисодӣ ва асоснок кардани зарурати роҳандозӣ 

намудани назорати дохилӣ дар низоми идоракунии корхонаҳо; 

➢ асоснокии назариявии мафҳум, моҳият, муҳтаво, принсипҳо ва 

шаклҳои ташкили назорати дохилӣ, ошкор ва арзёбӣ кардани хусусиятҳои 

истеҳсолоти кишоварзӣ ва таъсири онҳо ба ташкили низоми назорати дохилӣ 

дар корхонаҳои кишоварзӣ; 

➢ муайян ва асоснок кардани самтҳои рушди назорати дохилӣ дар 

идоракунии корхонаҳои кишоварзӣ; 

➢ таҳия ва пешниҳоди воситаҳои методии мукаммал барои ташкил 

ва таъмини кори самараноки низоми назорати дохилӣ дар корхонаҳои 

кишоварзӣ, инчунин коркарди амсилаи иттилооти он; 

➢ пешниҳоди тавсияҳои мушаххас оид ба истифодаи унсури 

буҷетикунонӣ дар низоми назорати дохилӣ, бунёди амсилаи ташкили 

назорати дохилӣ аз руйи марказҳои масъулият дар корхонаҳои кишоварзӣ; 

➢ таҳия ва асоснок кардани методикаи ҳисобкунӣ ва арзёбии 

самаранокии низоми назорати дохилӣ барои истифода дар корхонаҳои 

кишоварзӣ. 

Аҳамияти назариявӣ ва илмию амалии таҳқиқот. Муқаррароти 

назариявии дар диссертатсия таҳиягардидаро метавон ҳамчун саҳми назаррас 

дар рушди низоми назорати дохилӣ дар корхонаҳои кишоварзӣ эътироф кард. 

Натиҷаҳои назариявии диссертатсия барои иҷрои таҳқиқоти илмӣ дар самти 

таҳия ва татбиқи низоми назорати дохилӣ дар идоракунии корхонаҳои 

кишоварзӣ имконият фароҳам меоранд. Муқаррарот ва тавсияҳои амалии дар 

диссертатсия пешниҳодгардида метавонанд аз ҷониби соҳибмулкон ва 

маъмурияти корхонаҳои кишоварзӣ барои ташкили низоми назорати дохилӣ 

бо мақсади таъмини ҳадафҳои стратегӣ ва тактикии корхонаҳои кишоварзӣ 

ба кор бурда шаванд. Татбиқи амалии муқаррароти таҳиягардида имкон 

медиҳад, ки самаранокии низомҳои баҳисобгирии муҳосибӣ ва назорати 

дохилӣ дар корхонаҳои кишоварзӣ баланд бардошта шавад. Муқаррароти 

назариявӣ ва тавсияҳои амалии таҳқиқот дар раванди таълимии бакалавр ва 

магистрантҳо бо самти «Баҳисобгирии бухгалтерӣ, таҳлил ва аудит» ҳангоми 

омӯзиши фанҳои «Аудити дохилӣ», «Назорат ва тафтишот», «Аудити амалӣ» 

ва «Асосҳои аудит» истифода мешаванд. 

Дараҷаи эътимоднокии натиҷаҳои таҳқиқот бо истифодаи усулҳои 

махсус дар рафти иҷрои таҳқиқот, саҳеҳии маълумот, ҳаҷми кифояи маводи 

таҳқиқотӣ, коркарди омории натиҷаҳои кор, интишорот, маърӯзаҳо дар 

конференсияҳои илмӣ-амалии байналмилалӣ ва ҷумҳуриявӣ тасдиқ карда 

мешавад. Хулоса ва тавсияҳо бо таҳлили илмии натиҷаҳои таҳқиқоти 

назариявӣ ва амалӣ асос ёфтаанд. 

Мутобиқати диссертатсия бо шиносномаи ихтисоси илмӣ. Таҳқиқот 

дар доираи муҳтавои бандҳои зерини Шиносномаи феҳристи ихтисосҳои 

КОА-и назди Президенти Ҷумҳурии Тоҷикистон аз рӯйи ихтисоси 08.00.08 – 

Баҳисобгирии муҳосибӣ ва аудит иҷро карда шудааст: 1.10. - Назария ва 

методологияи буҷасозӣ, 3.1. – Парадигмаҳои ибтидоӣ, консепсияҳои бунёдӣ, 

принсипҳои асосӣ, постулатҳо ва қоидаҳои аудит ва назорат, 3.2. - Асосҳои 

назариявӣ ва методологӣ, вазифагузориҳои мақсадноки аудит ва назорат, 3.4. 

– Санҷиши аудиторӣ ва назоративу омории низоми назорати дохилӣ, 3.9. – 

Инкишофи методологии комплексии усулҳои аудит ва назорат. 

Саҳми шахсии довталаб дар ҷамъбастнамоӣ, банизомдарорӣ, аниқ ва 

пурра кардани равишҳои назариявӣ ва амалии ташаккул ва такмили низоми 

назорати дохилӣ бо назардошти хусусиятҳои истеҳсолоти кишоварзӣ ифода 

меёбад. Дар асоси ҷамъбасткунӣ ва таҳлили маводи таҳқиқӣ методика ва 

амсилаи ташкили низоми назорати дохилӣ аз руйи бахшҳои фаъолият ва 

воҳидҳои сохторӣ, воситаҳои амалии фаъолият ва арзёбии самаранокии 

низоми назорати дохилӣ барои корхонаҳои кишоварзӣ таҳия карда шудааст.  

Тасвиб ва амалисозии натиҷаҳои диссертатсия. Натиҷаҳои таҳқиқот 

дар шакли гузоришҳои илмӣ ва тавсияҳои амалӣ пешкаш гардида, дар 

конференсияҳои байналмилалӣ ва ҷумҳуриявии баргузорнамудаи ДМТ 

(Иқтисодиёт, молия, ҳисобгирӣ, таҳлил ва аудит: афзалиятҳои рушди 

стратегӣ дар шароити иқтисодиёти рақамӣ, Душанбе, 2022), ДБССТ (Рушди 

баҳисобгирии муҳосибӣ ва аудит дар шароити рақамикунонии иқтисодиёт, 

Душанбе, 2022), ДДМИТ (Механизми татбиқи сиёсати баҳисобгирии 

муҳосибӣ дар шароити индустриаликунонии мамлакат: воқеият ва дурнамо, 

Душанбе, 2021) ва Конференсияи XXII илмӣ-амалии байналмилалии 

«Иқтисодиёт, бизнес, инноватсияҳо» дар шаҳри Пензаи Федератсияи Россия 

(2023) ба баҳои мусбат сазовор гардидаанд. Тавсияҳои таҳияшуда 

метавонанд дар низомҳои баҳисобгирии муҳосибӣ ва назорати дохилии 

корхонаҳои кишоварзӣ истифода шаванд. 

Интишорот аз рӯи мавзуи диссертатсия. Доир ба мавзуи таҳқиқот 17 

корҳои илмӣ бо ҳаҷми умумии 6,4 ҷузъи чопӣ (аз ҷумла 5,6 ҷузъи чопӣ аз 

муаллиф), аз онҳо 6 мақола дар маҷаллаҳои тақризшавандаи КОА-и назди 

Президенти Ҷумҳурии Тоҷикистон ба нашр расонида шудааст. 

Сохтор ва ҳаҷми диссертатсия. Диссертатсия аз муқаддима, се боб, 

хулоса ва феҳристи адабиёт бо 197 номгӯй иборат аст. Матни диссертатсия 

дар 207 саҳифа дарҷ гардида, 24 расм ва 24 ҷадвалро дар бар мегирад. 

БОБИ 1. АСОСҲОИ НАЗАРИЯВӢ ВА МЕТОДОЛОГИИ ПЕШБУРДИ 

НАЗОРАТ ДАР СОҲАИ КИШОВАРЗӢ 

 

1.1. Таҳаввули назорат ҳамчун вазифаи идоракунии корхона ва 

алоқаи он бо баҳисобгирии муҳосибӣ 

 

Дар шароити муосири рушди муносибатҳои бозорӣ ва пешбурди 

фаъолияти хоҷагидорӣ аз ҷониби корхонаҳои кишоварзӣ дар баробари сатҳи 

баланди номуайянӣ ва хавф, ки бо онҳо ҳамрадиф аст, инчунин муҳити 

ноустувори берунии фаъолияти онҳо, афзоиши рақобат дар бозорҳои дохилӣ 

ва хориҷӣ, рушд ва дигаршавии босуръати технологияҳои истеҳсоли 

маҳсулоти кишоварзӣ, тавсеаи шаклҳо ва мураккаб гардидани равандҳои 

тиҷоратӣ, ҳамзамон идоракунии фаъолияти корхонаҳои кишоварзӣ низ 

мураккаб мешавад, ки ин дар навбати худ боиси мураккаб шудани низомҳои 

идоракунии онҳо мегардад. 

Муносибатҳои бозорӣ зарурати воқеии таваҷҷуҳро ба масъалаи 

ташкили назорат дар низоми идоракунии субъектҳои иқтисодии асосӣ – 

корхонаҳо ба миён оварда, водор менамоянд, ки  фишангҳои муҳими 

идоракунии фаъолияти онҳо ба куллӣ дигар карда шаванд. Имрӯз корхона 

«чун соҳибмулки воситаҳои истеҳсолот ва маҳсули меҳнат баромад мекунад, 

рушди минбаъдаи он ҳарчӣ бештар аз ҳифзи ин воситаҳо ва самаранокии 

истифодаи онҳо вобаста аст»[104, с. 197]. 

Назорати фаъолияти корхона вазифаи муҳими идоракунӣ буда, бе 

мавҷудияти он тамоми дигар вазифаҳои идоракунӣ амалӣ шуда 

наметавонанд. Бинобар ин, назорат воситаи асосии таҳияи сиёсат ва қабули 

қарорҳои таъминкунандаи амалкунии муътадили корхона ва ноилгардии 

ҳадафҳои он мебошад. Ҳадафҳои назорат дар атрофи масъалаи таъмини 

ягонагии қарорҳо ва иҷрои онҳо, пешгирӣ намудани хатоҳо ва камбудиҳои 

имконпазир тамаркуз мешаванд. 



13 
 

Вобаста ба муҳтавои худ, назорат «фаъолияти идоракунӣ буда, вазифаи 

он баҳодиҳии миқдорӣ ва сифатӣ, баҳисобгирии натиҷаҳои кори на танҳо 

корхона, инчунин қисматҳои сохтории алоҳидаи он мебошад»[8, с. 140]. 

Воситаи асосии иҷрои ин вазифа – назора, санҷиши тамоми ҷиҳатҳои 

фаъолият, баҳисобгирӣ ва таҳлил мебошад. Дар раванди идоракунӣ назорат 

чун унсури алоқаи баръакс баромад мекунад, зеро дар асоси маълумоти он 

қарорҳо ва нақшаҳои пештар қабулгардида таҳрир карда мешаванд. 

Фаъолияти ин ё он корхона ҳамеша барои ноил гардидан ба ҳадафҳои 

мушаххас равона мебошад. Ба хотири аз масири барои ноилгардӣ ба ҳадаф 

пешбинишуда дур нашудан, роҳандозӣ намудани назорати ҳамешагии 

раванди иҷрои нақша ва барномаҳои пешакӣ таҳияшуда зарур аст. Ба ҳалли 

масъалаи мазкур истифодаи тарҳи идоракунии дар расми 1.1.1. тасвиршуда 

мусоидат менамояд. 

 

 

 

 

 

 

 

 

 

 

 

Расми 1.1.1. – Тарҳи идоракунӣ дар асоси назорат 

Сарчашма: таҳияи муаллиф 

Мувофиқи тарҳи мазкур ҳадафи асосии назорат омӯзиши воқеъбинонаи 

вазъи воқеии фаъолияти хоҷагидорӣ, ошкор намудани омилҳо ва шароите 

мебошад, ки ба иҷрои қарорҳои қабулгардида ва ноил шудан ба ҳадафҳои 

гузошташуда ба куллӣ таъсир мерасонанд. Назорат дар бораи равандҳои дар 

Сарватҳо Натиҷаи фаъолият 

(фоида) 
Истифодабарии сарватҳо 

(фаъолияти хоҷагидорӣ) 

Фаъолияти қисматҳои 

сохторӣ 

Баҳисобгирии  натиҷаҳо 

Баҳодиҳии натиҷаҳо 

Банақшагирии фаъолият 

Қабули қарорҳо Иҷрои қарорҳо 

Назорат  Таҳлил 

Таҳрири қарорҳо 



14 
 

фаъолияти хоҷагидории корхона баамалоянда иттилоот медиҳад, ба таҳия 

намудани роҳҳои нисбатан мақбули ҳалли масъалаҳои рушди иқтисодии 

корхона ёрӣ мерасонад, барои ҳукм баровардан оид ба дурустии қарорҳои 

қабулшуда, саривақтӣ ва натиҷанокии иҷрои онҳо имконият фароҳам меорад. 

Барои корхонаҳо чун субъекти асосии муносибатҳои иқтисодӣ 

консепсияҳои муосири назоратро таҳия намуда, ба ҳисоб нагирифтани 

таҷрибаи пешини дар фаъолияти идоракунӣ ва илмии байналмилалӣ 

ғунгардида ғайриимкон аст, чунки омӯзиши ҳамагуна соҳаи дониш он гаҳе 

пурмаҳсул аст, ки агар он аз таърихи таҳаввул ва рушди худ дур набошад.  

Таҳлили давраҳои таҳаввули афкори илмӣ ва фаъолияти иқтисодии 

амалӣ дар соҳаи идоракунӣ ва назорати фаъолияти субъектҳои иқтисодӣ 

имкон медиҳад, ки бартариҳо ва камбудиҳои таҷрибаи пешин дар ин самт 

ошкор карда шаванд, дурнамои рушди равандҳои идоракунӣ ва назорати 

фаъолияти корхонаҳо дарк карда шавад. Ғайр аз ин, «омӯзиши равандҳои 

таҳаввули зуҳурот барои ошкор намудани манбаъҳои муқаррароти босубот 

дар амалияи пойдоршудаи идоракунӣ ва назорат мусоидат мекунад ва имкон 

медиҳад, ки дар аксар ҳолатҳо ба онҳо бо диди нав назар андухта, нақш ва 

аҳамияти онҳо аз нав арзёбӣ карда шавад»[128, с. 28]. 

Мафҳуми назорат дар амалияи фаъолияти иқтисодӣ ва илмии 

Ҷумҳурии Тоҷикистон падидаи нав буда, таҳаввули рушди онро метавон дар 

асоси маълумоти ҷадвали 1.1.1. ифода намуд. 

Дар замони Иттиҳоди шуравӣ дар сарзамини тоҷикон нишонаҳои 

назорати молиявии рушдёфта ба назар мерасиданд. Дар он замон назорати 

мураттаб дар тамоми иқтисодиёти мамлакат амал мекард. Аз сабаби кам 

будани сарчашмаҳои таърихии гувоҳидиҳандаи рушди назорати молиявӣ дар 

сарзамини тоҷикон ақидае маъруф аст, ки гуё назорати молиявии бонизом 

маҳз дар замони дар ҳайати Иттиҳоди Шуравӣ будани Тоҷикистон пойдор 

гаштааст. Пояҳои методологӣ ва ташкилии назорати молиявии муосир маҳз 

аз ҳамин марҳила маншаъ мегиранд. Бо Қарори Шӯрои вазирони ҶШС 

Тоҷикистон аз 13 августи соли 1963, №348 Идораи назоратӣ-ревизионии 

назди Вазорати молияи ҶШС Тоҷикистон таъсис дода шуда, то соли 1994 

фаъолият кардааст. 

Ҷадвали 1.1.1. - Таҳаввули рушди назорат дар сарзамини Тоҷикистон 

Марҳила  Хусусиятҳои рушди назорат 

Асрҳои 6-5 

солшумории 

куҳна 

Ба империяи бузурги Форс ва артиши он дастгоҳи қавии назоратӣ лозим 

буд. Ҳам баҳисобгирии рӯшод ва ҳам баҳисобгирии махфӣ бурда мешуд. 

Дар баробари феҳристҳои муҳосибӣ, инчунин феҳристи мактубҳои беном 

бурда мешуд, ки онҳо ҳуҷҷатҳои баҳисобгирӣ ва назорати хоҷагидорӣ 

баҳисоб мерафтанд. 

Солҳои 1917-

1923 

Принсипҳои асосии назорат дар аввал дар «Низомнома оид ба назорати 

коргарӣ» ва баъд дар декрети Кумитаи марказии иҷроия умумииттифоқӣ 

«Оид ба назорати давлатӣ» инъикос гардиданд, ки тибқи онҳо ҳама 

мақомоти назоратӣ-ревизионӣ ба Кумитаи халқии назорати давлатӣ ворид 

карда шуданд.  

Солҳои 1923-

1941 

Низоми баҳисобгирии муҳосибӣ бо назорати бевоситаи Инспексияи 

коргару деҳқон бунёд гардид. Барои ҳадафҳои назорати молиявӣ аввал 

Совети ҳисоб (соли 1923) ташкил карда шуд, ки шаклҳои ҳисобдорӣ ва 

ҳисоботро муносиб карда, сипас Институти муҳосибон-коршиносони 

давлатӣ таъсис ёфт.  

Солҳои 1941-

1945 

Назорати мунтазам ва беисти иҷрои қарорҳо аз ҷониби кумитаи 

мудофиаро Кумитаи халқӣ иҷро мекард. 

Солҳои 1945-

1956 

Кумитаи халқӣ ба Вазорати назорати давлатӣ табдил дода шуд, ки ба 

пурзӯркунии назорати молиявӣ, санҷиши муайян кардани арзиши аслӣ ва 

сифати маҳсулот, иҷрои нақшаҳои муқарраргардида равона гардида буд.  

Солҳои 1956-

1987 

Қонун «Дар бораи ташкили назорати халқӣ» қабул шуд. Назорати 

молиявии беруниидоравии мустақил бунёд шуд. Гурӯҳҳои назоратӣ-

ревизионӣ дар назди Вазорати молия ташкил шуданд. Соли 1963 Идораи 

назоратӣ-ревизионии назди Вазорати молияи ҶШС Тоҷикистон таъсис 

дода шуд. 

Солҳои 1987-

1989 

Ташкилоти аудитории шуравии ҶС “Инаудит” таъсис дода шуд 

Соли 1994  Дар Вазорати молияи Ҷумҳурии Тоҷикистон Саридораи давлатии 

ревизионӣ ва назорати молиявӣ бунёд карда шуд 

Соли 2001 Идораи назорати давлатии молиявии назди Президенти Ҷумҳурии 

Тоҷикистон таъсис дода шуда, сипас вай ба Кумитаи назорати давлатии 

молиявии Ҷумҳурии Тоҷикистон мубаддал гардид. 

Соли 2007 Кумитаи назорати давлатии молиявии Ҷумҳурии Тоҷикистон ба Агентии 

назорати давлатии молиявӣ ва мубориза бо коррупсия табдил дода шуд. 

Соли 2008  Дар Вазорати молияи Ҷумҳурии Тоҷикистон Хазинадорӣ таъсис дода шуд 

Соли 2011  Палатаи ҳисоби Ҷумҳурии Тоҷикистон чун мақомоти олии назорати 

молиявӣ таъсис дода шуд 

Сарчашма: муаллиф дар асоси омӯзиши адабиёт ва санадҳо таҳия 

кардааст[162, с. 26-27; 181, с. 10-11] 

Дар замони истиқлоли давлатӣ Ҳукумати Ҷумҳурии Тоҷикистон ба 

татбиқи ислоҳоти соҳаи назорати молиявӣ шуруъ кард. Ҳамин тавр, соли 

1994 дар Вазорати молияи Ҷумҳурии Тоҷикистон Саридораи давлатии 

ревизионӣ ва назорати молиявӣ таъсис дода шуд, ки бо воҳидҳои сохтории 

худ дар маҳаллҳо назорати иҷрои буҷети давлатиро дар вазоратҳо, идораҳо, 

муассисаҳо ва дигар ташкилотҳо, аз ҷумла дар корхонаву муассисаҳои тобеи 

Вазорати кишоварзии Ҷумҳурии Тоҷикистон ба ҷо меовард.  

Бо Фармони Президенти Ҷумҳурии Тоҷикистон аз 25.01.2001, № 456 

Идораи назорати давлатии молиявии назди Президенти Ҷумҳурии 

Тоҷикистон таъсис ёфт, ки 30 майи соли 2001 ба Кумитаи назорати давлатии 

молиявии Ҷумҳурии Тоҷикистон мубаддал гашта, 10 январи соли 2007 дар 

заминаи он Агентии назорати давлатии молиявӣ ва мубориза бо коррупсия 

ташкил шуд. Минбаъд мақомоти дигари назорати молиявӣ чун Хазинадорӣ 

(соли 2008) ва Палатаи ҳисоби Ҷумҳурии Тоқикистон (соли 2011) таъсис 

дода шуданд. 

Дар шароити муосири рушди иқтисодӣ муваффақият дар фаъолияти 

субъектҳои иқтисодӣ, таъмини саривақтии ноил гардидан ба вазифаҳои 

истеҳсолӣ ва молиявии гузошташуда, баланд бардоштани натиҷаҳои 

молиявии фаъолият ва тақвият бахшидани рақобатпазирии онҳо пеш аз ҳама 

аз вазъи гузориш ва бароҳмонии низоми самараноки идоракунӣ, ки яке аз 

унсурҳои муҳимтарини вай назорат аст, вобаста мебошад.  

Мусаллам аст, ки имрӯз идоракунӣ предмети омӯзиши фанҳои зиёд, аз 

ҷумла илмҳои табиӣ, иҷтимоӣ, техникӣ мебошад. Умуман, идоракунӣ чун 

раванди ҳадафнок, банақшагирифташуда, ҳамоҳангсозишуда ва бошуурона 

ташкилшуда маънидод карда мешавад, ки барои ноил шудан ба самараи 

бештарин бо сарфи камтарини захираҳо, қувва ва вақт мусоидат мекунад. 

Яъне, «идоракунӣ – батартибдарории сохтори мувофиқ ва таъмини 

самаранокии амалкунии он мутобиқи қонунияти мавҷудият ва рушди низоми 

мазкур мебошад»[159, с. 4]. Дар ин маврид, дар амалия ва илми идоракунӣ ба 

ҷойи мафҳуми «идоракунӣ» бештар мафҳуми «менеҷмент» истифода 

мешавад ва ҳарду ин мафҳумҳо чун ҳаммаъно қабул шудаанд. 

Калимаи англисии менеҷмент, яъне идоракунӣ таърихан дар робитаи 

зич бо намудҳои шуғл, ки аксари аҳолии Англия машғул буд, пайдо шудааст. 

Он маънои сарфакорона, боғайрат ва ташаббускорона бурдани хоҷагӣ ва 

ҳамин гуна муносибат намудан бо воситаҳо ва ашёи меҳнатро дошт. Феъли 

«to manage» имрӯз низ ба раванде ишорат мекунад, ки тавассути он ҳадафҳо 

амалӣ мешаванд. Бо рушди иқтисодиёт акнун, муҳтавои мафҳуми менеҷмент 

дигар шуда, ҷиҳатҳои мухталифи фаъолияти идоракуниро ифода мекунад. 

Калимаи англисии «manage» маънои на танҳо идора кардан, балки 

оқилона идора кардан, бо тарҳрезӣ идора карданро дорад. Ба қавли дигар, «бо 

арақи ҷабин сахт кор накунед, чолок бошед, комёб гардед, дигаронро тасхир 

кунед, ором кунед. Идоракунӣ якҷоягии санъат ва илм аст, ки вазифаи он, 

пеш аз ҳама, ҳавасманд кардани одамон ва роҳнамоии онҳо аст, то онҳо дар 

доираи вазифаи ба худ вогузоршуда тавре амал кунанд, ки агар онҳо бо 

ташаббуси худ амал мекарданд,... баъдан, муттаҳид намудани фаъолияти 

ҳамаи одамон дар дохили ташкилот»[54, с. 91]. 

Тавре сарчашмаҳо гувоҳӣ медиҳанд, таърихи пайдошавӣ ва рушди 

идоракунӣ тақрибан панҷ ҳазорсоларо дар бар мегирад. Назария ва амалияи 

идоракунӣ дар таҳаввули худ табаддулоти муҳимро аз сар гузаронидааст, ки 

ин ба муҳаққиқон имкон додааст, то марҳилаҳои асосии онро ҷудо намоянд. 

А.И. Кравченко ин марҳилаҳоро инқилоби идоракунӣ номида, панҷ чунин 

марҳилаҳоро ҷудо кардааст[91, с. 17]: 

1) динӣ-тиҷоратӣ - 4-5 ҳазор сол пеш, дар давраи ташаккули Шумер, 

Миср ва дигар давлатҳои ғуломдорӣ дар Шарқи Қадим. Мардум ба фидоиёни 

дин хайрия дар шакли пул, озуқа ва дигар ашё меоварданд, ки пас бо мақсади 

тиҷорат ба кор бурда мешуданд. Инак, дар натиҷаи инқилоби идоракунии 

аввалӣ менеҷмент ҳамчун олоти фаъолияти тиҷоратӣ ва динӣ ташаккул ёфта, 

баъдан ба ниҳоди иҷтимоӣ ва шуғли касбӣ мубаддал гардид. 

2) дунявӣ-маъмурӣ – тақрибан баъди ҳазор сол аз марҳилаи якум пайдо 

шуда, бо номи ҳокими Бобулистон Хаммурапи алоқаманд аст (солҳои 1792-

1750 то солшумории нав). Ба ӯ барои идора намудани мулкҳои васеъ низоми 

маъмурӣ лозим шуд ва онро бо ёрии қонунҳо таъсис дод. Ҳамин тавр, 

моҳияти инқилоби дуюми идоракунӣ дар пайдо шудани тарзи дунявии 

идоракунӣ, ба миён омадани низоми расмии ташкил ва танзими 

муносибатҳои одамон, пайдо шудани асосҳои услуби роҳбарӣ ва усулҳои 

ангезаи рафтор ифода меёбад. 

3) истеҳсолӣ-сохтмонӣ – баъд аз ҳазор соли марҳилаи дуюм (солҳои 

605-562 то солшумории нав). Дар ин давра низоми идоракунии корхонаҳои 

бофандагӣ ва сохтмони манораҳо ташаккул ёфтааст. Дастовардҳо дар 

соҳаҳои сохтмон ва истеҳсолот, усулҳои самараноки идоракунӣ ва назорати 

сифати маҳсулот – хосиятҳои асосии инқилоби сеюми идоракунӣ мебошанд. 

4) буржуазӣ-саноатӣ – давраи инқилоби саноатӣ (асрҳои ХVIII-ХIХ). 

Дар ин давра менеҷменти корпоративӣ ташаккул ёфтааст. Акнун ба ҷойи 

соҳибмулки ягона саҳомони зиёди корхонаҳо, ба ҷойи роҳбари ягона – 

соҳибмулк кормандони кироя – менеҷерҳо ба миён омаданд. Низоми нави 

моликият саноатро рушд дод, ба ҷудошавии идоракунӣ аз сармоя, баъдан ба 

табдили маъмурият ва менеҷмент ба нерӯи иқтисодии мустақил овард. 

5) пасосаноатӣ – давраи рушди саноат ва ба миён омадани менеҷменти 

касбӣ (асри ХХ). Дар ин давра менеҷер аз саноатчӣ-капиталист ҷудо гардид. 

Акнун соҳибмулки корхона ва менеҷмент шахсони алоҳида буданд. 

Дар аввали асри 20 дар ИМА консепсияи идоракунии илмӣ ба миён 

омад, ки асосгузори он муҳандис Ф. Тейлор буд. Ба ақидаи ӯ идоракунӣ касб 

аст ва агар ҳар як корманд ҳамон кореро анҷом диҳад, ки вай онро хубтар 

анҷом дода метавонад, корхона бурд мекунад. Пайравони консепсияи мазкур 

таҳқиқоти худро асосан ба мушкилоти идоракунии истеҳсолот, масъалаҳои 

баланд бардоштани самаранокии фаъолияти истеҳсолӣ бахшидаанд.  

Фарҳанги тафсирии забони тоҷикӣ идоракунӣ (идора)-ро чун низом 

додан, назму насақ додан; роҳбарию роҳнамоӣ кардан, саришта намудани 

кори мамлакат ё муассисае маънидод намудааст. Дар ҳамин фарҳанг идора 

кардан (идоракунӣ) ба маънои ба назму тартиб даровардан, роҳбарӣ кардан 

ба фаъолияти муассисае, саришта кардани амалиёте, назорат ва роҳнамоӣ 

кардан аз болои кори дастгоҳҳо тафсир карда шудааст[168, с. 558]. 

Луғати Оксфорд идоракунӣ (менеджмент)-ро чун тарзи муносибат бо 

одамон, малакаҳои маъмурӣ, ҳокимият ва санъати идоракунӣ муайян 

менамояд. Б.А. Райзберг дар Луғати иқтисодии муосир менеҷментро чунин 

шарҳ додааст: “...1) маҷмуи принсипҳо, шаклҳо, усулҳо, қоидаҳо ва 

воситаҳои идоракунии истеҳсолот ва кормандони истеҳсолӣ бо истифодаи 

дастовардҳои илми идоракунӣ. Ҳадафи асосии менеҷмент – ноил шудан ба 

самаранокии баланди истеҳсолот, истифодаи беҳтарини иқтидори корхона, 

ширкат; 2) роҳбарии корхона, ширкат, мақоми роҳбарикунанда”[134, с. 195]. 

Дар адабиёти иқтисодӣ якчанд тарзҳои шарҳи мафҳуми идоракунӣ 

(менеҷмент) ё идора мавҷуд аст, ки аз ҳамдигар тафовут доранд[21, с. 18; 40, 

с. 30; 86, с. 24-25]. Дар асоси ҷамъбасткунии ақидаҳо доир ба мафҳуми 

идоракунӣ, мо чунин мешуморем, ки идоракунии корхона раванди беисти 

таъсиррасонии ҳадафнок ба низоми истеҳсолии корхона ба хотири роҳ 

надодан ба тамоилот аз ҳадаф ва нақшаҳои муайянгардида мебошад. 

Ҳангоми пайдо шудани ҳолатҳои пешбининашуда (берун шудан аз тартиб) 

барқароршавӣ зуд ба амал меояд ва зарари воқеӣ ба фаъолияти муътадили 

корхона намерасад ё ба сатҳи камтарин оварда мешавад.  

Дар раванди идоракунӣ ҷиҳати муҳим дуруст  муайян кардани 

вазифаҳои он мебошад. Идоракунӣ тавассути амалҳои таъсиррасон, ки 

функсияҳои идоракунӣ номида мешаванд, татбиқ карда мешавад. Функсия аз 

забони лотинӣ (functio – иҷро) чун уҳдадорӣ, доираи фаъолият, таъйинотва 

дар ниҳоят, чун вазифа тарҷума мешавад. Дар Фарҳанги тафсирии забони 

тоҷикӣ функсия чун кор, вазифа, уҳдадорӣ маънидод шудааст[168, с. 424]. 

Г.Х. Попов қайд мекунад, ки «ҳангоми таҳлили аломатҳои таснифии 

вазифаҳои идоракунӣ сабаби асосии мушкилот дар кӯшиши сохтани таснифи 

якхелаи ба як аломат асосёфта ифода меёбад, вале дар амалия ҷудокунии 

вазифаҳо бо таъсири сабабҳои гуногун ба амал меояд ва вазифаҳои гуногун 

бо ҳамдигар бо тарзҳои мухталиф алоқаманд мебошанд»[130, с. 29]. 

Дар байни олимон ақидаи ягона доир ба таснифи вазифаҳои идоракунӣ 

мавҷуд нест, ҳамзамон баъзе иқтисодчиён мафҳумҳои «вазифа» ва 

«функсия»-и идоракуниро чун ҳаммаъно шарҳ медиҳанд[91, с. 319]. Ба 

андешаи мо, вазифаи идоракуниро чун намуди фаъолияти идоракунӣ, ки 

барои гирифтани натиҷаи иқтисодии бештар бо ёрии таъсири субъекти 

идоракунӣ ба объекти идоракунӣ равона гардидааст, метавон маънидод кард. 

Дар адабиёти ҷаҳонии соҳаи идоракунӣасосан чунин вазифаҳо ё 

функсияҳои идоракунӣ маъмул мебошанд, ки дар асоси 

марҳилаҳоиидоракунӣ ҷудо шудаанд: банақшагирӣ, ташкил, ангеза ва 

назорат[116, с. 759]. 

Бо назардошти маълумоти овардашуда муҳтавои вазифаҳои 

идоракуниро, ки илми менеҷмент ҷудо намудааст, аниқ 

мекунем.Банақшагирӣ –раванди қабули қарорҳои идоракунии стратегӣ (ба 

оянда нигароншуда) мебошад. Камбудии таърифи банақшагирӣ дар илми 

менеҷмент аз доираи он хориҷ кардани раванди таҳияи нақшаи амалҳои 

ташкилӣ-ангезишдиҳанда мебошад, ки беасос ба вазифаҳои ташкилӣ ва 

ангеза мансуб дониста шудааст. Тавре олими америкоӣ Р.Л. Дафт марҳилаи 

татбиқи нақшаи стратегиро тавсиф дода, қайд мекунад, «аксаран татбиқкунӣ 

бо қабули қарорҳои душвор алоқаманд аст, чун ташкил кардани ин ё он 

фаъолият мувофиқ ба самти ҷараёни стратегияи интихобшуда, на ба 

муқобили ҷараёни он»[44, с. 309]. Вазифаҳои ташкил ва ангеза равандҳои 

воқеии амалҳои таъсиррасони ташкилӣ ва ҳавасмандкунандаро ифода 

мекунанд. 

Назорат инҳоро дар бар мегирад:  

1) мониторинг, ки дар навбати худ аз унсурҳои омӯзиши далелҳо ва 

ошкор кардани мушкилот иборат аст; 

2) танзимкунӣ, ки аз раванди қабули қарорҳои ба таҳрири тамоилот 

нигаронидашуда ва амалҳои ташкилӣ-ангезишии ба таҳрири тамоилот 

нигаронидашуда иборат аст. 

Камбудиҳои анъанавии шарҳи мафҳуми назорат, ки илми менеҷмент 

додааст, инҳо мебошанд[28, с. 5]: 

- аз доираи назорат хориҷ кардани раванди қабули қарорҳои 

таҳриркунанда; 

- ба доираи назорат дохил кардани худи тағйирот (таҳриркуниҳо) дар 

муҳити фаъолияти объекти идорашаванда, ки бар асари амалҳои 

таъсиррасони идоракунандаи ҳангоми назорат анҷом додашуда ба миён 

меоянд; 

-  ишорат накардан ба он ки назорат чун марҳилаи ниҳоӣ амалҳои 

таъсиррасони идоракунандаи ташкилӣ-ангезишро дар бар мегирад. 

Дар қаринаи илми баҳисобгирии муҳосибӣ, ки самти таҳқиқоти мо 

мебошад, олимон ва муҳаққиқони соҳа маҳз аз ҳамин дастаи вазифаҳои 

идоракунӣ, ки вобаста ба аломати марҳилаи раванди идоракунӣ ҷудо карда 

шудаанд (банақшагирӣ, ташкил, њавасмандгардонї, назорат), канорагирӣ 

мекунанд. 

Мушкилоти дастаи мазкури вазифаҳои идоракунӣ маънидодкунии ба 

қавли муҳаққиқони соҳаи баҳисобгирии муҳосибӣ нодурусти ин вазифаҳо 

мебошад, ки асосан бо таъсири равиши бонизоми Л. Берталанфи 

(методологияи омӯзиши организимҳои зинда ва мошинҳои 

худтанзимкунанда), ки дар миёнаи солҳои 1950 пайдо шуда, чун 

методологияи расмии илми менеҷментэътироф шудааст, ташаккул 

ёфтааст[106, с. 69]. 

Ба хотири тасдиқ намудани ақидаи худ, ҳадди ақал дар асоси 

таърифҳои вазифаҳои идоракунӣ, ки дар китоби маъмули М.Х. Мескон, М. 

Албертва Ф. Хедоури «Асосҳои менеҷмент» оварда шудаанд, метавон 

муҳокимаронӣ кард. Дар китоби мазкур зикр гардидааст, ки банақшагирӣ 

(planning) –раванди интихоби ҳадафҳо ва қарорҳои барои ноил гардидани 

онҳо зарурӣ мебошад, ангеза(motivating) – раванди ҳавасмандгардонии худ ва 

дигарон барои фаъолияти ба ноилгардии ҳадафҳои ҷузъӣ ва умумии корхона 

равонашуда, назорат (controlling)–раванди таъминкунандаи ноилгардии 

ҳадафҳои гузошташудаи корхона[115, с. 759-763]; дар китоб таърифи 

вазифаи идоракунии «ташкил» умуман оварда нашудааст. Ин дар дуруст 

муайян кардани таносуб ва алоқамандии баҳисобгирии муҳосибӣ чун 

вазифаи идоракунӣ бо вазифаҳои мазкури идоракунӣ душвориҳои муҳим 

бунёд менамояд. Пеш аз он ки муҳтавои онҳоро аниқ кунем, унсурҳои 

фаъолияти идоракуниро дар объекти идорашаванда, ки дар назарияи 

иқтисодӣ аз рӯи аломатҳои дигари муҳим ҷудо карда шудаанд, баррасӣ 

мекунем. 

Дар аввал саҳми назарияи иқтисодӣ дар рушди назарияи умумии 

идоракунӣ ворид намудани мафҳуми калидии раванди қабули қарорҳо буд, 

ки мувофиқи он тамоми фаъолияти идоракунӣ аз рӯи аломати марҳилаи 

ҳалли мушкилот ба унсурҳои мониторинг, раванди қабули қарорҳои 

идоракунӣ ва амалҳои таъсиррасон (таъсирот) ҷудо карда мешуд.  

Мониторинг омӯзиши далелҳои тавсифдиҳандаи муҳити фаъолияти 

корхона, ки дар нақшаи фаъолияти он инъикос гардидаанд ва ошкоркунии 

мушкилот (тамоилоти равандҳои таҳқиқшаванда аз пояҳои гуногуни 

муқоисакунӣ)-ро дар фаъолияти корхона дар бар мегирад. 

Раванди қабули қарорҳои идоракунӣ ин унсурҳоро дар бар мегирад: 

ташхиси мушкилот (ошкор кардани сабабҳои мушкилот, ояндабинии таъсири 

имконпазири мушкилот ба фаъолияти объекти идорашаванда дар мавриди 

наандешидани тадбирҳои ҷавобӣ); таҳияи алтернативҳо (тағйирот дар 

муҳити дохилӣ ва берунии амалкунии объекти идорашаванда, таъсироти 

барои ин тағйирот зарурӣ, фаъолияти объекти идорашаванда ва объектҳои 

муҳити берунии он дар натиҷаи ин тағйирот); интихоби алтернативи 

беҳтарин. 

Амалҳои таъсиррасон (таъсирот) инҳоро дар бар мегиранд: амалҳои 

ташкилии ба объектҳои идоракунӣ расонидани он коре ки бояд 

кунанд;амалҳои ҳавасмандкунандаи ба объектҳои идоракунӣ расонидани 

нафъҳое, ки онҳо дар робита бо чӣ кор кардан ва аз онҳо чӣ талаб шудан бояд 

гиранд. 

Аз рӯи аломати таъсиррасонӣ ба нақшаи фаъолияти корхона идоракунӣ 

ба намудҳои стратегӣ, яъне идоракунии бо таҳриркунии нақшаи фаъолият 

алоқаманд ва идоракунии таҳриркунанда, ки бо пешгирикунии амалҳои ба 

фаъолияти корхона таъсири номатлуб расонанда ё ҷуброн кардани тамоилоти 

пайдошуда алоқаманд аст, ҷудо мешавад[28, с. 5]. 

Ҷиҳати муҳими фаъолияти идоракуниро дар асоси муҳлатҳои 

бартарафкунии камбудиҳо нисбат ба лаҳзаҳои пайдоиши онҳо муҳаққиқ К.Н. 

Лебедев вобаста ба бозбинии асосҳои назариявии таҳлили иқтисодӣ ҷудо 

кардааст: «идоракунии фаъолияти объекти иҷтимоӣ-иқтисодӣ аз ҷониби 

субъекти идоракунии он ба идоракунии ҷорӣ ва таҳлили иқтисодӣ – 

фаъолияти даврӣ оид ба ошкор ва ислоҳ кардани камбудиҳо дар кори объект 

ё унсурҳои он, ҷудо мешавад»[107, с. 53]. 

Омили муҳими идоракунӣ ҷудо кардани вазифаҳои он дар асоси 

воҳиди сохтории корхона мебошад. Вобаста ба ин идоракунӣ ба фаъолияти аз 

ҷониби қисматҳои сохтории корхона, чун: муҳосибот, шуъбаи банақшагирӣ, 

роҳбарият, коргоҳ ва дигар хадамот иҷрошаванда ҷудо мешавад. 

Вазифаҳои баррасишудаи фаъолияти идоракунӣ ва унсурҳои дар асоси 

аломатҳои дигар ҷудогардида, ки барои аниқ намудани муҳтавои он имкон 

медиҳанд, дар ҷадвали 1.1.2. оварда шудаанд. 

Ҷадвали 1.1.2. – Вазифаҳои идоракунӣ дар корхона аз рӯи аломатҳои 

асосӣ 

Вазифаҳои идоракунӣ Аломати ҷудокунӣ 

Банақшагирӣ 

Ташкил 

Њавасмандгардонї 
Назорат 

Марҳилаи раванди идоракунӣ 

Назора 

Қабули қарорҳо 

Амалҳои таъсиррасон (таъсирот) 

Марҳилаи ҳалли мушкилот 

Идоракунии стратегӣ 

Идоракунии таҳриркунанда 

Таъсиррасонӣ ба нақшаи фаъолияти 

корхона 

Идоракунии ҷорӣ 

Таҳлили иқтисодӣ 

Муҳлатҳои бартараф кардани камбудиҳо 

нисбат ба лаҳзаҳои пайдошавии онҳо 

Иоракунӣ аз ҷониби муҳосибот 

Идоракунӣ аз ҷониби шуъбаи банақшагирӣ 

Идоракунӣ аз ҷониби роҳбарияти корхона 

Идоракунӣ аз ҷониби коргоҳ 

Идоракунӣ аз ҷониби хадамоти дигар 

Воҳиди сохтории корхона 

Сарчашма: муаллиф дар асоси омӯзиши адабиёт таҳия кардааст[28; 55; 59; 

107] 

Гуфтаҳои пешинро ҷамъбаст намуда, чунин вазифаҳои асосии 

идоракунии корхонаро метавонем ҷудо кунем: банақшагирӣ, танзимкунӣ, 

баҳисобгирӣ, таҳлил ва назорат.  

Банақшагирӣ – барои муқаррар кардани ҳадаф, дарёфт кардани роҳҳои 

беҳтарини ноилгардӣ ба он ва интихоби тариқаҳои муносиби иҷрои он дар 

корхона нигаронида шудааст. Пас аз расонидани нақшаҳо барои иҷро, 

аксаран ҳолате ба миён меояд, ки фаъолияти корхона аз нақша дур мешавад, 

ки сабабҳои гуногун дошта метавонад, чун: таъсири муҳит, иҷрои нодурусти 

нақша, номукаммалии худи идоракунӣ. Барои дуруст ва мувофиқи нақша ба 

роҳ мондани фаъолияти корхона, онро танзим бояд кард. Танзимкунӣ – 

ташаккули амалҳои идоракунии таҳриркунанда, ки объекти идоракуниро ба 

вазъи ба нақша мувофиқ меоранд, мебошад. 

Баҳисобгирӣ раванди гирифтани иттилооти воқеӣ оид ба вазъи 

фаъолияти корхона бо роҳи ҷамъоварии қиматҳои воқеии нишондиҳандаҳои 

фаъолият ва коркарди онҳо бо тартиби муқарраршуда мебошад. Таҳлил ба 

ошкор кардан ва шарҳ додани сабабҳои тамоилот дар фаъолияти иқтисодӣ, 

асоснок кардани қарорҳои идоракунӣ, ошкоркунии захираҳои фаъолияти 

хоҷагидорӣ равона гардидааст. Назорат ба муқоисакунии нишондиҳандаҳои 

иқтисодии воқеӣ бо нишондиҳандаҳои банақшагирӣ, меъёрӣ ва ошкор 

кардани зуҳуроти номатлуб нигаронида шудааст. 

В.В. Буртсев чунин меҳисобад, ки «ҳамагуна вазифаи идоракунӣ 

(банақшагирӣ, баҳисобгирӣ ва ғ.) ҳатман бо вазифаи назоратӣ ҳамгиро 

аст»[31, с.32]. Вобаста ба ин, метавон тасдиқ кард, ки назорат дар ҳар як 

марҳилаи раванди идоракунӣ ҷой дошта, барои рафти муносиби онҳо зарур 

аст. 

Дар фарҳанги тафсирии забони тоҷикӣ назорат чун назар кардан, 

нигаристан (аз болои коре ё касе), ба таҳти назар гирифтан (кори ё рафтори 

касеро) шарҳ дода шудааст[166, с. 930]. Вале дар қаринаи таҳқиқоти мо 

назорат чун муродифи мафҳуми дорои баромади лотинии«controle», ки дар 

адабиёти англисӣ, франсузӣ, русӣ чун «контрол» меояд, баррасӣ мешавад. 

Дар луғати Макс Фасмер[170, с. 388] мафҳуми «контрол» баромада аз ибораи 

франсузии «controle» ҳисобида шудааст, ки ба таври таҳтуллафзӣ чун 

«рӯйхати дар ду нусха овардашуда» тарҷума мешавад[38, с. 218].  

Дар адабиёти илмӣ таҳаввули идоракунӣ таҳқиқ шуда, нуктаҳои назари 

муҳаққиқони соҳаҳои назария ва амалияи идоракунӣ ҷамъбаст ва ба низом 

дароварда шудаанд. Ҳамзамон, раванди таҳаввули назорат чун яке аз 

вазифаҳои идоракунӣ дар адабиёти илмӣ ба таври комил таҳқиқ нашудааст. 

Дар ягон сарчашмаи бо забони тоҷикӣ навишташуда, шарҳи пурраи мафҳуми 

«назорат» («controle») оварда нашудааст. Феъли англисии «to control» дар 

амалияи иқтисодӣ бештар дар маъноҳои «танзим кардан», «идора кардан», 

«назорат кардан» ба кор бурда мешавад. Таҳлили корбурди мафҳуми 

«назорат» (controle, контрол) дар адабиёти иқтисодии дастраси бо забонҳои 

хориҷӣ нашршуда имкон медиҳад, ки мувофиқати мафҳумҳои калидиро дар 

соҳаи назорат муқаррар кунем (ҷадвали 1.1.3.). 

Ҷадвали 1.1.3. – Мувофиқати мафҳуми «назорат» дар адабиёт бо забонҳои 

хориҷӣ 

Мафҳум  Забонҳо 

англисӣ  Немисӣ франсузӣ русӣ  

назорат  check, 

checkup, 

checking, 

checkout, 

control, 

inspection, 

monitoring 

aufsicht, 

kontrolle, 

prüfen,  

prüfung, 

revision, 
überwachung 

actionnement

, 

contrôle, 

inspection, 

vérification, 

surveillance 

контроль, 

проверка, 

измерение, 

осмотр, 

мониторинг, 

надзор, 

наблюдение 

таҳти назорат under the control 

(of) 

unter kontrolle 

stellen 

sfuggire al 

controllo 

под 

контролем 
назоратнашаванда it is impossible 

to verity this/ 

unverifiable, 

that cannot bechecked 

aufsichtslos, 

unkontrolliert 

cela échappe 

au contrôle 

не 

поддающийся 

контролю 

назорати 

давлатӣ 

state control staatskontrolle contrôle de 

l’État 

государственн

ый контроль 

Сарчашма: муаллиф дар асоси омӯзиши адабиёт таҳия кардааст[9; 38; 

115; 130; 168; 170] 

Дар аввал назорат чун санҷиши дурустии тартибдиҳии ҳуҷҷатҳо ва 

саҳеҳии баҳисобгирӣ фаҳмида мешуд. Назорат чун вазифаи идоракунӣ аз 

ҷониби асосгузорони илми менеҷмент И. Ансофф[9], М. Мескон[115], М. 

Портер[131], Ф.У. Тейлор[158], А. Файол[167], Г. Эмерсон[195], ҷудо карда 

шудааст. Онҳо ишорат мекунанд, ки назорат – ҷиҳати появии идоракунӣ аст. 

Ф. Тейлор ба масъалаҳои такмили бонизоми идоракунӣ машғул 

нашудааст. Принсипҳои таҳиянамудаи ӯ асосан дар махсусгардонӣ, 

бамеъёрдарорӣ, равиши инфиродӣ дар ҳавасмандии моддӣ ифода меёбанд. 

«Ба сифати амалҳои мустақили идоракунанда Ф.Тейлор назорат ва ташкилро 

ном бурдааст, вале онҳоро ба шумори вазифаҳои асосӣ дохил накардааст. 

Илова бар ин, Тейлор пешбинӣ ва ҳамоҳангсозиро чун намудҳои мустақили 

фаъолият баррасӣ намудааст, аммо ӯ ҳеҷ гоҳ дар бораи ягон вазифаи 

менеҷмент сухан нагуфтааст, бахусус дар бораи менеҷменти олӣ ва дар 

шакли бонизом, ба монанди А. Файол»[91, с. 212]. 

Ба таҳқиқоти илмии назария ва амалияи идоракунӣ такя намуда, 

таҳаввули ҳадафҳо ва муҳтавои назоратро дар идоракунии корхонаҳо ҷудо 

мекунем (ҷадвали 1.1.4).  

Ҷадвали 1.1.4. – Таҳаввули ҳадафҳо ва муҳтавои назорат дар низоми 

идоракунии корхонаҳо 

Муҳаққиқон  Ҳадафи назорат Муҳтавои назорат 

1 2 3 

Ч. Беббиҷ,  

Е. Юр,  

В. Стенли 

(соли 1832) 

Баландбардории 

самаранокии меҳнат, 

истифодаи оқилонаи 

захираҳо 

- таҳлили равандҳои истеҳсолӣ ва хароҷоти бо 

онҳо алоқаманд 

- таҳияи методикаи омӯзиши хароҷоти вақти 

корӣ ҳангоми иҷрои амалиёти гуногун 

- таҳлили қиёсии кори корхонаҳои рақибон 

С. Колт 

(солҳои 1870) 

Ба истифода роҳ 

надодани маснуоти 

ноқис, мувофиқати 

талабот ба пешниҳод 

- назорати фардии супоришҳо ва маҳсулот аз 

рӯйи намунаҳо (нақшаҳо, қолибҳо) 

- назорати устоҳо аз кори коргарон дар коргоҳ  

- назорати картелии нархҳо ва ҳаҷмҳои истеҳсол 

Ф.У. Тейлор 

(1905) 

Ошкор ва мусодира 

кардани маснуоти 

корношоям то 

таҳвил ба харидор 

- пайдоиши асосҳои илмии назорат аз рӯйи 

меъёрҳои инфиродии меҳнат 

- тавлиди назорат аз рӯи стандартҳои коргоҳӣ, 

таносуби коркард ва музди кори инфиродӣ 

Г. Эмерсон,  

Г. Форд,  

А. Файол,  

Кам кардани 

хароҷоти истеҳсолӣ, 

зиёд кардани 

- ташаккули низоми назорат аз рӯйи стандартҳо, 

қоидаҳо ва меъёрҳои соҳавӣ 

- таҳияи талабот ба назорати дохилӣ 

Д. Роминг,  

У. Шухарт 

(солҳои 1909-

1920) 

истеҳсоли маснуоти 

хуб, роҳ надодани 

ноқис ба 

истеъмолкунанда 

- содакунии назорат тавассути стандартикунонии 

амалиёт ва ҳамсонкунии ҷузъҳои маснуот 

- гузариш аз назорати саросарӣ ба назорати 

интихобӣ 

Идомаи ҷадвали 1.1.4. 

1 2 3 

Э. Деминг,  

Ҷ. Ҷуран,  

Ф. Кросби,  

Ҷ. Барабаш 

(солҳои 1950-

1960) 

Баландбардории 

сифати меҳнат дар 

корхона, пешкаш 

кардани молҳои 

босифат бо нархи 

дастрас 

- назорати бодиққатии коргарон ва дурустии 

ангезиши онҳо, дасткашӣ аз меъёрҳои миқдорӣ  

- назорати ҳамагонии сифат 

- назорат дар асоси назарияи эътимоднокӣ 

 назорати касбияти коргарон, сифати захираҳо ва 

равандҳои истеҳсолӣ, сабабҳои тамоилот 

Г.Г. Азгалдов, 

Я. Монден ва 

дигарон 

(солҳои 1960-

1980) 

Ба истеъмолкунанда 

пешкаш намудани 

молҳо бо нархи 

дастрас ва доимо 

пастшаванда, ошкор 

кардани нуқсонҳои 

техникӣ то истеҳсол 

- масъулияти роҳбар ва маъмурият зерсохторҳо 

барои назорати фаъолияти умумии корхона 

- назорати нуқсонҳо дар марҳилаҳои лоиҳакашӣ 

- таъсиси низоми назорати фаврии “just in time” 

(саривақт) 

- яксонкунии баҳисобгирии муҳосибӣ, бунёди 

стандартҳои баҳисобгирӣ ва ҳисоботи молиявӣ 

Охири солҳои 

1980 – аввали 

асри XXI 

Рушди низомҳои 

байналмилалии 

сертификатсия  

- бунёди стандартҳои байналмилалии сифати ISO 

- рушди сертификатсияи равандҳои истеҳсолӣ 

- таҳияи амсилаҳои назорати дохилӣ ва хавф 

Сарчашма: муаллиф дар асоси омӯзиши адабиёт таҳия кардааст[31; 38; 91; 

165] 

Ба андешаи мо, назорат ҳамчун унсури ҷудонопазири ҳама амалҳо ва 

вазифаҳои идоракунии корхонаи муосир баромад мекунад ва бештар дар 

интиҳои амалисозии онҳо зоҳир мегардад. Назорат ба муайян кардани 

ноилгардидии ҳадафҳои идоракунӣ имкон дода, барои гузариш аз як амал ба 

амалҳои минбаъда «раводид» медиҳад ва бо ин ҳалқаҳои занҷираи 

идоракуниро бо ҳам пайваста менамояд. Аз ин ҷо аҳамияти вазифаи назорат 

яқин аст, зеро ҳама вазифаҳои идоракунӣ бо назорат ҳамгиро мебошанд 

(расми 1.1.2). 

Вобаста ба мақсади таҳқиқоти худ, мо ба вазифаҳои идоракунӣ - 

баҳисобгирӣ ва назорат диққати муҳим медиҳем. Аҳамияти баҳисобгириро 

надида мондан ё таҳриф кардан ғайриимкон аст, зеро он ҳамчун воситаи 

муҳимтарини назорат ва идоракунии фаъолияти хоҷагидорӣ баромад 

мекунад. 

Ба андешаи мо баҳисобгирӣ ва назорат – вазифаҳои мустақили 

идоракунӣ буда, байни ҳам алоқамандии ногусастанӣ доранд. Вазифаҳои 

муҳимтарини идоракунӣ - баҳисобгирии муҳосибӣ ва назорат дар 

алоқамандии байниҳамдигарӣ масири умумии амалкуниро дар низоми 

идоракунии корхонаҳои кишоварзӣ ташкил медиҳанд, вале бо вуҷуди ин 

унсурҳои мустақили он ба ҳисоб рафта, дар раванди ҳамкорӣ бо дигар 

вазифаҳои идоракунӣ ноилгардии ҳадафҳои идоракуниро таъмин менамоянд. 

 

 

 

 

 

 

 

 

 

 

 

 

 

 

 

 

Расми 1.1.2. – Аҳамияти вазифаи назоратӣ дар низоми идоракунии 

корхона 

Сарчашма: муаллиф дар асоси омӯзиши адабиёт таҳия кардааст [67; 76; 

173] 

Аммо ин ҷо муҳимӣ ва аҳамияти унсурҳои дигарро дар тарҳи 

идоракунӣ ба назар нагирифтан мумкин нест. Танҳо дар ҳамкорӣ бо дигар 

вазифаҳои идоракунӣ назорат ба ҳадафҳои худ ноил мегардад. Аз тарҳи дар 

расми 1 овардашуда возеҳ аст, ки унсури назорат қариб дар ҳамаи дигар 

вазифаҳои идоракунӣ – дар банақшагирӣ, танзимкунӣ ва баҳисобгирӣ вуҷуд 

Банақшагирӣ 

Танзимкунӣ 

Баҳисобгирӣ 

Таҳлил 

Назорат  

Муайян намудани тарзҳои имконпазири нишондихандахо ва қарорҳои 

дар нақша пешбинишуда, қабули онҳо барои арзёбии дараҷаи иҷро. 

Мутобиқати нишондиҳандаҳои нақшавӣ ва қарорҳои қабулшуда ба 

ҳадафҳо ва стратегияи корхона 

 

Назорати дурустии амалисозии қарорҳои нақшавии қабулшуда 

барои ноилгардии натиҷаҳои зарурӣ 

 

Назорати мавҷудият, вазъ ва ҳаракати дороиҳо ва уҳдадориҳо, 

истифодаи самаранок ва танзими онҳо дар раванди истеҳсолот 

мувофиқи меъёрномаҳо ва харҷномаҳои қабулшуда 

 

 

 

 

 
Арзёбии натиҷаҳои амалисозии қарорҳои идоракунии 

қабулшуда бо роҳи ҷудо намудани онҳо ба унсурҳои таркибӣ ва 

омӯзиши онҳо дар алоқамандӣ ва вобастагии байниҳамдигарӣ 

 

Санҷиши мувофиқат ба қарорҳои идоракунии қабулшуда. 

Ошкоркунии тамоилот дар ҳадафҳои муқарраргардида. 

Таҳияи чорабиниҳои таҳриркунанда (дар мавриди зарурат) 

дорад. Дар ин маврид бояд қайд кард, ки мафҳуми появии назорат ҳамчун 

вазифаи идоракунӣ нисбат ба мафҳуми вазифаи идоракунии баҳисобгирии 

муҳосибӣ васеътар мебошад. 

Назорат имкон медиҳад, ки мушкилоти дар низоми идорашаванда 

мавҷудбуда муайян карда ва дараҷаи таъсири онҳо ба қарорҳои идоракунӣ бо 

истифода аз таҳлил дар асоси маълумоти аз баҳисобгирии муҳосибӣ 

гирифташуда муайян карда шавад. Ҳамин тариқ, баҳисобгирӣ (баҳисобгирии 

муҳосибӣ) ҳамчун вазифаи идоракунӣ иттилооти воқеиро дар бораи 

фаъолияти молиявию хоҷагидорӣ инъикос мекунад, бо роҳи назораи беист ва 

бақайдгирии далелҳои фаъолияти хоҷагидорӣ вазъи дороиҳо ва уҳдадориҳои 

корхонаро муайян мекунад, маълумотро коркард, ҷамъоварӣ ва ҷамъбаст 

намуда, онҳоро ба иттилооти фосилавӣ ва ҷамъбастӣ табдил дода, дар 

ҳисоботи дахлдор инъикос мекунад. Аз ин рӯ, баҳисобгирии муҳосибӣ 

низоми назорат, ченкунӣ, бақайдгирӣ, ҷамъбасти иттилоот ва пешниҳоди он 

ба истифодабарандагон барои истифода дар раванди идоракунӣ мебошад. 

Вай пеш аз ҳама бо роҳи ба қайд гирифтани натиҷаҳои амалиёти хоҷагидорӣ 

мавҷудияти фаъолияти хоҷагидориро муқаррар менамояд, сипас натиҷаҳои 

миқдорӣ ва сифатии фаъолияти хоҷагидориро чен мекунад, ба қайд мегирад 

ва ҷамъбаст мекунад. Баҳисобгирӣ «ҳастии фаъолияти хоҷагидориро 

муқаррар намуда, натиҷаҳои миқдорӣ ва сифатии онро чен карда, ба қайд 

гирифта ва ҷамъбаст мекунад» [67, с. 6]. 

Назорат ва баҳисобгирии муҳосибӣ ҳамчун вазифаҳои идоракунӣ, ки 

дар робита бо ҳамдигар ва бо дигар вазифаҳои идоракунӣ амал карда, бо 

вуҷуди ин тафовутҳои муайян доранд, ки асосии онҳо дар раванди мавҷудият 

ва робитаи мутақобилаи онҳо зоҳир мешавад. Баҳисобгирии муҳосибӣ 

мавҷудияти омилҳои муайяни фаъолияти соҳибкорӣ, аз қабили дороиҳо, 

уҳдадориҳо ва сармоя, инчунин даромад ва хароҷотро муқаррар мекунад. 

Маълум аст, ки дар раванди баҳисобгирии муҳосибӣ асосан 

нишондиҳандаҳои миқдорӣ инъикос мегарданд, ки вазъ ва ҳаракати дороиҳо, 

уҳдадориҳо, далелҳои хоҷагидории марбут ба даромаду хароҷот, инчунин 

натиҷаҳои амалиёт оид ба ташаккул ва истифодаи сармояи худии субъекти 

иқтисодиро ифода мекунанд. Аммо вазифаи назоратии идоракунӣ ба 

маълумоти баҳисобгирии муҳосибӣ асос ёфта, дар баробари ба даст овардани 

иттилооти миқдорӣ, инчунин бо иттилооти сифатӣ сару кор дорад, дар ин 

маврид назорат ба ошкор намудани қонуншиканиҳо дар фаъолияти объекти 

худ, ки тавассути воситаҳои баҳисобгирии муҳосибӣ инъикос ёфтаанд, ва 

муайян кардани тағйирот дар вазъи иттилооти баҳисобгирии муҳосибӣ 

мусоидат мекунад. Назорат «ба маълумоти баҳисобгирӣ такя намуда, 

гирифтани на танҳо иттилооти миқдорӣ, инчунин иттилооти сифатӣ, аз ҷумла 

ошкор кардани тамоилот ва қоидавайронкуниҳоро дар иттилооти 

баҳисобгирӣ дар бар мегирад» [76, с. 73]. 

Дар баробари ин баҳисобгирии муҳосибӣ бо намудҳои гуногуни худ 

(молиявӣ, идоракунӣ, андоз) ҳамчун восита, усул ва шакли назорат имкон 

медиҳад, ки ҳолати объекти идоракунӣ – корхона, фаъолияти истеҳсолӣ ва 

молиявию хоҷагидории он назорат карда шавад. Аз ин ҳолат хусусияти 

асосии алоқаи мавҷудаи ногусастании байни баҳисобгирии муҳосибӣ ва 

назорат аз нуқтаи назари иҷрои вазифаҳои воқеии назоратии идоракунӣ 

бармеояд, ки ҳамзамон ба тазоди муайян табдил ёфтааст, ки тавассути он 

моҳияти вазифаи назорат равшан мегардад: назорат вазифаи мустақили 

идоракунӣ буда, ҳамзамон яке аз усулҳои вазифаҳои дигари идоракунӣ, аз 

ҷумла баҳисобгирии муҳосибӣ мебошад. 

Аз ин дида мешавад, ки робитаи байни ду вазифаи алоҳидаи идоракунӣ 

- назорат ва баҳисобгирии муҳосибӣ бо ду маънӣ тафсир карда мешавад: 

аввалан, назорат ҳамчун вазифаи мустақили идоракунӣ ва ҳамзамон ҳамчун 

унсури низоми баҳисобгирии муҳосибии дорои таъминоти иттилоотии худ 

дар шакли низоми баҳисобгирии молиявӣ ва баҳисобгирии идоракунӣ, дуюм, 

- вобастагии баҳисобгирии муҳосибӣ аз назорат, зеро эътимоднокии 

натиҷаҳои фаъолияти баҳисобгирии муҳосибӣ дар доираи баҳисобгирии 

молиявӣ ва идоракунӣ бо амалҳои воситаҳо ва усулҳои назорат тасдиқ карда 

мешавад. Баҳисобгирии муҳосибӣ ҳамчун фаъолияте, ки далелҳои 

иқтисодиро барои ҷамъбасти минбаъдаи онҳо ба қайд мегирад, вазифаҳои 

муайяни назоратии ба худ заруриро дар бар гирифта, назорат ба ноилгардии 

умумии ҳадафҳо ва вазифаҳои фаъолияти хоҷагидории корхона мусоидат 

мекунад. 

Дар шароити муосири рушди низоми баҳисобгирии муҳосибӣ 

мувофиқи муқаррароти Қонуни Ҷумҳурии Тоҷикистон «Дар бораи 

баҳисобгирии муҳосибӣ ва ҳисоботи молиявӣ» (моддаи 10, банди 8) дар 

субъектҳои хоҷагидории дорои манфиати умум таъсис додани хадамоти 

аудити дохилӣ ҳатмӣ мебошад. Вобаста ба ин, дар рушди вазифаи назоратии 

баҳисобгирии муҳосибӣ хусусиятҳои муҳим пайдо мешаванд. Назорати 

пешакии ҳуҷҷатҳои аввалии муҳосибӣ, ба андешаи мо, бояд дар салоҳияти 

низоми баҳисобгирии муҳосибӣ боқӣ монад. 

Ҳамин тавр, дар марҳилаи муосири таҳаввули назорат чун вазифаи 

идоракунии корхонаҳо, алоқамандии назорат ва баҳисобгирии муҳосибӣ 

хусусиятҳои нав пайдо мекунад. Дар марҳилаҳои аввалии таҳаввул ва рушди 

рушди ин ду вазифаи асосии идоракунӣ – баҳисобгирии муҳосибӣ ва назорат, 

мақоми баҳисобгирии муҳосибӣ чун таъминкунандаи иттилоот барои қабули 

қарорҳои идоракунӣ афзалият дошт. Сипас муносибатҳои байниҳамдигарии 

баҳисобгирии муҳосибӣ ва назорат то андозае мувозӣ буданд, акнун, бо 

мураккабшавии вазифаҳои идоракунӣ мақоми вазифаи назоратӣ дар низоми 

идоракунии субъектҳои иқтисодӣ чун таъминкунандаи иттилоот барои 

қабули қарорҳои идоракунӣ баландтар шудааст.  

Равандҳои иқтисодӣ бевосита ба рушди баҳисобгирии муҳосибӣ таъсир 

мерасонанд. Дар навбати худ, назорати дохилӣ дар ҳама корхона маълумоти 

дар низоми баҳисобгирии муҳосибӣ (баҳисобгирии муҳосибии молиявӣ, 

идоракунӣ, баҳисобгирии андоз) ташаккулёфтаро истифода мебарад. 

Таъминоти баҳисобгирӣ-назоратии идоракунии корхона муттасил мураккаб 

мегардад, чунки баҳисобгирии муҳосибӣ низоми иттилооти иқтисодӣ оид ба 

субъекти хоҷагидориро дар шароити иқтисодии мушаххас ифода мекунад.  

1.2.Моҳияти назорати дохилӣ, муҳтаво, принсипҳо ва шаклҳои ташкили 

он дар шароити муосир 

 

Дар корхонаҳои муосир нақши назорат дар баробари баҳисобгирӣ ва 

таҳлили фаъолияти хоҷагидорӣ муҳим аст. Тавре пештар тасдиқ кардем, 

назорат вазифаи появии идоракунӣ буда, тамоми дигар вазифаҳо ва амалҳои 

идоракуниро ҳамгиро мекунад ва бо онҳо ҳамрадиф аст. Фаъолияти 

муътадили корхона бе низоми дуруст роҳандозишудаи назорат ғайриимкон 

аст. «Назорат – унсури воқеан зарурии механизми хоҷагидорӣ дар мавриди 

ҳамагуна тарзи истеҳсолот мебошад»[31, с. 8]. 

Ҳоло дар аксари корхонаҳои муосир бештар ба яке аз намудҳои назорат 

– назорати дохилӣ диққат медиҳанд, зеро вай ҳамчун унсури муҳимтарини 

механизми ба таври муносиб роҳандозишудаи идоракунӣ баромад мекунад. 

Дарвоқеъ, имрӯз, дар шароити густариши муносибатҳои бозорӣ, табдили 

муҳити тиҷоратӣ, ҷаҳонишавӣ ва рушди рақамикунонии иқтисодиёт барои 

субъектҳои иқтисодӣ, аз ҷумла корхонаҳои кишоварзӣ такмили идоракунии 

фаъолият масъалаи мубрам аст. Яке аз роҳҳои ҳалли ин масъала таъсиси 

хадамоти назорати дохилӣ дар корхона мебошад, ки барои баланд 

бардоштани самаранокии идоракунии он мусоидат менамояд. Назорати  

дохилӣ акнун «на талаби ҳамқадам будан бо замона, пайравӣ кардан ба 

корхонаҳои пешқадам, балки зарурати воқеӣ мебошад, чунки фаъолияти 

корхонаҳо дар шароити ҳамгироӣ бо равандҳои ҷаҳонӣ бояд ба стандартҳо ва 

талаботи ҷаҳонӣ ҷавобгӯ бошад»[180, с. 4]. 

Ҳадафи хадамоти назорати дохилӣ «саривақт пешгирӣ намудани 

амалҳои нооқилона ва нодуруст, инчунин пешгирӣ ва бартарафсозии хатоҳо 

ва таҳрифҳо ҳангоми коркарди иттилоот мебошад»[157, с. 112]. 

Шароити иқтисодӣ ва ҳуқуқии амалкунии назорати дохилиро дар 

Ҷумҳурии Тоҷикистон таҳқиқ намуда, тасдиқ намудем, ки қонунгузорӣ ва 

санадҳои меъёрии амалкунанда раванди амалисозии назорати дохилиро дар 

корхонаҳо ба таври яксон танзим намекунанд, ҳамчунин маънидодкуниҳои 

мафҳуми назорати дохилӣ дар адабиёти иқтисодӣ якхела набуда, моҳияти 

онро дуруст ифода намекунанд. Таърифҳои назорати дохилӣ, ки дар адабиёт 

оварда шудаанд, моҳияти онро вобаста аз соҳаи истифодабарӣ ба таври 

мухталиф маънидод мекунанд. Дар адабиёти ватанӣ ва хориҷӣ нуктаҳои 

назари ягона оид ба принсипҳо ва шаклҳои ташкили назорати дохилӣ 

ташаккул наёфтаанд. 

Ҳамин тавр, барои дуруст ташкил ва роҳандозӣ намудани назорати 

дохилӣ дар доираи корхонаи мушаххас, пеш аз ҳама бояд ба моҳияти он 

сарфаҳм рафт, принсипҳо ва шаклҳои ташкили онро барои корхонаҳои соҳаи 

фаъолияти мушаххас муайян бояд кард. 

Ҷиҳати маънидодкунии мафҳуми «назорати дохилӣ» олимон ва 

мутахассисон дар адабиёт нуктаҳои назари мухталифро овардаанд, ки ин ба 

дуруст дарк кардани вазифа ва масъалаҳои ҳангоми ташкили вай дар назди 

маъмурияти корхона гузошташуда таъсири номатлуб мерасонад. Вобаста ба 

ин, мо нуктаҳои назарро оид ба тавсиф ва муҳтавои мафҳуми «назорати 

дохилӣ» ба ҷо овардем (ҷадвали 1.2.1). 

Ҷадвали 1.2.1. – Тавсиф ва муҳтавои мафҳуми «назорати дохилӣ» 

Муаллиф Тавсиф ё муҳтаво 

1 2 

Р. Адамс [3, с. 24] Назорате, ки бо роҳи санҷиш ва арзёбии дурустӣ ва самаранокии 

дигар намудҳои назорат ба ҷо оварда мешавад. 

В.Д. Андреев [7, 

с. 35] 

Низоми расмиёти назоратӣ, нақшаи ташкил ва усулҳои идоракунии 

объект бо мақсадҳои пешбурди самараноки тиҷорат, ҳифзи 

дороиҳо, пешгирӣ кардани хатоҳо, дурустии гузаронишҳои 

муҳосибӣ ва саривақт пешниҳод намудани иттилооти молиявӣ.  

А.М. Богомолов 

[22, с. 14] 

На танҳо баҳисобгирии муҳосибӣ, балки ҳама фаъолияти молиявӣ-

хоҷагидории корхона ва воҳидҳои сохтории онро дар бар мегирад. 

В.В. Буртсев [32, 

с. 38] 

Бо маънии васеъ - низоми (ба низоми идоракунии корхона 

дохилшаванда)-и аз як қатор ҷузъҳо тартибёфта; бо маънии маҳдуд 

- яке аз мариҳилаҳои раванди идоракунӣ. 

Ю.Н. Воропаев 

[37, с. 39] 

Маҷмуи сохтори ташкилӣ, усулҳо ва амалҳои муқаррарнамудаи 

мақомоти ваколатдор барои назорати ба самаранокии идоракунии 

хоҷагӣ нигаронидашуда. 

Б.Ҳ. Каримов[66, 

с. 268] 

Маҷмуи сиёсат ва амалҳое, ки аз ҷониби роҳбарияти корхона барои 

таъмини ҳифзи дороиҳои корхона ва эътимод доштан ба дақиқӣ ва 

саҳеҳии маълумоти баҳисобгирии муҳосибӣ истифода мешаванд. 

А.К. 

Макалская[110, 

с.24] 

Низоми муносиби баҳисобгирии муҳосибӣ, муҳити назоратӣ ва 

воситаҳои алоҳидаи назоратро дар бар мегирад.  

Идомаи ҷадвали 1.2.1. 

1 2 

В.И. 

Подолский[129, 

с. 47] 

Ҳама воситаҳо ва қоидаҳои қабулнамудаи роҳбариятро дар бар 

мегирад, ки ба татбиқи мақсадҳои корхона мусоидат мекунанд ва  

қодир мебошанд пешбинӣ намоянд, ки оё корбурди онҳо дар амал ба 

таъмини ҳифзи дороиҳо мусоидат менамояд ё не, далелҳои қаллобӣ 

ва дуздиро пешгирӣ ва ошкор намоянд, саҳеҳии навиштаҷоти 

муҳосибӣ ва омодасозии саривақтии онҳоро таъмин намоянд. 

В.М. 

Родионова[135, 

с. 54] 

Фаъолияти аз таъсири берунӣ новобастаи субъекти иқтисодӣ ё 

мақомоти идоракунӣ оид ба санҷиш ва арзёбии кори иҷрошуда, ки 

вай бо манфиати худ гузаронидааст. 

Я.В. 

Соколов[149, с. 

165] 

Маҷмуи мақсадҳои муқаррарнамудаи роҳбарияти корхона ва он 

консепсияҳое, ки роҳбарият аз онҳо дур меравад. 

Л.В. 

Сотникова[151, 

с. 56] 

Низоми чорабиниҳо, ки роҳбарияти корхона ташкил намудааст ва бо 

мақсади аз ҷониби ҳамаи кормандон нисбатан самараноктар иҷро 

намудани уҳдадориҳои худ ҳангоми пешбурди амалиёти хоҷагидорӣ 

ба ҷо оварда мешавад.  

Р.С. 

Тоҳирова[160, с. 

100] 

Низоми маҷмуии назорати баҳисобгирии муҳосибӣ, назорати 

молиявӣ, назорати фаъолияти молиявӣ-хоҷагидории корхона, ки 

барои мунтазам иҷро шудани қарорҳо ва талаботи дохилии корхона 

ва талаботи берунии ба фаъолияти он мансуб ташкил карда шудааст. 

П. Фридман[171, 

с. 69] 

Маҷмуи ҳама ҷузъҳои назорати молиявӣ ва дигар намудҳои назорат, 

ки роҳбарияти хоҷагӣ ба хотири таъмин намудани пешбурди 

муносиби корҳо, ҳифзи дороиҳо ва дурустии пешбурди 

баҳисобгирии муҳосибӣ муайян намудааст.  

Ч.Т. 

Хорнгрен[172, с. 

180] 

Маҷмуи назорати идоракунии баҳисобгирӣ, ки мувофиқати қарорҳои 

дар корхона қабулшударо бо татбиқи онҳо дар амалия таъмин 

менамояд. 

Қ.Х. 

Хушвахтзода 

[178, с. 5] 

Низоми чорабиниҳои аз ҷониби роҳбарияти корхона 

ташкилкардашуда, ки дар худи корхона бо мақсади нисбатан 

самаранок иҷро намудани уҳдадориҳои вазифавии ҳамаи кормандон 

ҳангоми анҷомдиҳии амалиёти хоҷагидорӣ ва таъмини ноилгардии 

ҳадафҳои корхона ба ҷо оварда мешавад. 

А.Д. 

Шеремет[187, с. 

6] 

Раванди муташаккил, ки аз ҷониби соҳибмулкон, роҳбарият ва 

кормандони шахси санҷидашаванда барои таъмини боварии басанда 

оид ба саҳеҳии ҳисоботи муҳосибӣ, натиҷанокии фаъолияти 

хоҷагидорӣ ва мувофиқати он бо санадҳои ҳуқуқии меъёрӣ ба ҷо 

оварда мешавад. 

Сарчашма: муаллиф дар асоси омӯзиши адабиёт таҳия кардааст[66; 110; 

129; 135; 149; 151; 160; 180; 190] 

Таҳқиқи ақидаҳо ва нуктаҳои назари гуногун ба мо имкон дод, то дарк 

кунем, ки назорати дохилӣ механизми қавӣ ва ҳамзамон пурра арзёбӣ 

нашудаи баландбардории самаранокии фаъолияти молиявӣ-хоҷагидории 

корхона мебошад. Ин воситаи муҳиме мебошад, ки барои баланд бардоштани 

сифат ва саҳеҳии ҳисоботи молиявӣ мусоидат мекунад. Илова бар ин, 

назорати дохилӣ барои таҳия намудани чорабиниҳо ҷиҳати баландбардории 

самаранокии истифодабарии захираҳои корхона мусоидат менамояд. 

Акнун, мо таърифи низоми назорати дохилиро аз нигоҳи дарки 

ҷанбаҳои муҳосибии он ин тавр баён мекунем: низоми назорати дохилӣ - ин 

сохтор, сиёсат, қоидаҳо, амалҳо (расмиёт) оид ба таъмини ҳифзи дороиҳои 

корхона ва саҳеҳии иттилооти дар ҳисоботи молиявӣ ва феҳристҳои 

баҳисобгирии муҳосибии корхона инъикосгардида мебошад. Назорати 

дохилӣ ҳаққонӣ будани амалиёти хоҷагидорӣ ва мақсаднокии иқтисодии 

онҳоро барои корхона муайян мекунад. 

Моҳияти назорати дохилӣ дар ташкили санҷиши фаъолият, ошкор 

кардани қоидавайронкуниҳо, қонуншиканиҳо ва минбаъд ислоҳ кардани 

хатоҳои дар пешбурди баҳисобгирии муҳосибии корхона ошкоршуда ифода 

меёбад.  

Мураккабии назорати дохилӣ «аз сохтори ташкилӣ, шумораи 

кормандон, паҳноии шабакаи филиалҳо, дараҷаи марказонии баҳисобгирии 

муҳосибӣ ва дигар хусусиятҳои корхона вобаста мебошад»[11, с. 89]. 

Тафовути асосии назорати дохилӣ аз дигар намудҳои назорат дар он ифода 

меёбад, ки низоми назорати дохилиро роҳбарияти худи корхона ташкил 

мекунад. 

Назорати дохилӣ бояд на чун чорабиниҳои яккарата ё даврагӣ баррасӣ 

шавад, барои тасаввурот доштан оид ба вазъи корҳо дар ҳар як мавзеи кор 

дар корхона, фаъолияти низоми назорати дохилӣ бояд ҳамеша амал кунад. 

Бинобар ин, назорати дохилӣ дар корхона чун низоми амалҳои доимӣ 

баррасӣ мешавад. 

Метавон намудҳои пешакӣ, ҷорӣ ва минбаъдаи назорати дохилиро ҷудо 

кард, ки риояи талаботи доимӣ будани онро дар корхона тасдиқ мекунанд. 

Назорати пешакӣ то шуруъи амалиёти хоҷагидорӣ ба ҷо оварда мешавад. Он 

«экспертизаи натиҷаҳои аз анҷомдиҳии ин гуна амалиёт оянда ва ҳам 

пешгирикунии қоидавайронкуниҳоро дар назар дорад»[49, с. 134]. 

Ҳангоми назорати ҷорӣ назарафкании далелҳои хоҷагидорӣ рух 

медиҳад. Он дар ҳама марҳилаҳои ҳаракати захираҳои корхона ба ҷо оварда 

мешавад. Назорати минбаъда дар ҷамъбасти рухдиҳии далелҳои хоҷагидорӣ 

бо роҳи санҷиши ҳуҷҷатҳои муҳосибӣ, феҳристҳо ва ҳисоботи молиявӣ 

гузаронида мешавад. Ҳангоми санҷишҳои ҷорӣ ва минбаъда 

қоидавайронкуниҳо ошкор карда мешаванд ва тадбирҳо барои бартараф 

намудани онҳо бо роҳи корбурди воситаҳо, ба монанди тартибҳои дохилии 

танзимкунандаи расмиёти назоратӣ, барномаҳои компютерии баҳисобгирии 

муҳосибӣ, пойгоҳҳои маълумоти ҳуқуқӣ таҳия карда мешаванд. 

Ҳангоми баррасии назорати дохилӣ яке аз ҷиҳатҳои муҳим - муҳтаво, 

яъне таркиби унсурҳои он мебошад. Барои дарк кардани муҳтавои назорати 

дохилӣ мо ба стандартҳои байналмилалии аудит (СБА) метавонем муроҷиат 

кунем. Масъалаҳои ба назорати дохилӣ алоқаманд дар СБА 315 «Ошкоркунӣ 

ва арзёбии хавфҳои таҳрифи муҳим тавассути омӯзиши корхона ва атрофи 

он» баррасӣ шудаанд. Он ҷо дар таркиби назорати дохилӣ аз ҷумла ҷудо 

кардани чунин унсурҳои асосӣ муқаррар гардидааст: муҳити назоратӣ, 

арзёбии хавфҳо, расмиёти назорати дохилӣ ва дигарҳо [112]. 

Муҳити назоратӣ чун унсури низоми назорати дохилӣ маҷмуи 

принсипҳо ва стандартҳоеро ташкил медиҳад, ки дар фаъолияти корхона ва 

идоракунии он истифода мешаванд. Онҳо дар бораи низоми назорати дохилӣ 

дар корхона, муҳтавои он, дараҷаи ба назорат фарогирии намудҳои фаъолият, 

қабул намудани расмиёти он аз ҷониби кормандони корхона тасаввуроти 

умумӣ медиҳанд. Муҳити назоратии ташаккулёфта «мавҷудияти санадҳои 

меъёрӣ-ҳуқуқии дохилии дахлдорро, ки салоҳияти вазифавии кормандони 

корхонаро дар самти татбиқи амалҳо ва чорабиниҳои назоратӣ муқаррар 

мекунанд, дар бар мегирад. Онҳо бояд ба татбиқи уҳдадориҳои вазифавии 

шахсони мансабдори дахлдор оид ба ҳифз ва афзунгардонии дороиҳои 

корхона, баландбардории сатҳи самаранокии истифодабарии онҳо 

нигаронида шаванд» [81, с. 25]. 

Муҳити назоратӣ, ки чун босалоҳиятӣ, огоҳ будан ва амалҳои 

мақомоти роҳбарикунандаи субъекти иқтисодӣ фаҳмида мешавад, дар назди 

худ мақсад барои муқаррар намудан ва рушд додани низоми назорати дохилӣ 

мегузорад. Муҳити назоратӣ дар таҳия намудани муқаррароти боисшавандаи 

вазифаҳо ва салоҳияти ҳар як корманди ваколатдори идоракунӣ ифода 

меёбад.  Дар ҳуҷҷатҳои пешкашгардида бояд ба таври возеҳ зикр карда шуда 

бошад, ки ҳуҷҷатҳои дахлдор чӣ гуна тасдиқ карда ва ба кор бурда мешаванд. 

Муҳити назоратӣ ба натиҷанокии воситаҳои назорат таъсири муҳим 

мерасонад ва аз чунин унсурҳо иборат аст: 

- тарзи муайян ва принсипҳои асосии идоракунии ба субъекти иқтисодӣ 

пешкашгардида; 

- сохтори ташкилии субъекти иқтисодӣ; 

- тақсимоти асосноки ваколатҳо ва масъулият; 

- сиёсати кор бо кормандон; 

- тартибдиҳии ҳисоботи молиявӣ; 

- мувофиқати фаъолияти корхона бо талаботи қонунгузорӣ. 

Арзёбии хавфҳо аз зарурати ошкоркунии онҳо, таҳлили дараҷаи 

хавфҳо, қабули қарорҳои идоракунии ба бартарафкунии хавфҳо 

нигаронидашуда, камкунии онҳо муайян мегардад. 

Стандартҳои байналмилалии аудит, аудити дохилӣ, қонунгузорӣ ва 

санадҳои меъёрию ҳуқуқии мақомоти назорати молиявӣ, инчунин ҳуҷҷатҳои 

дохилии субъектҳои иқтисодиро таҳлил намуда, ба хулосае омадан мумкин 

аст, ки дар низоми назорати молиявӣ як қатор расмиёти (амалҳои) муайян 

ҷудо мегарданд, ки бидуни онҳо арзёбӣ кардани фаъолияти корхона ва иҷрои 

чорабиниҳои назоратӣ дар раванди идоракунии он ғайриимкон аст. Расмиёти 

назоратие, ки ҳангоми амалигардонии назорати молиявӣ истифода мешаванд 

ва тамоми шароиту қоидаҳои татбиқи онҳо дар доираи санадҳои меъёрию 

ҳуқуқии назорати молиявӣ коркард шудаанд, метавон барои истифода дар 

низоми назорати дохилии корхона низ тавсия кард (расми 1.2.1).  

Расми 1.2.1. – Расмиёти тавсияшаванда барои назорати дохилии корхона 

Сарчашма: таҳияи муаллиф дар асоси адабиёт [29; 69; 90; 104; 144; 147] 

Бо назарошти расмиёти мазкур, дар корхонаҳои муосир низоми 

назорати дохилӣ метавонад инҳоро дар бар гирад: 

- назорати мутобиқати фаъолияти корхона бо қонунгузории 

амалкунандаи Ҷумҳурии Тоҷикистон; 

- назорати ҳифз ва нигоҳдории дороиҳои корхона; 

- назорати харҷкунии оқилона ва сарфакоронаи захираҳои корхона; 

- назорати раванди таъминоти моддӣ-техникӣ; 

- назорати раванди истеҳсол ва фурӯши маҳсулот; 

- аудити дохилӣ; 

- назорати иҷрои фармоишҳо ва қарорҳои роҳбарият; 

- назораи (мониторинги) муҳити дохилӣ ва берунии корхона нисбати 

ошкоркунии таҳдидҳо ба амнияти иқтисодии корхона; 

- дигар самтҳои назорат вобаста аз эҳтиёҷоти корхона. 

Расмиёти тавсияшаванда барои назорати дохилӣ  

Назорати дохилӣ чун вазифаи муҳими идоракунии корхона баромад 

намуда, бо низоми назораи беист аз болои раванди фаъолияти хоҷагидорӣ бо 

мақсади арзёбӣ намудани асоснокӣ ва таъсирнокии қарорҳои идоракунии 

истифодашаванда ифода меёбад, ба ошкоркунии тамоилот ва пешгирикунии 

ҳолатҳои номатлуб, саривақт огоҳсозии роҳбарият барои андешидани 

тадбирҳои ба бартарафсозӣ ва пасткунии хавфҳои фаъолият ва идоракунии 

онҳо нигаронидашуда мусоидат менамояд. Ҳамин тавр, «назорати дохилӣ – 

бо алоқаи баръакс ифода мегардад, ки бо ёрии он мақомоти манфиатдор 

иттилооти заруриро оид ба вазъи ҳақиқии корҳо дар объекти идорашаванда 

ва иҷрои қарорҳои идоракунӣ ба даст меоранд» [114, с. 16].  

Аз нуқтаи назари амалӣ хеле муҳим аст, ки назорати дохилӣ дар 

корхона бо салоҳдиди худ бо истифода аз қувваю воситаҳои худи корхона 

дар асоси фармоиши махсуси роҳбари он ташкил карда шуда, барои ноил 

шудан ба мақсади афзоиши самаранокии идоракунӣ хизмат мекунад. 

Назорати дохилӣ тамоми фаъолияти молиявию хоҷагидории корхонаро фаро 

мегирад. Бо назардошти ин муқаррарот, мо метавонем бигӯем, ки вақте сухан 

дар бораи назорати дохилӣ меравад, маҳз низоми назорати дохилӣ дар назар 

аст. 

Мо ақидаи Н.А Адамовро ҷонибдорӣ мекунем, ки чунин мешуморад: 

«агар назорати ҳақиқии иҷрои супоришҳои дар нақшаҳо муқарраргардида ва 

қарорҳои идоракунии гузошташуда ба ҷо оварда нашавад, идоракунии 

самараноки истеҳсолот низ ба амал намеояд.Низоми назорати дохилӣ ба 

натиҷа нигаронида шудааст, вай бояд унсури муҳимтарини идоракунии 

самараноки хоҷагидорӣ гардад»[2, с. 41].  

Татбиқи самараноки назорати дохилӣ ба риоя гардидани принсипҳои 

поягузор ва ҳам консепсияҳои муҳими сохтори корхона вобаста мебошад. 

Принсипҳои назорати дохилӣ инҳо мебошанд: масъулият, мутаносибият, 

муттаҳидӣ, мувофиқат, доимигӣ, салоҳиятнокии касбӣ, бовиҷдонӣ ва 

росткории субъектҳои назорати дохилӣ, тақсим кардани вазифаҳо, дар таҳти 

назорат будани субъектҳо, ивазкунии вазифаҳо, самаранокӣ ва натиҷанокӣ, 

саривақтии огоҳ намудан оид ба тамоилоти ошкоршуда (расми 1.2.2). 

 

 

 

 

 

 

 

 

 

 

 

 

 

 

Расми 1.2.2. – Принсипҳои назорати дохилӣ ва алоқамандии онҳо 

Сарчашма: муаллиф дар асоси омӯзиши адабиёт таҳия кардааст[29; 33; 

69; 90; 144] 

Принсипи масъулият – барои иҷрои номуносиби вазифаҳои 

вогузоргардида бояд масъулияти муайян муқаррар карда шуда бошад. 

Вазифаҳои кормандон бояд дар ҳуҷҷатҳо муқаррар шуда бошанд ва ба таври 

возеҳ шарҳ дода шуда бошанд, риоя нагардидани принсипи мазкур метавонад 

ба он мусоидат намояд, ки назорат дар корхона ба таври номуносиб ба ҷо 

оварда шавад. 

Принсипи мутаносибият – бевосита ба принсипи масъулият алоқаманд 

аст ва дар он ифода меёбад, ки дар аввал, пеш аз вогузор кардани вазифаҳои 

назоратӣ бояд субъектро бо воситаҳои иҷрои назорат таъмин намуд. 

Принсипи мустақилият – хадамоти назорати дохилӣ бояд аз ҷиҳати 

ташкилӣ, вазифавӣ, моддӣ ва дигарҳо (аз ҷумла, муносибатҳои хешутаборӣ) 

мустақил бошанд. Онҳо бояд аз шахсоне, ки фаъолияташонро назорат 

мекунанд, инчунин аз шахсоне, ки фаъолияти онҳо бо гузаронидани 

санҷишҳо алоқаманд аст, вобаста набошанд. Мустақилият бояд расман дар 

ҳуҷҷатҳои дохилии корхона муқаррар шуда бошад. 

Принсипи муттаҳидӣ – низоми назорати дохилӣ таъсирбахш буда 

наметавонад, агар вай дар алоҳидагӣ мавҷуд бошад, вай бахши ҷудонопазири 

низоми идоракунӣ мебошад. Назорат бояд ба баландбардории самаранокии 

тамоми фаъолият таъсир расонад. Принсипи мувофиқат – низоми назорати 

дохилӣ бояд мутобиқ ба мураккабии сохтори корхона ташкил карда шавад. 

Принсипи доимият – низоми назорати дохилӣ бояд хосияти доимигӣ 

(бетағйирӣ) дошта бошад, бояд назораи ҳамешагӣ аз болои объектҳои 

назорат бурда шавад, расмиёти назоратиро бояд пай дар пай ва мунтазам 

гузаронид. 

Принсипи салоҳиятнокӣ ва бовиҷдонии субъектҳои назорати дохилӣ – 

назорат набояд танҳо ба баъзе объектҳои назоратӣ паҳн карда шавад, 

назоратчиён бояд дорои донишҳои сатҳи баланд бошанд, саъй кунанд, ки 

ҳамеша касбияти худро баланд бардоранд. 

Принсипи тақсимоти вазифаҳо – бо мақсади пешгирӣ намудани 

далелҳои дуздӣ ва барои баланд бардоштани натиҷанокии назорат зарур аст, 

ки вазифаҳо дар байни кормандон чуноне тақсим карда шаванд, ки як 

корманд ваколатҳои бурдани амалиёт бо дороиҳо, таъмин намудани ҳифзи 

онҳо ва гузаронидани барӯйхтгириро надошта бошад. 

Принсипи дар таҳти назорат будани субъектҳои назорат – кормандоне, 

ки ба онҳо вазифаҳо оид ба иҷрои назорат вогузор карда шудаанд, бояд дар 

таҳти назорати дигар субъектҳои назорат қарор дошта бошанд. 

Принсипи ивазкунии вазифаҳо – муваққатан набудан ё ба таври доимӣ 

аз кор баромадани субъектҳои назорат набояд ба иҷрои чорабиниҳои 

назоратӣ таъсир расонад, бояд низоми назорати дохилӣ чуноне танзим карда 

шавад, ки назоратчиён дорои як қатор вазифаҳои бо ҳам наздик бошанд ва 

дар мавриди зарурат ҳамдигарро иваз карда тавонанд. 

Принсипҳои самаранокӣ ва натиҷанокӣ – чорабиниҳои назоратиро бояд 

бо баҳисобгирии дараҷаи аҳамиятнокии қоидавайронкуниҳои ошкоршуда 

гузаронид, расмиёти назоратии барзиёдро ихтисор бояд кард. Хароҷот барои 

амаликунии назорат набояд аз талафоти дар паёмади қоидавайронкуниҳо 

пайдошуда зиёд бошанд. 

Принсипи саривақтии огоҳ намудан оид ба тамоилоти ошкоршуда 

чунин фаҳмида мешавад: барои пешгирӣ намудан ва роҳ надодан ба 

паёмадҳои номатлуб, шахсони қабулкунандаи қарорҳо бояд дар муҳлатҳои 

кӯтоҳтарин иттилооти заруриро ба даст оранд. Агар иттилоот ба онҳо бо 

дермонӣ расад, пас саривақт бартараф кардани камбудиҳо ғайриимкон 

мегардад, ки ин маънии назорати дар корхона анҷом додашударо гум 

менамояд. 

Лаҳзаи муҳими назорати дохилии таъсирбахш ин риоя намудани 

принсипҳои ба низом пешкашкардашуда дар корхона мебошад, ки пайгирӣ 

кардани онҳо ба баланд шудани боварии истифодабарандагони дохилӣ ва 

берунии иттилоот мусоидат менамояд. Маҷмуи принсипҳои баррасишуда 

асоси самаранокии фаъолияти низоми назорати дохилӣ дар корхона 

мебошад. 

Ба вазифаҳои назорати дохилӣ аксаран инҳоро мансуб медонанд: 

фаврӣ, ҳимоятгарӣ, танзимкунӣ, иттиллоотӣ, иртиботӣ ва пешакӣ. Дар 

шароити муосир вазифаи охирини номбаршуда аҳамияти муҳим пайдо 

намудааст, чунки назорати пешакӣ ба пешгирикунии тамоилоти номатлуб 

мусоидат менамояд, корхонаро аз паёмадҳои номатлуби амалҳои мувофиқ 

ҳимоя менамояд[10, с. 54]. 

Назорати дохилӣ барои иҷрои чунин масъалаҳои дар назди мақомоти 

иҷроияи идоракунии корхона гузошташуда хизмат менамояд[53, с. 17]: 

- таъмини фаъолияти аниқ муқарраркардашуда ва натиҷаноки корхона; 

- таъмини ҳифзи дороиҳои корхона; 

- мусоидат намудан ба саривақтӣ ва пуррагии инъикос кардани амалиёт 

дар баҳисобгирӣ. 

Назорати дохилӣ ба хотире ташкил ва роҳандозӣ мешавад, ки боварӣ 

ҳосил карда шавад, то[11, с. 39]: 

- корхона ҳама воридшавӣ ва даромади амалиёти иҷронамудаи худро 

мегирад, ки ин дар навиштаҷоти муҳосибӣ инъикоси пурраи худро меёбад; 

- ҳама хароҷотро роҳбарият бо тартиби муқаррарӣ тасдиқ намудааст; 

- дороиҳои корхона дар баҳисобгирии муҳосибӣ дуруст инъикос карда 

шудаанд, баҳодиҳии онҳо аз диди саҳеҳӣ ба ягон хел шубҳа намеорад; 

- уҳдадориҳои корхона ҳамчунин ба таври муносиб ба расмият 

дароварда шудаанд (нигориш карда шудаанд) ва ҳамагуна захираҳои зарурӣ 

барои қарзҳои дебитории шубҳанок бунёд карда шудаанд; 

- низоми баҳисобгирии муҳосибӣ дуруст ба роҳ монда шудааст ва 

барои тартиб додани ҳисоботи молиявӣ пояи муносиб пешкаш менамояд; 

- хатоҳои имконӣ ва дигар номувофиқиҳо бо шарофати ташкили 

оқилонаи баҳисобгирӣ ва низоми назорат дарҳол ошкор карда мешаванд.  

Ақидаҳои муаллифонро таҳлил намуда, мақсад, объектҳо ва вазифаҳои 

назорати дохилиро, ки барои ташкили самараноки назорати дохилӣ дар 

корхонаи кишоварзӣ зарур мебошанд, муайян менамоем (ҷадвали 1.2.2). 

Ҷадвали 1.2.2. – Мақсадҳо, объектҳо ва вазифаҳои назорати дохилӣ 

Мақсад  Объектҳо  Вазифаҳо  

Зиёдкунии 

ҳосилнокӣ ва 

баландбардории 

даромаднокии 

истеҳсолот 

Стратегияи корхона: 

1) банақшагирии 

дарозмуҳлат 

2) қарорҳои стратегӣ 

Назорати банақшагирӣ; ояндабинӣ ва 

ошкоркунии тағйиротҳо; гузаронидани 

таҳлили иқтисодии комплексӣ ва бунёд 

кардани стратегияи рушди корхона барои 

қабули қарорҳои идоракунӣ 

Пасткунии арзиши 

аслии маҳсулоти 

кишоварзӣ 

Хароҷот: 

1) молиявӣ 

2) моддӣ 

3) меҳнатӣ 

Назорати ҳифз ва истифодаи муносиби 

захираҳои истеҳсолӣ; пешгирӣ намудани 

ҳолатҳои дуздӣ, талафот, истифодаи 

бемақсади захираҳо; асоснокии хароҷоти 

пулӣ; ҷустуҷӯи захираҳо 

Баландбардории 

самаранокии 

фаъолият 

Истеҳсолот: 

1) асосӣ 

2) ёрирасон  

Назорати сифати иҷрои корҳои 

кишоварзӣ, муқаррар намудани омилҳои 

ба тамоилот аз график боисшуда; 

Зиёдкунии фоида Даромадҳо: 

1) аз фаъолияти асосӣ 

2) дигар даромадҳо 

Назорати ҳама манбаъҳои фоида; 

назорати самаранокии идоракунии 

қарздории дебиторӣ 

Сарчашма: муаллиф дар асоси омӯзиши адабиёт таҳия кардааст[19; 29; 36; 69; 

90; 144] 



44 
 

Дар ин маврид мақсади назорат ин аст, ки дар рафти гузаронидани он 

тамоилот аз талаботи муқаррарнамудаи қарорҳои идоракунӣ ошкор карда 

мешаванд, сабабҳои номувофиқиҳои роҳдодашуда дарёфт карда ва роҳҳои 

бартараф намудани омилҳои номатлуби ба самаранокии назорати дохилӣ 

таъсиррасон муайян карда мешаванд. Барои иҷрои муносиб ва таъсирбахш 

назорати дохилиро бояд бо шаклҳо ба низом даровард. 

Ақидаҳои муаллифонро доир ба масъалаи баррасишаванда бо 

канораҷӯӣ аз он ки намудҳои назорат вобаста аз субъектҳо ва мақомоти 

назоратӣ, ки бо доираи расмиёт ва хусусиятҳои бунёдӣ фарқ мекунанд, ба 

таҳлил фаро мегирем. Вобаста аз аломати ҳамчун асоси равиши методологӣ 

баҳисобраванда шаклҳои гуногуни назорат ҷудо карда мешаванд (расми 

1.2.3). 

 

 

 

 

 

 

 

 

 

 

 

 

 

 

 

 

Расми 1.2.3. – Шаклҳои назорати дохилӣ 

Шаклҳои назорати дохилӣ 

Пешакӣ 

Ҷорӣ 

Минбаъда  

Пешакӣ 

Мобайнӣ  

Минбаъда  

Бонизом  

Давравӣ  

Якмаротибагӣ   

Нақшавӣ 

Ғайринақшавӣ    

Вақти 

гузаронидан  

Марҳилаҳои 

гузаронидан  

Даврияти 

чорабиниҳои 

назоратӣ   

Хосияти 

гузаронидан    

Пуррагии фарогирӣ  Манбаъҳои иттилоотӣ Тарзҳои иҷро 

Яклухт 

Интихобӣ 

Мавзуӣ   

Ҳуҷҷатӣ 

Воқеӣ 

Автоматонидашуда  

Барӯйхатгирӣ 

Таҳлил  

Санҷиши мутақобил 

Муқоисакунӣ 

Санҷиши арифметикӣ 

Экспертиза 

Пурсиш 

Тестгузаронӣ  

Сарчашма: муаллиф дар асоси омӯзиши адабиёт таҳия кардааст[15; 16; 

19; 29; 41; 69] 

Ба ин гуна аломатҳо соҳаи корбурди назорат, вақти гузаронидани вай, 

манбаъҳои маълумоти назоратӣ, пуррагии фарогирии объектҳои назорат, 

даврияти гузаронидани назорат, тарзҳо ва қоидаҳои иҷрои он мансуб 

мебошанд[11, с. 62; 12, с. 29]. 

Тибқи омӯзиши адабиёт [15; 18; 26; 27; 87; 104], аз рӯйи шакли ташкил 

назорати дохилӣ бо шуъбаҳо ва хадамоти махсуси дар хоҷагӣ амалкунанда 

ифода карда шудааст, чун: комиссияи ревизионӣ; шуъбаи аудити дохилӣ; 

хадамот ва шуъбаҳои иҷрокунандаи вазифаҳои назорат дар дохили шуъбаҳо 

(вазифаҳои назоратии мегузаронидаи онҳо асосӣ набуда, бо роҳи 

худназораткунӣ амалӣ карда мешаванд ё онҳо аз масъалаҳои ба хадамоти 

мазкур дахлдошта муайян мегарданд). 

Комиссияи ревизионӣ мақоми аз ҷониби роҳбарият интихобшаванда 

мебошад, ки ба ҳайати он кормандони корхона, ки санҷишҳои мунтазами 

мавҷудият ва ҳифзи дороиҳо ва уҳдадориҳоро ба ҷо меоранд, дохил 

мешаванд. Шурои нозиротӣ низ мақоми таъйиншаванда мебошад ва ба ғайр 

аз вазифаҳои идоракунӣ инчунин аз болои иҷрои қарорҳои идоракунӣ назора 

мебарад. 

Шуъбаи аудити дохилӣ – мақоме мебошад, ки роҳбарият онро барои 

комил гардонидани идоракунӣ бо роҳи таъмин намудани саҳеҳии иттилооти 

пешкашшаванда ва машваратдиҳӣ ба истифодабарандагони дохилии 

манфиатдор муқаррар менамояд. 

Шаклҳои назорати дохилӣ бо маҷмуи қоидаҳо ва тарзҳо татбиқ ва 

ифода карда мешаванд. Дар рафти иҷрои шаклҳои гуногуни назорати дохилӣ 

метавонанд расмиёти назоратии якхела ба кор бурда шаванд, вале ҳаҷмҳо ва 

объектҳои корбурди онҳо гуногун мебошанд[15, с. 19; 47, с. 5; 88, с. 40]. 

Ба ҳар як мақоми назорати дохилӣ як ё якчанд шакли татбиқи он хос 

мебошад. Масалан, комиссияи ревизионӣ метавонад назорати дохилиро дар 

намуди ревизия, назорати сифат, тафтишоти хизматӣ амалӣ намояд. Ба 

шуъбаи аудити дохилӣ ба ғайр аз корҳо ва амалҳои аудитории 

гузаронидашаванда, метавон вазифаи гузаронидани ревизия ва тафтишоти 

хизматиро вогузор намуд. Вале омӯзиши шаклҳои ташкил ва иҷрокунии 

назорати дохилӣ дар назар доранд, ки шаклҳои корбурде мавҷуд мебошанд, 

ки анҷомдиҳии худро танҳо бо ҳайати муайяни субъектҳои назорат пешбинӣ 

менамоянд. Ҳамин тавр, назорати дохилӣ, ки хадамот ва шуъбаҳои субъекти 

иқтисодӣ дар намуди худназораткунӣ мегузаронанд, наметавонад аз ҷониби 

дигар мақомоти назорат амалӣ карда шавад. Барои мисол, навишти дутарафа 

дар муҳосибот – унсури худназораткунӣ мебошад ва иҷрокунии он ба ягон 

каси дигар вогузор шуда наметавонад. 

Аудити дохилӣ бахши муҳими назорати идоракунӣ дар корхона 

мебошад ва ҳамин тавр монандии вай бо назорати дохилӣ ва хадамоти 

назоратӣ-ревизионӣ ошкор карда мешавад[16, с. 54; 18, с. 48; 20, с. 11; 25, с. 

115; 27, с. 98]. Тафовут дар байни ин мафҳумҳо (хадамот) дар вазифаҳои 

назоратии истифодашаванда ва инчунин мақоми ишғолнамудаи онҳо дар 

сохтори корхона ифода меёбад. 

Ҳамин тавр, низоми назорати дохилӣ метавонад чун шакли ташкилии 

шурои нозирон ва худназораткунии фаъолияти худ аз ҷониби мутахассисон  

амал намояд ё чун комиссияи ревизионӣ ё шуъбаи аудити дохилӣ бошад. Вай 

инчунин метавонад чун низоми ягонаи бутуни дарбаргирандаи хадамоти 

назоратии корхона амал кунад. 

 

1.3. Хусусиятҳои фаъолияти корхонаҳои кишоварзӣ ва таъсири 

онҳо ба ташкили низоми назорати дохилӣ 

 

Ташаббусҳои макроиқтисодии Ҳукумати Ҷумҳурии Тоҷикистон дар 

соҳаи кишоварзӣ, ки дар солҳои истиқлоли давлатӣ ба рушди хоҷагиҳои 

деҳқонӣ, хусусигардонӣ ва дигаркунии сохтори корхонаҳои кишоварзӣ 

нигаронида шудаанд, ба қадри кифоя самаранок буда наметавонанд, то он ки 

нақш ва аҳамияти низоми назорати дохилӣ дар идоракунии истеҳсолоти 

кишоварзӣ дуруст дарк ва арзёбӣ карда нашавад. Аз ин ҷо бармеояд, ки 

низоми самараноки назорати дохилӣ яке аз шартҳои асосии фаъолияти 

бобарори корхонаҳои соҳаи кишоварзӣ мебошад. Ҳамзамон бояд қайд кард, 

ки ташкили назорати дохилӣ дар корхонаҳои кишоварзӣ дорои хусусиятҳое 

мебошад, ки дар навбати худ аз хусусиятҳои истеҳсолоти кишоварзӣ вобаста 

мебошанд. 

Ба таҳқиқи нақш ва аҳамияти назорати дохилӣ дар низоми идоракунии 

корхонаҳо, аз ҷумла ташкили назорати дохилӣ бо назардошти хусусиятҳои 

фаъолияти корхонаҳои кишоварзӣ ин олимони хориҷӣ ва ватанӣ машғул 

шудаанд: И.В. Алексеева[6], В.В. Буртсев[30], Е.И. Волошина[37], Е.С. 

Завялова[56], В.А. Мосентсева[117], Ю.С. Носкова[124], Г.Я. Остаев[125], 

Л.И. Рижова[141; 142], Г.Д. Хулхачиева[178], Қ.Х. Хушвахтзода (Қ.Х. 

Барфиев) [13] ва дигарон. 

Масъулияти кормандони роҳбарикунандаи корхонаҳои кишоварзӣ 

барои натиҷаҳои фаъолият, афзоиши рақобати байни истеҳсолкунандагони 

маҳсулоти кишоварзӣ дар бозор, манфиатдории кормандони корхона ба 

гирифтани фоидаи бештар, инчунин мавҷудияти хавфҳои амалиётии муайян 

зарурати ба даст овардани иттилооти саривақтӣ ва саҳеҳро дар бораи 

фаъолияти молиявию хоҷагидории корхона, вазъ ва самаранокии кори 

низомҳои баҳисобгирии муҳосибӣ ва назорати дохилӣ барои қабули 

қарорҳои идоракунии таъсирбахш тасдиқ менамояд. Ин зарурат ҳадафи 

асосии ҷорӣ намудани низоми назорати дохилӣ мебошад. Ошкор намудани 

ҳолатҳои вайрон кардани қоидаҳои фаъолияти соҳибкорӣ ва камбудиҳо дар 

фаъолияти корхонаи кишоварзӣ, инчунин имконияти сари вақт бартараф 

кардани онҳо, ки барои канорагирӣ намудан аз оқибатҳои номатлуби онҳо 

ёрӣ мерасонад, бештар аз ташкили назорати дохилӣ вобаста аст. 

Фаъолияти корхонаҳои кишоварзӣ, ки асоси яке аз бахшҳои муҳими 

иқтисодиёти миллиро ташкил медиҳанд, ба таъмини маҳсулоти ҳаётан муҳим 

нигаронида шудааст. Ҳамин тавр, алоқаи бевоситаи амнияти озуқавории 

мамлакат аз рушди корхонаҳои кишоварзӣ мусаллам аст. Мавсимӣ будани 

истеҳсолот, фарогирии зиёди воситаҳои асосӣ, талаботи ночандир ба 

маҳсулот, дараҷаи баланди хавфи фаъолияти корхонаҳои соҳа, зарурати 

дастгирии давлатии истеҳсолоти кишоварзиро боис мешаванд. Захираҳои 

ҷамъиятии дар доираи барномаҳои давлатӣ ба рушди корхонаҳои кишоварзӣ 

равонагардида, назорати истифодабарии самараноки худро дар ҳама зинаҳо 

талаб менамоянд. Бинобар ин, назорати дохилӣ дар корхонаҳои кишоварзӣ на 

танҳо ба манфиати соҳибмулкон, ҳамчунин ба манфиати умумиҷамъиятӣ ба 

ҷо оварда мешавад.  

Ташкил ва тартиби амалкунии низоми назорати дохилӣ дар миқёси 

корхонаҳо тибқи талаботи идоракунии дохилӣ вобаста ба объектҳои 

мушаххаси он, сохтори ташкилӣ, намудҳои фаъолияти истеҳсолӣ ва 

хусусиятҳои соҳавӣ бо дарназардошти хусусиятҳои ташкилӣ-ҳуқуқии бунёди 

корхона муайян мегардад [36, с. 43]. 

Тавре натиҷаҳои таҳқиқи фаъолияти корхонаҳо ва шароити кори онҳо 

нишон медиҳад, ба ташкили назорати дохилӣ беш аз ҳама омили хусусиятҳои 

соҳавии истеҳсолот таъсир мерасонад. Ин таъсир махсусан дар равандҳои 

истеҳсолии корхонаҳои кишоварзӣ - дар зироаткорӣ (парвариши зироатҳо) ва 

чорводорӣ (парвариши ҳайвонот) зоҳир мешавад, зеро ин намудҳои 

истеҳсолот, бар хилофи дигар соҳаҳои истеҳсолоти моддӣ, масалан, соҳаҳои 

саноат, бештар аз шароити обу ҳаво ва иқлим вобаста мебошанд. Дар навбати 

худ, ин вобастагӣ хусусиятҳои истеҳсолоти кишоварзиро ба вуҷуд меорад, ки 

иҷрои шартҳои худро ҳангоми ташкили низоми назорати дохилӣ дар 

корхонаҳои кишоварзӣ талаб мекунанд. Дар ин маврид, хусусиятҳои хоси ин 

ё он корхонаи кишоварзӣ, ки асосан аз шароит ва омилҳои обу ҳаво ва иқлим 

ба амал меоянд, дар хусусиятҳои фаъолияти истеҳсолию хоҷагидории он 

ифода ёфта, дар натиҷа ба ташкили кор ва самаранокии амалкунии низоми 

назорати дохилӣ таъсир мерасонанд. 

Ҳамчунин, бо хусусиятҳои возеҳи худ объектҳо ва субъектҳои назорати 

дохилӣ дар корхонаҳои кишоварзӣ аз ҳамдигар бо ҳудудҳои иҷрои назорати 

дохилӣ ва ҳам бо ҳайати иҷрокунандагон фарқ мекунанд. Дар доираҳои 

корхонаҳои кишоварзӣ ба сифати объектҳои назорати дохилӣ ҳам захираҳои 

иқтисодии алоҳида ва ҳам равандҳои тиҷоратии алоҳида баромад мекунанд, 

ки тамоми ҷиҳатҳои фаъолияти корхонаи кишоварзӣ, аз ҷумла, намудҳои 

назорати махсусгардонидашуда, ба мисли назорати фитосанитарӣ, агрономӣ, 

зоотехникӣ, муҳандисӣ-техникӣ ва дигарҳоро фаро мегиранд. Ба сифати 

субъектҳои назорати дохилӣ бошад, ҳам назоратчиёни касбӣ (штатӣ ва 

ҷалбкардашуда) ва ҳам кормандони хадамоти дигари корхона, ки дорои 

салоҳияти дахлдори назоратӣ мебошанд, баромад мекунанд. 

Хусусиятҳои фаъолияти корхонаҳои кишоварзӣ ба интихоби 

субъектҳои назорати дохилӣ низ таъсир мерасонанд. Бо назардошти ин барои 

корхонаҳои шаклҳои ташкилӣ-ҳуқуқӣ ва шаклҳои моликияти гуногун чунин 

субъектҳои назорати дохилӣ тавсия дода мешаванд: соҳибмулкҳо, шурои 

нозирон, раёсат, комиссияи ревизионӣ, хадамоти аудити дохилӣ, роҳбарон ва 

мутахассисон, шуъбаҳои муҳосибӣ-таҳлилӣ ва банақшагирӣ-молиявӣ, 

комиссияи барӯйхатгирӣ. Аммо дар корхонаҳои кишоварзӣ то имрӯз 

вазифаҳои назорати дохилиро асосан комиссияҳои ревизионӣ ва 

барӯйхатгирӣ мебурданд, ки пурра ба роҳбарияти корхона тобеъ буда, дар 

ҳуҷҷатҳои натиҷавии кори худ (санадҳо, ҳисоботҳо) иттилооти барои 

маъмурият мақбулро инъикос мекунанд. Танҳо дар ҷамъиятҳои саҳомӣ ин 

кор тафовут дорад, ки дар онҳо вазифаҳои назоратиро ҳамчунин шурои 

нозирон иҷро мекунад. 

Назорати дохилӣ дар раванди идоракунии истеҳсолоти кишоварзӣ, 

ҳамчун дар корхонаҳои соҳаҳои дигари истеҳсолоти моддӣ, вазифаи 

идоракунӣ буда, ҳамчун воситаи муқаррар намудани алоқаи дутарафаи байни 

объекти идоракунӣ (фаъолияти молиявию хоҷагидорӣ) ва субъекти 

идоракунӣ (дастгоҳи идоракунӣ) амал мекунад. Дар ин маврид, вазифаи 

назоратӣ ба субъекти идоракунӣ иттилоотро дар бораи вазъи воқеии объект 

ва иҷрои воқеии қарорҳои идоракунӣ дар ҳамкорӣ бо вазифаи баҳисобгирии 

муҳосибӣ пешкаш менамояд, зеро маълумот дар бораи вазъи воқеии корҳо 

дар фаъолияти молиявию хоҷагидории корхонаро маҳз баҳисобгирии 

муҳосибӣ таъмин менамояд. Дар баробари ин назорат дар ҳамаи дигар 

вазифаҳои идоракунӣ мавҷуд аст. Ҳамин тариқ, мавқеи назорати дохилиро 

дар низоми идоракунии корхонаҳои кишоварзӣ бо тарҳи дар расми 1.3.1 

овардашуда тавсиф кардан мумкин аст. 

 

 

 

 

 

 

 

 

 

 

 

 

 

 

 

Расми 1.3.1. – Мавқеи назорати дохилӣ дар низоми идоракунии корхонаҳои 

кишоварзӣ 

Сарчашма: муаллиф дар асоси омӯзиши адабиёт таҳия кардааст[46; 56; 63] 

Ҳамчунин ба сифати объекти идоракунӣ равандҳои молиявӣ, моддӣ ва 

меҳнатии корхонаи кишоварзӣ, ки идоракунии самараноки онҳо яке аз 

ҳадафҳои муҳимтарини фаъолияти кишоварзӣ мебошад, баромад мекунанд. 

Барои таъсири фаъол ба фаъолияти хоҷагидорӣ ва бо мақсади таъмини 

самаранокии идоракунӣ дар корхонаҳои кишоварзӣ бояд назорати қатъии 

истифодаи оқилонаи захираҳои моддӣ, меҳнатӣ ва молиявӣ ба ҷо оварда 

шавад, чорабиниҳои пешгирикунанда барои роҳ надодан ба камбудиҳо, 

изофахарҷкуниҳо, талафот, дуздӣ ва суиистифодакуниҳо гузаронида шаванд. 

Объектҳо ва субъектҳои назорати дохилӣ дар корхонаҳои кишоварзӣ 

барои ҳар як хоҷагӣ инфиродӣ мебошанд, ки ин паёмади хусусиятҳои 

раванди истеҳсолоти кишоварзӣ ва шакли ташкилии низом мебошад. 

Тавре Ю.С. Носкова қайд мекунад, объекти назорати дохилии 

корхонаҳои кишоварзӣ фаъолияти молиявӣ-хоҷагидории онҳо дар умум 

мебошад, ки дар он ба равандҳои иқтисодии бо сатҳи баланди хавф 

алоқаманд диққати махсус дода мешавад. Ба субъектҳои назорати дохилӣ дар 

корхонаҳои кишоварзӣ инҳо мансуб мебошанд: «роҳбари корхона (хоҷагӣ), 

хадамоти назорати (аудити) дохилӣ, муҳосибот, сарагроном, сарзоотехник ва 

дигар марказҳои масъулият, ки дар дастурҳои хизматии онҳо ваколатҳои 

дахлдор муайян карда шудаанд ва имкон медиҳанд кори зерсохтори 

мушаххас арзёбӣ ва такмил дода шавад» [124, с. 283].  

Ҳамин тавр, барои корхонаҳои кишоварзӣ мавҷудияти миқдори зиёди 

субъектҳои назорати дохилӣ хос аст, ки байни ҳамдигар дар тобеият ва 

алоқаҳои дохилӣ қарор доранд: раиси кооператив, директори корхона – 

субъектҳои асосии назорати дохилӣ мебошанд, ки мунтазамӣ ва пайдарҳамии 

кори хадамоти назорати дохилиро таъмин менамоянд; муҳосибот, ки 

риоягардии талаботи қонунгузорӣ, истифодаи оқилонаи захираҳои 

истеҳсолиро таъмин мекунад; хадамоти иқтисодӣ, сарагроном, сарзоотехник, 

мутахассис оид ба кормандон, кормандони корхона, хадамоти ҳуқуқӣ, 

комиссияи ревизионӣ – ҷиҳатҳои дигари дахлдор ва иҷрои вазифаҳои дигари 

назорати дохилиро дар корхона таъмин менамоянд. 

Аз объекти назорати дохилӣ бевосита муҳтавои пойгоҳи меъёрӣ-

ҳуқуқии он вобаста аст. Ҳамин тавр, дар корхонаҳои кишоварзӣ он 

хусусиятҳои худро дорад. Дар монандӣ бо пойгоҳи меъёрӣ-ҳуқуқии 

баҳисобгирии муҳосибӣ, метавон чор зинаи низоми меъёрии назорати 

дохилии корхонаҳои кишоварзиро ҷудо намуд (ҷадвали 1.3.1.). 

Ҷадвали 1.3.1. – Пойгоҳи меъёрӣ-ҳуқуқии назорати дохилӣ дар 

корхонаҳои кишоварзӣ 

№ -

и 

зина 

Санадҳои меъёрӣ-ҳуқуқӣ Чиро танзим мекунад  

I Кодекси граждании Ҷумҳурии Тоҷикистон [77; 78], 

Кодекси андози Ҷумҳурии Тоҷикистон [76], 

Кодекси замини Ҷумҳурии Тоҷикистон [79], 

қонунҳои Ҷумҳурии Тоҷикистон «Дар бораи 

баҳисобгирии муҳосибӣ ва ҳисоботи молиявӣ» 

[94], «Дар бораи идоракунии молиявӣ ва назорати 

дохилӣ дар бахши давлатӣ» [95], «Дар бораи 

назорати давлатии молиявӣ дар Ҷумҳурии 

Тоҷикистон» [96], «Дар бораи фаъолияти 

аудиторӣ» [97], «Дар бораи ҷамъиятҳои саҳомӣ» 

[98], «Дар бораи ҷамъияти дорои масъулияти 

маҳдуд» [99], «Дар бораи кооперативҳо» [100], 

«Дар бораи хоҷагии деҳқонӣ (фермерӣ)» [101], 

«Дар бораи хоҷагидорӣ ва истеҳсолоти биологӣ» 

[102]. 

Танзим намудани 

муносибатҳои гражданӣ, 

заминсозӣ, андозӣ, тасдиқ 

намудани асосҳои ягонаи 

ҳуқуқӣ ва методологии 

пешбурди баҳисобгирии 

муҳосибӣ ва назорат, 

муқаррар намудани асосҳои 

ҳуқуқии фаъолияти 

корхонаҳои кишоварзӣ.  

II Низомномаҳо дар бораи баҳисобгирии муҳосибӣ, 

Стандартҳои миллӣ ва байналмилалии фаъолияти 

аудиторӣ. 

Тавсифи принсипҳо ва 

қоидаҳои баҳисобгирии 

муҳосибӣ ва ҳисоботи 

молиявӣ, шарҳи асосҳои 

методологӣ ва тартиби 

гузаронидани аудит. 

III Тавсияҳои методии Вазорати кишоварзии 

Ҷумҳурии Тоҷикистон, Вазорати молияи Ҷумҳурии 

Тоҷикистон, Нақшаи ҳисобҳои баҳисобгирии 

муҳосибии фаъолияти молиявӣ-хоҷагии 

субъектҳои хоҷагидорӣ ва нишондоди методӣ оид 

ба татбиқи он. Дастурамал дар бораи баҳисобгирии 

муҳосибӣ дар хоҷагиҳои деҳқонӣ (фермерӣ) 

Шарҳи хусусиятҳои ташкил 

ва пешбурди баҳисобгирии 

муҳосибӣ ва шарҳи тартиби 

намунавии ташкили 

назорати дохилӣ дар 

корхонаҳои кишоварзӣ. 

IV Ҳуҷҷатҳои кории дохилии корхонаҳои кишоварзӣ, 

аз ҷумла оиннома, Низомнома дар бораи сиёсати 

баҳисобгирӣ, Низомнома дар бораи хадамоти 

назорати дохилӣ, дастурамалҳои вазифавӣ, дигар 

фармоишҳо ва қарорҳои роҳбари корхона 

Тасдиқи шароити 

фаъолияти корхона, 

муқаррар намудани 

ҳадафҳо, вазифаҳо, 

шаклҳои ташкилӣ, 

таъминоти методологии 

назорати дохилӣ. 

Сарчашма: муаллиф дар асоси омӯзиши адабиёт таҳия кардааст[78; 80; 95; 99] 

Дар асоси се зинаи аввалии низоми ҳуқуқӣ корхонаи кишоварзӣ худ 

мустақилона санадҳои меъёрии маҳаллии ба зинаи чорум дохилшавандаро 

таҳия менамояд, ки дар онҳо моҳият ва методикаи ташкил ва пешбурди 

назорати дохилӣ тасдиқ карда мешавад. 

Ҳамин тавр, низоми амалкунандаи танзимкунии меъёрии назорати 

дохилӣ ба мисли низоми танзимкунандаи баҳисобгирии муҳосибӣ аз бисёр 

ҷиҳатҳо умумӣ буда, вале ба ҳар ҳол як қатор тафовутҳои назаррасро дорад. 

Чуноне, дар байни санадҳои меъёрии зинаи аввалӣ дар қатори 

қонунгузории умумии гражданӣ, андозбандӣ ва баҳисобгирии муҳосибӣ, 

барои корхонаҳои соҳаи кишоварзӣ санадҳои қонунгузории махсус, аз ҷумла 

фармонҳо ва қарорҳои Президенти Ҷумҳурии Тоҷикистон оид ба масъалаҳои 

рушди иҷтимоӣ-иқтисодии комплекси кишоварзию саноатӣ аҳамияти муҳим 

доранд. Мусаллам аст, ки меъёрҳои дар санадҳои мазкур ҷойдошта ҳуқуқҳо, 

ба уҳдадориҳо ва масъулияти истеҳсолкунандагони маҳсулоти кишоварзӣ 

дахл намуда, бо гузаронидани назорати дохилӣ муносибати бевосита доранд. 

Тарзи муносиби интихоби шакли назорати дохилӣ дар корхонаҳои 

кишоварзӣ ҳадафҳо ва вазифаҳо, шакли ҳуқуқии таъсисёбӣ, ҳаҷмҳо ва 

махсусиятҳо, инчунин таъминоти моддӣ-техникӣ ва молиявии онро муайян 

мекунад. Дар навбати худ, кормандони анҷомдиҳандаи фаъолияти ба 

амалисозии вазифаҳои назорати дохилӣ нигаронидашуда бояд сатҳи баланди 

донишҳои назариявӣ ва малакаҳои амалиро балад бошанд ва омодасозии ин 

гуна кормандон бояд хосияти мунтазамӣ дошта бошад. 

Пойгоҳи меъёрӣ-ҳуқуқӣ ҳамчунин тарзҳои асосии сохтори ташкилии 

назорати дохилиро дар корхонаҳои кишоварзӣ дар бар мегирад, чун 

комиссияҳои ревизионӣ, шуроҳои нозирон, ки бо ойиннома тасдиқ мегарданд 

ва хадамоти махсусгардонидашудаи назорати дохилӣ (хадамоти аудити 

дохилӣ). Хусусиятҳои амалкунии онҳо дар ҷадвали 1.3.2 оварда шудаанд. 

Комиссияҳои ревизионӣ, дар мавридҳои бо ойиннома пешбинишуда 

дар доираи ҷамъияти саҳомӣ аз ҷониби маҷлиси саҳомони ҷамъият, дар 

ҷамъиятҳои дорои масъулияти маҳдуд – дар маҷлиси умумии иштирокчиён 

барои иҷрои вазифаҳои назорати фаъолияти молиявӣ-хоҷагидорӣ интихоб 

карда мешаванд. Мақомоти назоратӣ чун шурои нозирон, «манфиатҳои 

соҳибмулкони корхонаро ҳимоя мекунанд, ки ин воқеъбинона будани 

натиҷаҳои фаъолияти онҳоро ифода мекунад. Дар ин маврид риоя намудани 

принсипи салоҳияти касбӣ душвор мегардад, чунки ҳайати мақомоти мазкур 

танҳо аз муассисони корхона иборат мебошад»[17, с. 48]. 

Ҷадвали 1.3.2. – Хусусиятҳои шаклҳои асосии ташкили назорати дохилӣ 

дар корхонаҳои кишоварзӣ 

Шакли ташкилии 

назорати дохилӣ 

Санади 

танзимкунанда 

Тавсифи корхона Хусусиятҳои амалкунӣ 

1. Комиссияҳои 

ревизионӣ 

Ойинномаи 

корхона, қонунҳои 

Ҷумҳурии 

Тоҷикистон «Дар 

бораи ҷамъиятҳои 

саҳомӣ», «Дар 

бораи ҷамъияти 

дорои масъулияти 

маҳдуд» 

Ҷамъияти саҳомӣ, 

ҷамъияти дорои 

масъулияти 

маҳдуд 

Манфиатҳои 

соҳибмулконро ифода 

мекунанд 

2. Шуроҳои 

нозирон 

Оинномаи корхона, 

Қонуни Ҷумҳурии 

Тоҷикистон «Дар 

бораи 

кооперативҳо» 

Кооперативҳои 

кишоварзӣ, 

кооперативҳои 

матлубот 

Манфиатҳои 

соҳибмулконро ифода 

мекунанд 

3. Хадамоти 

назорати (аудити) 

дохилӣ 

Ҷадвали тартиботи 

корӣ, низомнома 

оид ба хадамоти 

аудит, СБА 610 

«Баррасии кори 

аудити дохилӣ» 

Ҷамъиятҳои 

саҳомӣ, 

агрохолдингҳо, 

корхонаҳои 

кишоварзии калон 

Манфиати мақомоти 

иҷроия ва  мақомоти 

намояндагии корхонаро 

ифода мекунанд 

4. Хадамоти 

назорати 

идоракунӣ 

Низомномаи 

хадамоти 

иҷрокунандаи  

назорати дохилӣ 

Корхонаҳои 

кишоварзии хурд 

Аз ҷониби хадамоти 

корхона, ки фаъолияти 

онҳоро роҳбарият  

ҳамоҳангсозӣ мекунад 

Сарчашма: муаллиф дар асоси омӯзиши адабиёт таҳия кардааст[16; 17; 

90; 104] 

Яке аз принсипҳои ташкили хадамоти назорати дохилӣ ин оқилонагӣ, 

яъне самари иқтисодии мусбат аз чорабиниҳои назоратии гузаронидашуда 

мебошад, бинобар ин, хадамоти мазкурро дар корхонаҳои кишоварзии бузург 

таъсис додан ба мақсад мувофиқ аст. Он имкон медиҳад, ки идоракунии 

иттилооти барои идоракунӣ зарурӣ таъмин карда шавад, назора аз болои 

вазъ, фаъолият ва ҳамоҳангсозии воҳидҳои сохторӣ аз рӯйи марказҳои 

масъулият ташкил карда шавад, захираҳои дохилии истифоданашуда ошкор 

карда, камбудиҳо дар фаъолияти низоми назорат муайян ва роҳҳои 

бартарафкунии онҳо таҳия карда шаванд. Принсипи мазкур ҳамчунин шакли 

назорати дохилиро дар корхонаҳои кишоварзии хурд, ки он дар доираи 

хадамоти назорати идоракунӣ амал мекунад, муайян менамояд. 

Дар қатори принсипи оқилонагӣ, ба ташкили низоми назорати дохилӣ 

ҳамчунин омилҳои махсуси фаъолияти корхонаҳои кишоварзӣ таъсир 

мерасонанд, аз ҷумла мавсимият, хусусиятҳои технологии истеҳсолот, 

шароити иқлим. Ҳангоми ташаккули низоми назорат натиҷанокии фаъолияти 

ҷории корхонаи кишоварзӣ дар доираи сохтори ташкилии мавҷудбуда арзёбӣ 

ва стратегияи рушди корхона таҳлил карда мешавад. Баъдан камбудиҳо ва 

хавфҳои фаъолияти корхонаи кишоварзӣ муайян ва арзёбӣ карда мешаванд, 

муҳимтарини онҳо муайян ва фаъолияти низоми назорати дохилӣ ба онҳо 

равона карда мешавад. 

Вобаста аз хусусиятҳои истеҳсолот ташкили назорати дохилӣ дар 

корхонаҳои кишоварзӣ бояд чунин унсурҳоро дар бар гирад: 

- мавҷудияти кормандон-назоратчиёни штатӣ барои корхонаҳои хурд, 

калон ва миёна - зерсохтори махсуси иҷрокунандаи вазифаҳои назорати 

дохилӣ; 

- тартиби аниқи уҳдадориҳои вазифавии кормандон-назоратчиён ва 

кормандоне, ки дар ҷойҳои кориашон назорат ба ҷо оварда мешавад, 

тақсимоти оқилонаи масъулият ва салоҳияти онҳо; 

- бариловаи санадҳои меъёрӣ-ҳуқуқӣ истифодаи ҳуҷҷатҳои дохилии 

муайянкунандаи тартиби иҷрои назорати дохилӣ дар корхона; 

- таъминоти методӣ, ки дар раванди назорат барои санҷиши объектҳои 

гуногуни баҳисобгирии муҳосибӣ истифода мешавад; 

- таъминоти иттилоотӣ, ки аз ҳисоби маълумоти баҳисобгирии 

муҳосибӣ ташаккул ёфта, аз ҳисоби назорати дохилӣ комил мешавад; 

- истифодаи низомҳои иттилоотӣ ва технологияҳои компютерӣ барои 

ҳалли масъалаҳои назорати дохилӣ, ки барои баланд бардоштани 

самаранокии кори назоратчиён имкон медиҳад. 

Ҳангоми ташкили низоми муносиби назорати дохилӣ дар корхонаи 

кишоварзӣ чунин омилҳо ҳатман бояд ба назар гирифта шаванд: шакли 

моликият, маҷмуи намудҳои фаъолият, хусусиятҳои соҳавӣ (чорвопарварӣ, 

зироатчигӣ), шакли андозбандӣ (низоми андозбандии корхона), сохтори 

ташкилӣ, равандҳои тиҷоратии ҷудокардашуда. 

Соҳаи кишоварзӣ барои иқтисодиёти Ҷумҳурии Тоҷикистон соҳаи 

стратегӣ ба ҳисоб меравад. Вай ба зерсоҳаҳои растанипарварӣ ва 

чорвопарварӣ ҷудо мешавад. Растанипарварӣ – соҳаи калидии кишоварзӣ 

буда, барои истеҳсоли маҳсулоти озуқа ва хуроки чорво ашёи хоми аввалиро 

истеҳсол мекунад. Зироатҳои асосии соҳаи растанипарварӣ дар мамлакат 

ғалла, пахта, картошка, мева, буттамева ва ангур мебошанд. 

Хусусиятҳои соҳавии фаъолияти корхонаҳои кишоварзӣ, ки ба 

зерсоҳаҳои растанипарварӣ ва чорвопарварӣ мансуб мебошанд, дараввал ба 

ташкили баҳисобгирии муҳосибӣ дар корхонаҳои кишоварзӣ таъсир 

расонида, тавассути он таъсири худро ба ташкили низоми назорати дохилӣ 

дар корхона мерасонанд. Тавсифи хусусиятҳои баҳисобгирии муҳосибӣ дар 

корхонаҳои кишоварзӣ, ки таҳқиқотчиён ҷудо намудаанд, дар ҷадвали 1.3.3 

оварда шудааст. 

Акнун таъсири хусусиятҳои баҳисобгирии муҳосибии соҳаи 

кишоварзиро ба ташкили назорати дохилӣ дар корхонаҳои кишоварзӣ 

баррасӣ мекунем. 

Шароити иқлимии истеҳсоли маҳсулоти кишоварзӣ, ки аз онҳо 

ташкили баҳисобгирии таҳлилӣ ва таркибӣ вобаста аст ва баҳисобгирӣ 

таъминкунандаи иттилоот барои низоми назорати дохилӣ мебошад, ба 

тамоми раванди истеҳсолот таъсири бевосита мерасонанд. Мавҷуд будани 

омили мавсимияти истеҳсоли маҳсулоти кишоварзӣ ҳамчунин ба натиҷаҳои 

фаъолияти корхонаҳои кишоварзӣ таъсири бевосита мерасонад, ки ин ба 

ҷудокунии бахшҳои равандҳои тиҷоратӣ дар кишоварзӣ ва дар ниҳоят ба 

бунёди низоми назорати дохилӣ ва ҷудокунии нуқтаҳои назоратӣ таъсир 

мерасонад. Воситаи асосии истеҳсолот дар кишоварзӣ замин аст, давраи 

истеҳсоли маҳсулот бо давраи гирифтани маҳсулоти тайёр мувофиқат 

намекунад, ки ин ба назорати дохилӣ таъсир мерасонад. 

Ҷадвали 1.3.3. – Хусусиятҳои баҳисобгирии муҳосибӣ дар корхонаҳои 

кишоварзӣ 

Муаллиф Хусусиятҳо 

Н.А. 

Абдулмуминзода[1, 

с. 8] 

- ҳангоми парвариши сабзавот хароҷоти умумии полезиҳо ва 

зироатҳои озуқа ба ҳисоб гирифта мешавад 

- хароҷоти истеҳсолоти нотамом, ки аз соли пешин барои ҳосили соли 

ҷорӣ боқӣ мондаанд, ба зироатҳо, гурӯҳҳои зироатҳои ҳосили соли 

ҷорӣ мутаносибан ба майдони кишт тақсим карда мешаванд 

Д.Г. Исаева[61, с. 

388] 

- дар раванди истеҳсолӣ истифода бурдани дороиҳои биологӣ 

- мавҷудияти ҳисобот оид ба ташаккули арзиши аслии маҳсулоти 

умумӣ ва молӣ, ҳисобкунии арзиши хуроки чорво 

- хислати мавсимӣ – нобаробарии гузаронидани хароҷот ба давоми 

тамоми даври истеҳсолӣ 

В.А. 

Мосентсева[117, с. 

38] 

- усули баҳодиҳии маҳсулот: бо арзиши аслии нақшавӣ ба 

баҳисобгирӣ қабул карда мешавад, дар охири сол то сатҳи арзиши 

аслии воқеӣ бо усули «сурхнавис» ё «пуррабаҳодиҳӣ» таҳрир 

карда мешавад 

- барои растанипарварӣ ва чорвопарварӣ истеҳсоли якчанд 

намудҳои маҳсулот хос мебошад, ки ҳиссаи онҳо барои истеъмоли 

худӣ истифода мешавад 

С.Ф. Низомов[120, с. 

52] 

- тӯлонӣ будани раванди истеҳсоли маҳсулоти кишоварзӣ, ки  

барои чорвопарварӣ ва ҳам растанипарварӣ хос аст 

- дар давраи босуръат амалӣ намудани чорабиниҳои асосӣ оид ба 

истеҳсоли маҳсулоти кишоварзӣ (киштукор, ҷамъоварии ҳосил), 

ҳаҷми кори касбӣ дар низоми баҳисобгирӣ-таҳлилӣ афзоиш ёфта, 

дар боқимонда давраҳо камтар мешавад 

- дар давоми сол маҳсулот тибқи арзиши нақшавӣ (баҳисобгирӣ) 

инъикос меёбад, дар охири сол бошад тартибдиҳии арзиши аслии 

ҳисоботӣ то ҳадди ҳақиқӣ мутобиқ карда мешавад 

М.З. 

Пизенголтс[126, с. 

210] 

- баҳисобгирии муҳосибии хароҷоти истеҳсолӣ мувофиқи давраҳои 

истеҳсолот ташкил карда мешавад 

- аз як зироат ё намуди ҳайвонот якчанд намудҳои маҳсулот 

гирифта мешавад 

- гирифтани маҳсулоти тайёр ба муҳлатҳои пухта расидани 

растаниҳо ва парвариши ҳайвонот рост меояд 

- ҳиссаи маҳсулоти истеҳсоли худӣ дар кишоварзӣ ба гардиши 

дохилӣ дода мешавад 

- мавсимият аз сабаби таъсири омилҳои иқлимии табиӣ дар 

кишоварзӣ, хусусан дар соҳаи растанипарварӣ 

Қ.Х. Хушвахтзода 

(Барфиев Қ.Х.)[13, с. 

241] 

- ҷараёни истеҳсолии хоҷагии қишлоқ хеле давомдор аст, ки ҳам 

барои соҳаи растанипарварӣ ва ҳам соҳаи чорвопарварӣ хос аст 

- иҷрои хароҷот дар соли ҷорӣ бо шарти бадастории маҳсулот дар 

давраҳои оянда тафриқаи вақтии хароҷотро мувофиқи давраҳои 

истеҳсолӣ бо ҷудонамоии категорияҳои хароҷоти солҳои гузашта 

бо ҳосили ҷорӣ, хароҷоти давраи ҷорӣ бо ҳосили солҳои оянда, 

дигар хароҷоти пешакиро муайян менамояд 

Сарчашма: муаллиф дар асоси омӯзиши адабиёт таҳия кардааст[1; 14; 

60; 118; 120; 126; ] 



58 
 

Тавре муҳақққиқ О.П. Клименко қайд мекунад, ҳангоми бунёд кардани 

низоми самараноки назорати дохилӣ маъмурияти корхонаи кишоварзӣ бояд 

инҳоро таъмин намояд[74, с. 121]: 

- ташаккули иттилооти саҳеҳ, пурра, бамаврид ва фаврӣ оид ба вазъи 

фаъолияти корхонаи кишоварзӣ дар асоси истифодаи маълумоти 

баҳисобгирӣ ва ғайрибаҳисобгирӣ, ки барои идоракунии бомуваффақи 

фаъолият зарур аст; 

- ба роҳ мондани низоми ҳуҷҷатгардиши корхонаи кишоварзӣ, ки ба 

ҳифзи пояҳои моддӣ-техникӣ ва иқтидори таъминот бо захираҳои истеҳсолии 

он мусоидат мекунад; 

- муқаррар намудани низоми маҳакҳои самаранокии фаъолияти 

корхонаи кишоварзӣ ва муайян кардани стратегияи ноилгардии онҳо; 

- ташкили низоми боэътимоди баҳисобгирии муҳосибӣ, ки вазифаҳои 

низоми иттилоотии корхонаро бо истифодаи имконоти низоми иртиботии 

байни зерсохторҳои корхона иҷро карда, барои қабули марказонидашуда ё 

ғайримарказонидашудаи қарорҳои идоракунӣ ёрӣ мерасонад. 

Самаранокии назорати дохилиро чун ҳамагуна вазифаи идоракунӣ 

метавон аз мавқеи талаботи умумӣ ва ҷузъии пешбурди тиҷорат арзёбӣ 

намуд. Дар ин маврид талаботи умумӣ дар ниҳоят дар таъмини фоиданокӣ ва 

афзуншавии арзиши сармояи корхона ифода меёбанд, ки мувофиқан бо 

нишондиҳандаҳои фоиданокӣ (даромаднокӣ) ва афзуншавии дороиҳои соф 

чен карда мешаванд. Албатта, «арзёбӣ намудани таъсири омили мазкур танҳо 

дар сатҳи муҳтаво вобаста аз вазъи воқеии низоми назорати дохилӣ дар 

давраи таҳлилӣ имкон дорад, чунки муқаррар намудани муайянии миқдорӣ 

амалан азбоиси ҷой доштани омилҳои зиёди ба натиҷаҳои умумии фаъолияти 

молиявӣ-хоҷагидории корхонаи кишоварзӣ таъсиррасон ғайриимкон аст ва 

ин барои истеҳсолоти кишоварзӣ бениҳоят хос аст»[157, с. 123]. Бинобар ин, 

баҳои воқеии самаранокии назорати дохилӣ, одатан аз мавқеи талаботи ҷузъӣ  

ба пешбурди тиҷорат, яъне вобаста аз таносуби даромадҳо (нафъҳои 

иқтисодӣ) ва хароҷот барои иҷрои вазифаи мазкур ба ҷо оварда мешавад. 

Тавсифи вазъ ва 

дурнамои рушди соҳа 

Таҳлили муҳити 

рақобат дар соҳа 

Таҳлили рақибон ва 

амалҳои имконпазири 

онҳо 

Арзёбии мавқеи рақибонаи 

корхона  

(мавқеи корхона дар бозор) 

Таҳлили 

истифодабарии 

иқтидори корхона, 

ҷиҳатҳои қавӣ ва сусти 

он, таҳдидҳо, 

имкониятҳо 

Таҳлили муҳити 

берунии 

макроиқтисодӣ 

Имкониятҳо  

Таҳдидҳо  

Баҳисобгирии стратегӣ дар асоси таъминоти иттилоотӣ-таҳлилӣ 

Аммо ин ҷо низ мушкилоте ба миён меояд, ки асосан бо муайян кардани 

даромадҳо алоқаманд мебошанд, зеро ба сифати онҳо даромадҳои ошкорӣ бо 

маблағи воридшавиҳо бар ивази ҷуброни талафот ифодагардида, нафъҳои 

иқтисодии ниҳонӣ, ки бо сабаби пешгирикунии ҳаргуна талафот ва хароҷоти 

беасос бо ёрии назорати дохилӣ ба миён меоянд, метавонанд баромад 

намоянд. Ба бартараф намудани ин мушкилот таҳқиқоти илмӣ ва маводи 

методии мақомоти давлатӣ ва ташкилотҳои касбии аудиторҳо мусоидат 

карда метавонанд. 

Бо ба инобат гирифтани вазъи иқтисодии муосир, барои ташаккули 

низоми муносиби назорати дохилӣ таҳияи методикаи баҳисобгирии 

идоракунӣ ва таҳлили стратегӣ, баҳисобгирии стратегии муфлисшавии 

корхонаҳои кишоварзӣ мубрам аст. Тарҳи пешбурди баҳисобгирӣ ва таҳлили 

стратегӣ дар корхонаҳои кишоварзӣ дар расми 1.3.2 тасвир шудааст. 

Расми 1.3.2. – Самтҳои пешбурди баҳисобгирӣ ва таҳлили стратегӣ дар 

корхонаҳои кишоварзӣ 

Сарчашма: муаллиф дар асоси омӯзиши адабиёт таҳия кардааст[60; 75; 

157] 

Ба ҷо овардани таҳлили стратегӣ бо ду самт мақбул ҳисобида 

мешавад[60, с. 93]: таҳлили таъсири омилҳои берунии муҳити корхона; 

таҳлили ҷиҳатҳои қавӣ ва сусти корхона дар муборизаи рақибона. 

Ба сифати стратегияи появии рушди корхонаҳои кишоварзӣ метавон 

стратегияи пешоҳангӣ дар асоси хароҷотро истифода бурд, ки моҳияти он 

дар ноилгардии бартариҳои рақибона аз ҳисоби хароҷоти ками намудҳои 

алоҳидаи маҳсулот ва мувофиқан арзиши аслии нисбатан паст дар муқоиса 

бо рақибон ифода меёбад. 

Ингуна стратегия аз корхонаҳои кишоварзӣ андозаҳои муносиби 

истеҳсолот, шабакаи рушдёфтаи фурӯш, ишғол кардани ҳиссаи муайяни 

бозор, истифодабарии технологияҳои каммасраф ҷиҳати истифодаи захираҳо, 

назорати қатъии ҳама намуди хароҷотро талаб менамояд. Дар стратегияи 

мазкур нақши асосиро истеҳсолот мебозад. Хусусиятҳои асосии стратегияи 

пешоҳангӣ дар асоси хароҷот дар ҷадвали 1.3.4 оварда шудаанд. 

Дар баҳисобгирии стратегӣ амсилаи ташаккул аз рӯйи зинаҳои 

идоракунии истеҳсолот бояд имкони муфассалкунии хароҷотро вобаста аз он 

ки кадом қарорҳоро бояд интихоб кард, пешниҳод намояд ва танҳо бо ин 

ҷиҳатҳо маҳдуд шавад: 

- зинаи маркази масъулият аз рӯйи хароҷоти маҳсулоти воқеӣ барои 

муайян кардани хароҷоти моҳона, семоҳа ё солонаи он: 

- талаботи иҷрои қатъии технология ва назорати амалиёти алоҳида; 

- гирифтани нишондиҳандаҳои ҷамъбастии сатҳи арзиши аслии 

маҳсулоти парваришшуда умуман ва аз рӯйи намудҳои алоҳида. 

Кори ғайриқаноатбахши корхона ҷиҳати идоракунии таъминоти 

молиявии истеҳсолот метавонад ба муфлисшавӣ оварад, ки ин бахши 

ҷудонопазири муҳити бозор аст. Дар шароити буҳрон баҳисобгирии стратегӣ 

воситаи самараноки иҷрои назорати дохилӣ аст, чунки он имкон медиҳад ба: 

- саривақт назора намудани пастшавии хавфи ба миён омадани вазъи 

буҳронӣ дар корхона; 

- бунёд намудани таъминоти иттилоотӣ-таҳлилӣ, ки ба  қабули 

қарорҳои ба пасткунии паёмадҳои номатлуби вазъи буҳронӣ мусоидат 

мекунад. 

Ҷадвали 1.3.4. – Хусусиятҳои стратегияи пешоҳангӣ дар асоси хароҷот 

Манбаъҳои асосӣ Бартариҳо  Шароити зарурӣ  Хавфҳо 

Муносибгардонии 

алоқаҳои дохилӣ, ки ба 

камшавии хароҷоти 

умумӣ мусоидат 

мекунад 

Корхона метавонад 

ба бозори нав бо 

нархҳои нисбат ба 

рақибон пасттар 

ворид шавад 

Талабот аз рӯйи нарх 

чандир аст 

Афзоиши 

хароҷот вобаста 

ба таваррум 

Сарфа ҷиҳати ҳаҷми 

истеҳсол аз ҳисоби кам 

кардани хароҷоти 

воҳиди маҳсулот 

ҳангоми афзоиши 

истеҳсол 

Нархҳоро 

муқаррар намуда, 

корхона метавонад 

ҳам ҳаҷми фурӯш 

ва ҳам ҳиссаи 

бозорро зиёд кунад 

Имконият барои 

тафриқакунии 

маҳсулот мавҷуд 

нест 

Тавлиди молҳои 

нави нисбатан 

мукаммал 

Сарфа ҷиҳати 

гуногуншаклӣ чун 

натиҷаи камкунии 

хароҷот аз ҳисоби 

самари ҳамгироӣ 

ҳангоми истеҳсоли 

маҳсулоти гуногун 

меояд  

Стратегия барои 

корхонаҳои ба 

бозори соҳа 

воридшаванда ва 

молҳои 

ивазкунанда монеа 

месозад 

Маҳсулоти соҳа 

стандартикунонӣ 

шудааст, харидор 

вайро аз 

истеҳсолкунандагони 

мухталиф харида 

метавонад 

Тавлиди 

маҳсулоти нави 

технологӣ, ки 

бартариҳо дар 

асоси хароҷотро 

маҳв мекунанд  

Сарчашма: муаллиф дар асоси омӯзиши адабиёт таҳия кардааст[10; 22; 

23; 35; 46; 59] 

Ҳамин тавр, ҳадафи баҳисобгирии стратегӣ – ҷустуҷӯ ва дарёфти 

захираҳо барои баланд бардоштани самаранокии фаъолияти корхонаи 

кишоварзӣ мебошад. Тамоми иттилооти бо шарофати баҳисобгирии 

идоракунии стратегӣ гирифташаванда бояд ба ҳама роҳбарони зинаҳои 

гуногуни идоракунии корхона ҷиҳати пешбурди вазифаҳои назорати дохилӣ 

дастрас бошад ва барои онҳо манфиати иқтисодиро ифода намуда, асоси 

қабули қарорҳои идоракунии оқилонаи ба рушди истеҳсолоти кишоварзӣ 

мусоидаткунанда бошад.

БОБИ 2. ТАҲЛИЛИ ВАЗЪИ МУОСИРИ ТАШКИЛИ НАЗОРАТИ 

ДОХИЛӢ ДАР КОРХОНАҲОИ КИШОВАРЗӢ 

 

2.1. Зарурати ташаккули назорати дохилӣ дар корхонаҳои кишоварзӣ ва 

заминаҳои рушди он 

 

Дар шароити иқтисодии муосир, ки дар он аломатҳои хавф ва 

номуайянии нишондиҳандаҳои пешомади фаъолияти субъектҳои иқтисодӣ, 

аз ҷумла корхонаҳои кишоварзӣ возеҳ мебошанд, роҳбарони корхонаҳои 

кишоварзӣ водор мешаванд, ки ҳамеша ба ҷустуҷӯ ва дарёфти шаклҳо ва 

усулҳои нави идоракунӣ, таҳия ва роҳандозӣ намудани навовариҳо дар 

фаъолияти идоракунӣ мутаваҷҷеҳ бошанд, фаъолияти худро ба ҳар гуна 

ҳолатҳои фавқуллода, дигаршавии муҳити дохилӣ ва берунии фаъолияти 

хоҷагидорӣ мутобиқ намоянд. Акнун такмили низоми идоракунӣ чун омили 

муҳимтарини муборизаи рақибонаи субъектҳои иқтисодӣ дар бозор баромад 

менамояд ва маҳз аз ин сабаб зарурати татбиқи тарзҳои самараноки иҷрои 

вазифаҳои идоракунӣ, аз ҷумла роҳандозӣ намудани низоми самараноки 

назорати дохилӣ дар корхонаҳои кишоварзӣ ба миён омадааст. 

Мусаллам аст, ки имрӯз шарти асосии такмили идоракунии фаъолияти 

корхонаҳои кишоварзӣ дигаргун намудани низоми идоракунии равандҳои 

истеҳсолӣ, рушди намудҳои нави фаъолияти соҳибкории кишоварзӣ дар 

асоси ислоҳоти низоми идоракунӣ ва татбиқи имконияти назорати дохилӣ 

мебошад. Ҳамзамон дар миқёси корхонаҳои кишоварзӣ амалкунии 

самараноки низоми назорати дохилӣ аз рушди худи низоми идоракунӣ ва 

сатҳи касбияти кормандони идоракунанда ва фарҳанги касбии кор дар 

шароити нав вобаста мебошад[89, с. 42]. 

Барои татбиқи самараноки назорати дохилӣ дар корхонаҳои кишоварзӣ 

ҳаматарафа таҳқиқ намудани шароити фаъолияти онҳо зарур аст. Хусусияти 

асосии соҳаи кишоварзӣ чун объекти татбиқи назорати дохилӣ ин аст, ки 

фаъолияти истеҳсолӣ он ҷо дар вобастагии қавӣ аз шароити иқлимӣ ва 

муносибатҳои истифодабарии замин ва дигар захираҳои табиӣ қарор дорад. 

Кишоварзӣ нисбат ба дигар соҳаҳои иқтисодиёт аз шароити табиӣ вобаста 

мебошад; дар раванди истеҳсолии корхонаҳои кишоварзӣ маҳсулоти 

истеҳсоли худӣ, чун тухмӣ, хуроки чорво ва дигарҳо истеъмол мешаванд. 

Хусусияти дигари муҳим барои фаъолияти корхонаҳои кишоварзӣ дар 

Ҷумҳурии Тоҷикистон ин аст, ки мутобиқи моддаи 13 Конститутсияи 

Ҷумҳурии Тоҷикистон замин, захираҳои зеризаминӣ, об, фазои ҳавоӣ, олами 

набототу ҳайвонот ва дигар боигариҳои табиӣ моликияти истисноии давлат 

мебошанд ва давлат истифодаи самараноки онҳоро ба манфиати халқ 

кафолат медиҳад[85]. Вобаста ба ин дар сарзамини мо захираҳои табиӣ, 

конҳои маъданҳои минералӣ ва дигар захираҳои табиӣ моликияти корхонаҳо 

буда наметавонанд ва чун дороиҳои онҳо ҳисобида намешаванд, ки ин 

таъсири худро ба муносибатҳои иқтисодии онҳо мерасонад. 

Имрӯз аксари корхонаҳои кишоварзии Ҷумҳурии Тоҷикистон дар 

ҳолати ногувори иқтисодӣ қарор доранд. Сатҳи баланди вобастагӣ аз 

шароити табиӣ, таъмин набудан бо воситаҳои асосии нав, мавҷуд набудани 

мутахассисони кордон аз сабаби сатҳи пасти музди кор, нокифоягии 

дастгирии давлатӣ, даромаднокии начандон баланди истеҳсолот, инчунин 

пастшавии самаранокии низоми назорати молиявии дохилӣ – ҳамаи ин 

омилҳои асосие мебошанд, ки ба рушди соҳаи кишоварзӣ монеа эҷод 

менамоянд. 

 Вобаста ба ин, иқтидори таъмин намудани аҳолии мамлакат бо молҳои 

кишоварзӣ бо нархҳои дастрас мушкилоти устуворгардонӣ ва рушди 

истеҳсолоти кишоварзиро боз ҳам муҳим ва мубрам гардонидаанд. назорат 

барои таъмини арзёбии боэътимоди вазъи воқеии корҳо дар соҳаи кишоварзӣ 

мусоидат намуда, ҳамзамон барои ворид намудани ислоҳҳо ба 

нишондиҳандаҳои нақшавии рушди ҳам воҳидҳои сохтории алоҳида ва ҳам 

умуман корхонаи кишоварзӣ заминаҳои дахлдор муҳайё месозад. Дар асоси 

ин метавон тасдиқ кард, ки назорат воситаи асосии таҳияи нақшаҳо, 

харҷномаҳо ва буҷетҳо буда, имкон медиҳад, ки бо мақсади тасҳеҳи 

нишондиҳандаҳои нақшавӣ қарорҳои идоракунӣ таҳия, асоснок ва қабул 

карда шаванд, ки ба рушди устувори корхона ва ноилгардии ҳадафҳои 

гузошташуда дар ояндаи дарозмуҳлат ва ҳам кӯтоҳмуҳлат мусоидат 

мекунанд. 

Бешубҳа, кишоварзӣ чун соҳаи муҳимтарини иқтисодиёти миллӣ 

баромад намуда, аз сатҳи рушди он фаъолияти корхонаҳои саноати 

коркардкунанда ва умуман амнияти озуқавории мамлакат вобаста мебошад. 

Дар асоси гузаронидани пурсиши мутахассисони зинаҳои мухталифи 

20 адад корхонаҳои кишоварзии ноҳияи Рӯдакӣ (хоҷагии деҳқонии «Отаҷон», 

«Содиқ-Сиддиқ»), шаҳри Ҳисор (Хоҷагиҳои деҳқонии «Файзи Ҳоҷӣ», 

«Файзи Деҳқон», ҶДММ «50-солагии Октябр»), шаҳри Турсунзода 

(хоҷагиҳои деҳқонии «Ҳоҷӣ Неъмат», «Боғи Сомон», «Ғайрат-2020», ҶДММ 

«Агросаноат», кооперативи тиҷоратии «Дӯстӣ», ҶСК «Ҳақиқат»), ноҳияи 

Данғара (хоҷагиҳои деҳқонии «Фатҳиддин», «Барно», кооперативҳои 

истеҳсолии «Сомонҷон», «Муҳсинҷон»), ноҳияи «Ҷайҳун» (хоҷагии 

деҳқонии «Ҳақдод»), ноҳияи Кӯшониён (кооперативҳои тиҷоратии 

«Беҳбудӣ», «Имоми Аъзам»), ноҳияи Қубодиён (кооперативи тиҷоратии 

«Авесто»), ноҳияи Дӯстӣ (ҶСП «Ҷунтай-Хатлон Син Силу») мо ҷиҳатҳои 

гуногуни фаъолияти корхонаҳои кишоварзиро, ки ба раванд ва натиҷаҳои 

татбиқи назорати дохилӣ таъсир расонида метавонанд, таҳқиқ кардем. 

Корхонаҳои кишоварзии мазкур ба таври тасодуфӣ барои омӯзиш хостагирӣ 

карда шудаанд. Пурсиш дар соли 2021 гузаронида шудааст. 

Натиҷаи пурсиши мо нишон дод, ки дар корхонаҳои кишоварзии ба 

таҳқиқ фарогирифташуда хадамоти назорати дохилӣ ҳамчун воҳиди 

сохтории махсус таъсис дода нашудааст. Бояд гуфт, ки корхонаҳои 

таҳқиқшудаи кишоварзӣ – ҷамъиятҳои дорои масъулияти маҳдуд, 

кооперативҳо ва хоҷагиҳои деҳқонӣ (фермерӣ) ба зумраи субъектҳои 

соҳибкорие мансуб мебошанд, ки дар бозори дохилии маҳсулоти кишоварзӣ 

мавқеи шоистаро ишғол намудаанд. 

Аз ҷавобҳои пурсидашавандагон, ки дар рафти таҳқиқот гирифта шуд, 

маълум гардид, ки сабабҳои асосии дар корхонаҳои кишоварзӣ фаъолият 

накардани хадамоти назорати дохилӣ инҳо мебошанд: 

- набудани санадҳои меъёрии қонунгузорӣ ва стандартҳо вобаста ба 

ташкили назорати дохилӣ дар корхонаҳои соҳаи кишоварзӣ ва номукаммал 

будани санадҳои қонунгузории умумии танзимкунандаи соҳаи кишоварзӣ 

(30%-и пурсидашавандагон); 

- набудани хадамоти назорати дохилӣ дар шакли воҳиди сохтории 

алоҳида (70%-и пурсидашавандагон); 

- набудани рағбати роҳбарони корхонаҳо барои таъсиси хадамоти 

назорати дохилӣ (15%); 

- дарк накардани моҳияти назорати дохилӣ аз ҷониби роҳбарияти 

корхонаҳои кишоварзӣ (10%); 

- надоштани мутахассисони соҳибмаълумот барои пешбурди фаъолият 

ва рушди аудити дохилӣ (35%); 

- то ҳол мавҷуд будани унсурҳои низоми идоракунии маъмурӣ-

фармонфармоӣ дар корхонаҳои кишоварзӣ, хусусан дар кооперативҳои 

истеҳсолӣ (10%). 

Омӯзиши низомҳои идоракунии аксари корхонаҳои кишоварзӣ тасдиқ 

намуд, ки дар онҳо назорати дохилӣ танҳо бо гузаронидани санҷиши солонаи 

фаъолияти молиявӣ-хоҷагидорӣ, ки ҳадафи асосии он арзёбии натиҷаҳои 

амалиёти хоҷагидории дар давоми соли ҳисоботӣ анҷом додашудаи корхона 

(назорати минбаъда) мебошад, маҳдуд мешавад. Ин ҳолат самаранокии 

назоратро дар раванди омодасозӣ ва иҷрои амалиёти хоҷагидорӣ ба андозаи 

назаррас паст мекунад. Вале шароити имрӯзаи хоҷагидории корхонаҳои 

кишоварзӣ дар шароити ҷаҳонишавӣ ва рақамикунонии иқтисодиёт талаб 

менамоянд, ки равишҳои анъанавии ташкили назорати дохилӣ дар 

корхонаҳои кишоварзӣ бозбинӣ карда шаванд. Дар шароити 

зуддигаршавандаи муҳити бозорӣ объектҳои нави назорат ба миён меоянд, 

«сохтор, ҳаҷм, таъйиноти иттилооти баҳисобгирӣ-назоратӣ ва ҳайати 

истифодабарандагони он дигар мешаванд, талаботи онҳо афзун гардида, 

дигаргун мешаванд» [93, с. 229]. 

Барои татбиқ намудани назорати дохилӣ дар корхонаҳои кишоварзии 

Ҷумҳурии Тоҷикистон тавсия менамоем, ки таҷрибаи дар ин самт ғункардаи 

корхонаҳои кишоварзии хориҷӣ ҳам аз ҷиҳати назариявӣ ва ҳам аз ҷиҳати 

амалӣ ба инобат гирифта шавад, имконияти ташкил ва амалисозии низоми 

назорати дохилӣ дар корхонаҳои кишоварзии Ҷумҳурии Тоҷикистон бо 

корбурди таҷрибаи хориҷӣ баррасӣ карда шавад.  

Ҳоло дар миқёси байналмилалӣ масъалаи татбиқ ва амалкунии низоми 

назорати дохилии корхонаҳои кишоварзиро соҳибмулкони субъектҳои 

иқтисодӣ баррасӣ ва ҳал менамоянд. Худи принсипҳои равиши мазкур дар 

санадҳои меъёрии сатҳи байналмилалӣ, ки имрӯз муқаррароти асосии онҳо 

дар аксари мамлакатҳо барои иҷро қабул гардидаанд,  ба таври кофӣ шарҳ 

дода шудаанд.  

Асосҳои консептуалии назорати дохилӣ аз ҷониби Кумитаи 

ташкилотҳо-сарпарастони Комиссияи Тредвей (The Committee of Sponsoring 

Organizations of the Treadway Commission, COSO) бунёд шудаанд. COSO 

ташкилоти хусусии ихтиёрӣ буда, дар ИМА таъсис дода шудааст ва ҳадафи 

он таҳия намудани тавсияҳои дахлдор барои роҳбарияти корхонаҳо бо 

ҷиҳатҳои муҳимтарини идоракунии ташкилӣ, одоби тиҷоратӣ, ҳисоботи 

молиявӣ, назорати дохилӣ, идоракунии хавфҳо ва муқовимат бо қаллобӣ 

мебошад. COSO амсилаи умумии назорати дохилиро таҳия кардааст, ки 

ҳангоми қиёскунӣ бо он корхонаҳо метавонанд низомҳои идоракунии худро 

баҳодиҳӣ намоянд. Ин амсила ба таври мухтасар чун амсилаи COSO номбар 

мешавад. 

Ба ғайр аз COSO, дар амалияи ҷаҳонӣ масъалаҳои ташкили назорати 

дохилӣ инчунин дар санадҳои дигар баррасӣ шудаанд, чун[145]:  

- стандарти «Ҳадафҳои назорат ҳангоми истифодаи технологияҳои 

иттилоотӣ» (COBIT - Control Objectives for Information and related 

Technology), ки аз ҷониби Ассотсиатсияи аудит ва назорати низомҳои 

иттилоотӣ (ISACF - The Information Systems Audit and Control Foundation‘s) 

таҳия шудааст; 

- маърузаи «Назорат ва аудити низомҳо» (SAC - Systems Auditability 

and Control), ки аз ҷониби Бунёди таҳқиқотии ниҳоди аудиторҳои дохилӣ 

(The Institute of Internal Auditors Research Foundation‘s) омода шудааст; 

- дастур оид ба баррасии сохтори назорати дохилӣ ҳангоми аудити 

ҳисоботи молиявӣ (Statement on Auditing Standards - SAS 55/78), ки аз ҷониби 

Ниҳоди америкоии муҳосибони касбӣ (The American Institute of Certified 

Public Accountants‘ Consideration) тасдиқ шудааст. 

Дар Қонуни Ҷумҳурии Тоҷикистон «Дар бораи идоракунии молиявӣ ва 

назорати дохилӣ дар бахши давлатӣ» муқаррар карда шудааст, ки назорати 

дохилӣ - низоми воситаҳои молиявӣ ва воситаҳои дигари назорат дар 

ташкилотҳои бахши давлатӣ бо дарбаргирии сохтори ташкилӣ, усулҳо, 

амалҳо ва аудити дохилӣ, ки аз ҷониби роҳбарият ба хотири мусоидат кардан 

ба пешбурди фаъолияти қонунӣ, самаранок ва натиҷабахш ва ноил гардидан 

ба ҳадафҳои ташкилот созмон додашуда мебошад. Низоми назорати дохилӣ - 

низоми чорабиниҳо ва амалҳо, ки роҳбарияти корхона барои ноил гардидан 

ба идоракунии натиҷабахш, сарфакорона ва самараноки воситаҳои давлатӣ 

анҷом медиҳад ва баҳисобгирии муҳосибӣ, ҳисоботи молиявӣ, риоягардии 

қонунгузории Ҷумҳурии Тоҷикистон, таъмини ҳифзи дороиҳо, пешгирӣ ва 

ошкор кардани амалҳои ғайриқонунӣ, саҳеҳӣ ва дурустии ҳисобот, иттилооти 

молиявӣ ва идоракунӣ, инчунин омодасозии онҳоро дар бар мегирад. 

Таҷрибаи хориҷӣ ва санадҳои меъёрии байналмилалии назорати дохилӣ 

нишон медиҳанд, ки низоми назорати дохилӣ дар корхона панҷ унсури 

асосиро бояд дар бар гирад (расми 2.1.1)[112]: 

1. Муҳити назоратӣ (мавқеъ, огоҳ будан ва амалҳои намояндагони 

соҳибмулк ва роҳбариятро ҷиҳати низоми назорати дохилии корхона, дарки 

аҳамияти ин гуна низомро барои фаъолияти корхона дар бар мегирад. Он ба 

шуурнокии кормандон ҷиҳати назорат таъсир расонида, асоси низоми 

назорати дохилии самаранок интизом ва тартибро дар корхона нигоҳ 

медорад. Ба қавли дигар, муҳити назоратӣ маҷмуи принсипҳо ва стандартҳои 

фаъолияти корхонаро, ки фаҳмиши умумии назорати дохилӣ ва талабот ба 

назорати дохилиро дар сатҳи корхона муайян мекунанд, ифода менамояд. 

Муҳити назоратӣ фарҳанги идоракунии корхонаро ифода намуда, 

муносибати дурусти кормандонро ба ташкил ва роҳандозӣ намудани 

назорати дохилӣ бунёд менамояд). 

 

 

 

 

 

 

 

 

Расми 2.1.1. – Унсурҳои низоми назорати дохилӣ 

Сарчашма: муаллиф дар асоси омӯзиши адабиёт таҳия кардааст[112] 

2. Арзёбии хавфҳо дар корхона (раванди ошкоркунӣ, таҳлил ва арзёбии 

хавфҳоро дар бар мегирад. Дар ин маврид хавф гуфта, омезиши эҳтимол ва 

паёмадҳои ноил нагардидан ба ҳадафҳои фаъолияти корхона фаҳмида 

мешавад. Ҳангоми ошкор кардани хавфҳо корхона қарори дахлдорро оид ба 

идоракунии онҳо қабул мекунад, аз ҷумла бо роҳи таъсис додани муҳити 

назоратии зарурӣ, ташкили расмиёти назорати дохилӣ, огоҳ кардани 

кормандон ва баҳодиҳии натиҷаҳои анҷомдиҳии назорати дохилӣ. Азбаски 

ҳангоми аз ҷониби роҳбарият ё кормандони дигари корхона зоҳир шудани 

зиёдаравӣ дар ваколатҳои вазифавӣ самаранокии назорати дохилӣ паст 

мешавад, яке аз самтҳои муҳими арзёбии хавфҳо ин арзёбии хавфи ба миён 

омадани суиистифода аз мансаб мебошад. Ҳолатҳои суиистифода метавонанд 

бо харидкунӣ ва истифодабарии дороиҳо, пешбурди баҳисобгирии муҳосибӣ, 

аз ҷумла тартибдиҳии ҳисоботи молиявӣ, содиркунии амалҳои коррупсионӣ, 

Муҳити 

назоратӣ 

Мониторинг Арзёбии 

хавфҳо 

Низоми 

иттилоотӣ  

Расмиёти 

назоратӣ  

аз ҷумла ришва алоқаманд бошанд. Арзёбии хавфи мазкур ошкор намудани 

мавзеъҳо (соҳаҳо, равандҳо)-еро, ки дар онҳо ҳолатҳои суиистифода ё имкон 

барои содир намудани суистифода ба миён омада метавонанд, талаб 

менамояд). 

3. Низоми иттилоотии алоқаманд бо ҳисоботи молиявӣ, аз ҷумла 

равандҳои тиҷоратии дахлдор ва робитаи иттилоотӣ (манбаи иттилоотии 

асосӣ барои қабули қарорҳо дар корхона низоми иттилоотӣ мебошад. Сифати 

иттилооти дар он нигоҳдошташаванда ва коркардшаванда метавонад ба 

қарорҳои идоракунӣ ва самаранокии назорати дохилӣ таъсири муҳим 

расонад. Низоми иттилоотии корхона бояд пешбурди баҳисобгирии 

муҳосибӣ, аз ҷумла тартибдиҳии ҳисоботи молиявиро таъмин кунад. Робитаи 

иттилоотӣ паҳнкунии иттилооти барои қабули қарорҳои идоракунӣ ва иҷрои 

назорати дохилӣ заруриро ифода мекунад. Масалан, корманди корхонаи 

кишоварзӣ бояд оид ба хавфҳои ба соҳаи масъулияти ӯ тааллуқдошта, нақш 

ва вазифаҳои худ дар амалисозии назорати дохилӣ огоҳ бошад). 

4. Расмиёти назоратии барои гузаронидани назорат (аудит) муҳим ё 

воситаҳои назорат (амалҳои ба кам кардани хавфҳои ба ноилгардии ҳадафҳои 

корхона таъсиррасон нигаронидашуда. Расмиёти назоратӣ бояд бо ҳуҷҷатҳо 

(тартибҳо)-и дохилӣ, ки ба менеҷменти корхона дар амалисозии қарорҳои 

худ ёрӣ мерасонанд, таъмин бошанд. Ҳуҷҷатҳои мазкур ба таъмини иҷрои 

амалҳо барои бартараф намудани хавфҳои ба ноилгардии ҳадафҳои корхона 

монеъшаванда мусоидат мекунанд. Назорат дар доираи тамоми корхона, дар 

ҳамаи зинаҳо ва вазифаҳои он ба ҷо оварда мешавад. Он як қатор 

чорабиниҳо, чун ҳуҷҷатнигорӣ, мувофиқакунӣ, таҳримкунӣ, санҷиш, 

муқоисакунӣ, амнияти дороиҳо, ҷудокунии уҳдадориҳо ва дигарҳоро дар бар 

мегирад). 

5. Мониторинги воситаҳои назорат ё баҳодиҳии ҳамешагии 

самаранокии воситаҳои назорати дохилӣ (баҳодиҳии воситаҳои назорати 

дохилӣ нисбат ба унсурҳои назорати дохилӣ бо мақсади муайян кардани 

самаранокӣ ва натиҷанокии онҳо, инчунин зарурати дигаркунии онҳо ба ҷо 

оварда мешавад. Яке аз намудҳои баҳодиҳии назорати дохилӣ ин назораи 

беисти назорати дохилӣ, яъне баҳодиҳии назорати дохилӣ мебошад, ки ба 

таври ҳамешагӣ дар рафти фаъолияти рӯзмарраи корхона ба ҷо оварда 

мешавад. Назораи беистро роҳбарияти корхона метавонад дар шакли таҳлили 

мунтазами натиҷаҳои фаъолияти корхона, санҷиши натиҷаҳои иҷрои 

амалиёти хоҷагидории алоҳида, мунтазам арзёбӣ намудан ва аниқкунии 

ҳуҷҷатҳои дохилӣ ва дигар шаклҳо ба ҷо оварад). 

Таҳқиқоти мо инчунин нишон дод, ки бо вуҷуди шаклҳои сершумор ва 

гуногуни намудҳо ва аҳамияти худ дар арсаи ҷаҳонӣ, назорати дохилӣ дар 

корхонаҳои кишоварзии Ҷумҳурии Тоҷикистон яке аз мавзеъҳои нисбатан 

рушднакардаи низоми идоракунӣ маҳсуб меёбад, ки ба андешаи мо ин ҳолат 

дар натиҷаи таъсири чунин омилҳо ба миён омадааст: 

- номукаммал будани пояҳои меъёрии танзимкунандаи фаъолияти 

идоракунии корхонаҳои кишоварзӣ, аз ҷумла дар самти назорати дохилӣ; 

- мансуб будани аксари корхонаҳои кишоварзӣ ба намудҳои хурд ва 

миёна (вобаста ба шумораи кормандон, муҷаҳҳазии моддӣ-техникӣ, 

нишондиҳандаҳои молиявӣ, низомҳои андозбандӣ ва ғ.); 

- муносибати расмии роҳбарияти корхонаҳои кишоварзӣ ба ташкили 

низоми назорати дохилӣ ва таҳия намудани санадҳои меъёрии дохилӣ 

(низомномаҳо, сиёсати баҳисобгирӣ, дастурамалҳои вазифавӣ, тарҳҳои 

сохтори ташкилии идоракунӣ ва ғ.); 

- мавҷуд набудани шаклҳои ҳуҷҷатҳои инъикоскунандаи раванди 

дарёфт намудани тамоилот ва қоидавайронкуниҳои ошкоршуда, ба истиснои 

натиҷаҳои барӯйхатгирӣ (ҳуҷҷатҳое, ки бояд корхона худ мустақилона таҳия 

кунад, вале онҳо ба таври муносиб нигориш карда намешаванд); 

- нарасидани кормандони баландихтисоси соҳаи баҳисобгирии 

муҳосибӣ ва аудити дохилӣ, обрӯи пасти кори мутахассисони соҳибмаълумот 

дар шароити деҳот, надоштани донишҳои зарурӣ барои кор дар шароити нав 

аз ҷониби мутахассисони ҷавон - хатмкунандагони муассисаҳои таҳсилоти 

олиии касбӣ. 

Асос барои чунин хулосабарорӣ омӯзиши як қатор хоҷагиҳои деҳқонӣ 

ва корхонаҳои кишоварзии минтақаҳои марказӣ ва вилояти Хатлон мебошад. 

Ҳангоми таҳқиқот асосан иттилооти дохилии корхорнаҳои номбурда – 

тарҳҳои сохтори идоракунӣ ва сиёсати баҳисобгирӣ ба омӯзиш фаро гирифта 

шуданд, ҳамчунин пурсиши анкетавии кормандони субъектҳои хоҷагидорӣ 

аз рӯи саволномаи таҳиянамудаи муаллиф гузаронида шуд.  

Бояд қайд кард, ки кормандони муҳосиботи баъзе корхонаҳои 

таҳқиқшуда оид ба сиёсати баҳисобгирӣ чун санади асосие, ки пешбурди 

баҳисобгирии муҳосибӣ дар корхона дар асоси он роҳандозӣ мешавад, 

тасаввурот надоранд. Муҳосибон асосан ба масъалаҳои ҳисобузам ва пардохт 

кардани андозҳо (асосан андози низоми содакардашудаи андозбандӣ барои 

истеҳсолкунандагони маҳсулоти кишоварзӣ) таваҷҷуҳ менамоянд. Натиҷаҳои 

пурсишҳои кормандони хадамоти муҳосибии корхонаҳои кишоварзии 

таҳқиқшуда нишон медиҳанд, ки аксари муҳосибон дар бораи баҳисобгирии 

идоракунӣ ва низоми назорати дохилӣ тасаввурот ҳам надоранд, ки ин ҳолат 

нигаронкунанда аст. 

Ҳамин тавр, таҳқиқи фаъолияти корхонаҳои кишоварзӣ чун объекти 

татбиқи назорати дохилӣ тасдиқ менамояд, ки ташкили низоми назорати 

дохилӣ дар корхонаҳои таҳқиқшуда имрӯз ба ташаккул ниёз дошта, бояд чун 

яке аз самтҳои афзалиятноки ислоҳоти низоми идоракунӣ дар соҳаи 

кишоварзии иқтисодиёти миллӣ ҷудо карда шавад. Ба ин хотир, Вазорати 

кишоварзии Ҷумҳурии Тоҷикистон дар ҳамкорӣ бо Вазорати молия, Вазорати 

рушди иқтисод ва савдои Ҷумҳурии Тоҷикистон, маъмурияти корхонаҳои 

кишоварзӣ, инчунин олимон ва муҳаққиқони соҳа бояд дар самти ташаккули 

асосҳои назариявӣ, методологӣ, таҳияи санадҳои меъёрӣ ва ҷиҳатҳои амалии 

ташаккули низоми назорати дохилӣ корҳои заруриро ба анҷом расонад. Пеш 

аз ҳама таҳия намудани тавсияҳои методӣ оид ба таҳия намудани сиёсати 

баҳисобгирӣ, дастурамал ва низомномаҳои хадамоти назорати дохилӣ дар 

корхонаҳои кишоварзӣ зарур аст. 

Корхонаҳои кишоварзӣ бояд мустақилона тартиби ташкил ва пешбурди 

баҳисобгирии идоракунӣ ва назорати дохилиро мутобиқи талаботи 

қонунгузории амалкунанда вобаста аз хусусиятҳои фаъолияти худ ва 

талаботи муосири идоракунии равандҳои фаъолияти хоҷагидорӣ таҳия 

намоянд. Қонунгузории амалкунанда корхонаҳои кишоварзии бузургро 

водор менамояд, ки комиссияи ревизионӣ (ревизор) ва хадамоти аудити 

дохилӣ (аудитор)-ро таъсис диҳанд.  

Ба андешаи мо, дар ҳама ҳолатҳо ба хотири ташкили муносиби 

хадамоти назорати дохилӣ бояд чунин ҷиҳатҳо таъмин карда шаванд: 

- ҳисоботдиҳанда будани кормандони алоҳида вобаста ба тобеияти 

вазифавии худ; 

- санҷишҳои дохилӣ ва муқоисакунии маълумоти бо ҳам алоқаманд оид 

ба масъалаҳои фаъолияти молиявӣ-хоҷагидории корхона; 

- мунтазам гузаронидани барӯйхатгирии дороиҳо ва уҳдадориҳо дар 

тамоми воҳидҳои сохтории корхона; 

- мониторинги доимии ҳолати баҳисобгирии аввалӣ, баҳисобгирии 

муҳосибии таҳлилӣ ва таркибӣ; 

- маҳдуд намудани дастрасӣ ба дороиҳо ва навиштаҷоти муҳосибӣ оид 

ба дороиҳо ва ҷойивазкунии онҳо; 

- ба ҷо овардани назорат аз болои низомҳои иттилоотии компютерӣ ва 

барномаҳои компютерӣ; 

- мунтазам ба ҷо овардани таҳлили фаврии фаъолияти молиявӣ-

хоҷагидорӣ. 

Буҳрони молиявии ҷаҳонӣ, ки аз соли 2008 оғоз шудаву то имрӯз 

паёмадҳои он ба иқтисодиёти миллӣ таъсир мерасонанд, камбудиҳои муҳими 

муносибатҳои бозории муосирро дар фаъолият ва низоми идоракунии 

корхонаҳои соҳаи кишоварзӣ ошкор намуд. Дар паёмади буҳрон таъсири 

хавф ба корхонаҳои кишоварзии Ҷумҳурии Тоҷикистон зиёд шуда, дар 

фаъолияти молиявӣ-хоҷагидории онҳо бештар номуайяниҳо ба назар 

мерасанд. Дар ин гуна шароит муҳити дохилӣ ва берунии корхонаҳо дигар 



73 
 

шуда, онҳоро водор менамояд, ки шаклҳо ва усулҳои нави идоракуниро дар 

фаъолияти худ татбиқ намоянд. Дар натиҷа, такмили низоми идоракунӣ 

омили муҳими муборизаи рақибона ва таконбахши рушди иқтисодии 

минбаъдаи корхонаҳои кишоварзӣ мегардад. Ҳамин тавр, зарурати дар 

корхонаҳои кишоварзӣ татбиқ намудани низоми идоракунии самаранок ба 

миён меояд.  

Яке аз самтҳои муҳими такмили низоми идоракунии самаранок равона 

намудани фаъолияти идоракунӣ ба кам кардани таъсири хавфҳо ба кори 

корхонаҳои кишоварзӣ мебошад, чунки соҳаи кишоварзӣ ҳамеша яке аз 

соҳаҳои афзалиятноки иқтисодиёти миллӣ буд ва мемонад. Тамоюлоти 

солҳои охир дар иқтисодиёти миллӣ гувоҳӣ медиҳанд, ки дар соҳаи 

кишоварзии Ҷумҳурии Тоҷикистон рушди босубот ба назар мерасад. Вале 

тағйирёбандагии индекси маҳсулоти умумии соҳаи кишоварзӣ дар давраи 

солҳои 2015-2021 аз мавҷуд будани хавф ва номуайяниҳо дар фаъолияти 

молиявӣ-хоҷагидории корхонаҳои кишоварзии Ҷумҳурии Тоҷикистон 

далолат медиҳад (расми 2.1.2). 

 

Расми 2.1.2. Индекси маҳсулоти умумии кишоварзӣ (бо нархҳои қиёсии 

соли 2021, бо фоиз нисбат ба соли пешин) 

Сарчашма: муаллиф дар асоси маълумоти оморӣ таҳия кардааст [123, с. 273] 

Дар шароити мавҷуд будани хавф ва номуайяниҳо низоми назорати 

дохилии муносиб вазифаҳои идоракунии фаъолияти хоҷагидории корхонаҳои 

кишоварзиро воқеан иҷро карда метавонад. Ҳамзамон амалкунии самараноки 

низоми назорати дохилӣ дар корхонаҳои кишоварзии муосир аз рушди худи 

низоми идоракунӣ, сатҳи дониши касбии кормандони низоми идоракунӣ ва 

маданияти касбии онҳо дар шароити нави хоҷагидорӣ вобаста аст. 

Назорати дохилӣ яке аз вазифаҳои асосии идоракунии истеҳсолот 

мебошад, аз ин хотир, бе назорати муносиб қабули қарорҳои идоракунии 

самаранок аз ҷониби кормандони низоми идоракунии корхонаҳои кишоварзӣ 

имкон надорад. Дар шароити пешбурди фаъолияти хоҷагидорӣ вазифаҳои 

асосии низоми идоракунӣ – таҳия намудан ва иҷро кардани қарорҳои 

идоракунӣ доир ба истифодаи самараноки захираҳо дар раванди истеҳсоли 

маҳсулоти кишоварзӣ мебошанд. Вале барои иҷро намудани қарорҳои 

идоракунӣ интихоби тариқаҳои муносиби татбиқи амалии ин қарорҳо, ки 

бояд ба ноилгардии пурраи мақсадҳои корхона мусоидат намоянд, лозим аст. 

Дар шароити муосир аҳамияти корҳои назоратӣ-ревизионӣ афзун 

мешавад, чунки қоидавайронкуниҳои иқтисодиро бе ҷалб намудани 

кормандони хадамоти назоратӣ-ревизионии босалоҳият ва дорандаи 

малакаҳои касбӣ пешгирӣ ва бартараф намудан ғайриимкон аст. Ба 

истифодабарандагони иттилоот маълумоти саҳеҳ оид ба фаъолияти корхона 

лозим аст. Танҳо нишондиҳандаҳои беғараз ва ҳаққонии баҳисобгирии 

муҳосибӣ метавонанд барои гузаронидани санҷиши мутобиқ будани 

фаъолияти корхона ба қонунгузории амалкунанда имкон диҳанд.  

Дар низоми маъмурӣ-фармонфармоӣ назорати хоҷагидорӣ бо 

гузаронидани санҷиши аз ҷониби корхона чӣ гуна истифода шудани 

захираҳои буҷет маҳдуд мешуд. Аксаран талафоти корхона аз фаъолияти 

бемасъулона ба хароҷот соқит карда мешуданд ё аз ҳисоби маблағҳои 

давлатӣ ҷуброн карда мешуданд. Роҳбарони хоҷагиҳо барои дарёфт кардани 

манбаъҳои муносиби бунёдгардии захираҳои молӣ, фурӯши маҳсулоти 

рақобатнопазир манфиатдор набуданд. 

Имрӯз вазифаҳои низоми давлатии назоратӣ-ревизионӣ ба 

дигаргуниҳои муҳим гирифтор шудаанд, «чорабиниҳо оид ба пурзӯр кардани 

назорати риоя гардидани интизоми молиявӣ, истифодаи мақсаднок ва 

самараноки воситаҳо аз ҷониби ҳама субъектҳои хоҷагидорӣ ба ҷо оварда 

мешаванд»[180, с. 11]. 

Гузариш ба муносибатҳои бозорӣ зарурати дигаргунсозии муносибро 

дар кори назоратӣ муайян намуд, талаботи навро барои гузаронидани 

санҷишҳои молиявӣ пешниҳод кард, онҳо бояд бо такя бар принсипҳои 

сарфакорӣ ба ошкоркунӣ ва муайян кардани камбудиҳо ва 

қоидавайронкуниҳо, ошкор намудани захираҳои дохилӣ мусоидат намоянд. 

Ба хусусиятҳои хоси истеҳсолоти кишоварзӣ дар Ҷумҳурии 

Тоҷикистон такя намуда, роҳбари корхонаи кишоварзӣ шакли ташкили 

назорати дохилиро интихоб менамояд. Бояд қайд кард, ки ҳоло дар мамлакат 

консепсияи ташаккул ва рушди низоми аудити дохилӣ дар соҳаи кишоварзӣ 

мавҷуд нест, низомномаҳо, дастурҳо ва дигар маводи методие нестанд, ки 

барои роҳбарияти корхонаҳои кишоварзӣ ҳангоми таҳия намудани низоми 

назорати дохилӣ чун роҳнамо хизмат кунанд. 

Дар асоси таҳқиқоти дар якчанд корхонаҳои кишоварзии ноҳияҳои 

марказии ҷумҳурӣ ва вилояти Хатлон гузаронидаи худ мо бо боварӣ 

метавонем тасдиқ кунем, ки дар субъектҳои иқтисодии соҳаи кишоварзии 

иқтисодиёти миллӣ низоми назорати дохилӣ чун вазифаи муҳими идоракунӣ 

ҳоло ба таври комил ташаккул наёфтааст. Аз натиҷаҳои таҳқиқот метавон 

хулоса баровард, ки дар корхонаҳои кишоварзие, ки мо фаъолияти онҳоро 

таҳқиқ кардем, чун хоҷагиҳои деҳқонии «Отаҷон», «Содиқ-Сиддиқ» (ноҳияи 

Рӯдакӣ), хоҷагии деҳқонии «Файзи Деҳқон», ҶДММ «50-солагии Октябр» 

(шаҳри Ҳисор), кооперативи тиҷоратии «Авесто» (ноҳияи Қубодиён) ва 

чанде дигарҳо асосан низоми назорати дохилӣ мавҷуд нест. Аз ҷумла, дар 

хоҷагиҳои «50-солагии Октябр» ва «Авесто» танҳо баъзе унсурҳои он амал 

мекунанд, ки байни ҳам дар мувофиқа нестанд. 

Дар корхонаҳои кишоварзии ҶСК «Ҳақиқат» (шаҳри Турсунзода), ҶСП 

«Ҷунтай-Хатлон Син Силу» (ноҳияи Дӯстӣ, вилояти Хатлон) ба ғайр аз 

кормандони муҳосибот баъзе вазифаҳои назорати дохилиро, чун ошкор 

кардани захираҳои баланд бардоштани самаранокии истеҳсоли маҳсулот, 

комиссияҳои тафтишотӣ (ревизионӣ) ва комиссияҳои барӯйхатгирӣ низ иҷро 

мекунанд. Бояд қайд кард, ки ҳайати комиссияҳои ревизионӣ дар хоҷагиҳои 

мазкур танҳо аз як ревизор иборат аст. Корҳои комиссияҳои мазкур, ки дар 

доираи ваколатҳои назоратӣ дохилӣ анҷом дода мешаванд, хусусияти 

бенизом доранд, дар давоми сол як маротиба гузаронида мешаванд, назорати 

дохилии беисти фаъолияти муҳосибот ва дигар воҳидҳои сохтории 

корхонаҳо ба ҷо оварда намешавад. Бинобар ин, мо чунин меҳисобем, ки 

ошкор намудани захираҳои истифоданашудаи баланд бардоштани 

самаранокии истеҳсоли маҳсулот танҳо дар шароити назорати беист ва қатъӣ 

имконпазир аст. Ин гуна корҳо бояд аз ҷониби хадамоти назорати дохилие ба 

ҷо оварда шаванд, ки дар ҳайати кормандони худ технологҳо ва 

мутахассисони соҳаи назорати молиявӣ ва аудит дошта бошанд. 

Дар шароите, ки Ҷумҳурии Тоҷикистон ба принсипҳои нави 

банақшагирии буҷет гузаштааст, ҳалли масъалаи ташаккули низоми 

таъсирноки назорати харҷкунии воситаҳои буҷети давлатӣ ба қадри назаррас 

муҳим ва мубрам гардидааст. Яке аз тадбирҳои дар ин самт тавсияшаванда – 

роҳандозӣ намудани ҳамкории амалӣ бо мақомоти ҳокимияти иҷроия оид ба 

кӯшишҳои ҳамҷояи ташаккули буҷети ба натиҷа нигаронидашуда мебошад. 

Бахши ҷудонопазири назорати давлатӣ ва шарти муҳим барои таъмин 

намудани ҳифз ва самаранокии истифодабарии воситаҳои буҷет, ошкор 

кардани захираҳои мусоидаткунандаи баландбардории нишондиҳандаҳои 

фаъолияти иқтисодии корхонаҳои кишоварзӣ, ошкоркунӣ, пешгирикунӣ ва 

роҳ надодан ба суиистифодабариҳо дар соҳаи молиявӣ- ин назорати идоравӣ 

мебошад. Ин намуди назорат аз ҷониби мақомоти ҳокимияти давлатии ба 

Ҳукумати Ҷумҳурии Тоҷикистон тобеъбуда ба ҷо оварда мешавад. Бояд қайд 

кард, ки бо ёрии назорати идоравӣ ва бевосита бо иштироки он метавон 

риоягардии шарти асосгузори самаранокии назорат – пуррагии ба 

чорабиниҳои назоратӣ фарогирии воситаҳои ба назорат фарогирифташаванда 

бо муқарраркунии даврияти доимии гузаронидани санҷишҳои назоратӣ 

таъмин намуд. 

Мақомоти асосии назорати идоравӣ дар соҳаи кишоварзӣ Вазорати 

кишоварзии Ҷумҳурии Тоҷикистон мебошад. Ба хотири мутобиқ намудани 

фаъолияти назоратӣ дар соҳаи кишоварзӣ ва самаранок ба роҳ мондани 

вазифаҳои назорати давлатӣ бо фармоиши Вазорати кишоварзии Ҷумҳурии 

Тоҷикистон аз 14 феврали соли 2008, № 5 ҷиҳати такмили низоми назорати 

дохилӣ дар субъектҳои хоҷагидории соҳаи кишоварзӣ дар дастгоҳи марказии 

вазорат шуъбаи аудити дохилӣ таъсис дода шуд. Дар доираи ваколатҳои худ 

шуъбаи мазкур чунин вазифаҳоро иҷро мекунад: 

- таҳлили фаъолияти молиявӣ, мақсаднок ва самаранок истифодабарии 

даромад ва хароҷот дар дастгоҳи марказии вазорат, хадамот, муассисаю 

корхонаҳои тобеи он, раёсатҳои кишоварзии вилоятҳо, шаҳрҳо ва ноҳияҳо 

дар асоси қонугузории амалкунанда ва ба хотири такмил додани соҳаи 

кишоварзӣ; 

- дастгирӣ ва амалӣ намудани сиёсати Ҷумҳурии Тоҷикистон дар самти 

молия, баҳисобгирии муҳосибӣ ва аудити дохилӣ дар соҳаи кишоварзӣ; 

- расонидани ёрии амалии назариявӣ ва методологӣ ба хадамот, 

корхонаҳо ва муассисаҳои тобеи вазорат, раёсатҳои кишоварзии шаҳрҳо, 

ноҳияҳо ва вилоятҳо оид ба масъалаҳои истифодаи мақсаднок ва самараноки 

маблағҳои буҷетӣ ва ғайрибуҷетӣ, риояи интизоми молиявӣ, пешбурди 

дурусти баҳисобгирии муҳосибӣ ва аудити дохилӣ. 

Ташкили назорати дохилӣ дар корхонаҳо, муассисаҳо ва воҳидҳои 

сохтории Вазорати кишоварзии Ҷумҳурии Тоҷикистон, ки аз ҷониби 

кормандони шуъбаи аудити дохилӣ гузаронида мешавад, иҷрои чунин 

корҳоро дар бар мегирад: банақшагирии назорати дохилӣ; гузаронидани 

назорати дохилӣ; барасмиятдарории натиҷаҳои назорати дохилӣ ва ташкили 

нигоҳдории ҳуҷҷатҳои дахлдори онҳо; баррасии натиҷаҳои назорати дохилӣ; 

тартиб додан ва пешниҳод кардани ҳисобот аз натиҷаҳои назорати дохилӣ. 

Равандҳо ва амалиёти назорати дохилиро кормандони шуъбаи аудити дохилӣ 

дар доираи вазифаҳои худ ва ваколатҳои шуъба ба ҷо меоранд. 

Фаъолияти назоратии шуъбаи аудити дохилии Вазорати кишоварзии 

Ҷумҳурии Тоҷикистон дар ду самт ба роҳ монда шудааст: гузаронидани 

назорати дохилӣ ва гузаронидани аудити дохилӣ. Вобаста ба ин дар шуъба 

қоидаҳои гузаронидани санҷишҳои назоратӣ (назорати дохилӣ ва аудити 

дохилӣ) тасдиқ шудааст, ки аз ду қисми асосӣ иборат аст: 

1) тартиби гузаронидани назорати дохилӣ (назорати молиявии дохилӣ); 

2) тартиби гузаронидани аудити дохилӣ (аудити молиявии дохилӣ). 

Дар ин маврид чунин расмиёти назоратӣ иҷро карда мешаванд: 

санҷиши барасмиятдарорӣ (нигориш)-и ҳуҷҷатҳо ҷиҳати мувофиқат ба 

талаботи санадҳои меъёрии ҳуқуқии танзимкунандаи муносибатҳои буҷетӣ, 

мавҷудияти қарори дахлдор дар бораи иҷрои хароҷоти буҷетӣ, муқоиса 

кардани маълумот,ҷамъоварӣ ва таҳлили иттилоот дар бораи натиҷаҳои 

амалиёти буҷетӣ. 

Расмиёти назоратӣ бо чунин тарзҳо гузаронида мешаванд: саросарӣ 

(расмиёти назоратӣ нисбат ба ҳама амалиёти хоҷагидорӣ гузаронида 

мешаванд) ва интихобӣ (расмиёти назоратӣ нисбат ба амалиёти буҷетии 

алоҳида ё гурӯҳи амалиёти буҷетӣ гузаронида мешаванд). 

Банақшагирии назорати дохилӣ дар ташаккули тарҳ (карта)-и назорати 

молиявии дохилӣ аз ҷониби сардори ҳар як корхона, муассиса ё воҳиди 

сохтории барои иҷрои амалиёти буҷетӣ масъул (объекти назоратшаванда) 

ифода меёбад. Дар тарҳи назорати дохилӣ вобаста ба ҳар як амалиёти 

буҷетии санҷидашаванда маълумот дар бораи шахси барои иҷрои амалиёт 

масъул, даврияти иҷрои амалиёт, кормандоне, ки расмиёти назоратиро дар 

доираи худназораткунӣ ва ё назорат аз рӯйи зинаи тобеият ба ҷо меоранд, 

даврияти гузаронидани расмиёти назоратӣ ва дигар маълумоти заруриро дар 

бар мегирад. 

Раванди ташаккули тарҳи назорати дохилӣ аз чунин марҳилаҳо иборат 

аст: таҳлили предмети назорати дохилӣ барои зарурати нисбат ба он 

гузаронидани расмиёти назоратӣ; ташаккули рӯйхати ҳуҷҷатҳо, равандҳо ва 

амалиёте, ки нисбат ба онҳо гузаронидани чорабиниҳои назоратӣ зарур аст. 

Таҳлили предметҳои назорати дохилӣ аз ҷониби сардор ё дигар мутахассиси 

ваколатдори объекти назоратшаванда ба хотири муайян намудани ҳуҷҷатҳо, 

равандҳо ва амалиёте, ки нисбат ба онҳо гузаронидани чорабиниҳои назоратӣ 

мақбул аст, бо роҳи омӯзиши ҳуҷҷатҳои дар корхона, муассиса ё воҳиди 

сохтории назоратшаванда ташаккулёбанда ва амалиёти хоҷагидории дар он 

рухдиҳанда гузаронида мешавад. Таҳлили предметҳои назорати дохилӣ 

ҳамасола то оғози соли навбатӣ, инчунин бо мурури тағйирёбии 

технологияҳои истифодашаванда, санадҳои меъёрии ҳуқуқӣ, дастурамалҳо ва 

нишондодҳои мақомоти давлатии танзимкунанда ба ҷо оварда мешавад. 

Тарҳи назорати дохилӣ ҳамасола ба шуъбаи аудити дохилии вазорати 

кишоварзӣ барои ҷамъбаст намудан ва тартиб додани нақшаи солонаи 

назорати дохилӣ супорида мешавад. 

Шаклҳои намунавии тарҳи назорати дохилӣ дар расми 2.1.3 ва нақшаи 

назорати дохилӣ дар расми 2.1.4 тасвир шудаанд. Нақшаи гузаронидани 

аудити дохилии истеҳсолоти кишоварзӣ дар замимаи 3 оварда шудааст. 

Ба хотири муайян намудани предметҳои афзалиятноки назорати 

дохилӣ, ки дар тарҳи назорати дохилӣ оварда шудаанд, корхона, муассиса ё 

воҳиди сохтории назоратшаванда расмиёти ҳамтосозӣ ва арзёбии хавфҳои 

имконпазири буҷетиро ба ҷо оварда, дар шакли муайян ба тарҳи назорати 

дохилӣ замима мекунад.  

Ҳамтосозии хавфҳои буҷетӣ аз рӯйи ҳар як амалиёти буҷетии дар соли 

молиявии оянда иҷрошаванда, дар асоси таҳлили санадҳо, хулосаҳо, 

пешниҳодҳо ва дастурҳои мақомоти давлатии назорати молиявӣ, ҳисоботҳои 

шуъбаи аудити дохилӣ ба ҷо оварда мешавад. Барои ҳар як хавфи буҷетии 

ошкоршуда таҳлили шароит ва омилҳои хавф гузаронида мешавад. 

Тасдиқ мекунам: 

Сардори шуъбаи аудити дохилӣ: 

________  __________________ 
имзо                                насаб 

«___» _________________ 20 ___ с. 

 

Тарҳи аудити дохилӣ барои соли 20 _____ 

 

________________________________________________________________________________________________________________ 

(номи корхона, муассиса ё воҳиди сохтории назоратшаванда) 

1. Амалиёти буҷетии назоратшаванда  

Раванд 
Номгӯи 

амалиёт 

Шахси барои 

иҷрои амалиёт 

масъул 

Даврияти 

иҷрои 

амалиёт 

Шахси 

иҷрокунандаи 

амали 

назоратӣ 

Хосияти амали назоратӣ 

Усули 

иҷро 

Расмиёти 

назоратӣ 

Намуди 

назорат 

Даврият ва 

муҳлати иҷрои 

амали назоратӣ 

1 2 3 4 5 6 7 8 9 

         

         

2. Амалиёти буҷетии назоратшаванда     

         

         

 

Роҳбари корхона, муассиса, воҳиди сохторӣ: ___________  ___________  _________________«___» _________________ 20 ___ с. 

вазифа                            имзо                                     насаб 

Расми 2.1.3. - Шакли тарҳи аудити дохилӣ 

Сарчашма: муаллиф дар асоси санадҳои меъёрии Вазорати кишоварзии Ҷумҳурии Тоҷикистон таҳия кардааст

  Нақшаи аудити дохилии 

Вазорати кишоварзии Ҷумҳурии Тоҷикистон 

барои соли _______ 

 

 

№  Предмети назорати 

дохилӣ (раванд, 

амалиёт, ҳуҷҷат) 

Шахси барои иҷрои раванд, 

амалиёт, нигориши ҳуҷҷат 

масъул (вазифа, насаб) 

 

Даврияти иҷрои 

раванд, амалиёт 

(ташаккули 

ҳуҷҷат) 

Корманди барои 

гузаронидани 

назорати дохилӣ 

масъул (вазифа, 

насаб) 

Тарз, шакл, усули 

назорати дохилӣ 

Даврияти 

гузаронидани 

назорати дохилӣ 

1 2 3 4 5 6 7 

       

       

       

       

       

Вазир (ҷонишини вазир):  ___________  _________________      
               имзо                                     насаб 

 

«___» _________________ 20 ___ с. 

 

Расми 2.1.4. –Шакли нақшаи аудити дохилӣ 

Сарчашма: муаллиф дар асоси санадҳои меъёрии Вазорати кишоварзии Ҷумҳурии Тоҷикистон таҳия кардааст



82 
 

Ҳар як хавфи буҷетӣ бояд дар асоси маҳаки «имконпазирӣ», ки 

эҳтимолияти рух додани зуҳуроти ба иҷрои амалиёти буҷетӣ таъсири 

номатлуб расонандаро тавсиф медиҳад ва маҳаки «натиҷа», ки андозаи 

талафотро аз ҳисоби таҳрим (ҷарима) барои қоидавайронкунӣ тавсиф 

мекунад, арзёбӣ карда мешавад. Барои ҳар як маҳак миқёси арзёбии хавф 

муайян карда мешавад, ки ҳадди ақал чор сатҳи баҳодиҳиро дар бар мегирад: 

паст, муътадил, баланд (муҳим), ниҳоят баланд. 

Шуъбаи аудити дохилии вазорати кишоварзӣ иттилоотро дар бораи 

хавфҳои буҷетӣ, ки ҳангоми банақшагирии назорати дохилӣ ташаккул 

ёфтаанд, омӯзиш ва ҷамъбаст намуда, онҳоро дар феҳристи хавфҳои буҷетии 

нисбатан муҳим нишон медиҳад. 

Аз натиҷаи ҷамъбаст ва батартибдарории иттилооти мазкур шуъбаи 

аудити дохилӣ ба вазир (ҷонишини вазир) тавсияҳо оид ба кам кардани 

хавфҳои буҷетии муҳим пешниҳод менамояд. Вазир (ҷонишини вазир) аз 

натиҷаи баррасии пешниҳодҳо оид ба кам кардани хавфҳои буҷетии 

ошкоршуда дар бораи истифодаи онҳо қарор қабул мекунад. Хавфҳои буҷетӣ 

бояд на кам аз як маротиба дар як сол бозбинӣ карда шаванд. 

Назорати дохилӣ дар корхонаҳо, муассисаҳои тобеъ ва воҳидҳои 

сохтории Вазорати кишоварзии Ҷумҳурии Тоҷикистон бо риояи даврият, 

усулҳо ва тарзҳои назорат, ки дар графикҳои назорати дохилӣ муқаррар 

шудаанд, ба ҷо оварда мешавад. Он аз ҷониби субъектҳои назорати дохилӣ ба 

таври ҳамешагӣ бо истифодаи усулҳои худназораткунӣ ва назорат аз рӯйи 

зинаи тобеият ҳам дар раванди иҷрои ҳаррӯзаи вазифаҳои ба онҳо 

вогузоршуда (назорати пешакӣ ва ҷорӣ), ҳам бо даврияти муайян пас аз 

анҷоми амалиёти дахлдор ва ташаккули ҳуҷҷатҳо (назорати минбаъда) ба ҷо 

оварда мешавад. 

Худназораткунӣ дар шакли назорати пешакӣ ва ҷорӣ аз ҷониби 

кормандони худи корхона, муассисаи зертобеъ ё воҳиди сохтории вазорати 

молия (объектҳои назоратшаванда) ҳамарӯза бо тарзи саросарӣ пас аз анҷоми 

равандҳо, амалиёт ва ташаккули ҳуҷҷатҳо то лаҳзаи супоридани онҳо ба 

дигар ҷонибҳо (дигар воҳидҳои сохторӣ, мақомоти болоӣ, шахсон) ба ҷо 

оварда мешавад. Худназораткунӣ дар шакли назорати минбаъда аз ҷониби 

кормандони объектҳои назоратшаванда бо тарзи интихобӣ пас аз анҷоми 

равандҳо, амалиёт ва ташаккули ҳуҷҷатҳо дар муҳлатҳои бо графики 

назорати дохилӣ муқарраргардида ба ҷо оварда мешавад. Назорат аз рӯйи 

зинаи тобеият бо тарзҳои саросарӣ ё интихобӣ аз ҷониби роҳбар (ё дигар 

шахси ваколатдор)-и объекти назоратшаванда ва ё вазир (ҷонишини вазир) ба 

ҷо оварда мешавад. 

Аудити дохилӣ (аудити молиявии дохилӣ) дар корхонаҳо, муассисаҳои 

зертобеъ ва воҳидҳои сохтории Вазорати кишоварзии Ҷумҳурии Тоҷикистон 

аз ҷониби кормандони шуъбаи аудити дохилии вазорат гузаронида мешавад. 

Фаъолияти кормандон ва мутахассисони шуъбаи аудити дохилӣ ба 

принсипҳои қонуният, воқеъбинӣ, самаранокӣ, мустақилӣ, салоҳияти касбӣ, 

бонизомӣ ва стандартикунонӣ асос меёбад. Ҳадафҳои аудити дохилӣ инҳо 

мебошанд: арзёбии низоми назорати дохилӣ ва омодасозии тавсияҳо оид ба 

баланд бардоштани самаранокии фаъолияти он; муайян кардани саҳеҳии 

ҳисоботи молиявӣ, қонунӣ будани ташаккул ва истифодабарии воситаҳои 

буҷетӣ; омода намудани пешниҳодҳо доир ба баланд бардоштани сарфакорӣ 

ва натиҷанокии истифодабарии воситаҳои буҷетӣ. Предмети аудити дохилӣ 

маҷмуи амалиёти молиявӣ-хоҷагидории аз ҷониби корхонаҳо, муассисаҳои 

зертобеъ ва воҳидҳои сохтории Вазорати кишоварзии Ҷумҳурии Тоҷикистон 

– объектҳои аудит анҷомдодашаванда, инчунин ташкил ва роҳандозӣ 

намудани назорати молиявии дохилӣ аз ҷониби онҳо мебошад. 

Аудити дохилӣ бо гузаронидани санҷишҳои аудитории нақшавӣ ва 

ғайринақшавӣ ба ҷо оварда мешавад. Санҷишҳои нақшавӣ дар асоси нақшаи 

солонаи аудити дохилӣ, ки аз ҷониби вазир тасдиқ шудааст ба ҷо оварда 

мешаванд. Санҷишҳои ғайринақшавӣ бо супориши вазир (ҷонишини вазир, 

ки шуъбаи аудити дохилиро сарпарастӣ мекунад) барои назорати иҷрои 

дастурҳо оид ба бартараф кардани қонуншиканиҳо, қоидавайронкуниҳо ва 

камбудиҳои пештар ошкоршуда, ҳангоми аз мақомоти ҳокимияти давлатӣ, 

шахсони ҳуқуқӣ ва шаҳрвандон расидани иттилоот дар бораи мавҷудияти 

аломатҳои вайрон кардани қонунгузорӣ ва дигар ҳолатҳо гузаронида 

мешаванд. Дар ин маврид расмиёти назоратии саросарӣ ё интихобӣ ба ҷо 

оварда мешаванд. 

Тартиби гузаронидани назораи пешакӣ ва муайянкунии расмиёти 

назорати дохилӣ барои корхонаҳои кишоварзӣ дар замимаи 4 оварда 

шудааст. 

Дар соли 2021 шуъбаи аудити дохилии Вазорати кишоварзии 

Ҷумҳурии Тоҷикистон 22 адад санҷишҳои аудиторӣ - ревизияҳо ҷиҳати 

санҷиши корхона ва муассисҳои мазкур гузаронидааст (расми 2.1.5). 

 

Расми 2.1.5. – Миқдори умумии ревизияҳои шуъбаи аудити дохилии Вазорати 

кишоварзии Ҷумҳурии Тоҷикистон, адад 

Сарчашма: муаллиф дар асоси маълумоти расмии Вазорати кишоварзии 

Ҷумҳурии Тоҷикистон таҳия кардааст 

Миқдори умумии ревизияҳои дар соли 2021 гузаронидашуда, ки аз 

натиҷаи онҳо қонуншиканиҳои молиявӣ-буҷетӣ ошкор гардидаанд – 18 адад 

(81,8% аз шумораи умумии 22 адад) мебошад. Аз онҳо 14 адад ба санҷиши 

дурустӣ ва самаранокии истифодаи воситаҳои буҷети давлатии дар соли 2020 

ба корхонаҳои кишоварзии давлатӣ ҷудогардида алоқаманд аст (расми 2.1.6). 

Мо нақшаи намунавии гузаронидани санҷишҳои Шуъбаи аудити 

дохилии Вазорати кишоварзии Ҷумҳурии Тоҷикистонро барои соли 2023 

таҳия намудем, ки порчаи он дар ҷадвали 2.1.1 оварда шудааст. 

 

Расми 2.1.6. – Миқдори ревизияҳо, ки аз натиҷаи онҳо қонуншиканиҳо дар 

соҳаи молиявӣ-буҷетӣ ошкор шудаанд 

Сарчашма: муаллиф дар асоси маълумоти расмии Вазорати кишоварзии 

Ҷумҳурии Тоҷикистон таҳия кардааст 

Ба хотири таҳқиқи амиқии санҷишҳои гузаронидашаванда, пуррагии бо 

санҷиш фарогирии ҳама ҷиҳатҳои фаъолияти молиявӣ-хоҷагидории 

корхонаҳо мо санадҳои 8 адад ревизияҳоро, ки аз ҷониби шуъбаи аудити 

дохилии Вазорати кишоварзии Ҷумҳурии Тоҷикистон дар давраи солҳои 

2017-2021 гузаронида шудаанд,ба таври интихобӣ таҳқиқ ва таҳлил намудем. 

Таҳлил нишон дод, ки якум, санадҳои ревизияҳо, бо истиснои ночизе, қариб 

ҳама хосияти рӯякӣ доранд ва танҳо нишондиҳандаҳои дар ҳисоботҳои 

солона инъикос ёфтаро бе таҳлили амиқ ва ошкор кардани захираҳо дар бар 

мегиранд. 

Омӯзиш нишон дод, ки диққати камтарин дар рафти гузаронидани 

ревизияҳо ба чунин масъалаҳо дода мешавад: дурустии бунёдгардӣ ва 

харҷкунии сармояи захиравӣ, дигар захираҳо ва натиҷаҳои молиявӣ; иҷрои 

нақшаҳои маблаѓгузориҳои асосӣ, истеҳсол ва фурӯши маҳсулот; мавҷудият 

ва ҳаракати ҳайвонот; истифодабарӣ ва ҳифзи воситаҳои асосӣ ва гардон. На 

ҳамеша қарорҳои асоснок аз рӯйи ин ё он қоидавайронкуниҳо қабул карда 

шудаанд. 

Дуюм, нишондиҳандаи сифати ревизияҳо мавриди таваҷҷуҳи хоса 

мебошад. Аз 8 санади ревизияҳо танҳо дар 6 ҳолат зарари расонидашуда 

ошкор карда шудааст; на ҳама далелҳои қоидавайронкуниҳо ва зарарҳои 

расонидашудаи дар санадҳои ревизияҳо инъикосгардида дар ҳисоботҳо оид 

ба кори назоратӣ-ревизионӣ дохил карда шудаанд. Омили муҳими ба 

натиҷаҳои кори назорати идоравӣ таъсири муҳим расонанда, ин давомнокии 

як ревизия мебошад (ҷадвали 2.1.2). 

Ҷадвали 2.1.2. – Натиҷанокии ревизияҳои ҳуҷҷатӣ вобаста аз 

давомнокии онҳо (аз рӯйи маълумоти 8 адад санадҳои ревизияҳо) 

Нишондиҳандаҳо  Давомнокии як ревизия, рӯз 

то 15 аз 16 

то 20 

аз 21 

то 25 

аз 26 

то 30 

аз 31 

то 45 

Миқдори корхонаҳои ревизияшуда 2 3 1 1 1 

Зарар ошкор шудааст 1 2 1 1 1 

Давомнокии миёнаи як ревизия, рӯз 12 18 22 26 32 

Сарчашма: муаллиф дар асоси омӯзиши ҳуҷҷатҳо таҳия кардааст 

Ба андешаи мо, камбудии асосии назорати идоравии фаъолияти 

хоҷагиҳо дар он ифода меёбад, ки кормандони шуъбаи аудити дохилии 

Вазорати кишоварзии Ҷумҳурии Тоҷикистон аз мавқеъҳои маҳдуди идоравӣ 

ба ҳалли масъалаҳои гузаронидани ревизияҳо ва санҷишҳо майл доранд, ки 

ин дар рағбат надоштани роҳбарон барои «ба намоиш гузоштан»-и 

камбудиҳо, қонуншиканиҳо ва хатоҳои содирнамудаи кормандони 

таҳтиидоравии онҳо ифода меёбад. Бинобар ин, дар аксари ҳолатҳо онҳо 

кӯшиш менамоянд, ки камбудиҳо ва қонуншиканиҳои алоҳидаи дар санадҳои 

ревизионӣ ифодагардидаро пинҳон намоянд. 

Ҷадвали 2.1.1. – Нақшаи гузаронидани санҷишҳои шуъбаи аудити дохилии Вазорати кишоварзии Ҷумҳурии 

Тоҷикистон барои соли 2023 (порча) 

№ Номгӯи корхонаҳо, 

муассисаҳо ва воҳидҳои 

сохторӣ 

Мавзуъ ва 

намуди аудит 

(санҷиш) 

Давраи ба 

санҷиш фаро 

гирифташаванда 

Санаи 

гузаронидан 

ва анҷоми 

санҷиш 

Муҳлати 

татбиқи 

натиҷаҳои 

аудит 

Объекти 

аудит 

Ҳамоҳангсозии 

назорат 

Тарзҳои 

гузаронидани 

назорат 

1 Муассисиаи 

ҷумҳуриявии 

зотпарварӣ, хушзоткунӣ, 

бордоркунии сунъӣ ва 

хариду фурӯши чорвои 

зотӣ 

Ҳифз ва 

дурустии 

истифодаи ЗМИ 

-  ревизияи 

ҳуҷҷатии 

маҷмуӣ 

01.01.2021- 

31.12.2022 

09.01.2023- 

03.02.2023 

06.02.2023 Амбори 

марказӣ, 

муҳосибот 

Шуъбаи аудити 

дохилӣ, 

мақомоти ҳифзи 

ҳуқуқ 

Барӯйхатгирӣ, 

санҷиши 

мутақобил 

2 Муассисаи давлатии 

«Трести чарогоҳу 

мелиоративӣ» 

Баҳисобгирии 

хароҷоти меҳнат 

– ревизияи 

мавзуӣ 

01.01.2021- 

31.12.2022 

06.02.2023- 

06.03.2023 

10.05.2023 Муҳосибот Шуъбаи аудити 

дохилӣ, Фонди 

нафақа 

Таҳлили 

экспертӣ, 

санҷиши 

мутақобил 

3 КВД «Саноати 

парандапарварии 

Тоҷикистон» 

Баҳисобгирии 

маблағгузории 

мақсаднок - 

маҷмуӣ 

01.01.2021- 

31.12.2022 

13.03.2023- 

10.04.2023 

13.04.2023 Муҳосибот  Шуъбаи аудити 

дохилӣ, Фонди 

ҳифзи иҷтимоӣ 

Омӯзиши 

ҳуҷҷатҳо, 

санҷиши 

ҳисобҳо, 

таҳлили 

экспертӣ 

... ... ... ... ... ... ... ... ... 

Сарчашма: муаллиф дар асоси маводи таҳқиқот таҳия кардааст

Сатҳ ва динамикаи нишондиҳанадаҳои кори назоратӣ-ревизиониро 

таҳқиқ намуда, мебояд қайд кард, ки дар солҳои охир дар корхонаҳои 

кишоварзӣ пастшавии ҳиссаи ревизияҳои маҷмуӣ ба назар мерасад, шумораи 

санҷишҳои мавзуӣ ба қадри назаррас кам шудааст, андозаҳои хароҷоти 

ғайриқонунӣ, камбудиҳо ва дуздиҳои воситаҳои пулӣ ва захираҳои моддӣ 

гарчанде ба андозаи ночиз бошад ҳам, паст мешаванд; шумораи шахсони ба 

ҷавобгарии интизомӣ ва моддӣ ҷалбгардида низ кам аст. Вазни қиёсии 

талафоти ҷуброншуда назаррас нест. 

Аз таҳлили вазъи корҳои назоратӣ-ревизионӣ, ки субъектҳои гуногуни 

назоратӣ дар корхонаҳои кишоварзӣ гузаронидаанд, хулоса баровардан 

мумкин аст, ки низоми баҳисобгирии муҳосибии дар корхонаҳои кишоварзии 

муосир амалкунанда на танҳо барои банизомдарорӣ ва ҷамъоварии иттилоот 

оид ба фаъолияти хоҷагидорӣ, инчунин барои назорати амалиёт ё далелҳои 

фаъолияти хоҷагидорӣ хизмат менамояд. Корхонаҳои кишоварзӣ бо 

пешбурди дурусти баҳисобгирии муҳосибӣ бо ин ё он дараҷа фаъолияти 

худро назорат менамоянд, вале масъалаи то чӣ андоза натиҷанок будани ин 

гуна назорат масъалаи боз ҳам муҳимтар аст. Агар назорат дар доираи 

низоми алоҳидаи назорати дохилии илова ба низоми баҳисобгирии муҳосибӣ 

ба роҳ монда шавад, самаранокии он бештар аст. Дур нест он замоне, ки ҳама 

корхонаҳои кишоварзии ба натиҷаҳои ниҳоии фаъолияти молиявии худ 

манфиатдор ва хоҳони ҷорӣ намудани тартиб дар низоми баҳисобгирии 

муҳосибии худ низоми назорати дохилии муносибро бунёд менамоянд. 

Моддаи 9 Қонуни Ҷумҳурии Тоҷикистон «Дар бораи баҳисобгирии 

муҳосибӣ ва ҳисоботи молиявӣ» (аз 25 марти соли 2011, № 702) ҳама 

корхонаҳоро новобаста аз шакли моликият ва соҳаи фаъолият барои ташкили 

низоми баҳисобгирии муҳосибӣ ва тартибдиҳии ҳисоботи молиявӣ водор 

менамояд. Агар корхона дорои манфиати умум бошад, тибқи талаботи 

моддаи 10 қонуни мазкур, дар он бояд хадамоти доимоамалкунандаи аудити 

дохилӣ таъсис дода шавад. Аудити дохилӣ – фаъолияти мустақил ва 

воқеъбинонаи хадамот ё корманд-аудитори алоҳидаи дар сохтори субъекти 

хоҷагидорӣ амалкунанда оид ба гузаронидани санҷиш, баҳодиҳӣ ва 

машваратдиҳӣ ба низоми идоракунӣ мебошад, ки бо мақсади мусоидат 

намудан ба риоягардии қонунгузорӣ, фаъолияти самаранок ва натиҷаноки 

субъекти хоҷагидорӣ ба ҷо оварда мешавад[94]. 

Мутобиқи муқаррароти моддаи 13 Қонуни Ҷумҳурии Тоҷикистон «Дар 

бораи фаъолияти аудиторӣ» (аз 22 июли соли 2013, № 993) хадамоти аудити 

дохилӣ ба манфиати соҳибмулкони корхона фаъолият намуда, кори он дар 

асоси ҳуҷҷатҳои дохилии корхона ба роҳ монда мешавад. Объектҳои аудити 

дохилиро роҳбарияти корхона тибқи мақсадҳои худ ҷиҳати ташкил, 

банақшагирӣ, назораи фаъолияти хоҷагидории корхона ва бахшҳои сохтории 

он муайян менамояд. Роҳбарони субъектҳои хоҷагидорӣ, аз ҷумла 

корхонаҳои дорои манфиати умум, вобаста аз ҳаҷми корҳои баҳисобгирӣ 

метавонанд яке аз ду тариқаҳои амалисозии аудити дохилиро интихоб 

намоянд[97]: 

- таъсис додани хадамоти аудити дохилӣ чун бахши сохтории корхона; 

- ба ҳайати кормандон ворид намудани мансаби аудитори дохилӣ ё 

тибқи шартномаи меҳнатӣ ба зиммаи аудитори алоҳида (соҳибкори 

инфиродӣ) ё ташкилоти аудиторӣ вогузор намудани вазифаҳои аудити 

дохилӣ. 

Дар ҷамъиятҳои саҳомӣ барои ба ҷо овардани назорати фаъолияти 

молиявӣ-хоҷагидории корхона аз ҷониби маҷлиси умумии саҳомон 

комиссияи ревизионӣ ё ревизори ҷамъияти саҳомӣ интихоб карда 

мешавад[98]. 

Дар ҷамъиятҳои дорои масъулияти маҳдуд, ки зиёда аз понздаҳ 

иштирокчиён доранд, таъсис додани комиссияи ревизионӣ (интихоби 

ревизор) ҳатмӣ аст[99]. 

Ҳамин тавр, шароити иқтисодӣ ва заминаҳои қонунӣ барои дар 

корхонаҳои кишоварзии Ҷумҳурии Тоҷикистон такмил додани низоми 

назорати дохилӣ мавҷуд мебошанд. Метавон қайд кард, ки низоми назорати 

дохилӣ бахши ҷудонопазири низоми идоракунии корхонаҳои кишоварзӣ 

мебошад. Он бояд ба роҳбарон ва дигар кормандони идоракунандаи корхона 

иттилооти аниқ ва саривақтӣ барои қабули қарорҳои идоракунӣ ба хотири 

баланд бардоштани рақобатпазирии маҳсулоти кишоварзӣ ва самаранокии 

умумии фаъолияти корхонаҳо заруриро таъмин намояд. 

 

2.2. Методикаи таҳқиқи сифати маълумоти баҳисобгирӣ тавассути 

аудити дохилӣ 

 

Чунон ки маълум аст, барои ҳамаи истифодабарандагон ахбороти 

ҳисоби хоҷагӣ асоси қабули қарорҳои асосноки идоракунӣ мебошад. Дар 

баробари ин, дар шароити рақамикунонии равандҳои идоракунӣ ва дар 

натиҷа, табдили равишҳо ба ҷустуҷӯ, тасдиқ ва коркарди маълумотҳо 

зарурати назорати мунтазами пуррагӣ ва эътимоднокии онҳо афзоиш меёбад. 

Ҳалли ин масъала дар асоси татбиқи воситаҳои низоми аудити дохилӣ 

имконпазир аст. 

Институти аудиторҳои дохилӣ аудити дохилиро дар Стандартҳои 

байналмилалии таҷрибаи касбии аудити дохилӣ ҳамчун як фаъолияти 

мустақил, воқеии кафолатдиҳӣ ва машваратӣ муайян мекунад, ки барои 

афзоиши арзиш ва беҳтар кардани фаъолияти ташкилот пешбинӣ шудааст. 

«Аудити дохилӣ ба корхонаҳо, аз ҷумла дар соҳаи кишоварзӣ барои ноил 

шудан ба ҳадафҳои худ тавассути равиши муназзам ва пайваста барои арзёбӣ 

ва баланд бардоштани самаранокии равандҳои идоракунии хавфҳо, назорат 

ва идоракунии корпоративӣ кӯмак мекунад»[11, с. 16]. Аудити дохилиро 

хадамоти аудити дохилии ширкат мегузаронад. Он давра ба давра аз назар 

мегузаронад ва баҳо медиҳад: 

1) мутобиқат ва самаранокии тадбирҳо ва низомҳои назорати 

дохилитехнологӣ; 

2) идоракунии хавфҳои иқтисодӣ ва молиявӣ; 

3) пуррагӣ, саривақтӣ ва эҳтимолияти пешниҳоди ҳисоботи молиявӣ ва 

дигар; 

4) риояи принсипхо ва расмиёти баҳисобгирии муҳосибӣ; 

5) риояи талаботи санадҳои меъёрӣ- ҳуқуқӣ [3, с.14]. 

Аудити дохилӣ назорати пешакиро дар марҳилаи баррасии ҳуҷҷатҳои 

ибтидоӣ ҳангоми бастани шартномаҳо, фармоишҳо, сметаҳо пешбинӣ 

менамояд. Дар ин ҳолат, аудити дохилӣ иддао дорад, ки чораи 

пешгирикунанда аст. Назорати ҷорӣ ҳангоми бақайдгирии муомилоти 

тиҷоратӣ ва молу мулк амалӣ карда мешавад. Дар марҳалаи умумикунонӣ ва 

таҳлили ахбороти баҳисобгирӣ ва ҳисоботӣ назорати минбаъда 

гузаронида мешавад. Ҳамин тариқ, аудити дохилӣ як раванди муназзам 

(систематикӣ) ва ба таври қатъӣ ҳуҷҷатнок, муттасил, универсалӣ (пайваста) 

мебошад. 

Корхонаи кишоварзӣ бояд ҷадвалҳои аз тарафи шахсони масъули 

молиявӣ пешниҳод кардани ҳисобот, инчунин реҷаҳои коркарди 

автоматикунонидашуда пешниҳоди ҳуҷҷатҳоро тартиб диҳад. Тартиб додани 

лоиҳаҳои нақшаҳои гузарондани барўихатгирии воситаҳои пулӣ, захираҳои 

моддӣ ва ҳисобббаробаркуниҳо ҳам аҳамияти калон доранд. Дар баробари ин 

ба тартиб додани лоиҳаи нақшаи баҳисобгирии солонаи ҳамаи моддаҳои 

тавозун (чун қоида то 1 декабри соли дахлдор) афзалият дода мешавад. 

Усулҳои методологии аудити дохилиро метавон ҳамчун маҷмӯи усулҳои 

омӯзиши қонунӣ, мақсаднокӣ ва самаранокии амалиёти тиҷоратӣ барои 

арзёбии фаъолияти ширкат дар маҷмӯъ пайдо кард [13, с.153]. 

Ҳуҷҷатгузории раванди аудити дохилӣ бояд яке аз шартҳои 

муҳимтарини пешбурди тахассусии он дониста шавад, ҳадафи асосӣ тасдиқи 

он аст, ки он мувофиқи принсипҳои қабулшуда гузаронида шудааст. Барои 

ҳуҷҷатгузории натиҷаҳои омӯзиши нишондодҳои ҳисоботи натиҷаҳои 

молиявӣ (шакли № 2) таҳия намудани ҷадвалҳои таҳлилие, ки метавонанд 

ҳамчун ҳуҷҷатҳои кории аудитор тартиб дода шаванд, бамаврид аст. 

Маълумот дар бораи «ҳисоботи натиҷаҳои молиявӣ (шакли № 2) ва китоби 

асосӣ; корти таҳлилии натиҷаҳои санҷиши мувофиқати маълумоти 

баҳисобгирии даромад ва хароҷоти китоби асосӣ ва регистрҳои баҳисобгирии 

синтетикӣ; ҳисоботи ҷамъбастии инҳирофҳое, ки дар натиҷаи санҷиши 

мувофиқати маълумот дар бораи даромад ва хароҷот дар китоби асосӣ ва 

реестрҳои баҳисобгирии синтетикӣ муайян карда шудаанд» [4, с.68]. 

Чунин тадқиқоти таҳлилӣ аз омӯзиши ҳолати ҳозираи корхона, 

дуршавии он аз сатҳи пешбинишуда, инчунин муайян намудани омилҳое 

иборат аст, ки боиси ин тағйирот шудаанд. Ин барои аудитор барои 

баровардани хулосаҳои асоснок асос мебошад, ки дар он бояд инҳоро 

инъикос намояд: баҳодиҳии фаъолияти корхона ва воҳидҳои он, ки бо роҳи 

муқоисаи натиҷаҳои воқеӣ бо натиҷаҳои пешбинишуда ё дар давраи гузашта 

анҷом дода мешавад; муайян намудани захираҳои имконпазир, андоза ва 

ҷойҳои пайдоиши онҳо, ки имкон медиҳад онҳо аз рӯйи дараҷаи аҳамият, 

дараҷаи идоракунӣ ва давомнокии амал тасниф карда шаванд; мураттабсозии 

аниқи мушкилот дар асоси омӯхтани омилҳои ҳар гуна қафомонӣ барои 

ҳалли минбаъдаи онҳо. Мушкилии равандҳои таҳлилӣ бо самаранокии худ 

пардохта мешавад [6, с.42]. 

Аудитори дохилӣ бояд ба роҳбарият дар иҷрои самараноки вазифаҳои 

худ дар раванди идоракунии корхона кӯмак расонад ва пеш аз ҳама, соҳаҳои 

хавфи марбут ба хатогиҳои муҳими баҳисобгирии муҳосибӣ, ки метавонанд 

ошкорнашуда боқӣ монанд, муайян кунанд. Муносибати методии аудити 

дохилии сифат ва эътимоднокии маълумоти баҳисобгирии муҳосибӣ, 

инчунин расмиёти мушаххаси аудит бояд мувофиқи хусусиятҳои худи 

объектҳои тафтишшаванда ва технологияи баҳисобгирии онҳо интихоб ва 

татбиқ карда шавад. Ба фикри мо, ба мақсад мувофиқ аст, ки интихоби 

мунтазам ва пайгиронаи объектҳои аудити дохилиро аз рӯи мантиқи 

ташаккули журналҳои тематикӣ (аз 1 то 7), ки аз рӯйи нишонаи кредити 

ҳисобҳо ва мувофиқи пайдарпайии амалиёти хоҷагӣ сохта шудаанд, ташкил 

кардан лозим аст, ки равандҳои тиҷоратиеро, ки дар корхона ба амал меоянд, 

тавсиф мекунанд[8, с.31]. 

Воситаҳои пулӣ, ки баҳисобгирии он дар журнали №1 инъикос ёфтааст, 

дороии комилан пардохтпазир ва бозоргир буда, гирдгардиши сармоя ва 

муттасилии корхонаро таъмин менамояд. Маълумоти баҳисобгирии 

муҳосибӣ дар бораи гардиши манфӣ ва мусбати воситаҳои пулӣ дар давраи 

ҳисоботӣ аз фаъолияти амалиётӣ, молиявӣ ва сармоягузории корхона имкон 

медиҳад, ки бо муқоисаи ҳаҷми онҳо сифати идоракунии молиявӣ муайян 

карда шавад. Мувофиқи бақияи дороиҳо дар ҳисобҳои синфи якуми нақшаи 

ҳисобҳо қобилияти пардохтпазирии корхона ҳамчун қобилияти пардохти 

саривақтии ӯҳдадориҳо дар асоси арзишҳои меъёри пардохтпазирии мутлақ 

муайян карда мешавад[11, с.473]. 

Хангоми санҷиши сифати маълумотҳои баҳисобгирӣ оид ба ҳаҷм ва 

ҳаракати воситаҳои пулӣ аудиторони дохилӣ бояд ба он диққат диҳанд, ки ин 

маблаѓҳо аз кӣ, ба кадом маблаѓ ва барои чӣ мушаххас гирифта шудаанд. 

Муқаррар кардан лозим аст, ки оё далелҳои сохтакорона гузарондани маблағ 

барои маҳсулоти дар асл фурӯхта нашуда, корҳои иҷронашуда, хизмати 

расонида нашуда мавҷуд ҳаст ё не? Инчунин тафтиш кардан лозим аст, ки оё 

тамоми маблағҳои дар ҳисоботи бонкӣ овардашуда бо мавҷудияти ҳуҷҷатҳои 

ибтидоии дуруст тартибдодашуда тасдиқ карда мешаванд (Ҷадвали 2.2.1). 

Объекти навбатии баҳисобгирӣ, ки маълумот дар бораи онҳо дар 

реестри журнали № 2 инъикос ёфтааст, қарздориҳои корхонаҳои кишоварзӣ 

мебошанд. 

Чунин хусусияти муҳими корхона, ба монанди устувории молиявӣ ва 

мустақилияти он аз дурустии истифодаи мақсадноки қарз, самаранокии 

сарфи маблағҳои қарзӣ, таносуби сармояи худӣ ва сармояи қарзӣ вобаста аст. 

Барои баҳодиҳии сиёсати молиявии корхона дар асоси маълумот оид ба 

ҳаҷми воситаҳои қарзӣ ва сармоявӣ чунин нишондиҳандаҳои молиявӣ ҳисоб 

карда мешаванд: таносуби қарздорӣ, мухторият, мустақилияти молиявӣ. 

Инчунин самараи фишанги молиявӣ, ки метавонад  ифодаи мусбат ё манфӣ 

вобаста ба таносуби сармояи худӣ ва қарзӣ, меъёри фоизӣ ва даромаднокии 

сармояи умумии гузошташудаи корхона дошта бошад, ҳисоб карда мешавад. 

Ҷадвали 2.2.1. - Сарчашмаҳои иттилоотӣ ва расмиёти аудити дохилии 

воситаҳо ва ҳуҷҷатҳои пулӣ  

Аудити раванди муҳосибӣ Расмиёти аудит 
Журналҳо ва 
регистрҳои 
ёрирасон 

Ҳуҷҷатҳои ибтидоӣ, 
регистрҳои аналитикии 
баҳисобгирӣ 

Журнали 1. 
Баҳисобгирии 
воситаҳои пулӣ ва 
ҳуҷҷатҳои пулӣ 

Хабарномаҳои бонкӣ, 
ордерҳои дахливу 
харҷии хазинавӣ,  
супоришоти пардохтӣ, 
чекҳои 
ҳисоббаробаркунӣ, 
чекҳои нақдӣ, 
огоҳиномаҳои амонатии 
нақдӣ ва ғайра. 
Ҳисоботҳои хазинадор 
ва ордерҳои дахливу 
харҷӣ, киба онҳо замима 
карда мешаванд, 
хабарномаҳои бонкӣ ва 
ҳуҷҷатҳои ба онҳо 
замимагардида. 

Санҷиши пуррагии дохилшавиҳо ва 
асоснокии харҷи воситаҳои пулӣ. 
Муқоисаи расидҳои пулии бонкӣ бо 
ордерҳои дахлии хазинавӣ. Санҷиши 
мавҷудият ва аслияти ҳуҷчатҳои 
ибтидоӣ. Муқоисаи навиштҳо дар 
ҳисоботи хазинадор ва хабарномаи 
бонкӣ бо ҳуҷҷатҳои ибтидоии барои 
баҳисобгирӣ қабулшуда, ки асоси ин 
амалиётҳо мебошанд. Санҷиши 
дурустии мукотиботи  ҳисобҳо ва 
муқоисаи ҳуҷҷатҳои ибтидоӣ бо 
хабарномаҳои бонкӣ. Санҷиши 
мувофиқати пешпардохтҳои 
гирифташуда ва пардохтшуда бо 
шартҳои шартнома. Санҷиши 
дурустии ба фоида гузаронидани 
ҷаримаҳо ва ноустувориҳо. Санҷиши 
мутобиқати бақияҳо дар регистрҳои 
баҳисобгирӣ бо хабарномаҳои бонкӣ.  

Журнали 1 аз рўи 
кредити ҳисобҳои 
10100 ва 10200  
Ведомости 1.1. аз 
рўи дебети 
ҳисоби 10100 
Ведомости 1.2. аз 
рўи дебети 
ҳисоби 10200 
 

Сарчашма: коркарди муаллиф дар асоси [176, с. 221-262, 3, с. 92-105] . 

Аз ин рӯ, ҳангоми аудити дохилии сифати маълумотҳои баҳисобгирии 

муҳосибӣ оид ба қарзҳои корхона бояд ба динамикаи бақияи уҳдадориҳои 

қарзӣ диққат дода, эътимоднокии бақияи қарзҳои бақияшударо тафтиш 

намуда, дурустии бақияи қарзҳо, инчунин  қонунӣ будани аз ҳисоб 

баровардани фоизҳои ҳисобшуда ва пардохташударо аз рӯйи қарзҳо ба 

суратҳисобҳои дахлдори хароҷот тасдиқ кард, зеро дар ниҳоят, хароҷоти 

молиявӣ метавонанд ба нишондиҳандаи натиҷаи молиявии пеш аз 

андозбандӣ ва мутаносибан ба ҳамаи нишондиҳандаҳои даромаднокӣ таъсир 

расонанд (Ҷадвали 2.2.2). 

Ҷадвали 2.2.2. - Сарчашмаҳои иттилоотӣ ва тартиби аудити дохилии 

қарзҳои дарозмуҳлат ва кутоҳмуддат 

Аудити раванди муҳосибӣ Расмиёти аудит 
Журналҳо ва 
регистрҳои 
ёрирасон 

Ҳуҷҷатҳои ибтидоӣ, 
регистрҳои аналитикии 
баҳисобгирӣ 

Журнали 2. 
Баҳисобгирии 
қарзҳои 
дарозмуддат ва 
кўтоҳмуддат 

Хабарномаҳои бонкӣ, 
супоришномаҳои 
пардохтӣ, талабномаҳои 
пардохтӣ, шартномаҳои 
қарзӣ, ҷадвалҳои 
тақвимии пардохти 
қарзҳо 

Санҷиши мавҷудият ва шартҳо 
шартномаи қарзӣ. Санҷиши 
эътимоднокии хабарномаҳои бонкӣ 
бо роҳи муқоисаи вохўранда бо банк. 
Санҷиши дафтарчаҳои расиди пулӣ 
ва ҳисобӣ аз рўи пуррагии 
мавҷудияти расидҳо ва истифодаи 
онҳо. Санҷиши асоснокии қарз, 
ҳуҷҷатикунонии қарзҳо аз рўи 
намудҳои пардохт.  

Сарчашма: коркарди муаллиф дар асоси [176, с. 221-2623, с. 92-105] . 

Назорати маълумоти баҳисобгирии муҳосибӣ оид ба 

ҳисоббаробаркуниҳо ва ӯҳдадориҳои корхона як самти хеле муҳими аудити 

дохилӣ мебошад, ки тафтиши мавҷудияти шартномаҳои басташуда, 

мувофиқати нархҳои захираҳои молии дар ҳуҷҷатҳои ҳисоббаробаркунӣ 

нишондодашударо бо нархҳо дар шартномаҳои таъминот таъмин менамояд. 

Аудитор бояд муайян кунад, ки муносибатҳо бо таъминкунандагон ва 

харидорон то чӣ андоза аз нуқтаи назари мақсаднокӣ, самаранокӣ, 

эътимоднокӣ, нархҳо, хароҷоти нақлиёт, саривақтӣ ва шакли пардохт устувор 

ва боэътимод мебошанд. Аудит инчунин бояд ба ошкор намудани 

номутобиқатии маълумот ҳангоми ҳисоб кардани андозҳо, боҷҳо, саҳмҳо, 

тафтиши ҳолатҳои сари вақт пардохт накардан равона карда шавад (Ҷадвали 

2.2.3). Минтақаи дорои дараҷаи баланди хавф инчунин эҳтимолияти 

ғайриқонунӣ аз ҳисоб баровардани маблағи зиёди қарздориҳои дебиторӣ 

барои зарари корхона мебошад, ки боиси таҳрифи тавозун ва ҳисобот дар 

бораи даромад мегардад. 

 

 

 



96 
 

Ҷадвали 2.2.3. - Сарчашмаҳои иттилоотӣ ва тартиби аудити дохилии 

ҳисоббаробаркунӣ, уҳдадориҳои дарозмуддат ва ҷорӣ 

Аудити раванди муҳосибӣ Расмиёти аудит 
Журналҳо ва 
регистрҳои ёрирасон 

Ҳуҷҷатҳои ибтидоӣ, 
регистрҳои аналити-
кии баҳисобгирӣ 

Журнали 3. 
Баҳисобгирии 
ҳисоббаробаркуниҳо, 
уҳдадориҳои 
дарозмуддат ва ҷорӣ 

Хабарномаҳои бонкӣ, 
супоришномаҳои 
пардохтӣ, 
талабномаҳои 
пардохтӣ, 
шартномаҳои хариду 
фурўш, шартномаҳои 
иҷроиши кор ё 
пешниҳоди хизмат 

Санҷиши вазъияти 
ҳисоббаробаркуниҳо. Равона 
намудани диққат ба пуррагии 
қабули захираҳои моддиву молӣ аз 
рўи миқдор ва арзиш. Аҳамият 
додан ба мавҷудияти пешпардохт 
дар шартнома, шартнома. Санҷиши 
мавҷудияти ҳама замимаҳои 
шартнома ва ҳаққонияти онҳо. 
Санҷиши дурустии мукотибаи 
ҳисобҳо бо инъикос дар 
баҳисобгирии ҳисоббаробаркуниҳо 
бо қарздорон. 
 
 

Қисмати I Журнали 
3. Баҳисобгирии 
ҳисоббаробаркуниҳо 
барои молҳо, корҳо, 
хадамот ва захираи 
қарздориҳои 
шубҳанок (аз рўйи 
кредити  ҳисобҳои 
10400  
Кисмати II Журнали 
3. Баҳисобгирии 
ҳисоббаробаркуниҳо 
бо буҷет, 
баҳисобгирии 
уҳдадориҳои ҷорӣ ва 
дарозмуддат (аз рўи 
кредити  ҳисобҳои 
22200, 22300, 22400) 
Ведомости 3.1. 
баҳисобгирии 
аналитикии 
ҳисоббаробаркуниҳо 
бо харидорон ва 
супоришдиҳандагон 
 

Хабарномаҳои бонкӣ, 
ордерҳои дахливу 
харҷии хазина, 
супоришномаҳои 
пардохтӣ, 
талабномаҳои 
пардохтӣ, шартномаҳо, 
борхатҳои моливу 
нақлиётӣ, санадҳои 
иҷроиши кор, санади 
хизматрасонӣ.  

Ведомости 3.2. 
баҳисобгирии 
аналитикии 
ҳисоббаробаркуниҳо 
бо дебиторони ѓайр 

Ҳисобот оид ба 
истифодаи маблаѓҳои 
зиммавӣ, ордерҳои 
дахливу харҷии хазина, 
супоришномаҳои 
пардохтӣ. 
 

Санҷиши мувофиқати хароҷоти аз 
ҳисоб баровардашуда ба хароҷоти 
воқеӣ. Муқаррар намудани 
мавҷудияти ҳамаи ҳуҷҷатҳои 
ибтидоӣ, яъне нусхаҳои аслии 
Ҳисобот дар бораи истифодаи 
маблағҳои сафархарҷӣ ё дар 
ҳисобот. Санҷиши мукаммал будани 
ворид намудани маблаѓҳо, 

захираҳои моддие, ки шахси масъул 
ба даст овардааст. Санҷиши сабтҳои 
журнали ҳисоби 10520-ро бо 
маълумоти Ҳисобот дар бораи 
истифодаи маблаѓҳои сафархарҷӣ ё 
зиммавӣ ва ордерҳои хазинавӣ бо 
хабарномаи бонкӣ. 

Ведомости 3.3. 
баҳисобгирии 
аналитикии 
ҳисоббаробаркуниҳо 
бо 
таъминкунандагон 

Хабарномаҳои бонкӣ, 
ордерҳои дахливу 
харҷии хазина, 
супоришномаҳои 
пардохтӣ, 
талабномаҳои 
пардохтӣ, шартномаҳо, 
ҳисобномаҳо, 
борхатҳои харҷӣ, 
борхатҳо оид ба 
додани захираҳои 
моддӣ, санадҳои 
қабули масолеҳ, кор, 
хизмат, борхатҳои 
молӣ- нақлиётӣ, 
санадҳои иҷроиши кор 
ва расонидани хизмат.  

Санҷиши журустии ба қарздор ё 
кредитори муайян мансуб 
донистани маблаѓҳо, санҷиши  
мувофиқати ҳисобу китоб ба 
ҳуҷҷатҳои қонунгузорӣ, меъёрӣ ва 
дурустии ҳисобкуниҳои 
арифметикӣ. Таҳлили созишномаҳо, 
шартномаҳо, мавҷудияти аризаҳои 
иловагӣ, ҳисоббаробаркуниҳо бо 
онҳо, санҷиши мукотибаи 
ҳисоббаробаркунӣ бо қарздорон ва 
кредиторон. Санҷиши воқеияти 
барўихатгирии амалиёти 
ҳисоббаробаркунӣ, мавҷудият, 
дурустӣ, эътимоднокии санадҳои 
мувофиқати мутақобилаи 
ҳисоббаробаркуниҳо. Санҷиши 
дурустии мукотибаи ҳисобҳо бо 
инъикос дар баҳисобгирии раванди 
ба даст овардани захираҳои моддӣ, 
ҳисобу китоб бо кредиторон. 

Ведомости 3.4. 
баҳисобгирии 
аналитикии 
ҳисоббаробаркуниҳо 
аз рўи забонхатҳо 

Забонхатҳо, санадҳои 
қабули забонхат 

Ведомости 3.5. 
баҳисобгирии 
аналитикии 
ҳисоббаробаркуниҳо 
аз рўи дигар 
амалиётҳо 

Хабарномаҳои бонкӣ, 
ордерҳои дахливу 
харҷии хазина, 
супоришномаҳои 
пардохтӣ, 
талабномаҳои 
пардохтӣ, шартномаҳо, 
ҳисобномаҳо, 
борхатҳои харҷӣ, 
санадҳои иҷроиши кор 
ва расонидани хизмат. 

Ведомости 3.6. 
баҳисобгирии 
аналитикии 
ҳисоббаробаркуниҳо 
бо буҷет 

Ҳисобномаҳои андозӣ, 
ҳисобкуниҳои 
муҳосибот 
 

Санҷиши дурустии ҳисобу китоб ва 
ҳисоб кардани андозҳо ба буҷет аз 
рўи ҳар як намуди андоз. Муқоисаи 
эътимоднокии маълумотҳои 
додашуда дар ҳисоботҳо дар бораи 
ҳаҷми маҳсулоти фурӯхташуда, 
корҳои иҷрошуда, хизматрасонӣ. 
Таваҷҷўҳ ба ҳисобкунии арзиши 
аслии маҳсулоти фурўхташуда, кори 
иҷрошуда, хизматрасонӣ. Омўзиш ва 

таҳлили эътимоднокии низоми 
баҳисобгирӣ дар корхона бо 
мақсади муайянкунии сатҳи боварӣ 
ба маълумоти додашуда. Бо 
истифода аз методологияи 
интихобии санҷиш, интихоби 
якчанд шахсони мушаххас ва 
санҷиши дурустии варақаи музди 
меҳнат ва нигоҳ доштани андози 
даромади шахсӣ ва дигар тарҳҳо аз 
он.  

Сарчашма: коркарди муаллиф дар асоси [176, с. 221-2623, с. 92-105, 10, 

с.245-312] 

Дороиҳои ғайримоддӣ намуди асосӣ ва чун қоида, қиматтарин намуди 

дороиҳои корхона мебошанд. Самараи умумии истеҳсолот, сифат, саривақтӣ 

ва меҳнатталабии истеҳсолот ба ҳаҷми онҳо, сохти технологӣ, ҳолати 

ҷисмонӣ ва маънавии онҳо вобаста аст. Ҳангоми санҷиши амалиёти 

хоҷагидорӣ, ки бо дороиҳои ғайримоддӣ алоқаманданд, аудитор бояд қонунӣ 

ва дурустии ҳисобкунии истеҳлок, ба ҳисобҳои дахлдори хароҷот ҷудо 

кардани маблағи истеҳлоки ҳисобшударо муқаррар намуда, инчунин ҳангоми 

муайян кардани арзиши ибтидоии воситаҳои асосӣ минтақаҳои хавфро 

муайян кунад. Ҳамчунин мавҷудияти воқеии воситаҳои асосиро бо роҳи 

муқоиса бо маълумоти баҳисобгирӣ санҷидан лозим аст (Ҷадвали 2.2.4). 

Раванди эътирофи хароҷот ва аз ҳисобҳои тавозунӣ ба ҳисобҳои 

дахлдори хароҷот гузаронидани онҳо ба маълумоти ҳисобот оид ба вазъи 

молиявӣ ва  ҳисобот оид ба натиҷаҳои молиявӣ таъсири калон мерасонад, ки 

дар асоси онҳо чунин нишондиҳандаҳои муҳими молиявӣ ба монанди 

пардохтпазирӣ ва коэффитсиентҳои бозоргирӣ ва фоиданокӣ ҳисоб карда 

шуда, дараҷаи хароҷот ба воҳиди маҳсулот заминаи нархҳои ҳисобӣ ҳангоми 

муносибати хароҷотии нархгузорӣ мебошад. Бинобар ин, аудитор метавонад 

аз рӯйи маълумоти баҳисобгирӣ хусусиятҳои маҳсулотро бо нишон додани 

арзиши истеъмолӣ ва нарх, арзиши аслии он муайян намуда, 

нишондиҳандаҳои ҳосилнокии меҳнат, ҳосилнокии сармоя, ҳолати захираи 

ашёи хом ва масолеҳ, арзиши аслии маҳсулот, фоида ва даромаднокиро 

ҳисоб кунад. Барои боварӣ ҳосил кардан ба ҳаққонияти нишондиҳандаҳои 

ҳисобшуда ҳаҷми кори иҷрошударо бо миқдори маҳсулоти истеҳсолшуда ва 

дар истеҳсолоти нотамом монда мутобиқ кардан лозим аст. Мутобиқати 

шумораи дар ҷадвали меҳнат нишондодашударо бо шумораи кормандоне, ки 

дар варақаи музди меҳнат нишон дода шудаанд, санҷида, бо ҷадвали штатӣ 

муқоиса бояд кард. Инчунин муайян бояд кард, ки оё мукофотпулӣ, 

ёрдампулӣ, пардохтҳои иловагӣ ба музди меҳнати асосии кормандон қонунӣ 

ҳисоб карда шудаанд, санҷиши дурустии онҳо, дохил кардани ҳисобкунии 

музди кор ба арзиши маҳсулот, кор, хизмат муҳим аст. Инчунин омӯзиши 

муфассали сохтори хароҷот, санҷиши дурустии ҳисобу китоби арзиши аслии 

маҳсулот, кор, хизмат лозим аст (ҷадвали 2.2.4). 

Ҷадвали 2.2.4. - Сарчашмаҳои иттилоотӣ ва расмиёти аудити дохилии 

дороиҳои дарозмуддати моддӣ ва дороиҳои биологӣ 

Аудити раванди муҳосибӣ Расмиёти аудит 
Журналҳо ва 
регистрҳои 
ёрирасон 

Ҳуҷҷатҳои ибтидоӣ, регистрҳои 
аналитикии баҳисобгирӣ 

Журнали 4. 
Баҳисобгирии 
дороиҳои 
дарозмуддат ва 
дороиҳои 
биологӣ 

Санади ба истифода додани воситаҳои 
асосӣ, санади қабул ва супоридани 
воситаҳои асосӣ, акти ҳаракати 
дохилии воситаҳои асосӣ, санади 
супурдан ба таъмир, азнавсозӣ ва 
навсозии воситаҳои асосӣ, санади 
қабули воситаҳои асосии навсозишуда, 
санади аз ҳисоб баровардани 
воситаҳои асосӣ (барҳамдиҳӣ), санади 
аз ҳисоб баровардани воситаҳои 
нақлиёт, санади ба муомилоти 
иқтисодӣ ворид намудани объекти 
ҳуқуқи моликияти зеҳнӣ ҳамчун қисми 
дороиҳои ғайримоддӣ, Санади 
ихтиёрдорӣ (барҳамдодани) объекти 
ҳуқуқи моликияти зеҳнӣ ҳамчун қисми 
дороиҳои ғайримоддӣ, Рўйхати 
барўйхатгирии амвол ҳамчун як қисми 
дороиҳои ғайримоддӣ. Ҳисоб кардани 
фарсудашавии воситаҳои асосӣ, ҳисоб 
кардани истеҳлоки дигар объектҳои 
ғайримоддӣ – дороиҳои моддии ҷорӣ, 
Санади азнавбаҳодиҳии воситаҳои 
асосӣ. Варақаи инвентарии 

Санҷиши пуррагии 
воридшавии воситаҳои 
асосӣ аз рўи миқдор ва 
нарх. Муқоисаи 
натиҷаҳои барўихатгирӣ 
бо маълумоти варақаҳои 
инвентарии 
баҳисобгирии воситаҳои 
асосӣ. Санҷиши 
маълумоти варақаҳои 
инвентарӣ бо 
маълумоти санадҳои 
қабули воситаҳои асосӣ 
ва шиносномаҳои 
техникӣ. Таваҷҷуҳ ба 
муҳлати хизматрасонӣ, 
натиҷаҳои аз нав 
баҳодиҳӣ, ба ҳисоб 
гирифтани 
фарсудашавии 
воситаҳои асосӣ.  
Санҷиши дурустии 
истеҳлок ва аз ҳисоб 
баровардани воситаҳои 

Ведомости 4.1. 
баҳисобгирии 
аналитикии 
маблаѓгузориҳои 
сармоявӣ 
Ведомости 4.2. 
баҳисобгирии 
аналитикии 
дороиҳои 
биологӣ 
Ведомости 4.3. 
баҳисобгирии 
аналитикии 
дороиҳои 
ѓайримоддӣ 

баҳисобгирии объекти воситаҳои 
асосӣ, Варақаи инвентарии 
баҳисобгирии гурӯҳии воситаҳои 
асосӣ, Варақаи инвентарии 
баҳисобгирии ҳайвонот ва дарахтони 
бисёрсола, Варақаи инвентарии 
баҳисобгирии объекти ҳуқуқи 
моликияти зеҳнӣ ҳамчун қисми 
дороиҳои ғайримоддӣ. 

асосӣ. Санҷиши 
инъикоси мавҷудият ва 
ҳаракати воситаҳои 
асосӣ дар баҳисобгирӣ, 
дурустии мукотиботи 
ҳисобҳо. 
 

Сарчашма: коркарди муаллиф дар асоси [176, с. 221-262, 10, с.245-312] 

Ҷадвали 2.2.5. Сарчашмаҳои иттилоотӣ ва расмиёти аудити дохилии 

баҳисобгирии хароҷот 

Аудити раванди муҳосибӣ Расмиёти аудит 
Журналҳо ва регистрҳои 
ёрирасон 

Ҳуҷҷатҳои ибтидоӣ, 
регистрҳои 
аналитикии 
баҳисобгирӣ 

Журнали 5. Баҳисобгирии 
хароҷот 

 Санҷиши мувофиқати 
азҳисоббарории масолеҳ ба 
истеҳсолот, асосноккунии 
арзиши онҳо, риояи меъёри 
хароҷоти масолеҳ ба истеҳсолот. 

  Қисмати I Журнали 5  ва 
Журнали 5 А аз рўи 
кредити  ҳисобҳои 55000, 
55100, 55200, 55300 ва 
қисмати II Журнали 5 ва 5 
А  аз рўи кредити ҳисобҳо 
аз журналҳои 1, 2, 3, 4, 6 

Ҳуҷҷатҳои ибтидоии 
ҳисоби хароҷоти 
захираҳои моддӣ, 
ҳуҷҷатҳои ибтидоии 
ҳисоби музди мехнат 

Қисмати III Журнали 5 аз 
рўи кредити  ҳисобҳои 
10730, 10710,10740, 
11400, 22000, 22200, 
22300 

 Муқаррар намудани мутобиқати 
маълумоти регистрҳои 
баҳисобгирӣ ба маълумоти 
ҳисоботи моддӣ дар бораи 
мавҷудият ва ҳаракати масолеҳ 
дар давраи ҳисоботӣ. Санчиши 
дурустии ба арзиши аслии 
маҳсулот дохил намудани 
хароҷот аз рўи намудҳои 
маҳсулот, кор ё хизмат. 
Истифодаи  натиҷаҳои санҷиши 
журналҳои қаблӣ. Санҷиши 
дурустии муайян кардани 
арзиши истеҳсолии маҳсулот 
(кор, хизматрасонӣ), 
мавҷудияти ҳуҷҷатҳои ибтидоӣ 

дар доираи моддаҳо барои 
ҳисоб кардани арзиши аслии 
маҳсулот (кор, хизматрасонӣ). 
Санҷиши дуруст будани 
мукотибаи ҳисобҳо дар 
баҳисобгирии истеҳсолот. 

Қисмати III А Журнали 5 
А аз рўи кредити  
ҳисобҳои 10730, 
10710,10740, 11400, 
22000, 22200, 22300 

 

Қисмати III Б Журнали 5 
А аз рўи кредити  
ҳисобҳои 10730, 
10710,10740, 11400, 
22000, 22200, 22300 

 

Қисмати IV Журнали 5  ва 
Журнали 5 А. Маълумоти 
аналитикӣ аз рўи 
ҳисобҳои 10740 ва 11400, 
Ведомости баҳисобгирии 
аналитикии захираҳои 
биологӣ 

Сарчашма: коркарди муаллиф дар асоси [176, с. 221-262, 10, с.245-312] 

Дар асоси маълумот дар бораи даромад ва натиҷаҳои молиявӣ, арзёбии 

умумии самаранокӣ ва натиҷнокии корхона гузаронида мешавад, ки он 

инчунин муайян кардани таъсири чунин омилҳоро, аз қабили ҳаҷми даромад 

аз фурӯши маҳсулот, арзиши аслии фурӯши маҳсулот, сохтор ва номгуи 

маҳсулоти фурӯхташуда ба бузургии натиҷаҳои молиявӣ дар назар дорад. 

Ҳангоми муайян кардани эътимоднокии маълумоти истифодашуда, хавфҳои 

бо пуррагии баҳисобгирии ҳаҷми маҳсулоти фурӯхташуда, корҳои иҷрошуда 

ва хидматҳои расонидашуда вобаста мавҷуданд. Аудитор бояд муҳлати ба 

расмият дарории ҳуҷҷатҳои фиристодани маҳсулоти тайёрро бо санаи 

инъикоси амалиёт дар реестри бахисобгирӣ ва бо санаи пардохти маҳсулоти 

фиристодашуда аз рӯйи хабарномаи бонк муқоиса намояд (ҷадвали 2.2.6). 

Ҷадвали 2.2.6. - Сарчашмаҳои иттилоотӣ ва расмиёти аудити дохилии 

баҳисобгирии даромадҳо 

Аудити раванди муҳосибӣ Расмиёти аудит 
Журналҳо ва 
регистрҳои ёрирасон 

Ҳуҷҷатҳои 
ибтидоӣ, 
регистрҳои 
аналитикии 
баҳисобгирӣ 

Журнали 6. 
Баҳисобгирии 
даромад ва натиҷаҳои 
молиявӣ 

Шартномаҳо, 
борхатҳои молӣ- 
нақлиётӣ, 
санадҳои 
иҷроиши кору 
хизмат 
 

Санҷиши мутобиқати ҳаҷми маҳсулоти 
фурўхташударо, ки дар журнал инъикос 
ёфтаанд, бо маълумоти ҳисоботи 
истеҳсолӣ. Санҷиши мувофиқати 
ҳисоботи истеҳсолӣ бо маълумоти 
ҳуҷҷатҳои ибтидоӣ. Пайгирии ҳаракати 
мавод ва маҳсулоти тайёр аз рӯйи сана. 
Муқоисаи маълумоти ҳисобҳо дар доираи 
зерҳисобҳои 10730 ва 11400 бо ҳамдигар 
ва бомаълумоти ҳисоботи истеҳсолӣ ва 
баҳисобгирии анбор.  Санҷиши дурустии 
маълумот дар бораи арзиши аслии 
маҳсулот (кор, хизмат)-и фурўхташуда. 
Муқоисаи маълумоти ҳисобнома-
фактураҳо барои баровардани маҳсулот 
бо маълумот дар бораи пардохти 
маҳсулоти тайёри фиристодашуда. 
Санҷиши дурустии мукотиботи ҳисобҳо 
бо инъикос дар баҳисобгирии ҷараёни 
фурўши маҳсулоти кишоварзӣ. 

Журнали 6 аз рўи 
кредити  ҳисобҳои 
44000,44100 
 
Қисмати II 
"Маълумоти 
аналитикӣ аз рўи 
даромадҳо аз 
фаъолияти 
кишоварзӣ" 

Сарчашма: коркарди муаллиф дар асоси [176, с. 221-262]  

Афзоиши сармоя ҳадафи асосии молиявии тиҷорат буда, даромаднокии 

сармоя таносуби асосии молиявӣ мебошад, ки дараҷаи ноил шудан ба ин 

ҳадафро тавсиф мекунад. Вобаста ба ҳаҷми сармояи худӣ, динамика ва 

сохтори он дар бораи муваффақият ва самаранокии корхона хулосаҳо 

ташаккул меёбанд. Барои боварӣ ҳосил кардан ба эътимоднокии маълумот 

оид ба сармояи саҳҳомӣ ва ҷузъҳои он зарур аст, ки манбаъҳои ташаккули 

захираҳои молиявии ба моликияти корхона гузошташуда таҳқиқ карда 

шаванд (ҷадвали 2.2.7). Дар асоси маълумот оид ба сармояи худӣ 

нишондиҳандаҳои устувории молиявӣ, қарз ва мустақилияти корхона ҳисоб 

карда мешаванд. 

Ҷадвали 2.2.7. - Сарчашмаҳои иттилоотӣ ва расмиёти аудити дохилии 

сармоя ва уҳдадориҳо 

Аудити раванди муҳосибӣ Расмиёти аудит 
Журнал-ҳо ва регистр-
ҳои ёрирасон 

Ҳуҷҷатҳои 
ибтидоӣ, регистр-
ҳои аналити-кии 
баҳисоб-гирӣ 

Журнали 7. Баҳисобгирии 
сармоя ва таъминоти 
уҳдадориҳо 

Маълумотномаи 
муҳосибӣ, 
ҳисобкуниҳо 

Сабтҳои ниҳоӣ дар журналҳо бо 
маълумоти ҳуҷҷатҳои ибтидоӣ 

муқоиса карда мешаванд, ки барои 
сабтҳо ва маълумотҳо асос буданд. 
Дар рафти тафтиш натиҷаҳои 
санҷиши пешакии дурустии 
маълумоти ҳисоботӣ дар бораи 
ҳаҷми фурўш ва арзиши аслии 
маҳсулоти кишоварзии 
фурўхташуда истифода бурда 
шавад. Санҷиши дурустии ҳисобу 
китоб барои муайян кардани 
бузургии фоида. Омӯзиши дурустии 
аз ҳисоби фоида пўшонидани 
намудҳои алоҳидаи хароҷот. 
Санҷиши тартиби ҳисоб кардани 
андоз аз даромад. Санҷиши 
дурустии мукотибаи ҳисобҳо бо 
инъикос дар баҳисобгирии 
натиҷаҳои молиявӣ. 

Журнали 7 аз рўи 
кредити  ҳисобҳои 33000. 
Ведомости 7.1. 
маълумоти аналитикии 
ҳисоби 33100 «Сармояи 
барилова» 
Ведомости 7.2. 
маълумоти аналитикии 
ҳисоби 33200 «Фоидаи 
тақсимношуда» 
Ведомости 7.3 маълумоти 
аналитикии ҳисоби 33000 
«Сармояи захиравӣ» 

Сарчашма: коркарди муаллифон дар асоси [176, с. 221-262, 9, с. 69] 

Муайян кардани сифати маълумоти баҳисобгирии муҳосибӣ бо 

истифода аз низоми аудити дохилӣ барои таъмини инъикоси боэътимоди 

амалиёти тиҷоратӣ дар реестрҳои дахлдори баҳисобгирӣ ва ҷамъбасти онҳо 

дар шаклҳои ҳисоботӣ, ки дар асоси онҳо ҳолати дороиҳо, ӯҳдадориҳо ва 

натиҷаҳои молиявии корхона арзёбӣ ва таҳлил карда мешавад, равона карда 

шудааст. Татбиқи равиши методологии аудити дохилии зикршуда мувофиқи 

мантиқи ташаккули журналҳои баҳисобгирии муҳосибӣ барои таъмини 

сифати баланди маълумоти баҳисобгирии муҳосибӣ ва ҳисоботи молиявӣ, 

инчунин баланд бардоштани мундариҷаи иттилоотии онҳо барои қабули 

қарорҳои оқилонаи идоракунӣ аз ҷониби истифодабарандагони беруна ва 

дохилӣ пешбинӣ шудааст. Дурнамои таҳқиқоти минбаъда тарҳрезии тарҳи 

ҳуҷҷатҳои кории аудитори дохилӣ мувофиқи хусусиятҳои объектҳои 

мушаххаси аудит ва технологияи баҳисобгирии онҳо мебошад, ки равандҳои 

аудити дохилиро ба расмият медарорад. 

 

2.3. Самтҳои такмили назорати дохилӣ дар низоми идоракунии 

корхонаҳои кишоварзӣ 

 

Дар шароити зиёдшавии рақобати бозорӣ, вақте ки масъалаҳои баланд 

бардоштани самаранокии назорати молиявӣ барои корхонаҳои кишоварзӣ боз 

ҳам мубрам мегарданд, ба назорати дохилӣ диққати муҳим бояд дод. 

Назорати дохилӣ на танҳо намуди махсуси амалҳои муташаккилонаи ба 

хотири ноилгардӣ ба мақсадҳо ва вазифаҳои муқарраршудаи роҳбарияти 

корхона мебошад, инчунин вай имкон медиҳад, ки равандҳои назоратӣ 

ҳангоми иброз доштани ақидаи аудитори берунӣ оид ба саҳеҳии ҳисоботи 

молиявӣ кам карда шаванд. 

Омӯзиши фаъолияти хадамоти назорати дохилӣ дар баъзе корхонаҳои 

кишоварзӣ нишон дод, ки низоми анъанавии назорати дохилии дар сохтори 

онҳо амалкунанда ба талаботи идоракунии муосир ҷавобгӯ нест, чунки он 

танҳо нишондиҳандаҳои миқдории фаъолияти хоҷагидориро бе 

баҳисобгирии нишондиҳандаҳои сифатӣ таҳлил намуда, бештар ба қабули 

қарорҳои кӯтоҳмуҳлат нигаронида шудааст. Дар муҳтавои он масъалаҳои 

муайян кардани ояндабиниҳои стратегӣ дида намешаванд, танҳо макон ва 

андозаи хароҷотро бе таҳлили мақсаднокии онҳо назорат мекунад, таъсири 

омилҳои муҳити берунии бозорӣ баҳисоб гирифта намешавад. 

Бо рушди муносибатҳои бозорӣ дар соҳаи кишоварзӣ низоми имрӯз 

амалкунандаи назорати дохилӣ дар корхонаҳои соҳа бояд такмил дода шавад. 

Он чун бахши таркибии назорати молиявӣ дар низоми идоракунии корхона 

боқӣ монда, ба ҳама ҷиҳатҳои фаъолияти молиявӣ-хоҷагидории 

истеҳсолкунандагони маҳсулоти кишоварзӣ паҳн мегардад ва бо ҳамин ба 

баландшавии масъулияти иҷтимоии соҳибкории кишоварзӣ мусоидат 

менамояд. Вобаста ба ин «метавон дар бораи ташаккули асосҳои ғоявии нави 

назорати дохилӣ, ки мавқеи онро дар низоми илмҳои иқтисодӣ ва амалияи 

хоҷагидорӣ, вазифаҳо ва принсипҳо, объектҳо ва субъектҳо, шаклҳо ва 

амалҳои онро фаро мегиранд, сухан ронд»[17, с. 48]. 

Рушди самаранок ва устувори корхонаҳои кишоварзӣ бе таҳия ва 

татбиқи стратегияи дахлдори назорати раванди истеҳсолот ва натиҷаҳои 

ноилгардидаи фаъолияти молиявӣ-хоҷагидории онҳо ғайриимкон аст. 

Назорат чун бахши ҷудонопазири механизми хоҷагидорӣ ва вазифаи 

идоракунии истеҳсолот «дар ҳама зинаҳо бояд арзёбии дурусти вазъи 

воқеиро дар корхона таъмин намуда, бо ҳамин барои таҳрир кардани 

нишондиҳандаҳои банақшагирифташудаи рушди ҳам бахшҳои сохтории 

алоҳида ва ҳам умуман корхона заминаҳо бунёд намояд»[173, с. 33]. 

Мувофиқи ақидаи муҳаққиқ В.Н. Дейнег, «низоми хуб таҳқиқшудаи 

назорати дохилии анъанавии ба талаботи меъёрии ҳуқуқӣ ва стандартҳои 

таҳиянамудаи худи корхона, ки аз ҷониби роҳбари он тасдиқ шуда ва пешакӣ 

ба санҷиши соҳаҳои муқаррарнамудаи мақомоти иҷроия нигаронидашуда 

асос ёфта, дар шароити муосири буҳрони молиявӣ ва рукуди иқтисодӣ 

самаранок нест»[46, с. 62]. Таҷрибаи фаъолияти аудиторӣ нишон медиҳад, ки 

имрӯз ба таври расмӣ иҷро гаридани вазифаҳои назоратӣ ва гузаронидани 

таҳлил бе вокуниши минбаъда ба мушкилоти ошкоршуда мақбул нест. Ба 

андешаи муҳаққиқ, равиши ба хавф нигаронидашуда ба консепсияи низоми 

назорати дохилии самаранок ҷавобгӯ мебошад. Стандартҳои дохилии аз 

ҷониби роҳбари корхона тасдиқшуда бояд асоснок, чандир ва барои ҳама 

субъектҳои назорати дохилӣ фаҳмо бошанд, муҳити назоратӣ бояд шаффоф 

ва расмиёти назоратӣ ба таври амиқ иҷро шаванд. 

Муҳаққиқ Л.В. Шуклов ташкил ва пешбурди низоми назорати 

дохилиро дар зиёда аз 50 корхонаҳо таҳқиқ намуда, камбудиҳои асосии 

низоми назорати дохилии анъанавиро дар корхонаҳои Россия ошкор 

кардааст, чун: истифодаи расмиёти назоратии куҳнашуда, норасоии 

ваколатҳо барои иҷрои назорат, тамаркузи кӯшишҳо танҳо ба барӯйхатгирӣ, 

набудани ангезаи кормандон. Дар асоси камбудиҳои ошкоршуда «метавон 

маҳакҳои асосии арзёбии низоми назорати дохилиро аз нуктаи назари 

мувофиқати низоми назорат ба стратегияи рушди корхона таҳия намуд»[192, 

с. 7]. Ба ақидаи муҳаққиқ мутобиқ намудани низоми назорати дохилии 

корхонаҳо ба принсипҳои стандартҳои байналмилалии ҳисоботи молиявӣ 

(СБҲМ) гузариш ба сабки идоракунии ба рушди корхона нигаронидашударо 

ифода мекунад. 

Е.С. Колесов равиши таҳиянамудаи худро ба ташкили низоми 

самараноки назорати дохилӣ бо баҳисобгирии муқаррароти СБА изҳор 

намудааст. Муҳаққиқ ба унсури низоми назорати дохилӣ, чун омода 

намудани иттилоот барои қабули қарорҳо оид ба идоракунии хавф таваҷҷуҳи 

хоса зоҳир намудааст. Ба андешаи ӯ, «ҳисоботи мунтазам оид ба хавфҳои 

бештар паҳнгардида ва тадбирҳо барои кам кардани онҳо таъсирнокии ҳам 

менеҷменти хавф ва ҳам назорати дохилии самаранокии ба хавф 

нигаронидашударо чун зернизоми низоми умумии назорати дохилӣ баланд 

мебардоранд»[82, с. 183]. 

Ба андешаи муҳаққиқон И.П. Комиссарова ва Н.С. Белогина, ба қарор 

оид ба интихоби амсилаи низоми назорати дохилӣ муносибати роҳбарони 

корхона таъсири калидӣ мерасонад. Баъзе роҳбарон таҷрибаи пешқадамро 

омухта, ба усулҳо ва воситаҳои пешрафтаи назорат таваҷҷуҳ мекунанд. 

Дигарон, баръакс, мушкилоти мавҷударо сарфи назар мекунанд ва бо тарҳи 

анъанавии ба муқаррар кардани зуҳуроти дорои хавф бидуни вокуниши 

минбаъда ба онҳо кор мекунанд. Бинобар ин, муҳаққиқон барои бунёди 

низоми назорати дохилии таъсирбахш пешниҳод менамоянд, ки «роҳбарияти 

ҳолдинг бояд фазои назорати ҳамафарогирро ташкил кунад, роҳбарони 

тамоми зинаҳо  бояд бо намунаи шахсӣ стандартҳои ахлоқии баландро 

намоиш диҳанд»[83, с. 12]. 

Ба андешаи Л.Ф. Бердникова, «низоми назорати дохилӣ танҳо он гаҳе 

самаранок кор мекунад, ки агар дар корхона иртибот дар байни тамоми 

шуъбаҳо ва воҳидҳои сохтории он ба таври муносиб ба роҳ монда шавад»[19, 

с. 95]. 

Аксари олимон ва муҳаққиқон ҷонибдор ҳастанд, ки дар сохтори 

идоракунии корхонаҳои тиҷоратӣ воҳиди сохтории махсус (хадамот, шуъба)-

и аудити дохилӣ ҷудо карда шавад. Ҳамин тавр, муаллиф Е.С. Федотова 

чунин меҳисобад, ки аудити дохилӣ унсури ҳатмии сохтори ташкилии 

субъекти иқтисодӣ мебошад ва онро бо хадамоти вазифавии ба роҳбарияти 

олӣ тобеъбуда, ки фаъолияти назоратӣ ва машваратии ба ноилгардии 

ҳадафҳои стратегӣ дар шароити номуайянии муҳити атроф 

нигаронидашударо ба ҷо меорад, шабеҳ медонад[171, с. 20]. 

Боиси таассуф аст, ки на ҳама роҳбарон ва мутахассисони корхонаҳои 

кишоварзии Ҷумҳурии Тоҷикистон, хоса корхонаҳои бахши соҳибкории хурд 

(хоҷагиҳои деҳқонӣ) муҳиммии таъсис додани хадамоти назорати дохилиро 

дарк кардаанд. Бинобар ин, дар аксари корхонаҳои кишоварзии мамлакат 

хадамоти назорати дохилӣ умуман амал намекунанд. Дар корхонаҳои 

кишоварзие, ки дар шакли ҷамъиятҳои саҳомӣ таъсис дода шудаанд, тибқи 

талаботи қонунгузорӣ хадамоти назорати дохилӣ мавҷуд мебошанд, вале он 

ҷо таҳлили самаранокии фаъолияти низоми назорати дохилӣ ба ҷо оварда 

намешавад. Мавҷуд будани низоми баҳисобгирӣ ва назорати дохилӣ дар 

ҷамъиятҳои саҳомӣ аз зарурати ташаккули иттилоот оид ба ҳар як амалиёти 

фаъолияти хоҷагидорӣ, аз ҷумла амалиёти хоҷагидории бо истифодабарии 

захираҳои моддӣ, меҳнатӣ ва молиявӣ алоқаманд бармеояд, ки ин барои 

баланд бардоштани самаранокии фаъолияти молиявӣ-хоҷагидории корхона 

имкон медиҳад. 

Дар корхонаҳои кишоварзӣ на ҳама гурӯҳҳои истифодабарандагон ба 

иттилооти дар хадамоти назорати дохилӣ ва баҳисобгирии муҳосибӣ 

бунёдшаванда дастрасии баробар доранд. Одатан дастрасии бемаҳдудро ба 

ин гуна иттилоот танҳо маъмурият ва қисман соҳибмулкон доранд. Бинобар 

ин, дар корхонаҳои кишоварзӣ назорати дохилиро тавре бояд ташкил намуд, 

ки имкони пешниҳодкунии иттилооти зарурӣ барои ҳадафҳои идоракунӣ дар 

зинаҳои гуногуни тобеияти идоравӣ, бо талаботи гуногун ба пуррагӣ, шакл 

ва муҳтавои он амалӣ карда шавад. 

Назорати дохилӣ дар низоми идоракунии корхонаҳои кишоварзӣ танҳо 

дар алоқамандӣ бо дигар вазифаҳои идоракунӣ самаранок амал карда 

метавонад. Ҳамин тавр, баҳисобгирии муҳосибӣ, назорати дохилӣ ва таҳлили 

фаъолияти хоҷагидорӣ бо ҳам алоқамандии зич доранд. Алоқамандии 

байниҳамдигарии равандҳои назоратӣ, баҳисобгирӣ ва таҳлилӣ имкон 

медиҳад, ки масъалаи таъминоти иттилоотии идоракунии корхона ба таври 

муносиб ҳалли худро дарёбад. Дар ин маврид низоми баҳисобгирии 

муҳосибии дар асоси СБҲМ амалкунанда метавонад ба ноилгардии 

мақсадҳои идоракунии корхонаҳои кишоварзӣ бештар мусоидат кунад. 

Ногуфта намонад, ки худи СБҲМ низ аз камбудиҳо холӣ нестанд. 

Буҳрони молиявии ҷаҳонӣ камбудиҳои муҳими муносибатҳои бозории 

муосир, пеш аз ҳама норасоии иттилоотро дар ҳисоботи молиявии 

корхонаҳои кишоварзии ҳисоботи молиявии худро дар асоси СБҲМ 

тартибдиҳанда ошкор намуд. Дар ҳисоботи молиявӣ норасоии ахбор оид ба 

вазъи молиявии оянда, мавҷудият ва бузургии хавфҳои соҳибкорӣ дар 

корхонаҳои кишоварзӣ ба назар мерасад. 

Низоми ҳамсонкардашудаи баҳисобгирии муҳосибӣ дар шакли СБҲМ 

чашмдоштҳои истифодабарандагонро оид ба имкониятҳои огоҳ намудани 

онҳо аз эҳтимоли рух додани  вазъи буҳронӣ ва зиёд шудани хавфҳои 

тиҷоратӣ  тасдиқ накард. Наметавон гуфт, ки ҷомеаи ҷаҳонии муҳосибон ва 

аудиторҳои касбӣ камбудиҳои дар ҳисоботи молиявии тибқи СБҲМ 

омодашавандаро нодида мегирифт. Муноқишаҳои молиявӣ вобаста ба тороҷи 

оммавии моликияти саҳомӣ дар ширкатҳои америкоӣ ва фурӯпошии яке аз 

ширкатҳои аудитории бузургтарини ҷаҳонӣ «Артур Андерсен» дар соли 1998 

ба такмили минбаъдаи низоми назорати дохилӣ ва кушодадиҳии иттилоот 

дар ҳисоботи молиявӣ такон бахшиданд[132, с. 22]. 

Дар Ҷумҳурии Тоҷикистон муҳосибони корхонаҳои  кишоварзӣ 

аҳамияти гузариши низоми баҳисобгирии муҳосибӣ ба стандартҳои 

байналмилалиро нодида гирифтанд, «барои ҳалли масъалаҳои ислоҳот дар 

мамлакат пеш аз ҳама кормандони омодагии касбӣ ва дониши басандадошта 

лозим мебошанд»[65, с. 4].Ба ин хотир, зарур аст, ки дар корхонаҳои 

кишоварзӣ баландбардории тахассуси кормандони хадамоти баҳисобгирӣ ва 

назорати молиявӣ ба таври мунтазам ба роҳ монда шавад. Ғайр аз ин, 

ҳангоми татбиқи низомҳои назоратии чандир масъалаи дар асоси озмун 

интихоб кардани кормандон (аудиторҳо, муҳосибон-коршиносон, 

менеҷерҳои молиявӣ) мубрамии хоса пайдо мекунад. Дар ин маврид 

диққатро на танҳо ба сатҳи омодагии касбии  мутахассисон, инчунин ба 

сифатҳои кории шахсони довталаби ишғоли ин ё он вазифа дар сохтори 

назорат бояд равона намуд. 

Низоми назорати дохилии истифодабарии захираҳо дар корхонаи 

кишоварзӣ бе муайянкунии аниқи салоҳияти мақомоти назоратии субъекти 

хоҷагидорӣ фаъолияти самаранок бурда наметавонад. Ҷудо намудани 

салоҳияти назоратии бахшҳои сохторӣ кори дохилии ҳар як корхона мебошад 

ва аз ҳамкории байниҳамдигарии низоми идоракунии корхона, идоракунии 

хавфҳо ва худи хадамоти назорати дохилӣ вобаста аст. Ташкили ҳамкории 

натиҷаноки бахшҳои сохтории бо идоракунӣ машғулбуда, боз як мушкилоти 

дигаре дар баҳодиҳии самаранокии фаъолияти хадамоти назорати дохилӣ 

мебошад. Тарҳи ҳамкории бахшҳои сохтории корхонаи кишоварзӣ ҳангоми 

иҷрои чорабиниҳои назоратӣ дар расми 2.3.1 тасвир шудааст. 

Ҳамин тавр, фаъолияти самараноки назорати дохилӣ рушди тамоми 

вазифаҳои идоракунӣ ва бахшҳои сохтории корхонаи кишоварзӣ, ягонагии 

мутаносибонаи амалкунии ҳама унсурҳои назорати дохилиро дар назар 

дорад.  

Дар шароити муосири рушди истеҳсолоти кишоварзӣ ба муҳтавои 

назорати дохилӣ талаботи хоса пешниҳод карда мешавад. Унсури асосии 

муҳтавои назорати дохилӣ ин иттилооти назоратӣ - аудиторӣ мебошад, ки 

бояд бамаврид, боэътимод, фаврӣ, пурра, саҳеҳ, даркшаванда ва барои 

идоракунӣ муфид бошад. Вобаста аз ин мақсад ва вазифаҳои назорати 

дохилӣ, ҷиҳатҳои ташкилӣ, расмиёти назоратӣ, технология ва алгоритмҳои 

коркарди маълумот, тарзҳо ва шаклҳои пешкаш кардани ахбор, давраҳои 

гирифтани ахбор, инчунин шакли ҳуҷҷатнигории натиҷаҳои раванди 

назорати дохилӣ бояд муайян карда шаванд. 

Расми 2.3.1. - Ҳамкории бахшҳои сохтории корхона ҳангоми пешбурди назорат 

Сарчашма: муаллиф дар асоси омӯзиши адабиёт таҳия кардааст[35; 43; 89] 

Истифодаи самараноки иттилооти назоратӣ ва умуман рушди назорати 

дохилӣ дар низоми идоракунии истеҳсолоти кишоварзӣ бо роҳи пурра ба ҷо 

овардани вазифаҳои он дар асоси такмили методология ва пояҳои рушд 

имкон дорад. Ин ҷиҳатҳо бояд ҳангоми таҳия намудани асосҳои назариявӣ ва 

Аудити дохилӣ – фаъолият оид ба баҳодиҳӣ ва беҳгардонии 

низомҳо 

Идоракунии 

корхона 

Идоракунии хавф Назорати дохилӣ 

Баҳодиҳии роҳбарияти 

иҷроия, назорати 

ташкил ва самаранокии 

иртиботи байни 

шахсони ба идоракунии 

корхона машғул, 

аудиторҳои берунӣ ва 

дохилӣ, инчунин 

менеҷмент 

 

 

  

Ҳамтосозӣ ва 

арзёбии хавфҳои 

муҳим 

Рушди назорати 

дохилӣ ва 

идоракунии хавф 

Ошкор кардани 

ҳолатҳои 

суиистифода 

Баҳодиҳии назорати 

дохилӣ 

Санҷиши иттилоот, 

тафтишоти махсус 

Санҷиши амалҳо 

Санҷиши 

мувофиқати низом 

бо санадҳои меъёрӣ 

тавсияҳои амалӣ барои бунёд намудани низоми самараноки назорати дохилӣ 

ба ҳисоб гирифта шаванд. 

Дар шароити рушди худ назорати дохилӣ минбаъд метавонад ба 

низоми контроллинги фаврӣ (ҷорӣ) ва стратегӣ мубаддал гардад. Барои ин 

низоми назорати дохилӣ чунин вазифаҳои асосии назоратиро бояд иҷро 

кунад[88, с. 46]: 

- муқаррар кардани саҳеҳии ҳисоботи молиявии корхона, мувофиқат бо 

қонунгузорӣ, мақсаднокӣ ва асоснокии иқтисодии амалиёти хоҷагидорӣ; 

- мусоидат намудан ва ёрӣ расонидан дар ташкили дурусти 

баҳисобгирии муҳосибӣ ва тартибдиҳии ҳисоботи молиявии корхона; 

- таъмин намудани истифодабарандагони дохилӣ бо ахбори 

воқеъбинона аз натиҷаҳои назорати дохилӣ; 

- ташхис ва экспертизаи низоми баҳисобгирии муҳосибӣ ва 

тартибдиҳии ҳисоботи молиявӣ бо мақсади муайян кардани мувофиқати он 

бо санадҳои меъёрии амалкунанда, санадҳои дохилӣ ва ҳуҷҷатҳои муассисии 

корхона, хусусиятҳои корхона бо баҳисобгирии намуди фаъолияти иқтисодӣ 

ва асосноккунии пешниҳодҳо доир ба ошкоркунии камбудиҳо дар фаъолият 

ва тамоилот аз меъёрҳои муқарраршуда; 

- таҳия намудани лоиҳаҳои баландбардории самаранокии фаъолияти 

хоҷагидорӣ бо роҳи ба кор даровардани низоми амиқи масъулияти моддии 

муассисон ва кормандон, такмили стратегияи идоракунӣ, бахусус стратегияи 

молиявӣ, инчунин сиёсати баҳисобгирӣ ва андозбандӣ; 

- расонидани ёрии машваратӣ ба низоми идоракунӣ дар ҳалли 

мушкилоти ҷорӣ ва дарозмуҳлати фаъолияти молиявӣ-хоҷагидории корхона 

дар доираи имконоти назорати дохилихоҷагӣ. 

Контроллинг дар адабиёт ба таври гуногун шарҳ дода шудааст. Баъзе 

муаллифон чунин ақида доранд, ки контроллинг – ин ҳамон назорати дохилӣ 

аст, баъзеҳо контроллингро бо баҳисобгирии идоракунӣ[35, с. 112], дигарҳо 

бо аудит (аудити дохилӣ)[115, с. 124] тавъам медонанд. Тарҷумаи калимаи 

«контроллинг» (controlling) аз забони англисӣ «назорат кардан», «дар таҳти 

назорат нигоҳ доштан»-ро мефаҳмонад. Дар забони англисӣ пасоянди «ing» 

раванди давомдорро ифода мекунад. Ба қавли дигар, контроллинг – ин 

раванди давомдор, яъне расмиёти назоратии беист иҷрошаванда мебошад.  

Ба ақидаи олими немис А. Дайле асосгузори ғояи контроллинг 

«контроллинг – ин раванде мебошад, ки чун аз худ кардани вазъи иқтисодии 

корхона фаҳмида мешавад. Ҳар як менеҷер барои татбиқи контроллинг 

масъулият мебарад. Худи назоратчӣ бояд менеҷери соҳаи контроллинг 

бошад»[44, с. 11]. 

Дар Германия контроллинг гуфта аксаран низоми баҳисобгирӣ ва 

таҳлили хароҷот ва натиҷаҳои фаъолияти молиявӣ-хоҷагидории корхонаро 

мефаҳманд. Вазифаҳои контроллинг дар ғояи америкоӣ «банақшагирии 

дохиликорпоративӣ, тартиб додани ҳисобот оид ба иҷрои нақшаҳо, 

машваратдиҳӣ, таҳияи сиёсати андоз, тартиб додани ҳисобот барои мақомоти 

давлатӣ, ревизия, таҳқиқоти иқтисодӣ мебошанд»[125, с. 42]. 

Мувофиқи ақидаи мутахассиси соҳаи баҳисобгирии идоракунӣ аз 

Федератсияи Россия М.А. Вахрушина контроллинг ва баҳисобгирии 

идоракунӣ як навъ механизми худтанзимкунӣ дар корхона мебошанд, алоқаи 

баръаксро дар раванди идоракунӣ таъмин менамоянд. Ӯ чунин меҳисобад, ки 

«ҳам контроллинг ва ҳам баҳисобгирии идоракунӣ мутобиқшавии низоми 

мавҷудаи баҳисобгирии муҳосибиро ба талаботи иттилоотии шахсони 

идоракунанда таъмин мекунанд, инчунин равандҳои банақшагирӣ, назорат ва 

танзимкуниро ҳамоҳангӣ ва дастгирӣ мекунанд»[34, с. 17]. 

Ба андешаи мо, контроллинг мафҳумҳои гуногуни унсурҳои 

идоракуниро ҷамъбаст мекунад, мафҳуми бисёрҷанба ва нисбат ба мафҳуми 

назорати дохилӣ васеътар аст. Соҳаи фаъолияти контроллинг бо назорати 

дохилӣ маҳдуд намешавад, бинобар ин, онро набояд чун шакли назорати 

дохилӣ баррасӣ кард. Контроллинг чун ҳамоҳангсозии тамоми соҳаҳои 

идоракунӣ воситаи умумии ташкил ва танзимкунии раванди идоракунии 

корхона мебошад. Ҳадафҳои контроллинг бевосита аз ҳадафҳои корхона 

бармеоянд ва метавонанд дар ноилгардии сатҳи зарурии фоида ва 

даромаднокӣ дар корхона ҳангоми дараҷаи муқарраршудаи бозоргирии 

дороиҳои он ифода ёбанд. Вазифаҳои контроллинг аз ҳадафҳои дар назди 

корхона гузошташуда муайян мегарданд ва он намудҳои фаъолияти 

идоракуниро дар бар мегиранд, ки ноилгардии ин ҳадафҳоро таъмин 

мекунанд. Инҳо метавонанд баҳисобгирӣ, дастгирии раванди банақшагирӣ, 

назорати иҷрои нақшаҳо, арзёбии равандҳои иқтисодии дар корхона 

ҷоришаванда, ошкоркунии тамоилот ва сабабҳои онҳо ва таҳияи тавсияҳо 

барои ҳайати роҳбарикунанда оид ба бартараф кардани сабабҳои ба тамоилот 

боисшуда бошанд. 

Вазифаи асосии контроллинги фаврӣ – ёрӣ расонидан (ҳамоҳангсозӣ, 

танзимкунӣ) дар ноилгардии ҳадафҳои ҷорӣ, ки аксаран дар намуди 

қиматҳои миқдорӣ ифода меёбанд, яъне иҷрои нақшаи ҷории фаъолияти 

корхона мебошад. Вазифаи асосии контроллинги стратегӣ – истифодаи 

самараноки бартариҳо ва бунёди иқтидори нав барои фаъолияти бобарори 

корхона дар оянда, ёрӣ расонидан дар таҳияи ҳадафҳо ва нақшаи стратегии 

рушди корхона мебошад. Ҳадафи контроллинги стратегӣ таъмин кардани 

рушди корхона ва ноилгардии ҳадафҳои умумии он мебошад. Контроллинг 

тамоми вазифаҳои идоракунӣ ва ҷараёнҳои иттилоотиро барои қабули 

қарорҳои идоракунии фаврӣ ва стратегӣ, инчунин танзимкунии равандҳои 

хоҷагидорӣ ҳамгиро менамояд. 

Ҳамин тавр, назорати дохилӣ дар ҳолати рушди худ чун бахши 

ҷудонопазири контроллинг ба ҳисоб рафта, барои бартараф кардани талафоти 

захираҳо ва ба ҷо овардани табаддулоти зарурӣ ва саривақтӣ хизмат мекунад. 

Дар низоми мазкур аудити дохилӣ на танҳо назорати муфассали ҳифзи 

дороиҳоро анҷом медиҳад, инчунин сифати менеҷментро арзёбӣ мекунад. Мо 

дар натиҷаи омӯзиши худ бо тарҳи «назорати дохилӣ – аудити дохилӣ – 

идоракунии истеҳсолот - контроллинг» муқаррар намудем, ки назорати 

дохилӣ чун вазифаи идоракунӣ барои идоракунии то давраи ислоҳоти низоми 

иқтисодӣ (то солҳои 1990) хос аст, аудити дохилӣ зернизоми нисбатан 

рушдёфтаи назорати дохилӣ мебошад, ки муносибатҳои нави бозорӣ нисбат 

ба он талаботи иловагӣ  пеш гузоштаанд. Аз ин рӯ, муҳтавои аудити дохилӣ 

дорои хусусиятҳои фарқкунандаи назаррас мебошад, аз ҷумла дар мавриди 

гузаронидани таҳлили молиявию иқтисодии фаъолияти корхона. Инчунин 

бояд қайд кард, ки муҳтавои мушаххаси идоракунии истеҳсолоти кишоварзӣ 

аз низоми зервазифаҳои мушаххас муайян мегардад. Вобаста ба он ки ба 

низоми идоракунии истеҳсолоти кишоварзӣ метавонад вазифаи аудити 

дохилӣ ворид карда шавад, сифати идоракунӣ дигар мешавад, он нисбатан 

асоснок ва ба дигаргуниҳо тобовар мегардад. Дар ин асос низоми назорати 

дохилӣ дар оянда ба низоми контроллинг чун воситаи ҳамгирокунандаи 

маҷмуи вазифаҳои идоракунии истеҳсолоти кишоварзӣ ба хотири ҳифзи он аз 

муфлисшавӣ мубаддал мегардад. 

Тавре мусаллам аст, амалкунии ҳамагуна низоми идоракунӣ ба алоқаи 

мустақим ва баръакси байни субъект ва объект асос меёбад. Алоқаи 

мустақим натиҷаҳои амалҳои таъсирасони барои таҳияи қарорҳои идоракунӣ 

истифодашавандаро таъмин мекунад. Алоқаи баръакс сифати гузаронидани 

назоратро ҷамъбаст мекунад, оид ба дараҷаи таъсири он ба объект дарак 

медиҳад. Ҳамин тавр, назорати дохилӣ алоқаи баръаксро дар тарҳи назорат 

ифода ва татбиқ мекунад. Алоқаи баръакс барои таҳия намудани қарорҳои 

идоракунӣ чун асос хизмат мекунад: дар мадди аввал ҷиҳати беҳгардонии 

амалкунии объекти назорати дохилӣ, дуюм – самти ташкилӣ ҷиҳати такмил 

ва рушди фаъолияти худи субъектҳои назорати дохилӣ. Бинобар ин, худи 

мавҷудияти алоқамандии байни субъект ва объекти назорат ташаккул ва 

рушди унсури назоратии раванди идоракуниро чун низом муайян мекунад. 

Дар шароити имрӯзаи фаъолияти корхонаҳои кишоварзӣ объектҳо ва 

субъектҳои назорати дохилӣ бо хусусиятҳои хоси худ фарқ мекунанд, ки аз 

боиси ҳудудҳои иҷрои назорати дохилӣ ва ҳам ҳайати иҷрокунандагон ба 

миён меоянд. Ба сифати объектҳои назорати дохилӣ «ҳам захираҳои 

иқтисодии алоҳида ва ҳам равандҳои тиҷоратии фарогирандаи тамоми 

ҷанбаҳои фаъолияти кишоварзӣ баромад мекунанд. Субъектҳои назорати 

дохилӣ ҳам назоратчиёни касбӣ (штатӣ ва даъватшуда) ва ҳам кормандони 

хадамоти дигари идоракунии дорои ваколатҳои дахлдор мебошанд»[17, с. 

48]. 

Тавре маълум аст, дар низоми назорати дохилӣ се унсури асосӣ ҷудо 

карда мешавад: 

- муҳити назоратӣ (муносибатҳои байниҳамдигарии байни воҳидҳои 

сохтории корхона); 

- низоми баҳисобгирии муҳосибӣ (сиёсати баҳисобгирӣ ва бахшҳои 

он); 

- расмиёти назоратӣ (санҷишҳои махсуси аз ҷониби кормандони 

корхона гузаронидашаванда). 

Талаботи асосӣ ба иттилоот оид ба вазъи молиявии корхона, ки дар 

низоми баҳисобгирии муҳосибӣ ташаккул меёбад, саҳеҳӣ ва пуррагӣ 

мебошад. Риоя нагардидани қоидаҳои пешбурди баҳисобгирии муҳосибӣ 

сурати вазъи молиявии корхонаро таҳриф намуда, эҳтимолияти содир 

намудани хатоҳои муҳим пайдо мешавад, «низоми баҳисобгирии муҳосибии 

дуруст роҳандозишуда ба самаранокии ташкили истеҳсолот тавассути қабули 

қарорҳои идоракунии асоснок таъсири муҳим мерасонад»[173, с. 33]. 

Ташкили назорат на танҳо бунёд намудани низоми оқилонаи назорати 

дохилиро бо роҳи такмили методология, методика ва техникаи он, балки 

инчунин амалкунии самараноки аудити дохилиро дар ҳар як корхонаи 

кишоварзӣ талаб мекунад. Ин аз сатҳи касбияти кормандони хадамоти 

назоратӣ ва иқтидори касбии мутахассисон дар низоми идоракунии 

корхонаҳои кишоварзӣ вобаста аст. Ба ин хотир, роҳандозӣ намудани низоми 

муттасили баландбардории касбияти кормандони иҷрокунандаи вазифаҳои 

назорати дохилӣ ва дигар кормандони идоракунандаи корхона бо роҳи 

ташкил намудани курсҳои омӯзишии махсус барои онҳо зарур аст. Ғайр аз 

ин, ҳангоми татбиқи низомҳои чандири назорат масъалаҳои интихоби 

кормандон (муҳосибон, аудиторҳо, менеҷерҳои молиявӣ) дар асоси озмун 

мубрамии махсус доранд. Дар баробари ин, на танҳо ба сатҳи дониш ва 

касбияти кормандон, инчунин ба сифатҳои кории довталабон бояд диққат 

дод. 

Хадамоти назорати дохилӣ метавонад дар шакли шуъбаи махсус таъсис 

дода шавад, ки воҳиди сохтории алоҳидаи идоракунии корхона буда, танҳо 

ба роҳбари корхона тобеъ бошад. Ба вазифаи сардори хадамоти назорати 

дохилӣ мутахассисони соҳибкасби дорои маълумоти олии иқтисодӣ, собиқаи 

кории муҳосибӣ, шаҳодатномаи муҳосиб ё аудитори касбӣ таъйин карда 

мешаванд. Роҳбари корхона бояд барои кори муносиби хадамоти назорати 

дохилӣ тамоми шароити заруриро фароҳам орад. 

Мусаллам аст, ки барои амал кардани низоми назорати дохилӣ 

бахшҳои даромадгоҳ ба низом, баромадгоҳ аз низом ва механизм – воситае, 

ки низомро ба кор дарорад ва шароити кори муътадили механизм зарур 

мебошанд. Маҷмуи марказҳои масъулият ва техникаи назорат механизми 

назорати дохилиро ташкил медиҳанд. Бояд қайд кард, ки иттилооти ба низом 

дохилшаванда ва аз низом бароянда асоси алоқамандии марказҳои 

масъулияти гуногунро ташкил медиҳанд. 

Маркази масъулият – ин бахши корхонаи кишоварзӣ мебошад, ки 

барои он ҳам захираҳои истеҳсолӣ ва ҳам хароҷот, инчунин даромади 

гирифташуда назорат карда мешаванд. Зимнан роҳбари маркази масъулият 

барои раванди ташаккули ин нишондиҳандаҳо масъул аст. Ба марказҳои 

масъулият дар корхонаҳои кишоварзӣ инҳо мансуб мебошанд: умуман 

корхона, коргоҳ, қитъаи фаъолият, ки онро шахси масъул (менеҷер) роҳбарӣ 

мекунад. Дар ин маврид менеҷер дорои ҳуқуқ ва имконияти қабул кардани 

қарорҳои идоракуниро дар доираи қитъаи фаъолияти худ (ферма, бригада ва 

ғ.) дорад. 

Ҳар як маркази масъулият одатан аз якчанд маконҳои хароҷот иборат 

аст ва ба ғайр аз ин, хароҷотеро дар бар мегирад, ки макони пайдошавии 

муайян надоранд. Макони хароҷот воҳиди сохтории алоҳидаи корхона 

мебошад, ки дар он хароҷот ба ҷо оварда мешавад. Марказҳои масъулият 

аксаран аз рӯйи принсипи вазифавӣ ҷудо карда мешаванд, чун: истеҳсол, 

таъминот, фурӯш, идоракунӣ. Дар ин маврид ба таъсиси марказҳои 

масъулият сохтори истеҳсолӣ ва ташкилии корхона таъсири ҳалкунанда 

мерасонанд. Ҳамин тавр, маркази масъулият бахши низоми идоракунии 

корхона мебошад ва чун ҳамагуна низоми дигар дорои даромадгоҳ ва 

баромадгоҳ мебошад. Даромадгоҳ – ашёи хом, мавод, хароҷоти меҳнат ва 

ҳаргуна хизматрасониҳо, баромадгоҳ – маҳсулот (хизматрасонӣ) мебошад, ки 

ба дигар маркази хизматрасонӣ мегузарад ё ба берун фурӯхта мешавад. 

Фаъолияти ҳар як маркази масъулият метавонад аз нигоҳи самаранокии 

амалкунии худ арзёбӣ карда шавад. 

Нисбат ба марказҳои масъулияти гуногун ва намудҳои фаъолияти онҳо 

метавонанд шаклҳои гуногуни назорати дохилӣ ба кор бурда шаванд. Чунин 

ақида вуҷуд дорад, ки амалигардонии назорати дохилиро дар марказҳои 

масъулият ба таври дигар назорати идоракунӣ меноманд. Дарвоқеъ, дар асоси 

баррасии масъалаҳои роҳбарияти корхона оид ба ташкили назорати дохилӣ 

робитаи ногусастании низоми назорати дохилӣ бо ду зернизоми 

баҳисобгирии муҳосибӣ - баҳисобгирии молиявӣ ва баҳисобгирии идоракунӣ 

мушоҳида мешавад. Маҳз аз ҳамин сабаб, ба фикри мо, ду низом бояд фарқ 

карда шавад: низоми назорати дохилии молиявӣ ва низоми назорати дохилии 

идоракунӣ. 

Масъалаи дигар, ки бо рушди стратегии назорати дохилӣ дар 

корхонаҳои кишоварзӣ марбут аст, ҷанбаи қаблии муайян кардани доираи 

субъектҳои назорати дохилӣ мебошад. Роҳбари корхона ташкилкунанда ва 

ҳамоҳангсози низоми назорати дохилӣ буда, дурустӣ ва кори мавзун, 

ҳамоҳангии дохилӣ ва берунӣ, пайдарпайӣ ва мунтазамии назоратро таъмин 

мекунад. Ӯ дастурҳои вазифавии кормандони дахлдори корхонаро тасдиқ 

намуда, барои ҳар як корманд ва зинаи низоми идоракунӣ доираи масъалаҳои 

назоратшавандаро муқаррар мекунад. Ҳамчунин ба субъектҳои назорати 

дохилӣ сариқтисодчӣ, кормандони шуъбаи банақшагирӣ-иқтисодӣ, 

роҳбарони воҳидҳои сохторӣ, шахсони масъули моддӣ, комиссияҳои 

ревизионӣ (ревизор) низ мансуб мебошанд. Дар раванди иҷрои назорати 

дохилӣ мутахассисон-технологҳо, ки роҳбарии технологӣ, техникӣ, ташкилӣ-

иқтисодии самти дахлдори истеҳсолоти кишоварзиро анҷом медиҳанд ва 

хадамоти тобеи онҳо иштирок мекунанд. 

Субъектҳои назорати дохилӣ мунтазам санҷиши саривақтӣ ва сифати 

иҷрои амалиёти технологӣ, риояи қоидаҳои ҳифзи меҳнат, техникаи 

бехатарӣ, муҳофизат аз сӯхтор, тартиботи дохилии меҳнатро мегузаронанд. 

Вазифаҳои назоратии мушаххаси роҳбарони воҳидҳои сохторӣ ва шахсони 

масъул бо дастурамалҳои вазифавӣ муайян карда мешаванд. 

Ба хотири рушди низоми назорати дохилӣ дар соҳаи кишоварзӣ аз 

нуктаи назари иштирок дар фаъолияти умумии назорати дохилӣ дар 

корхонаи кишоварзӣ тақсим намудани субъектҳои назорати дохилӣ аз рӯйи 

зинаҳои ташкилӣ-идоракунии дахлдор зарур аст (расми 2.3.2). 

Ҳамин тавр, рушди низоми назорати дохилӣ раванди муттасил буда, 

дар асосноккунӣ ва татбиқи шаклҳо, усулҳо, тарзҳо ва роҳҳои оқилонаи 

бунёд ва такмили он, инчунин муносибгардонии ҷиҳатҳои алоҳидаи он, 

назорат ва ошкоркунии камбудиҳои он дар асоси арзёбии ҳамешагии 

мувофиқати шароити дохилӣ ва берунии амалкунии корхона ифода меёбад. 

Дар ҳар як корхонаи кишоварзии алоҳида вобаста аз шароити дохилӣ 

ва берунӣ, инчунин сатҳи самаранокии он метавон низоми назорати 

дохилиро ба таври хоса рушд дод. Аммо як қатор қонуниятҳо ва усулҳои 

умумии баланд бардоштани самаранокии амалкунии низоми назорати дохилӣ 

мавҷуд мебошанд, ки барои аксари корхонаҳои кишоварзии бузург ва миёна 

мувофиқат мекунанд. Тавсияҳои алоҳида бо вуҷуди нокифоягии захираҳо 

барои бунёди низоми назорати дохилии самаранок, метавонанд барои 

корхонаҳои хурд низ мақбул бошанд. 

Расми 2.3.2. – Ҷудокунии субъектҳои назорати дохилӣ дар корхонаҳои 

кишоварзӣ вобаста ба зинаҳои тобеияти ташкилӣ-идоракунӣ 

Сарчашма: муаллиф дар асоси омӯзиши маводи таҳқиқот таҳия кардааст 

Дар мавриди сохтори гуногуни идоракунӣ дар корхонаҳои кишоварзӣ 

якчанд тарзҳои имконпазири ташкили хадамоти назорати дохилиро тавсия 

медиҳем: таъсис додани шуъбаи аудити дохилӣ, ки стратегия ва тактикаи 

умумии назоратро дар корхона муайян мекунад ва кори тамоми бахшҳои 

худро дар воҳидҳои сохтории корхона роҳбарӣ мекунад; ташкил кардани 

Зинаҳои тобеияти ташкилӣ-идоракунӣ 

шуъбаи умумии хадамоти аудити дохилӣ, ки дар баробари кори дар боло 

номбаршуда инчунин вазифаҳои машваратиро иҷро мекунад ва дар ҳолатҳои 

зарурӣ ба муттаҳидкунӣ ва мувофиқакунии кӯшишҳои дахлдор мусоидат 

мекунад; ташкили шуъбаҳои алоҳидаи аудити дохилӣ дар тамоми филиалҳо 

ва воҳидҳои сохтории калон; ташкили хадамоти назорати дохилӣ аз рӯйи 

вазифаҳо барои корхонаҳои хурд ва миёна мақбул аст. Ба корхонаҳое, ки 

дорои намудҳои сершумор ва гуногуни фаъолият мебошанд ва шароити 

технологӣ, ташкилӣ ва идоракунии махсус доранд, ташкили назорат аз рӯйи 

намудҳои фаъолият тавсия дода мешавад. 

Таҷрибаи мавҷударо ҷамъбаст намуда, бо назардошти иловаҳои 

дахлдор мо самтҳои зеринро оид ба баланд бардоштани самаранокии беҳтар 

намудани назорати дохилӣ пешниҳод менамоем: 

1. Пешгирии дастрасии беиҷозат ба дороиҳо ва файлҳо. 

2. Системаи амнияти дороиҳо ва файлҳо. 

3. Танзими фаъолият дар асоси схемахои махсуси пайдарпайии 

амалиёт. 

4. Ҷорӣ намудани технологияҳои нави иттилоотӣ ба равандҳои асосии 

идоракунӣ. 

5. Талабот ба далели ҳуҷҷатии анҷоми кори санҷишӣ. 

6. Давра ба давра аз нав таксим кардани уҳдадорихо дар байни 

кормандон. 

7. Бо назардошти таносуби объектхои идоракунӣ. 

8. Тақвият додани афзалияти назорати пешакӣ. 

9. Истифодаи маълумот дар бораи инҳироф дар санҷишҳои қаблӣ. 

10. Маҷмӯи системаҳои сахт ва чандир барои банақшагирии фаъолияти 

ташкилот. 

11. Фаъолияти ҳамзамон якчанд каналҳои интиқоли иттилоот ба 

системаи алоқаи тиҷории субъекти хоҷагидор.

БОБИ 3. САМТҲОИ ТАКМИЛИ МЕТОДИКАИ ТАШКИЛИ 

НАЗОРАТИ ДОХИЛӢ ДАР КОРХОНАҲОИ КИШОВАРЗӢ 

 

3.1. Такмили методикаи назорати дохилӣ дар низоми идоракунии 

корхонаҳои кишоварзӣ ва таҳияи амсилаи иттилоотии он 

 

Кишоварзӣ чун соҳаи аз ҷиҳати стратегӣ муҳими иқтисодиёти миллӣ ба 

ташкил ва амалисозии самараноки чорабиниҳо оид ба назорати дохилӣ дар 

низоми идоракунии субъектҳои иқтисодии соҳа ниёз дорад. Дарвоқеъ, имрӯз 

аҳамияти назорати дохилӣ дар низоми идоракунӣ ва таваҷҷуҳи  соҳибмулкон 

ва роҳбарони корхонаҳои кишоварзӣ ба иттилооти дар низоми назорати 

дохилӣ ташаккулёбанда барои қабули қарорҳои идоракунӣ зиёд шудааст. 

Вобаста ба ин, дар доираи низоми идоракунии корхонаҳои соҳаи кишоварзӣ 

таҳия намудани маҷмуи воситаҳои методии самаранок барои корхонаҳо оид 

ба ташкил ва таъмини кори низоми назорати дохилӣ масъалаи мубрам 

мегардад. 

Тавре муҳаққиқ И.В. Синитсина зикр менамояд, «ташаккули низоми 

назорати дохилӣ раванди мураккабест, ки бояд хусусиятҳои фаъолияти 

корхона, асосҳои муқарраршуда ва хусусиятҳои сохтори ташкилии 

идоракунии онро ба назар гирад. Методологияи ташаккули низоми назорати 

дохилӣ раванди зина ба зина иҷрошаванда мебошад»[149, с. 69]. Низоми 

назорати дохилӣ бояд дар амал татбиқшаванда ва самаранок бошад, инчунин 

тамоми нишондиҳандаҳои фаъолияти корхонаро ба инобат гирад. 

Таҳқиқоти мо нишон дод, ки дар Ҷумҳурии Тоҷикистон методологияи 

мукаммали ташкили низоми назорати дохилии соҳаи кишоварзии 

иқтисодиёти миллӣ, ки ҷиҳатҳои ташкилӣ ва методии амалкунии хадамоти 

назорати дохилиро мувофиқ ба талаботи имрӯзаи фаъолияти хоҷагидорӣ дар 

соҳа танзим кунад, вуҷуд надорад. Барои субъектҳои иқтисодии дар соҳаи 

кишоварзӣ фаъолияткунанда оид ба ташкил ва роҳандозӣ намудани низоми 

самарабахши назорати дохилӣ тавсия ва дастурамалҳои танзимкунанда таҳия 

ва тасдиқ карда нашудаанд. Бинобар ин, масъалаи мазкур зарурати таҳқиқ ва 

истифодаи таҷрибаи хориҷии ташкил ва роҳандозӣ намудани низоми 

назорати дохилиро дар корхонаҳои соҳаи кишоварзӣ талаб мекунад. 

Дар шароити иқтисодии муосир густариши миқёсҳо ва мураккабшавии 

сохтори корхонаҳои кишоварзӣ ба назар мерасад. Дар баробари ин, таҳдид ва 

хавфи маҳв шудани идорашавандагии фаъолияти хоҷагидории корхонаҳо низ 

зиёд мешавад. Роҳбарияти олии корхонаҳо ҳангоми муайян намудани 

стратегия рушди фаъолияти молиявӣ-хоҷагидорӣ барои ба ҷо овардани 

назорати фаъолияти ҷории корхона имкон надоранд ва ваколатҳо доир ба 

қабули қарорҳои идоракуниро ба менеҷмент ва зинаҳои поёнии идоракунӣ 

вогузор менамоянд. Дар ин гуна ҳолатҳо танҳо низоми назорати дохилии 

муносиб метавонад сатҳи баланди идорашавандагии корхонаро таъмин 

кунад. Бар асари ҳолати мазкур дар мамлакатҳои рушдёфта соҳибмулкон ва 

роҳбарони корхонаҳо ба низоми назорати дохилӣ таваҷҷуҳи муҳим зоҳир 

менамоянд. Интихоби методология, усулҳо, методика ва технологияҳои 

назорати дохилӣ аз соҳаи фаъолият, ҳадафҳо ва намудҳои фаъолияти 

корхона, хавфҳои фаъолият ва муҳити атрофи он муайян мегардад. Дар ин 

маврид, «масъулияти асосиро дар амалкунии самараноки низоми назорат ва 

аудити дохилӣ роҳбарияти корхона мебарад, дар ҳоле ки соҳибмулкон ба 

даромаднокӣ ва сатҳи пасти хавфи гузоришҳои худ ҳавасманд 

мебошанд»[166, с. 74]. 

Тавре таҷрибаи хориҷии ташаккул ва рушди методологияи назорати 

дохилӣ гувоҳӣ медиҳад, ҳангоми таҳия намудани низоми назорати дохилии 

муносиб ва самаранок маъмурияти корхона чунин ҳадафҳоро пайгирӣ 

менамояд: 

- таъмин намудани тиҷорат ва идоракунии он бо иттилооти саҳеҳ ва 

боэътимод; 

- таъмин намудани ҳифзи дороиҳо; 

- таъмин намудани ҳифзи иттилоот; 

- таъмин намудани самаранокии фаъолияти молиявӣ-хоҷагидорӣ; 

- таъмин намудани мувофиқати баҳисобгирии муҳосибӣ бо сиёсати 

баҳисобгирии дар корхона қабулшуда; 

- таъмин намудани риоягардии қоидаҳои тартибдиҳӣ ва пешкашкунии 

ҳисоботи молиявӣ. 

Ҳоло дар амалияи хориҷӣ нақши назорати дохилӣ аз нуктаи назари 

таносуби вазифаҳо ва ҳам тобеият дар низоми идоракунии корхона дигар 

мешавад. Ин дигаргуниҳо аз ҷумла, бо таъсири ғояҳои нави хавф ва амалияи 

менеҷменти ба хавф нигаронидашуда (хавф-менеҷмент, risk management) ба 

миён меоянд. Марҳилаи муосири ҳамтосозии талабот ба низоми назорати 

дохилӣ дар доираи вазифаҳои такмили методикаи назорати дохилии 

корхонаҳо, ки ба ғояи хавф асос ёфтааст, аз соли 1985 дар ИМА, вақте ки бо 

иштирок ва маблағгузории ташкилотҳои касбӣ –Институти америкоии 

муҳосибони касбӣ (American Institute of Certified Public Accountants, AICPA), 

Ассотсиатсияи америкоии муҳосибӣ (American Accounting Association, AAA), 

Институти роҳбарони молиявӣ (Financial Executives Institute, FEI), Институти 

аудиторҳои дохилӣ (Institute of Internal Auditors, IIA), (Institute of Management 

Accountants, IMA)- Комиссияи миллӣ оид ба мубориза бо ҳисоботи молиявии 

тақаллубӣ (The National Commission on Fraudulent Financial Reporting) таъсис 

дода шуд, оғоз мегирад. Азбаски раиси аввалии комиссияи мазкур Ҷеймс С. 

Тредвей (James C. Treadway) буд, он бо номи Комиссияи Тредвей – Кумитаи 

ташкилотҳо-сарпарастони Комиссияи Тредвей (The Committee of Sponsoring 

Organizations of the Treadway Commission, COSO) маъмул аст. 

Амсилаи COSO якчанд нуктаҳои асосиро дар бар мегирад, аз ҷумла: 

- назорати дохилӣ раванд ва воситаи ноилгардӣ ба ҳадаф мебошад; 

- назорати дохилӣ аз одамон вобаста аст; 

- назорати дохилӣ метавонад роҳбарият ва шурои директорони 

корхонаро танҳо бо эътимоди басанда таъмин намояд, на бо кафолати 

мутлақ; 

- назорати дохилӣ барои ноилгардии ҳадафҳо дар як ё якчанд 

мафҳумҳои алоҳида, вале ҳамдигарро убурнакунанда равона шудааст. 

Тибқи амсилаи COSO назорати дохилӣ раванде мебошад, ки аз ҷониби 

шурои директорон, менеҷмент ва дигар кормандони корхона ба ҷо оварда 

шуда, барои таъмини «эътимоди оқилона» ба ноилгардии ҳадафҳо дар чунин 

ҷиҳатҳо таъйин шудааст: мақбулӣ ва самаранокии молиявии фаъолият; 

саҳеҳии ҳисоботи молиявӣ; риояи қонунгузорӣ ва талаботи мақомоти 

танзимкунанда. 

Мувофиқи арзёбии COSO низоми назорати дохилӣ бояд панҷ унсури бо 

ҳам алоқамандро дар бар гирад, ки дар муҳтавои СБА 315 «Ошкоркунӣ ва 

арзёбии хавфҳои таҳрифи муҳим тавассути омӯзиши корхона ва атрофи он» 

оварда шудаанд: муҳити назоратӣ, арзёбии хавфҳо, низоми иттилоотӣ, 

расмиёти назоратӣ, мониторинг, ки онҳоро мо дар параграфи 2.1 баррасӣ 

карда будем. 

Мувофиқи амалияи байналмилалӣ хадамоти назорати дохилӣ бар асари 

вазифаҳои худ, ки дар таъмини арзёбии беғаразонаи дурустии расмиёти 

назоратӣ, қоидаҳо ва методикаҳои муайяни ошкоркунӣ ва арзёбии хавфҳо 

ифода меёбанд, унсури калидии ташкили назораи беисти низоми идоракунии 

хавфҳо мебошад. Вазифаи асосии хадамоти назорати дохилӣ бо иттилоот 

таъмин намудани менеҷмент ва шурои директорони корхона, таҳияи 

тавсияҳо оид ба идоракунии хавфҳо ҳангоми дар корхона ошкор намудани 

қоидавайронкуниҳои ҷиддӣ мебошад. 

Таҷрибаи амалкунии хадамоти назорати дохилӣ дар корхонаҳои хориҷӣ 

тасдиқ менамояд, ки ташкили самараноки назорати дохилӣ ба баланд шудани 

сатҳи идоракунии корпоративӣ дар тамоми воҳидҳои сохторӣ ва филиалҳои 

корхона мусоидат мекунад. Дар асоси омӯзиши адабиёт[23; 57; 62; 69; 71; 72; 

169; 188] равишҳо ва амсилаҳои ташкили назорати дохилӣ дар мамлакатҳои 

гуногунро таҳлил намудем, ки муҳимтарини онҳо дар ҷадвали 3.1 оварда 

шудаанд. 

Дар асоси маълумоти дар ҷадвали 3.1.1 овардашуда, таҳлили равишҳо 

ва амсилаҳои ташкили назорати дохилӣ дар мамлакатҳои гуногун метавон 

хулоса баровард, ки равиши ҳамгиро дар бунёди хадамоти назорати дохилӣ 

бартарӣ дорад.  

Равиши ҳамгиро ба ташкили назорати дохилӣ саривақт ба шахсони 

масъули қабулкунандаи қарорҳои идоракунӣ пешниҳод шудани иттилооти 

ҷамъбастӣ оид ба тамоми равандҳои тиҷоратии корхонаро пешбинӣ 

менамояд. Методологияи қонуни Сарбейнс-Оксли (SOX), ки ба кам кардани 

қоидавайронкуниҳо дар раванди тартиб додан ва пешниҳод кардани 

ҳисоботи молиявӣ нигаронида шудааст, ҷиҳати татбиқ намудан дар 

корхонаҳои бузург, аз ҷумла дар корхонаҳои кишоварзии дар шакли 

ҷамъиятҳои саҳомӣ таъсисдодашуда нисбатан мувофиқ аст. 

Низомҳои назорати дохилии дар асоси талаботи SOX ташаккулёфта, ба 

ғайр аз шаҳодати назорат ва расмиёти назоратӣ инчунин саволнома (тест)-

ҳои санҷишии махсусро барои мунтазам гузаронидани санҷиши самаранокии 

амалкунии бевоситаи худи расмиёти назоратӣ дар бар мегиранд. Ба хотири 

кам кардани оқибатҳои хавфҳо ва роҳ надодан ба пайдошавии хавфҳо 

мутобиқи ғояи SOX дар корхонаҳо дар низоми назорати дохилӣ иҷрои амали 

назоратие пешбинӣ мешавад, ки  дар раванди тиҷоратии мавҷудбуда татбиқ 

карда мешавад, инчунин шахси масъул барои хавфи амалиётӣ таъйин карда 

мешавад. 

Барои санҷиши самаранокии кори низоми назорати дохилӣ дар корхона 

санҷишҳои давравии иҷрои расмиёти назоратӣ ҷиҳати санҷиши равандҳои 

тиҷоратии корхона гузаронида мешаванд. Ба ақидаи муҳаққиқон С.В. 

Головин, М.С. Лутсенко, О.О. Шендрикова [40, с. 38], Э.А. Ҷойс [49, с. 1224], 

моҳияти санҷиш дар иҷрои саволномаҳое ифода меёбад, ки чунин 

марҳилаҳоро дар бар мегиранд: 

1) муқаррар кардани низомнома (регламент), қоидаҳои гузаронидани 

амали назоратӣ ва арзёбии ҳаҷми корҳо; 

2) шарҳи расмиёти назоратӣ, муқаррар намудани иҷроиши талаботи 

барои расмиёти назоратӣ пешбинишуда; 

Ҷадвали 3.1.1. –Равишҳо ва амсилаҳои ташкили аудити дохилӣ дар мамлакатҳои хориҷӣ 
Равиш, амсила Тавсифи равиш, амсила Фарогирӣ  Ҳадафҳо  

1 2 3 4 

Қонуни Сарбейнс-Оксли 

US SOX (ИМА) 

Назоратро дар асоси US SOXбояд ҳама 

корхонаҳои дар ИМА 

бақайдгирифташуда баранд. Корхона 

бояд исбот кунад, ки низоми назорати 

дохилии он ниҳоят самаранок ва 

мустақил аст. Ҳама корпоратсияҳо бояд 

ҳангоми санҷиши фаъолияти молиявӣ ва 

амалиётӣ  стандартҳоро риоя кунанд.  

Корхонаҳои америкоӣ ё 

байналмилалӣ, ки ҳисоботро 

мутобиқи қонун дар бораи 

қоғазҳои қиматнок (1934) 

пешниҳод мекунанд, ё 

қоғазҳои қиматноки онҳо дар 

Комиссия оид ба биржаҳо ва 

қоғазҳои қиматноки ИМА ба 

қайд гирифта шудаанд. 

Ба даст овардан ё боспас 

гардонидани боварии ҷамъиятӣ; 

ҳимояи манфиатҳои ҷамъиятӣ; 

баланд бардоштани саҳеҳии 

ҳисоботи молиявӣ чун заминаи 

бунёди низоми бозории америкоӣ 

ва рушди бозори сармояи ИМА. 

Кумитаи ташкилотҳо-

сарпарастони Комиссияи 

Тредвей - The Committee 

of Sponsoring 

Organizations of the 

Treadway Commission, 

COSO (ИМА) 

COSO  амсилаи назорати дохилии аз панҷ 

унсури асосии бо ҳам алоқаманд 

иборатбударо пешбинӣ менамояд. 

Унсурҳои мазкур аз тарзҳои идоракунии 

тиҷорат бармеоянд, асоси самаранок 

барои тавсиф ва таҳлили низоми 

назорати дохилии корхона буда, ба 

талаботи тартиботи молиявӣ мувофиқат 

мекунанд. 

Ҳама корхонаи тавассути 

татбиқи назорати дохилӣ ба 

идоракунии самараноки 

хавфҳои худ ҷаҳдкунанда. 

Муайян кардани хавфе, ки корхона 

мувофиқи стратегияи худ ба он 

омода аст; такмили раванди қабули 

қарорҳо оид ба вокуниш ба 

пайдошавии хавф; кам кардани 

шумораи зуҳурот ва талафоти 

тасодуфӣ дар фаъолияти 

хоҷагидорӣ; идоракунии хавҳо. 

Эъломияи Лима, 

INTOSAI  - The 

International Organisation 

of Supreme Audit 

Institutions (Перу) 

Раванди ташкили назорат унсури зарурии 

идоракунии воситаҳои молиявии ҷамъият 

мебошад, чунки ин гуна идоракунӣ 

масъулиятро дар назди ҷамъият ба миён 

меорад. Назорат бахши ногузири низоми 

танзимкунӣ буда, ҳадафи он ошкор 

кардани тамоилот аз стандартҳои 

қабулшуда ва вайронкуниҳои 

принсипҳои қонуният, самаранокӣ, 

натиҷанокӣ ва сарфакорӣ дар идоракунии 

молия дар давраҳои ҳарчӣ барвақттар 

мебошад. 

Назорати давлатӣ. Мунтазам беҳгардонии расмиёти 

назорати дохилӣ; таҳкими 

принсипҳои таҳтиҳисоботӣ ва 

шаффофӣ, беҳгардонии истифодаи 

воситаҳои давлатӣ; баланд 

бардоштани самаранокии 

идоракунии давлатӣ; пешниҳод 

кардани иттилооти воқеъбинона, 

боэътимоди ба шаҳодатҳои басанда 

ва воқеӣ такякунанда. 

Давоми ҷадвали 3.1.1. 

 
1 2 3 4 

Қонун оид ба олоти 

молиявӣ ва биржаҳои 

Япония J-SOX (Япония) 

J-SOX дастаи стандартҳои японии арзёбӣ 

ва назорати дохилии ҳисоботи молиявӣ 

мебошад. Мувофиқи талаботи стандартҳо 

ҳама корхонаҳои дар Япония 

бақайдгирифташуда бояд арзёбии 

хавфҳоро ба ҷо оварда, ҳисоботи 

назорати дохилиро дар асоси муттаҳидӣ 

омода ва пешниҳод кунанд.  

Шахсони ҳуқуқие, ки 

саҳмияҳои онҳо ба феҳристи 

биржа дохил карда шудаанд 

Таъмини самаранокии 

ҳуҷҷатгузорӣ; таъмини саҳеҳӣ ва 

шаффофии ҳисоботи молиявӣ; 

пурзӯркунӣ ва риояи қатъии 

қонунҳо оид ба фаъолияти 

корхонаҳо; таъмини ҳифзи 

дороиҳо. 

Тавсияҳои институти 

муҳосибони касбии 

Англия ва Уэлс  - 

The Institute of Chartered 

Accountants in England 

and Wales (Англия) 

Назорати дохилӣ чун низоми 

дарбаргирандаи вазифаҳо, равандҳо, 

сиёсат, рафтор ва дигар ҷиҳатҳои 

амалкунии корхона мебошад. 

Соҳибмулкон барои идоракунии хавфҳо, 

интихоби стратегия  низоми назорати 

дохилии самаранок масъулият мебаранд 

Субъектҳои иқтисодии 

биржаи қоғазҳои қиматноки 

Лондон 

Таъмини амалкунии самараноки 

корхона; кафолати сифати 

ҳисоботи дохилӣ ва берунӣ; 

таъминии вокуниши зуд ба хавфҳо 

ва дигаргуниҳои муҳим дар 

фаъолияти корхона; кафолати 

риояи қонунгузорӣ ва талаботи 

меъёрӣ 

Қонунҳои федералӣ 

«Дар бораи 

баҳисобгирии 

муҳосибӣ», «Дар бораи 

фаъолияти аудиторӣ» 

(Россия) 

Амали назорати дохилӣ ба ташкил ва 

роҳандозӣ намудани назорати дохилӣ чун 

ҷиҳати ҳатмии фаъолияти хоҷагидории 

корхонаҳо асос меёбад. Тамоми 

субъектҳои иқтисодӣ, ки чун корхона 

эътироф шудаанд, бояд назорати дохилии 

пешбурди баҳисобгирии муҳосибӣ ва 

тартиб додани ҳисоботи молиявиро 

ташкил кунанд 

Ҷамъиятҳои саҳомӣ ва  

корхонаҳое, ки дороиҳояшон 

дар тавозуни муҳосибии 

санаи охири давраи 

ҳисоботии пешин аз 60 

миллион рубл зиёд ва 

даромадашон дар соли 

ҳисоботии пешин аз 400 

миллион рубл зиёд аст. 

Ошкор, ислоҳ ва пешгирӣ кардани 

хатоҳо дар фаъолияти корхона; 

таъмини самаранокии амалкунии 

корхона; таъмини саҳеҳии 

ҳисоботи молиявӣ, ҳифзи дороиҳои 

корхона; таҳлили натиҷаҳои 

молиявии корхона. 

 

 

Сарчашма: муаллиф дар асоси омӯзиши адабиёт таҳия кардааст[72; 89; 93; 111; 118]

3) ошкор ва бартараф кардани камбудиҳо (самаранок аст – самаранок 

нест); 

4) ҳисобот оид ба самаранокии равандҳои тиҷоратӣ; 

5) аудити мустақили низоми назорати дохилӣ. 

Миқдори санҷиш (тестҳо)-и гузаронидашаванда аз шумораи равандҳои 

тиҷоратии тавассути амалиёти назоратии санҷидашаванда гузаранда вобаста 

мебошад. Даврияти гузаронидани санҷиш аз рӯйи саволнома (тест) 

метавонад тағйир ёбад ва мувофиқи зудии иҷроиши равандҳои тиҷоратӣ ва 

муҳиммии хавфҳои амалиётӣ таъйин карда шавад. 

Тамоми низоми назорати дохилӣ дар баробари гузаронидани тестҳои 

дохилӣ ҳамчунин аз ҷониби аудитори берунии мустақил назорат карда 

мешавад. Дар ин маврид, тавре муҳаққиқон Ю.В. Сафронов[146, с. 124], Т.Ю. 

Феофилова[172, с. 157] ва C. Morrison[197, с. 6] қайд мекунанд, вазифаҳои 

аудитори берунӣ санҷиши интихобии ин ҷиҳатҳо мебошад: сифати арзёбии 

хавфҳои амалиётӣ; дурустии кори расмиёти назоратӣ; мавҷудияти 

шаҳодатҳои назорат; мунтазамии гузаронидани тестҳои дохилӣ. 

Хусусиятҳои ташкили назорати дохилӣ дар ҳар як корхона аз хосияти 

фаъолияти он вобаста мебошанд. Шароити ба даст овардан ва нигоҳ доштани 

бартариҳои рақибона, баромадан ба бозорҳои минтақавӣ ва ҷаҳонӣ барои 

корхонаҳои ватанӣ як қатор шартҳои муайянро пешниҳод менамояд, чун: 

мувофиқат ба қонуни Сарбейнс-Оксли (SOX), мувофиқат ба талаботи COSO 

ва дигарҳо. 

Дар раванди ташаккул ва рушди низоми назорати дохилӣ дар 

корхонаҳо бояд баҳисобгирии талаботи сармоягузорон ва саҳомон ба ҷо 

оварда шавад. Риоя нагардидани шароит ва талаботи номбаршуда аксаран ба 

таъсиси расмӣ ва амалкунии ғайрисамараноки низоми назорати дохилӣ 

меорад. Дар мавриди равиши мазкур ба ташаккули низоми назорати дохилӣ 

нақши калидиро технологияҳои иттилоотӣ дорад, ки он барои ташаккули 

ҳисобот бо истифодаи иттилооти молиявӣ, иттилоот оид ба фаъолияти ҷории 

корхона ва риоягардии талаботи қонунгузорӣ ва санадҳои меъёрию ҳуқуқӣ 

имкон медиҳад. 

Дарвоқеъ, самаранокии нокифояи низомҳои назорати дохилӣ дар 

корхонаҳои кишоварзӣ дар баробари омилҳои дигар, аз сатҳи пасти ташкили 

раванди таъминоти иттилоотии онҳо вобаста аст. Натиҷаҳои таҳқиқоти баъзе 

муаллифон шаҳодат медиҳанд, ки дар корхонаҳои кишоварзӣ эътимоднокии 

низоми таъминоти иттилоотии назорати дохилӣ аз 60% зиёд нест, ки ин 

асосан бо ташкили сусти таъминоти иттилоотии фаъолияти субъектҳои 

назорати дохилӣ, мавҷуд набудани механизмҳои алоқамандиҳои 

байниҳамдигарии иттилоотӣ-назоратӣ бо шарикони тиҷоратӣ ва дигар 

иштирокчиёни бозор, ташаккули нопурраи пояҳои иттилоотии фаъолияти 

мутахассисон дар муҳити назорати дохилӣ алоқаманд аст [47, с. 31]. 

Бинобар ин, мо барои ҳалли мушкилоти мазкур дар ташкили назорати 

дохилӣ дар корхонаҳои кишоварзӣ корбурди равиши бонизомро ки амсилаи 

робитаҳои иттилоотии он ба тобеияти низомҳо ва зернизомҳои алоҳида дар 

низоми идоракунии корхона асос меёбад, пешниҳод мекунем (расми 3.1.1). 

Бо ёрии амсилаи тобеият дар низоми таъминоти иттилоотии раванди 

идоракунии корхонаи кишоварзӣ мақоми аудити дохилӣ ва дараҷаи 

ҳамгироии он бо дигар воҳидҳои сохтории корхона муайян карда мешавад. 

Дар раванди амалкунии худ низоми аудити дохилӣ бо тамоми дигар хадамот, 

шуъбаҳо, коргоҳҳо – умуман бо тамоми марказҳои масъулият дар корхона 

робита баргузор менамояд. Азбаски ба аудити дохилӣ талаботи нисбатан 

қатъӣ пешниҳод карда мешавад, он бештар бо равандҳои баҳисобгирӣ-

таҳлилӣ, истеҳсолӣ ва идоракунӣ робитаи зич дорад. 

Дар навбати худ барои соҳибмулкон ва роҳбарияти корхона имконият 

ва шароити мусоид барои назораи беисти фаъолияти идоракунии менеҷменти 

он фароҳам меояд. Робитаи иттилоотии байниҳамдигарии низоми назорати 

дохилӣ бо дигар низомҳо ва зернизомҳои идоракунӣ, инчунин бо дигар 

воҳидҳои сохтории корхонаи кишоварзӣ, ки объекти назорати дохилӣ 

мебошанд, ба таъмини самаранокии равандҳои қабули қарорҳои идоракунӣ 

дар тамоми самтҳои фаъолияти хоҷагидории корхона мусоидат мекунад. 

 

 

 

 

 

  

 

 

 

 

 

 

 

 

 

 

Расми 3.1.1. – Амсилаи тобеияти зернизомҳо дар низоми таъминоти 

иттилоотии раванди идоракунии корхонаи кишоварзӣ 

Сарчашма: муаллиф дар асоси омӯзиши адабиёт таҳия кардааст[46; 117; 137; 

152; 192] 

Қарорҳои идоракунии дар асоси маълумоти назоратии дар низоми 

назорати дохилӣ ташаккулёфта, ки асосан ба маълумоти саҳеҳи 

баҳисобгирии молиявӣ, баҳисобгирии идоракунӣ ва баҳисобгирии андоз такя 

мекунанд, барои корхонаи кишоварзӣ бартариҳои рақибонаро таъмин 

менамоянд. Таҳқиқоти мутахассисони соҳа тасдиқ мекунанд, ки наздики 

80%-и таъсир ба фаъолияти корхонаро қарорҳои идоракуние мерасонанд, ки 

дар асоси иҷрои тамоми вазифаҳои идоракунӣ – банақшагирӣ, баҳисобгирӣ, 

назорати дохилӣ, таҳлил ва ояндабинӣ қабул карда шудаанд[117, с. 118]. Дар 



131 
 

ин гуна шароит ба ҷо овардани назорати дохилии натиҷаҳои 

банақшагирифташуда ниҳоят муҳим аст, то ки тавассути таҳлили иқтисодӣ 

дурнамои ояндаи рушди корхона муайян карда шавад. 

Вобаста ба ин, А.Е. Суглобов ва С.А. Хмелев қайд мекунанд, ки 

«амнияти иқтисодии корхона бо дастгирии низоми баҳисобгирии муҳосибӣ 

(баҳисобгирии молиявӣ, идоракунӣ, андоз) таъмин мешавад. Он ба таъмини 

қонунии дурустии пардохтҳои андозие, ки дар доираи баҳисобгирии молиявӣ 

ва баҳисобгирии андоз муайян карда мешаванд ва ҳам таъмин намудани 

бартариҳои рақибонаи корхона дар доираи баҳисобгирии идоракунӣ 

нигаронида шудааст» [155, с. 69]. 

Бешубҳа, вазифаи аввалиндараҷаи назорати дохилӣ арзёбии натиҷаҳои 

банақшагирифташудаи молиявӣ-хоҷагидории фаъолияти корхона мебошад, 

ки ба маълумоти дар низоми баҳисобгирии муҳосибӣ ташаккулёбанда асос 

меёбанд. Ҳисоботи муҳосибии дар доираи зернизомҳои баҳисобгирии 

молиявӣ, баҳисобгирии идоракунӣ ва баҳисобгирии андоз ташаккулёбанда 

манбаи асосии иттилооте мебошад, ки менеҷерҳои корхона ҳангоми 

омодасозӣ ва қабули қарорҳои идоракунӣ онро меомӯзанд. Бинобар ин, дар 

назорати дохилӣ бояд ба таъмини саҳеҳӣ, боэътимодӣ ва иттилоотнокии он 

диққати махсус дода шавад. Дар ин самт истифодаи таҷрибаи ҷаҳонии 

назорати дохилӣ ниҳоят муҳим аст, чунки мувофиқи талаботи қонуни 

Сарбейнс-Оксли корхонаҳои ҷамъиятӣ (дорои манфиати умум) ба роҳбарият 

ҳисобот оид ба вазъи низоми назорати дохилии тартибдиҳии ҳисоботи 

молиявӣ пешниҳод мекунанд. Равишҳои аврупоӣ ба низоми назорати 

дохилии ҳисоботи молиявӣ камтар ба танзим фаро гирифта шудаанд, аз 

ҷумла дар амсилаи COSO тавсияҳое медиҳад, ки ба беҳгардонии сифати 

ҳисоботи молиявӣ аз ҳисоби иҷрои расмиёти назорати дохилӣ имкон 

медиҳанд. 

Дар раванди амалкунии низоми назорати дохилӣ бояд иттилооти 

назоратӣ ташаккул ёбад, ки ба чунин талабот ҷавобгӯ бошад: саҳеҳӣ, 

фаврият, ҳадафнокӣ, пуррагӣ, фаҳмогӣ ва дастрасӣ барои 

истифодабарандагон. Дар навбати худ кифоягии пойгоҳи иттилоотии 

назорати дохилӣ бо роҳи муқоиса намудани иттилооти барои ҳалли масъалаи 

мушаххаси идоракунӣ зарурӣ бо иттилооти мавҷудбуда арзёбӣ карда 

мешавад. 

Масъалаҳои кифоягии таъминоти иттилоотии назорати дохилӣ дар 

шароити имрӯза барои корхонаҳои кишоварзӣ ҳам аз ҷиҳати методӣ ва ҳам аз 

ҷиҳати ташкилӣ-амалӣ мураккаб мебошанд. Пеш аз ҳама, худи раванди 

истеҳсолоти кишоварзӣ ниҳоят гуногуншакл аст, хусусан агар корхона 

фаъолияти бисёрсоҳа дошта бошад. Бинобар ин, барои беҳгаронии 

фаъолияти низоми назорати дохилӣ дар корхона ва баланд бардоштани 

самаранокии кори он таҳия намудани ҳуҷҷатҳои дохилии зиёд талаб карда 

мешавад. Аз ҷониби дигар, иттилооти дар ин гуна ҳуҷҷатҳои дохилӣ 

зикргардида бояд чуноне иброз шавад, ки на танҳо барои кормандони 

бевосита ба истеҳсоли маҳсулоти кишоварзӣ машғулбуда фаҳмо бошад, 

инчунин менеҷерҳои зинаҳои гуногуни низоми идоракунӣ, ки иттилооти 

мазкурро таҳлил мекунанд ва аз он хулосаҳои дахлдор мебароранд, муҳтаво 

ва моҳияти онро ба осонӣ дарк карда тавонанд. 

Мураккабии таҳия ва коркарди ҳисоботи идоракунии дохилӣ, аз ҷумла 

барои ҳадафҳои назорати дохилӣ боис мешавад, ки аксари корхонаҳои 

кишоварзӣ, хусусан корхонаҳои андозаашон хурд ва миёна дар фаъолияти 

худ танҳо феҳристҳои баҳисобгирии муҳосибии бо санадҳои меъёрии 

қонунгузорӣ муқарраршуда ва ҳамсонкардашударо истифода мебаранд, ки ин 

ба пуррагии иттилооти назоратӣ таъсири номатлуб мерасонад. Бояд гуфт, ки 

шаклҳои ҳуҷҷатҳои мазкур бо Фармоиши Вазорати молияи Ҷумҳурии 

Тоҷикистон № 102 аз 25 декабри соли 2010 дар мувофиқа бо Агентии омори 

назди Прпезиденти Ҷумҳурии Тоҷикистон тасдиқ шудаанд, ки ба талаботи 

ҳалли масъалаҳои баҳисобгирии идоракунӣ дар шароити муосир ҷавобгӯ 

нестанд. 

Вобаста ба ин, ҳама манбаъҳои иттилоотии низоми назорати дохилиро 

метавон бо дараҷаи пуррагии ҳалли масъалаҳои гузошташуда чунин тавсиф 

дод[47, с. 33]: 

- баланд (ҳама иттилооти барои ҳалли масъалаи назорат зарурӣ дар 

манбаъҳои иттилоотии пешниҳодшуда мавҷуд аст); 

- миёна (бо вуҷуди набудани ҳиссаи иттилооти зарурӣ, масъалаҳои 

назорат бо назардошти тамоми ҷиҳатҳои муҳим ҳал карда мешаванд); 

- паст (набудани иттилоот имкон намедиҳад, ки масъалаи 

гузошташудаи назорат бо назардошти тамоми ҷиҳатҳои муҳим ҳал карда 

шавад). 

Бояд қайд кард, ки иттилооти пурра ва саҳеҳ на танҳо барои ҳадафҳои 

назорати дохилӣ зарур аст, ин гуна иттилоот барои ҳадафҳои таҳлил низ 

муҳим мебошад. Зимнан, ҳар ду ин унсурҳо, чун дигар унсурҳои таркибии 

низоми идоракунии корхонаҳои кишоварзӣ, бо ҳамдигар робитаи зич дошта, 

аз ҳамдигар бармеоянд. Дар раванди назорат камбудиҳо метавонад на танҳо 

дар худи низоми идоракунӣ, балки дар ташкил ва методикаи таъминоти 

иттилоотӣ-таҳлилӣ (баҳисобгирӣ-таҳлилӣ) низ ошкор шаванд. Дар навбати 

худ, иттилооти таҳлилӣ метавонад асос барои ташаккули марказҳои 

масъулияти нав чун объекти назорати дохилӣ гардад. 

Корхонаҳои кишоварзӣ, ҳатто ҳангоми мавҷуд набудани равиши 

бонизом ба назорати дохилӣ ва таҳлил, вазифаҳои назоратӣ-таҳлилиро дар 

раванди харҷи захираҳо, муайян кардани натиҷаҳои молиявӣ, арзёбии мавқеи 

худ дар бозори маҳсулоти кишоварзӣ иҷро мекунанд. Аммо дар аксар 

ҳолатҳо назорати минбаъда – ба бартараф кардани камбудиҳои дар 

фаъолияти молиявӣ-хоҷагидорӣ ошкоргардида нигаронидашуда мебошад ва 

ба сифати амалҳои таҳлилӣ танҳо қоидаҳо ва усулҳои ҳамамақбули назора ва 

ҷамъбасткунӣ ба кор бурда мешаванд. Ҳатто методикаҳои муқаррарӣ, чун 

таҳлили қиёсӣ, омилӣ, динамикӣ, ки иттилооти онҳо барои ҳадафҳои саҳеҳии 

назорат зарур аст, танҳо дар баъзе корхонаҳои кишоварзии камшумор ба кор 

бурда мешаванд. Ба андешаи мо, сабаби асосии ин тавр нопурра арзёбӣ 

шудани нақши низоми иттилоотӣ-таҳлилӣ дар идоракунии истеҳсолоти 

кишоварзӣ – пас аз гузариш ба муносибатҳои бозорӣ амалан дасткашии 

пурра аз хадамоти банақшагирӣ-таҳлилӣ чун воҳидҳои сохтории алоҳидаи 

корхонаҳои кишоварзӣ мебошад. 

Ҳамин тавр, пештар ба вазифаҳои шуъбаҳои банақшагирӣ-таҳлилии 

корхонаҳои кишоварзӣ ташаккул ва коркарди тамоми иттилооти барои 

ҳадафҳои идоракунӣ зарурӣ, ки масъалаҳои технологӣ, иҷтимоӣ, иқтисодӣ ва 

молиявии фаъолияти онҳоро фаро мегирифт, дохил мешуданд ва имкон 

медоданд, ки қарорҳои идоракунии тактикӣ ва стратегӣ қабул карда шаванд. 

Таҷдиди сохтори шуъбаҳои мазкур ба хадамоти молиявӣ-таҳлилӣ ё 

супоридани вазифаҳои онҳо ба хадамоти баҳисобгирӣ-таҳлилии корхонаҳои 

кишоварзӣ ба ихтисор ва дар аксари ҳолатҳо - ба умуман қатъ шудани 

ҳисобкуниҳои хосияти техникӣ-иқтисодӣ дошта овард. Дар баробари ин, 

иҷрои самараноки раванди идоракунии корхонаи кишоварзӣ дар асоси 

иттилооти нопурра чи аз сабаби мувофиқат накардани қарорҳои 

қабулшаванда бо нишондиҳандаҳои воқеии истеҳсолӣ-иқтисодӣ ва чи аз 

сабаби хавфи таҳдидҳои дохилии ошкорнашаванда имконнопазир аст. 

Баъзе олимони хориҷӣ самаранокии фаъолияти низоми назорати 

дохилиро вобаста аз тавоноии низоми назорати дохилӣ барои боварӣ ҳосил 

намудан оид ба он ки корхона ҳадафҳои худро ҳангоми кам кардани хавфҳои 

риоя нагардидани талаботи қонунгузорӣ ва нодурустии маълумот ба даст 

меорад, арзёбӣ мекунанд. Дар ин маврид, зарурати таъмини робитаи 

байниҳамдигарӣ ва ҳамгироии унсурҳои назорати дохилӣ қайд карда 

мешавад[196, с. 212]. 

Азбаски андозбандӣ унсури муҳими ҳамагуна субъекти хоҷагидорӣ 

мебошад, мунтазам дигаршавии қонунгузории андоз ва ноустувории 

иқтисодӣ дар мамлакат ташкили муносиб ва самараноки назорати дохилии 

андозбандӣ ва баҳисобгирии андозро дар корхонаҳои кишоварзӣ талаб 

мекунанд. Бинобар ин, имрӯз роҳбарияти корхонаҳои кишоварзӣ ба 

масъалаҳои ташаккули таъминоти методии назорати дохилии андозбандӣ ва 

баҳисобгирии андоз таваҷҷуҳи бештар зоҳир намоянд. 

Вазъи иқтисодии имрӯзаи кишоварзӣ ба хотири таъмин намудани 

фаъолияти хоҷагидории босубот, беҳгардонии самаранокӣ ва зиёд кардани 

фоида, аз корхонаҳои соҳа таҳия ва роҳандозӣ намудани методикаҳои 

самараноки гузаронидани назорати дохилии андозҳои аз натиҷаҳои 

фаъолияти худ дар доираҳои низомҳои умумӣ ва махсуси андозбандӣ 

пардохтшавандаро талаб мекунад. Назорати андоз – «унсури муҳими раванди 

идоракунӣ дар корхона буда, ҳамзамон вазифаҳои иттилоотӣ, ташкилӣ ва 

назоратиро иҷро мекунад, зеро имкон медиҳад, ки фаъолияти корхона 

муносиб гардонида шавад, стратегияи рушди минбаъда таҳия карда шавад, 

хавфҳои хоҷагидорӣ маҳв ё кам карда шаванд»[137, с. 128]. 

Методикаи низоми назорати дохилии андозҳо ва баҳисобгирии андоз 

дар корхона бояд вобаста аз методикаи умумии назорати дохилӣ, 

мониторинг, таҳлил ва назорати иқтидори андозии корхона, арзёбии 

фаъолияти андозбандӣ ва манбаи андозбандии андозҳо таҳия карда шавад. 

Барои кори самараноки низоми назорати дохилии корхона, пеш аз ҳама, 

ташкил, банақшагирӣ ва таъмини методии раванди гузаронидани санҷишҳои 

андозӣ зарур аст. Аз ҷумла, гузаронидани назорати дохилии андозбандии 

корхона барои баланд бардоштани самаранокии идоракунии андозҳо, 

таъмини рушд, тақвият додани суботи фаъолияти хоҷагидорӣ имкон 

медиҳад. 

Ҳамин тавр, назорати дохилии корхонаи кишоварзӣ ҳангоми ба ҷо 

овардани муносибгардонии андозӣ чунин расмиёти назоратиро иҷро 

мекунад: 

- дурустии низоми андозбандии барои корхона интихобшударо 

месанҷад; 

- хатоҳои дар баҳисобгирии андозҳо содиршударо ошкор ва бартараф 

мекунад; 

- ба таҳияи сиёсати баҳисобгирии андозҳо ва амсилаи нави нисбатан 

самараноки андозбандӣ ва пардохти андозҳо мусоидат мекунад. 

Барои корхонаҳои кишоварзии бузург, ки дар низоми умумии 

андозбандӣ фаъолият мекунанд, таҳияи бахши алоҳида дар сиёсати 

баҳисобгирии бо номи «Сиёсати баҳисобгирӣ ҷиҳати андозбандӣ» тавсия 

дода мешавад. Дар санади мазкур бояд қоида ва принсипҳои ягонаи 

баҳисобгирии равандҳои андозбандӣ муқаррар карда шаванд, ҳамчунин 

методика, амалҳо ва тартиб (регламент)-и пешбурди баҳисобгирӣ ва назорати 

андозҳо зикр карда шавад. Аз ҷумла, дар санади мазкур ҷиҳати назорати 

дохилии андоз метавонанд чунин равандҳо ва лаҳзаҳои асосии бо андозбандӣ 

ва баҳисобгирии андозҳо алоқаманд муқаррар карда шаванд: 

- равандҳои бо маъмурикунонии андоз алоқаманд (тибқи талаботи 

моддаҳои 40-88 Кодекси андози Ҷумҳурии Тоҷикистон); 

- тартиби ошкор кардан ва ҳалли баҳсҳои андозӣ (моддаҳои 159-161 

Кодекси андози Ҷумҳурии Тоҷикистон); 

- низоми идоракунӣ ва арзёбии хавфҳои андозӣ, амалҳои кам кардани 

хавфҳои андозӣ ва ҳифзи дороиҳо (моддаҳои  82-84 Кодекси андози 

Ҷумҳурии Тоҷикистон); 

- расмиёти гузаронидани назорати дохилии андоз (моддаҳои  40-70 

Кодекси андози Ҷумҳурии Тоҷикистон); 

- расмиёти гузаронидани мониторинги андоз (моддаҳои  71-77 Кодекси 

андози Ҷумҳурии Тоҷикистон); 

- расмиёти пешбурди баҳисобгирии андоз ва тартиб додани ҳисоботи 

андоз (моддаҳои  89-105 Кодекси андози Ҷумҳурии Тоҷикистон). 

Бо ёрии меъёрҳои мазкур тақсимоти вазифаҳо ва ваколатҳои назоратӣ 

дар байни кормандони корхона ба ҷо оварда мешавад. Дар баробари ин, ғайр 

аз тафсири методика ва тарзҳои гузаронидани амалҳои мазкур, ҳамчунин 

бояд тартиби муайян кардан ва муҳтавои нишондиҳандаҳои калидие, ки бо 

ёрии онҳо метавон дурустии иҷрои вазифаҳои субъектҳои ваколатдор ва 

мутахассисони соҳаи андозро дар корхона муайян кард, нишон дода шавад. 

Ҳангоми тафсир ва муқаррар кардани ҷиҳатҳои методӣ ва ташкилии назорати 

дохилии андозҳо дар корхона бояд амалҳои ҳамтосозӣ ва ҳуҷҷатнигории 

хавфҳои андозӣ, таъмини гузаронидани таҳлили мунтазами таъсири 

тағйирёбии муҳити дохилӣ ва берунии корхона тавзеҳ дода шаванд. Зимнан, 

ҳар як амали назорати дохилии андоз бояд ин ҷиҳатҳоро таъмин кунад:  

- тавзеҳи хавфҳои андозӣ ва назорати онҳо; 

- мувофиқасозии вазифавии назорати дохилии андозии 

гузаронидашаванда бо шаклҳои дигари назорати дохилии дар корхона 

гузаронидашаванда; 

- дастрасии назорати андозӣ на танҳо ба мутахассисони масъул, 

инчунин ба соҳибмулкони корхона, ба хотири назорати иловагии фаъолияти 

мутахассисони соҳаи андози корхона; 

- интихоб ва мониторинги мунтазами нишондиҳандаҳои калидии 

пешбинишудаи фаъолияти корхона. 

Ҳамин тавр, худи раванди ташкил ва роҳандозӣ намудани низоми 

назорати дохилии андозҳо дар корхона мураккаб буда, ҳаҷми назарраси 

захираҳои меҳнатӣ, вақтӣ ва моддиро талаб мекунад. Барои ташкил ва 

гузаронидани муносиб, назорати дохилии андозбандӣ ва баҳисобгирии 

андозҳо бояд дар худи низоми идоракунии корпоративии корхона чун бахши 

ҷудонопазири он муқаррар карда шавад. Низоми мазкури назорати дохилӣ 

бояд дар асоси усулҳои фарогирандаи тамоми самтҳои фаъолияти корхонаи 

кишоварзӣ ба ҷо оварда шавад, зеро онҳо ба ҳаҷми андозҳо таъсир 

мерасонанд.  

Азбаски кишоварзӣ соҳаи муҳими стратегӣ аст, барои он қонунгузории 

андози Ҷумҳурии Тоҷикистон имкони истифодаи низоми содакардашудаи 

андозбандӣ барои истеҳсолкунандагони маҳсулоти кишоварзӣ (андозии 

ягонаи кишоварзӣ)-ро пешбинӣ кардааст. Бинобар ин, барои роҳбарияти 

корхонаҳои кишоварзӣ масъалаи ташкили назорати дохилии дурустии 

пешбурди баҳисобгирии андози ягонаи кишоварзӣ муҳим аст. 

Андози ягонаи кишоварзӣ низоми махсуси андозбандии субъектҳои 

истеҳсолкунандаи маҳсулоти кишоварзӣ бе коркарди саноатӣ мебошад. 

Супорандагони андози ягонаи кишоварзӣ аз пардохти андозҳои дигар озод 

мебошанд, чун: андоз аз даромад (ба истиснои даромадҳои дар манбаи 

пардохт андозбандишаванда), андоз аз арзиши иловашуда (ба истиснои андоз 

аз арзиши иловашудаи ҳангоми воридот ба сарҳади гумрукии Ҷумҳурии 

Тоҷикистон пардохтшаванда ва анҷом додани амалиёти дар манбаи пардохт 

андозбандишаванда), андози замин. Зарурати таҳияи методикаи махсуси 

назорати дохилии дурустии баҳисобгирии андози ягона дар натиҷаи 

дигаргуниҳои муҳим ҷиҳати тартиби корбурди андози мазкур ба миён меояд. 

Дар раванди такмили методика ва амалкунии назорати дохилӣ дар 

корхонаи кишоварзӣ бояд ҳайати муносиби кормандони он таҳия карда 

шавад. Ба андешаи мо, сохтори сезинавии ҷадвали кормандони низоми 

назорати дохилӣ барои корхонаҳои кишоварзӣ нисбатан мақбул аст: зинаи 

якум – кормандони доимӣ; зинаи дуюм – мутахассисони аз дигар воҳидҳои 

сохтории корхона ҷалбшуда; зинаи сеюм – мутахассисон ва коршиносони 

берунӣ. 

Роҳбарияти корхонаи кишоварзӣ бояд аниқ кунад, ки ташкили 

хадамоти назорати дохилӣ дар корхона бо кадом тарз асоснок аст. Миқёс ва 

намудҳои фаъолият, шакли ташкилӣ-ҳуқуқӣ, хусусиятҳои идоракунӣ ва 

муносибати роҳбарияти корхона ба назорат – омилҳое мебошанд, ки ба 

ташкили назорати дохилӣ дар корхонаи кишоварзӣ таъсири бевосита 

мерасонанд. 

Омӯзиши адабиёт ва таҳқиқи фаъолияти корхонаҳои кишоварзӣ ба мо 

имкон медиҳад, ки се тарзи ташкили унсурҳои низоми назорати дохилиро 

ҷудо кунем, ки дар расми 3.1.2. пешниҳод шудаанд: таъсиси хадамоти 

назорати дохилӣ чун воҳиди сохтории алоҳида дар корхона; аутсорсинг; 

косорсинг. 

Ҳангоми таъсис додани хадамоти назорати дохилӣ пеш аз ҳама бояд 

шароит барои мустақилӣ ва воқеъбинии он фароҳам оварда шавад. Масалан, 

дар корхонаи кишоварзии намуди ҳолдингӣ ё корхонаи аз ҷиҳати ҷуғрофӣ 

фарох тарзи таъсиси хадамоти марказии назорати дохилӣ ва шуъбаҳои он дар 

воҳидҳои сохтории алоҳида тавсия дода мешавад. Кормандони хадамоти 

назорати дохилӣ метавонанд ё дар корхонаи асосӣ, ё дар воҳидҳои сохтории 

аз ҷиҳати ҷуғрофӣ аз ҳамдигар дур қарор дошта бошанд, «вале дар ҳам гуна 

ҳолат онҳо аз ҷиҳати вазифавӣ бояд ба сардори хадамоти назорати дохилии 

корхонаи асосӣ тобеъ бошанд» [190, с. 61]. 

 

 

 

 

 

 

 

 

 

 

 

 

 

 

 

 

 

 

 

 

 

Расми 3.1.2. – Тарзҳои ташкили унсурҳои низоми назорати дохилӣ 

Сарчашма: муаллиф дар асоси омӯзиши адабиёт таҳия кардааст[90; 157; 176] 

Кормандони хадамоти назорати дохилӣ – кормандони асосии 

корхона мебошанд, ки онҳоро сардори хадамот дар мувофиқа 

бо роҳбари корхона аз ҳисоби мутахассисони варзидаи соҳаи 

баҳисобгирии муҳосибӣ ва назорат интихоб мекунад. 

Бартариҳо:  

• кормандони худӣ сохтори ташкилии дохилии корхона ва 

хусусиятҳои соҳавии фаъолияти онро хуб медонанд  

• вақте ки супоришҳои аудиториро кормандони худи 

корхона иҷро мекунанд, малакаҳо ва таҷрибаи касбии 

азхудкардаи онҳо дар дохили корхона мемонанд 

Вазифаҳои назорати  дохилӣ дар асоси шартномаи 

хизматрасонӣ пурра ба ташкилоти махсусгардонидашуда ё 

мушовири берунӣ вогузор карда мешаванд 

Бартариҳо:  

• имкони истифодабарии хизматрасониҳои коршинос дар 

соҳаҳои мухталифи назорат 

• таъмин будан бо кормандони баландихтисоси соҳаи 

назорат 

• корбурди технологияҳо ва методикаҳои пешқадами 

гузаронидани назорати дохилӣ 

Cosourcing – манбаи якҷоя; дар корхона хадамоти аудити 

дохилӣ ташкил карда мешавад, вале дар баъзе ҳолатҳо 

коршиносҳои ташкилоти махсусгардонидашуда ё мушовири 

берунӣ ҷалб карда мешаванд. 

Бартариҳо:  

- имкони истифодаи хизматрасониҳои коршинос дар соҳаҳои 

мухталифи назорат 

- таъмин будан бо кормандони баландихтисоси соҳаи назорат 

- корбурди технологияҳо ва методикаҳои пешқадами 

гузаронидани назорати дохилӣ 

Дар доираи сохтори ғайримарказонидашуда кормандони хадамоти 

назорати дохилӣ аз ҷиҳати ҷуғрофӣ дар филиалҳо ё корхонаҳои фаръӣ 

ҷойгир буда, ба сардори хадамоти назорати дохилии корхонаи асосӣ тобеъ 

мебошанд. Аммо дар мавриди ин тарзи ташкили хадамоти назорати дохилӣ 

хавфи пастшавии идорашавандагӣ, талафи мустақилӣ ва воқеъбинии он зиёд 

аст. 

Аутсорсинг ва косорсинг асосан барои корхонаҳои хурд ва миёна 

тавсия дода мешавад, зеро онҳо на ҳамеша воситаҳои кифояро барои 

ташкили хадамоти худии назорати дохилӣ доранд. 

Ҳамин тавр, метавон хулоса баровард, ки барои таъмини кори 

самараноки низоми назорати дохилӣ дар корхонаҳои кишоварзӣ ҳалли чунин 

масъалаҳо зарур аст: 

- ташкил намудани хадамоти назорати дохилӣ бо яке аз тарзҳои мақбул 

ва асоснок кардани интихоби маҳз ҳамин тарз; 

- муқаррар намудани заминаҳои ҳуқуқии истифодаи хадамоти назорати 

дохилӣ; 

- такмил додани методикаи ташкил ва гузаронидани назорати дохилӣ 

бо баҳисобгирии хусусиятҳои фаъолияти корхонаи кишоварзӣ; 

- ташкил намудани идоракунии муносиби хадамоти назорати дохилӣ; 

- таъмини ҳамешагии омодагии касбии мутахассисони хадамоти 

назорати дохилӣ. 

 

3.2. Рушди буҷетикунонӣ ҳамчун унсури низоми назорати дохилӣ дар 

корхонаҳои кишоварзӣ 

 

Ҷудо гардидани фаъолияти корхонаҳои кишоварзӣ ба бахшҳои 

таркибии равандҳои тиҷоратии гуногун, ҳамгироии минбаъдаи низомҳои 

назорати дохилӣ, баҳисобгирии муҳосибӣ ва идоракунии сифат, ки барои ҳар 

як раванди тиҷоратӣ мувофиқ карда мешаванд, ба афзоиши бартариҳои 

рақибонаи корхона дар бозор, беҳгардии вазъи молиявӣ ва рушди стратегии 

корхона мусоидат мекунад. 

Раванди тиҷоратӣ дар истеҳсолоти кишоварзӣ робитаи вақтӣ ва 

мантиқии намудҳои алоҳидаи фаъолияти корхона, яъне ҳамбастагии корҳо ё 

чорабиниҳои барои истеҳсоли маҳсулоти муайян нигаронидашударо ифода 

мекунад. Ба қавли дигар, раванди тиҷоратӣ – «пайдарпайии мунтазам 

такроршавандаи чорабиниҳо (амалиёт, амалҳо), ки бо иҷрои онҳо захираҳои 

муҳити берунӣ истифода шуда, барои истеъмолкунанда арзиш ба вуҷуд 

меояд ва натиҷа ба ӯ дода мешавад»[139, с. 44]. Дар шароити муосир раванди 

тиҷоратӣ чун объекти идоракунӣ дар корхонаи кишоварзӣ метавонад чун 

равандҳои истеҳсоли маҳсулоти кишоварзӣ, маркетингӣ, инноватсионӣ, 

идоракунии зиддибуҳронӣ баромад кунад. 

Равандҳои тиҷоратӣ бо ҳуҷҷатҳои гуногуни дохилӣ, чун дастурҳои 

методӣ ва дастурҳои амал (дастурамалҳо) тавсиф карда мешаванд. Дастурҳои 

методӣ амалҳои аз ҷиҳати мантиқӣ алоқамандро тавсиф карда, 

иҷрокунандагони онҳоро муайян мекунанд, дар ҳоле ки дастурамалҳо чӣ гуна 

иҷро шудани ин амалҳоро шарҳ медиҳанд. 

Дар корхонаҳои кишоварзӣ даври гардиши сармоя раванди мураккаб 

буда, аз марҳилаҳои таъминот, истеҳсол, нигоҳдорӣ ва фурӯши маҳсулот 

иборат аст. Ҷорӣ намудани низомҳои муносиби банақшагирӣ, баҳисобгирии 

идоракунӣ ва назорати дохилии ҳаракати захираҳои молию моддӣ ва 

молиявии корхона дар ҳама марҳилаҳои даври истеҳсолӣ ба баланд шудани 

самаранокии идоракунии корхона дар умум мусоидат мекунад. 

Вазифаҳо ва ташкили низоми назорати дохилиро аз рӯи равандҳои 

тиҷоратии асосӣ таҳлил намуда, метавон вазифаи дугонии онро қайд намуд, 

чун арзёбии таъминнокии равандҳои тиҷоратии алоҳида бо тамоми тартибҳо, 

низомномаҳо, дастурамалҳо ва назорати иҷрои онҳо. Назорати пуррагӣ ва 

саривақтии то ба иҷрокунандагон расонидани вазифаҳо ва нишондиҳандаҳои 

асосӣ, ки дар асоси онҳо кори ҳар як корманд ва воҳиди сохторӣ арзёбӣ карда 

мешавад, - ин назорати фаъолияти шуъбаҳои вазифавӣ мебошад. Назорати 

иҷрои тартибҳо (низомномаҳо, дастурамалҳо) бевосита ба арзёбии фаъолияти 

роҳбарони воҳидҳои сохторӣ алоқаманд аст. 

Бояд қайд кард, ки ҷиҳати сусти низоми назорати дохилӣ ташкили 

назорати фаъолияти роҳбарияти корхона мебошад. Барои бартараф намудани 

ин камбудиҳо принсипи мустақилияти низоми назорати дохилӣ аз 

роҳбарияти корхона ва тобеъ будани он бевосита ба мақомоти олии 

идоракунӣ – маҷлиси саҳомон, муассисон ва мақомоти идоракунии фаврӣ – 

шурои директорони корхона нигаронида шудааст. Хусусан ин масъала 

нисбат ба аудити дохилӣ, ки бояд фаъолияти низоми назорати дохилиро 

арзёбӣ кунад, муҳим аст. 

Вобаста ба ин, бояд ба идоракунии равандҳои таъминот (хариди мавод 

ва дигар захираҳо), идоракунии захираҳо ва фурӯш, ки воҳидҳои сохтории 

вазифавии корхона анҷом медиҳанд, бештар таваҷҷуҳ намуд. Воҳидҳои 

сохтории мазкур бештар бо шарикони бозорӣ – мизоҷон, таъминкунандагон, 

паймонкорон, ки ба самаранокии фаъолияти корхона таъсири муҳим  

мерасонанд, робита доранд. Воҳидҳои сохтории низоми идоракунии корхона 

(хадамот, шуъбаҳо), ки вазифаҳои идоракуниро чун банақшагирӣ, 

баҳисобгирӣ, назорат, ҳамоҳангсозӣ, ангеза, иҷро мекунанд, бевосита бо 

идоракунии равандҳои истеҳсолӣ ҳамгиро мебошанд. Дар ин гуна шароит 

«нақши низоми назорати дохилӣ хусусан дар марҳилаи ҳамоҳангсозии 

фаъолияти воҳидҳои сохтории идоракунанда ва равандҳои истеҳсолӣ аз 

нигоҳи танзимкунӣ ва арзёбии равандҳои истеҳсолӣ мубрам мегардад». 

Яке аз равандҳои тиҷоратии асосӣ дар истеҳсолоти кишоварзӣ ин 

буҷетикунонӣ мебошад. Мафҳуми буҷетикунонӣ чун раванде фаҳмида 

мешавад, ки ба тамоми доираи фаъолияти корхонаи кишоварзӣ паҳншуда ва 

ҳамгиро мебошад: «буҷетикунонӣ асоси банақшагирӣ ва қабули қарорҳои 

идоракунӣ дар корхона, арзёбии тамоми ҷанбаҳои иқтидори молиявӣ, асоси 

таҳкими интизоми молиявӣ ва тобеъ кардани манфиатҳои воҳидҳои сохтории 

алоҳида ба манфиатҳои умумии корхона ва соҳибмулкони он мебошад»[143, 

с. 121]. 

Ба андешаи мо, буҷетикунонӣ дар ташкили низоми назорати дохилӣ 

дар корхонаи кишоварзӣ мақоми афзалиятнок дорад. Бинобар ин, дар 

муносибат бо баҳисобгирии идоракунӣ ва назорати дохилӣ, буҷетикунонӣ 

чун «технологияи банақшагирии молиявӣ, баҳисобгирӣ ва назорати 

даромадҳо ва хароҷоти аз натиҷаи тиҷорат дар тамоми зинаҳои идоракунӣ 

гирифташаванда, ки барои таҳлил намудани нишондиҳандаҳои 

ояндабинишаванда ва бо ёрии онҳо идора намудани захираҳои молиявӣ 

имкон медиҳад»[177, с. 26], фаҳмида мешавад. Ҳамчунин буҷетикунонӣ 

гуфта, низоми идоракунии фаврии корхонаро аз рӯи марказҳои масъулият 

тавассути буҷетҳо, ки барои ноил шудан ба ҳадафҳои гузошташуда бо роҳи 

истифодаи самараноктари захираҳо имкон медиҳад, метавон фаҳмид. Дар 

навбати худ, буҷет чун «нақшаи молиявӣ, яъне вазъи молиявии барои оянда 

банақшагирифташудаи корхона, ки бо рақамҳо ифода гардидааст, ифодаи аз 

ҷиҳати миқдорӣ муайяни натиҷаҳои таҳқиқоти маркетингӣ ва нақшаҳои 

истеҳсолии барои ноилгардии ҳадафҳои гузошташуда зарурӣ»[43, с. 57], 

фаҳмида мешавад. Яъне, дар низоми идоракунии корхонаи кишоварзӣ буҷет 

чун нақшаи молиявии фарогири тамоми ҷанбаҳои фаъолият, ки барои 

муқоиса кардани масрафҳои харҷшуда ва натиҷаҳои гирифташуда бо ифодаи 

пулӣ барои давраи оянда баррасӣ мешавад. 

Мо дар рафти таҳқиқоти худ тасдиқ кардем, ки муваффақият дар кори 

низоми назорати дохилӣ бештар аз сифати гузориши баҳисобгирии 

идоракунӣ ва баҳисобгирии истеҳсолӣ дар корхона вобаста аст, ки ҳангоми 

асосноккунии талаботи назорати дохилии равандҳои истеҳсолӣ зикр 

гардидааст. Дар марҳилаи арзёбии фаъолияти равандҳои тиҷоратии алоҳида 

истифодаи идоракунии буҷетӣ аҳамияти муҳим дорад. Маҳз бо ҳамин сабаб 

буҷетикунонӣ воситаи муҳими низоми назорати дохилӣ мебошад, «зеро бо 

ёрии он метавон асоснокӣ ва аниқии супоришҳои ба иҷрокунандагон 

расонидашуда ва ҳам иҷроиши онҳоро назорат ва арзёбӣ кард»[144, с. 66]. 

Ба сифати ҳадафҳои асосии низоми буҷетикунонӣ дар корхонаҳои 

кишоварзӣ инҳоро қайд мекунем: 

- дастгирии иттилоотии қабули қарорҳои идоракунӣ (баланд 

бардоштани сатҳи асоснокии қарорҳои идоракунии қабулшаванда дар 

тамоми зинаҳои идоракунӣ); 

- арзёбии тамоми ҷанбаҳои фаъолияти корхона ва аз ҷумла, қарорҳои 

идоракунии қабулшуда аз ҷиҳати молиявӣ (бо ченаки пулӣ); 

- таҳкими интизоми молиявии кормандон ва воҳидҳои сохторӣ, тобеӣ 

ва ҳамгироии манфиатҳои вазифавии воҳидҳои сохторӣ ба ҳадафҳо ва 

вазифаҳои дар назди корхона гузошташуда. 

Ба андешаи мо, низоми буҷетикунонӣ бояд ба роҳбарияти корхона 

имкон диҳад, ки на танҳо таҳлили самаранокии фаъолияти корхона ва ҳам 

ҳар як раванди тиҷоратии дар он ҷоришавандаро гузаронад, инчунин восита 

барои амсилабандии ҳолат дар шароити қарорҳои ҳоло қабулнашуда низ 

бошад. 

Яке аз тафовутҳои асосии низоми буҷетикунонӣ аз низоми 

банақшагирии истеҳсолӣ вазифаҳое мебошанд, ки аз ҷониби менеҷмент ба 

низомҳои мазкур дода мешаванд. Яъне низоми банақшагирии истеҳсолӣ бояд 

пеш аз ҳама ба саволи «Чӣ?, дар куҷо?, кай? ва бо кадом миқдор? мо бояд 

истеҳсол кунем ва фурӯшем, то муайян кунем, ки кадом захираҳо ва бо кадом 

ҳаҷм барои ин лозим мешаванд» ҷавоб диҳад. Низоми буҷетикунонӣ имкон 

медиҳад, ки ба оянда назар афканем, мавқеи корхонаро ҳангоми иҷрои 

вазифаҳои стратегӣ ва ҳам роҳҳои амалисозии онҳоро арзёбӣ кунем.  

Ҳамин тавр, метавон тасдиқ кард, ки яке аз унсурҳои асосии низоми 

буҷетикунонӣ ояндабинӣ ва банақшагирии стратегӣ мебошад. Ин ҷо қайд 

кардан муҳим аст, ки агар низоми омодасозӣ ва пешкашкунии ҳисоботи 

молиявӣ барои тамоми корхонаҳои дар ҳудуди мамлакат фаъолияткунанда 

ҳамсон карда шудааст ва аксаран ё ба менеҷерҳо нофаҳмо аст, ё иттилооти 

барои онҳо заруриро надорад, пас вазифаи низоми буҷетикунонӣ «ба ихтиёри 

менеҷерҳо пешкаш намудани тамоми иттилооти молиявӣ дар шаклӣ ҳарчӣ 

муносиб маҳз барои онҳо»[122, с. 118] мебошад. 

Низоми буҷетикунонӣ имкон медиҳад, ки ба кормандон супоришҳо 

барои иҷрои нишондиҳандаҳои ченшаванда дода шавад ва онҳо барои 

ноилгардии нишондиҳандаҳои мазкур ҳавасманд бошанд. Ҳамчунин 

буҷетикунонӣ барои татбиқи технологияи муосири идоракунӣ – низоми 

нишондиҳандаҳои мутавозӣ ( Balanced Scorecard, BSC), ки барои назора ва 

пайгирии раванди ноилгардии ҳадафҳо дар доираи стратегияи фаъолияти 

корхона имкон медиҳад, замина фароҳам меорад. Дар баробари ин, назорати 

ҳолат нисбатан фавритар мешавад, зеро корхона бо мушкилот на бо далели 

пайдо шудани онҳо дучор мешавад (вақте ки аллакай ягон илоҷ барои 

мушкилот дигар нест), балки мушкилоти имконпазирро пешбинӣ мекунад, 

барои онҳо омодагӣ мебинад, тадбирҳои пешгирикунанда меандешад ва бо 

ҳамин самаранокии фаъолияти худро баланд мебардорад. 

Таъйиноти мушаххаси буҷетикунонӣ дар низоми нишондиҳандаҳое 

зоҳир мегардад, ки аз ҷониби роҳбарияти корхона ба сифати 

нишондиҳандаҳои ҳадафӣ ва назоратӣ муқаррар карда мешаванд. Бинобар 

ин, низоми буҷетикунонӣ ҳатто дар корхонаҳои дар умум дорои шароити 

якхелаи фаъолият  гуногун аст. Тафовутҳои ҳадафҳо ва стратегияҳо дар 

нишондиҳандаҳои молиявии гуногуни ба сифати ҳадафӣ интихобшуда зоҳир 

мешаванд. Ҳамин тавр, шакли буҷетҳо бояд ба нишондиҳандаҳои назоратии 

муқарраршуда мувофиқат кунад. Муҳим дар буҷетикунонӣ – бунёд намудани 

низоми нишондиҳандаҳо барои тиҷорат аст, дар асоси он метавон пайгирӣ 

кард, ки тиҷорат имрӯз дар чӣ вазъ қарор дорад ва дурнамои рушди он чӣ 

гуна аст, яъне асос барои таҳия ва қабули қарорҳои идоракунӣ дар соҳаи 

молия сохта мешавад. Ана ҳамин ҷиҳат, бештар аҳамияти назорати дохилиро 

дар раванди буҷетикунонӣ муайян мекунад. 

Дар доираи ҳадафҳои назорати дохилӣ дар корхонаҳои кишоварзӣ ҷудо 

намудани чунин вазифаҳои буҷетикунониро пешниҳод мекунем: 

1. Банақшагирии амалиёти таъминкунандаи ноилгардии ҳадафҳои 

корхона. 

2. Ҳамоҳангсозии намудҳои гуногуни фаъолият (растанипарварӣ, 

чорвопарварӣ, фаъолияти ёрирасон). 

3. Ҳавасмандкунии роҳбарият ва менеҷменти тамоми зинаҳои 

идоракунӣ барои ноилгардии ҳадафҳои марказҳои масъулияти таҳти 

назоратии худ. 

4. Назорати фаъолияти ҷорӣ, таъмини интизоми банақшагирӣ. 

5. Таҳияи асос барои арзёбии иҷрои нақша аз ҷониби марказҳои 

масъулият ва роҳбарони онҳо. 

6. Омӯзиши менеҷерҳо. 

Низоми назорати дохилии бо равандҳои буҷетикунонӣ ҳамгирошуда 

назоратро дар чунин самтҳо ба ҷо меорад: 

- таъмини шаффофии молиявии фаъолияти корхона; 

- гузаронидани мониторинги мунтазами самаранокии молиявии 

намудҳои алоҳидаи фаъолияти хоҷагидорӣ ва воҳидҳои сохторӣ; 

- баланд бардоштани самаранокии истифодаи захираҳо ва дороиҳои дар 

ихтиёри корхона ва воҳидҳои сохтории алоҳидаи он қарордошта ва 

масъулияти роҳбарони зинаҳои гуногуни идоракунӣ барои захираҳо ва 

дороиҳои ба ихтиёри онҳо додашуда (барои риояи дурусти маҳдудиятҳои 

захираҳои молию моддӣ, иҷрои меъёрҳо, ба таъхир андохтани пардохтҳо ва 

дигар уҳдадориҳо); 

- таҳкими интизоми молиявӣ ва ҳавасмандкунии кори нисбатан 

самараноктари воҳидҳои сохторӣ ба манфиати корхона; 

- таҳияи низоми нишондиҳандаҳо барои пешбурди тиҷорат, пойгоҳи 

маълумоти аввалӣ барои таҳлили молиявӣ ва менеҷменти молиявӣ; 

- гузариши низоми банақшагирӣ аз воҳидҳои аслӣ ва ҷисмонӣ ба 

нишондиҳандаҳои молиявӣ; 

- баланд бардоштани сатҳи асоснокии молиявии қарорҳои идоракунии 

қабулшаванда дар тамоми зинаҳои идоракунӣ; 

- муайян кардани самтҳои сиёсати сармоягузорӣ; 

- назорати тағйирёбии вазъи молиявӣ дар корхона, баланд бардоштани 

сатҳи устувории молиявӣ ва беҳгардонии вазъи молиявии корхона ва 

воҳидҳои сохтории он. 

Ҳангоми ба ҷо овардани назорати дохилӣ дар корхонаҳои кишоварзӣ 

ҳамчунин бояд ба риояи принсипҳои буҷетикунонӣ диққати муҳим ҷудо 

кард, ки асос меёбанд ба: 

- ҳамсонкунӣ (ба як шакл дароварани)-и ҳама шаклҳои буҷетҳо барои 

тамоми воҳидҳои сохтории корхона новобаста аз хусусиятҳои фаъолияти 

хоҷагидории онҳо; 

- мувофиқасозии давраҳои буҷетӣ барои корхона ва воҳидҳои сохтории 

он (марказҳои масъулият); 

- муоширатнокӣ – мувофиқаи ҳуҷҷатҳои буҷетии ёрирасон бо ҳамдигар 

ва бо шаклҳои буҷетии асосӣ; 

- фаврияти маълумот, ки саривақтии қабули қарорҳои идоракуниро 

таъмин мекунад; 

- муттасилии раванди буҷетикунонӣ, ки назораи беисти 

нишондиҳандаҳои буҷетҳо, инчунин бозбинӣ ва таҳрири дурнамоҳои пештар 

таҳияшударо пешбинӣ менамояд; 

- дастури ҳатмӣ будан – буҷети тасдиқшуда бояд иҷро шавад ва 

ноилгардии ҳадафҳои гузошташударо таъмин кунад; 

- муфассалкунии моддаҳои хароҷот, ки назорати истифодабарии 

воситаҳо ва имконияти ошкор кардани захираҳоро барои сарфаи захираҳо 

таъмин мекунад. 

Низоми назорати дохилии оқилона бунёдшуда ва ҳамгиро дар 

равандҳои буҷетикунонӣ ба ноилгардии чунин ҳадафҳои идоракунии буҷетӣ 

мусоидат мекунад: 

- баланд бардоштани самаранокии фаъолияти корхона; 

- ҳамоҳангсозии истифодабарии саврватҳо; 

- беҳгардонии муоширати корпоративӣ дар дохили корхона; 

- баланд бароштани сатҳи идорашавандагии фаъолияти корхона ва 

воҳидҳои сохтории он; 

- ноил гардидан ба ҳадафҳои стратегии корхона. 

Раванди идоракунии буҷетӣ дар корхонаҳои кишоварзӣ аз чунин 

марҳилаҳо иборат буда метавонад: 

- таҳия намудани лоиҳаи сохтори молиявии корхона ва ҳамбаста 

кардани он бо сохтори буҷетҳо; 

- таҳияи сиёсати баҳисобгирии дохилӣ; 

- ташкили корҳои таҳлилӣ; 

- ташкили таҳиясозии буҷетҳо; 

- ташкили назорати иҷрои буҷетҳо. 

Сохтори молиявӣ - низоми тобеияти марказҳои масъулияти молиявии 

корхона мебошад, ки мавқеи онҳо дар низоми даври истеҳсолӣ ва тобеияти 

иқтисодии онҳоро муайян мекунад ва барои идоракунии умумии натиҷаҳои 

иқтисодии фаъолияти корхона таъйин гардидааст[144, с. 68]. 

Ба хотири беҳгардонии амалкунии марказҳои масъулият дар корхонаи 

кишоварзӣ маркази масъулияти молиявӣ ташкил карда мешавад, ки ба 

ҷамъоварии тамоми иттилооти зарурӣ оид ба намудҳои гуногуни марказҳои 

масъулият машғул мешавад ва ҳисоботҳои ҷамъбастиро дар бораи фаъолияти 

корхона тартиб медиҳад. Ҳамин тавр, «маркази масъулияти молиявӣ бахши 

сохтори молиявии корхона мебошад, ки ба ноил шудан ба ҳадафҳои стратегӣ 

нигаронида шуааст, дорои масъулият мебошад, вазифаҳои назорат ва 

ҳамоҳангсозии равандҳои молиявӣ-хоҷагидориро иҷро мекунад»[181, с. 160]. 

Муайян кардани марказҳои масъулияти молиявӣ бо муфассалкунии 

мушаххас дар доираи мутахассисон ва шахсони мансабдори дахлдор ба ҷо 

оварда мешавад, аз ҷумла барои: самаранокии истифодаи захираҳои моддӣ; 

кори мураттаби техникаи кишоварзӣ; риояи хароҷоти нигоҳдории онҳо ва ғ. 

Роҳбарони марказҳои масъулияти молиявӣ қарорҳои идоракуниро оид 

ба соҳаи фаъолияти худ қабул менамоянд ва барои харҷи масрафҳо аз рӯйи 

моддаҳои хароҷоти буҷетии дар доираи буҷетҳои воҳидҳои сохторӣ ба онҳо 

вобастакардашуда, инчунин барои ноил гардидан ба дигар нишондиҳандаҳои 

ҳадафии дар низоми буҷетӣ таҳияшуда масъулияти пурра мебаранд. 

Марказҳои масъулияти молиявиро дар корхонаҳои кишоварзӣ метавон 

ба чор намуди асосӣ ҷудо кард (расми 3.2.1). 

 

 

 

 

 

 

 

 

 

 

 

 

 

 

 

 

Расми 3.2.1. – Намудҳои марказҳои масъулияти молиявӣ дар корхонаҳои 

кишоварзӣ 

Сарчашма: муаллиф дар асоси омӯзиши маводи таҳқиқот таҳия кардааст 

Интихоби сохтори молиявӣ намуди буҷетҳои барои истифодабарӣ 

зарурӣ, мақбул будани корбурди шаклҳои муайяни буҷетҳо, тартиби 

муттаҳидкунии буҷетҳои воҳидҳои сохторӣ, тартиби омодасозии буҷетҳо ва 

ҳисобот оид ба иҷрои онҳоро муайян мекунад. 

Ҳуҷҷати асосии низоми буҷетикунонӣ дар корхонаҳои кишоварзӣ 

буҷети умумӣ ё буҷети муттаҳидкардашуда (дар корхонаҳои шакли 

ҳолдингӣ) барои давраи муайян (асосан як сол) мебошад, ки чор гурӯҳи 

Воҳиди сохторие, ки барои фаъолияти фурӯши корхона 

масъул аст. Самаранокии он бо зиёд кардани даромади 

корхона дар доираи сарватҳои барои ҳадафҳои гирифтани 

даромад ҷудошуда муайян карда мешавад. 

Воҳиди сохторие, ки барои иҷрои ҳаҷми муайяни корҳо 

(супориши истеҳсолӣ) дар доираи сарватҳои барои ин 

ҳадафҳо ҷудогардида масъул аст. Ҳама воҳидҳои сохтории 

истеҳсолии корхонаҳои кишоварзӣ ва истеҳсолоти ёрирасон 

ба ин намуди марказҳои масъулияти молиявӣ мансуб 

мебошанд.  

Воҳиди сохторӣ (ё умуман корхона), ки барои натиҷаи молиявӣ 

аз фаъолияти ҷорӣ масъул аст. Дар баъзе ҳолатҳо дар таркиби 

корхона метавонанд марказҳои фоидае ҷудо карда шаванд, ки 

барои натиҷаи молиявӣ аз рӯи ягон намуди фаъолият масъулият 

мебаранд.  

Воҳиди сохторӣ (ё умуман корхона), ки барои самаранокии 

фаъолияти сармоягузорӣ масъул аст. Дар миқёси тамоми 

корхона, чун қоида маркази молиявии сармоягузорӣ бо 

маркази фоида мувофиқ меояд, ки дар ин маврид, маркази 

масъулияти молиявӣ чун маркази фоида ва сармоягузорӣ 

муаррифӣ карда мешавад. 

буҷетҳоро дар бар мегирад: буҷетҳои амалиётӣ, молиявӣ, сармоягузорӣ ва 

ёридиҳанда (расми 3.2.2). Буҷетҳои амалиётӣ ва молиявӣ буҷетҳои асосӣ 

ҳисобида мешаванд. 

 

 

 

 

 

 

 

 

 

 

 

 

 

 

 

  

 

 

 

 

 

 

 

 

Расми 3.2.2. – Таркиби буҷети асосии корхонаи кишоварзӣ 

Сарчашма: муаллиф дар асоси маводи таҳқиқот таҳия кардааст 

 Буҷети даромадҳо ва хароҷот 

Буҷети ҳаракати воситаҳои пулӣ 

Буҷети воситаҳои қарзӣ 

Буҷети талабот ба маҳсулоти истеҳсоли худӣ 

Буҷетҳои амалиётӣ барои соли оянда банақшагирифташударо барои 

бахш ё вазифаи идоракунии алоҳидаи корхона нишон медиҳанд. Буҷетҳои 

молиявӣ манбаъҳои маблағҳои пешбинишуда ва самтҳои дар оянда 

истифодабарии онҳоро инъикос мекунанд. Дар баробари ин, таркиби 

мушаххаси буҷетҳои ташкилдиҳандаи буҷетҳои молиявӣ ва амалиётӣ 

гуногун буда, метавонад аз хусусиятҳои фаъолияти истеҳсолии корхона, 

сохтори идоракунӣ ва дигар омилҳо вобаста бошад. 

Раванди таҳиясозии буҷетҳои амалиётӣ ҳамеша аз тартиб додани 

буҷети фурӯш оғоз меёбад, зеро буҷети фурӯш дар асоси таҳлили бозор 

тартиб дода мешавад ва истеҳслоли намудҳо ва миқдори маҳсулоте бояд ба 

нақша гирифта шаванд, ки имконияти дар бозор фурӯхтани онҳо мавҷуд 

бошад. Ҳадафи буҷети истеҳсоли маҳсулот ҳисоб кардани дурнамои ҳаҷми 

истеҳсоли маҳсулоти молӣ дар асоси буҷети фурӯш ва бақияҳои маҳсулоти 

фурӯхтанашуда дар анборҳои корхона мебошад. Ҳаҷми истеҳсол барои ҳар 

як намуди маҳсулот бояд бо баҳисобгирии захираҳои пешбинишудаи 

маҳсулоти тайёр дар охири давраи банақшагирифташаванда ва захираи 

ниҳоии маҳсулот дар аввали давраи мазкур ҳисоб карда шавад. 

Буҷетҳои сармоягузорӣ қарорҳои роҳбарияти корхонаро дар бораи 

сармоягузориҳои дарозмуҳлат ва гузоришҳои молиявӣ инъикос мекунанд. 

Буҷетҳои ёрирасон бо бузургиҳои аслӣ тартиб дода шуда, маълумоти онҳо 

ҳангоми таҳиясозии буҷетҳои амалиётӣ, аз ҷумла банақшагирии истеҳсолот 

ва фурӯш, ҳисоб кардани сатҳи хароҷоти нақшавӣ ба кор бурда мешавад. 

Асоси низоми буҷетикунонӣ назорати буҷетӣ мебошад, ки унсури 

таркибии муҳими низоми назорати дохилӣ дар корхонаҳои кишоварзӣ ба 

ҳисоб меравад. Раванди иҷрои буҷет дар корхонаҳои кишоварзӣ бевосита аз 

саривақт гирифтани иттилооти барои таъмини самаранокии муносибатҳои 

молиявии байниҳамдигарии воҳидҳои сохтории корхона зарурӣ вобаста 

мебошад. Дар ин маврид назорати дохилии раванди буҷетикунонӣ ба тарҳи 

умумии раванди буҷетикунонӣ бо нишон додани шаклҳои асосии ҳисоботи 

буҷетӣ асос меёбад. Низоми назорати дохилӣ давраҳои буҷетиеро муайян 

мекунад, ки ба давраҳои банақшагирии дарозмуҳлат ва банақшагирии 

кӯтоҳмуҳлат ҷудо мешаванд: 

- дар доираи банақшагирии дарозмуҳлат буҷети солонаи корхона 

(нақшаи тиҷоратӣ) таҳия карда мешавад, муфассалкунӣ бо ҳар як семоҳа ва 

моҳ ба ҷо оварда мешавад. Дар доираи буҷети мазкур нишондодҳои 

самтмуайянкунандаи муҳими фаъолияти корхона барои давраи 

банақшагирифташаванда муқаррар карда мешаванд; 

- дар доираи банақшагирии кӯтоҳмуҳлат буҷети фаврии корхона барои 

як моҳ таҳия карда мешавад. Буҷети тасдиқшуда ҳуҷҷати асосие аст, ки дар 

асоси он фаъолияти корхона ва тамоми воҳидҳои сохтории он ба ҷо оварда 

мешавад. Ин буҷет баъди тасдиқшудан наметавонад таҳрир карда шавад. 

Нигаронии назорат ба дарёфти мавзеъҳои суст дар раванди 

буҷетикунонӣ, саривақт огоҳ намудани менеҷерҳо оид ба мушкилоти 

пайдошуда ба баланд шудани шафофияти молиявии фаъолияти корхона, 

афзоиши самаранокии истифодабарии захираҳо ва ҳавасмандкунии кори 

нисбатан самараноки кормандон, инчунин баланд шудани сатҳи асоснокии 

молиявии қарорҳои идоракунии қабулшавванда мусоидат мекунад. 

Дар корхонаҳои кишоварзӣ, ки объекти таҳқиқоти мо буданд, низоми 

буҷетикунонӣ истифода намешавад. Ҳатто низомҳои баҳисобгирии 

идоракунӣ ва назорати дохилӣ дар марҳилаи ташаккул мебошанд. Бинобар 

ин, таҳқиқоти минбаъдаи мо ба муайян кардани шароит ва имконияти ҷорӣ 

намудани банақшагирӣ дар корхонаҳои кишоварзӣ равона мегардад. 

Ҷорӣ намудани низоми буҷетикунонӣ танҳо дар ҳолати дар корхона 

фаъолият намудани низомҳои муносиби баҳисобгирии идоракунӣ ва 

назорати дохилӣ имкон дорад. Таҳқиқоти мо нишон дод, ки дар баробари 

рушд накардани низомҳои баҳисобгирии идоракунӣ ва назорати дохилӣ, 

сабабҳои дигари то ҳол ташаккул наёфтани буҷетикунонӣ дар корхонаҳои 

кишоварзӣ аз ҷумла инҳо мебошанд: 

- душвориҳо вобаста ба ташаккул ва асосноккунии консепсияи 

ташаккул ва татбиқи низоми буҷетикунонӣ; 

- мавҷуд набудани асосҳои методологӣ, методӣ ва дастурии 

буҷетикунонӣ; 

- мавҷуд набудани танзими меъёрию ҳуқуқии низоми буҷетикунонӣ; 

- сатҳи пасти донишҳои касбии кормандони дахлдор дар соҳаи 

буҷетикунонӣ ва банақшагирии фаъолият дар соҳаи кишоварзӣ. 

Методологияи банақшагирӣ, ки дар солҳои 1970-1980 таҳия гардида ва 

то аввали солҳои 1990 дар корхонаҳои кишоварзии мамлакат истифода 

мешуд, ба талаботи идоракунии имрӯзаи корхонаҳои кишоварзӣ ҷавобгӯ 

нест, ба мисли баҳисобгирии муҳосибии анъанавӣ (бе дарбаргирии 

баҳисобгирии идоракунии мукаммал). Дар асоси маълумоти банақшагирӣ ва 

баҳисобгирии муҳосибии анъанавӣ қабули қарорҳои идоракунӣ мумкин аст, 

вале иттилооти мавҷуда ё ба талаботи махсуси корхона мувофиқ нест, зеро 

он дар асоси муқаррароти танзимкунандаи баҳисобгирии муҳосибии молиявӣ 

бунёд гардидааст, ё аз ҷиҳати муҳлати инъикоси натиҷаҳои амалиёти 

хоҷагидорӣ бо таъхир расидааст, чунки дар корхонаҳои кишоварзӣ асосан 

ҳисобот дар асоси маълумоти баҳисобгирии молиявӣ тартиб дода мешавад. 

ҳоло дар мамлакат ягон қонунгузорӣ ё санади меъёрии ҳуқуқие амал 

намекунад, ки бурдани баҳисобгирии муҳосибӣ - идоравї, тартиб додани 

ҳисоботи идоракунӣ, таҳия намудани нақшаҳои фаъолияти субъектҳои 

иқтисодиро талаб кунад. Имрӯз субъекти иқтисодие, ки «на танҳо барои 

нигоҳ доштани ҳастии худ, балки барои рушд кардан саъй мекунад, бояд 

нақшаи стратегии рушди худро дошта бошад, ки воситаи бунёди ин гуна 

нақша буҷетикунонӣ мебошад»[59, с. 43]. 

Ҷиҳати методологии ташаккул ва ҷорӣ намудани буҷетикунонӣ аз 

ҷумла метавонад хусусиятҳои фаъолияти корхонаро ба ҳисоб гирад, бинобар 

ин, маҷмуи чорабиниҳо оид ба гузориши низоми буҷетикунонӣ дар 

корхонаҳои кишоварзӣ тавсия дода мешавад.  

Дар натиҷаи таҳқиқи фаъолияти корхонаҳои кишоварзӣ (асосан 

ҷамъиятҳои саҳомӣ, ҷамъиятҳои дорои масъулияти маҳдуд ва кооперативҳои  

Тартиб додани лоиҳаи низоми буҷетикунонӣ чун бахши сохтори молиявӣ 

Муайян кардани объектҳо ва субъектҳои буҷетикунонӣ 

Муайян кардани пойгоҳи иттилоотии буҷетикунонӣ 

Таҳияи тартиб (регламент)-ҳои буҷетикунонӣ 

Ташкили раванди банақшагирии буҷетӣ 

Таҳияи буҷетҳо, расмиёти тартибдиҳии онҳо, мувофиқа ва тасдиқкунӣ 

Ташаккули буҷети умумӣ, расмиёти тартибдиҳӣ, мувофиқа ва тасдиқкунии он 

Ташкили раванди баҳисобгирии иҷрои нишондиҳандаҳои буҷетҳо 

Таҳияи расмиёти инъикоси нишондиҳандаҳои воқеии иҷрои буҷетҳо 

Тартиб додани ҳисоботи дохилӣ аз натиҷаи иҷрои буҷетҳо 

 

Таҳияи расмиёти таҳриркунии буҷетҳо 

Муайян кардани маҳакҳои тақсимкунии масъулияти иҷрои буҷетҳо 

Ташкили назорат ва таҳлили иҷрои буҷетҳо 

Таҳияи расмиёти гузаронидани назорати иҷрои буҷетҳо 

Таҳияи расмиёти гузаронидани таҳлили буҷетҳо 

Татбиқи низоми буҷетикунонӣ ва тасдиқ намудани низомномаи он 

1 

2 

3 

4 

5 

калони кишоварзӣ) ва омӯзиши адабиёти дахлдор мо муайян кардем, ки 

раванди татбиқи низоми буҷетикунонӣ метавонад аз чунин марҳилаҳои 

асосии пай дар пай иҷрошаванда иборат бошад (расми 3.2.3): 

Расми 3.2.3. – Марҳилаҳои раванди татбиқи буҷетикунонӣ дар 

корхонаҳои кишоварзӣ 

Сарчашма: муаллиф дар асоси омӯзиши маводи таҳқиқот таҳия кардааст 

1. Тартиб додани лоиҳаи низоми буҷетикунонӣ чун бахши сохтори 

молиявӣ. 

2. Ташкили раванди банақшагирии буҷетӣ. 

3. Ташкили раванди баҳисобгирии иҷрои нишондиҳандаҳои буҷетҳо. 

4. Ташкили назорат ва таҳлили иҷрои буҷетҳо. 

5. Татбиқи низоми буҷетикунонӣ ва тасдиқ намудани низомнома оид ба 

буҷетикунонӣ. 

Акнун дар асоси нуктаҳои асосии буҷетикунонӣ, ки мо баррасӣ ва 

таҳқиқ кардем, амсилаи сохтори ташкилии назорати дохилиро барои ҶДММ 

«50-солагии Октябр» таҳия менамоем (расми 3.2.4). 

 

 

 

 

 

 

 

 

 

 

 

 

 

 

Расми 3.2.4. – Амсилаи сохтори ташкили назорати дохилӣ дар ҶДММ «50-

солагии Октябр» 

Сарчашма: муаллиф дар асоси омӯзиши маводи таҳқиқот таҳия кардааст 

Бояд қайд кард, ҶДММ «50-солагии Октябр» соли 2012 дар пояи КВД 

«50-солагии Октябр» дар шаҳри Ҳисор таъсис шудааст. Дар корхона, ки 233 

Шуъбаи 

зироатпарварӣ   

Шуъбаи 

чорвопарварӣ   

Шуъбаи 

техникӣ   
Шуъбаи 

иқтисодӣ   

Шуъбаи 

умумӣ   

Муҳосибот   

Директори кулл 

Ҷонишини 

директори кулл 

Шурои нозирон 

Шуъбаи назорати 

дохилӣ    

Ревизор  

Бригадаи № 1 

пахтакорӣ 

Бригадаи № 2 

картошкапарварӣ 

Бригадаи № 3 

пиёзпарварӣ 

Бригадаи № 4 

ғаллапарварӣ 

Бригадаи № 5 ҷуворимакка 

ва ғизои чорво 

Ферами 

чорвопарварӣ 
Парки 

техникӣ  

Анбори 

маҳсулот 

гектар замини обӣ дорад, парвариши гандум, ҷав, пиёз, картошка, пахта, 

ҷуворимакка, зироати ғизои чорво ва чорвопарварӣ ба роҳ монда шудааст.  

Дар навбати аввал тавсия медиҳем, ки вобаста ба хусусиятҳои 

фаъолияти корхона дар сохтори ташкилии он чунин марказҳои масъулияти 

молиявӣ муқаррар карда шаванд: 

- маркази хароҷот (бригадаҳои растанипарварӣ, фермаҳо, парки 

техникӣ); 

- маркази даромад ва фоида (анбор, корхона). 

Ҳамзамон дар корхона бояд низоми муносиби баҳисобгирии муҳосибӣ 

ташкил карда шавад, ки дар доираи воҳидҳои сохторӣ инъикос, ҷамъоварӣ, 

назорат ва таҳлили иттилоотро оид ба хароҷот ва натиҷаҳои фаъолият таъмин 

намояд. Низоми мазкур баҳисобгирии идоракунӣ, назорат ва таҳлили 

натиҷаҳои фаъолияти марказҳои масъулияти молиявиро дар доираи низоми 

умумии баҳисобгирии идоракунии корхона ифода мекунад. 

Баҳисобгирии идоракунӣ чун низоми комил ба хотири таъмин 

намудани тамоми зинаҳои идоракунии корхона бо иттилооти саҳеҳи воқеӣ ва 

ояндабинӣ, ки барои қабули қарорҳои идоракунӣ зарур аст, фаъолият 

мекунад. Истифодаи марказҳои масъулияти молиявӣ дар сохтори умумии 

корхона имкон медиҳад, ки вазифаҳои асосӣ, ваколатҳо, ҳуқуқ ва 

уҳдадориҳои барои иҷрои фаъолияти молиявӣ-хоҷагидорӣ зарурӣ дар доираи 

ҳар кадоми онҳо маҳдуд карда шаванд. Баҳисобгирӣ, назорат ва таҳлил дар 

марказҳои масъулияти молиявӣ – бахши низоми идоракунии корхона аст, ки 

бо ёрии он ченкунӣ, баҳодиҳӣ, муқоисакунии натиҷаҳо бо нишондиҳандаҳои 

дахлдори нақшавӣ барои ҳар як воҳиди сохторӣ(маркази масъулият) ба ҷо 

оварда мешавад. Воҳидҳои сохторӣ дар ҳолати мазкур воҳидҳои мустақили 

раванди буҷетикунонӣ мебошанд, роҳбарони онҳо барои иҷрои 

нишондиҳандаҳои буҷетӣ масъулият мебаранд. Дар натиҷаи аниқ кардани 

ваколатҳо аз марказҳои масъулияти зинаҳои паст ба зинаҳои болоӣ муайян 

кардани тамоилоти натиҷаҳои воқеии фаъолияти воҳидҳои сохторӣ ва 



157 
 

корхона умуман ва аз рӯи намудҳои маҳсулот, маконҳои пайдошавии хароҷот 

ва шахсони масъул (воҳидҳои сохторӣ) имкон дорад. 

Ҷудо намудани марказҳои масъулияти молиявӣ имкон медиҳад, ки дар 

баҳисобгирии таҳлилии идоракунӣ на сохтори анъанавӣ, балки сохтори 

ташкилӣ-вазифавӣ, ки дар он аҳамияти ин ё он воҳиди сохторӣ ё корманд аз 

вазифаҳои ба он вогузоршуда муайян мегардад, ба кор бурда шавад. Ҳалли 

дахлори масъалаҳои гузошташуда дар низоми иттилоотии баҳисобгирии 

идоракунӣ барои ҷудо кардани марказҳои масъулият, ки амалҳои 

таъсиррасон ба онҳо гирифтани натиҷаи баландтаринро бо харҷи камтарини 

хароҷот таъмин мекунад, ошкор карда шаванд. 

Асоси методологияи идоракунӣ тавассути марказҳои масъулият аз он 

иборат аст, ки фаъолияти корхона ба принсипи мувофиқати даромадҳо ва 

хароҷот, ки маконҳои пайдошавии онҳо метавонанд аниқ муайян ва 

мувофиқан масъулияти роҳбарон барои бузургии онҳо муқарраркарда шавад, 

такя мекунад. Дар ин маврид, имконияти муайян кардани ҳиссаи даромадҳо 

ва хароҷоти ҳар як воҳиди сохторӣ дар даромадҳо ва хароҷоти корхона ба 

миён меояд ва ҳамин тавр, метавон арзиши аслии маҳсулот ва натиҷаҳои 

фаъолияти воҳидҳои сохтории мушаххасро муайян кард. Бо истифодаи ҳамон 

як технологияи молиявӣ ба ҷо овардани идоракунӣ бо ёрии марказҳои 

масъулият ва ҳисобкунии арзиши аслӣ бо ёрии марказҳои хароҷот имкон 

дорад. 

ҶДММ «50-солагии Октябр» ҳамасола ба натиҷаҳои молиявии хуб 

ноил мегардад. Вале яке аз самтҳои баланд бардоштани рақобатпазирии 

маҳсулот паст кардани хароҷоти истеҳсолӣ, баланд бардоштани сифати 

маҳсулот мебошад. Ба ин хотир, дар корхона истифодаи амсилаи 

баҳисобгирии идоракунӣ ва назорат дар асоси марказҳои масъулият тавсия 

дода мешавад. 

Дар ҷадвали 3.2.1 амсилаи ташкили назорати дохилии марказҳои 

масъулияти ҶДММ «50-солагии Октябр» оварда шудааст. Дар он номгӯи 

марказҳои масъулият, нишондиҳандаҳои назоратшаванда, вазифаҳо ва 

ҳадафҳои назорати дохилӣ, арзёбии натиҷаҳои фаъолияти онҳо нишон дода 

шудааст. 

Барои таҳияи амсилаи баҳисобгирии идоракунӣ ва назорат дар асоси 

марказҳои масъулият ҳамчунин бояд феҳристҳои баҳисобгирии таҳлилӣ, 

низоми ҳисобҳои баҳисобгирии идоракунӣ барои инъикоси амалиёти 

хоҷагидории марказҳои масъулият, таркиб ва сохтори ҳуҷҷатҳои авввалӣ ва 

тарҳи ҳуҷҷатгардиш, давраҳои тартиб додани ҳисоботи дохилӣ, номгӯи 

нишондиҳандаҳои назоратшавандаи фаъолияти марказҳои масъулият ва 

корхона таҳия карда шаванд. 

Маводи таҳқиқотии баррасишударо ҷамъбаст карда, таъқид мекунем, 

ки буҷетикунонӣ воситаи зарурӣ барои идоракунии самараноки фаъолияти 

корхонаи кишоварзӣ маҳсуб меёбад, зеро он унсури низомҳои баҳисобгирии 

идоракунӣ ва назорати дохилӣ мебошад. Буҷетикунонӣ – ин банақшагирии 

фаъолияти корхона бо имкониятҳои васеъ, мутобиқ гардонидан бо 

хусусиятҳо ва нишондиҳандаҳои мушаххаси фаъолияти корхона ва ҳадафҳои 

инфиродӣ мебошад.  

Татбиқи низоми пешниҳодгардидаи буҷетикунонӣ чун бахши 

баҳисобгирии идоракунӣ ва унсури муҳими назорати дохилӣ барои 

корхонаҳои кишоварзӣ чунин имкониятҳои идоракуниро пешкаш мекунад: 

- ба ҷо овардани назорати саривақтии фаъолияти истеҳсолӣ; 

- баланд бардоштани самаранокии тақсимот ва истифодаи захираҳои 

корхона; 

- баланд бардоштани ангезаи ҳар як корманд ва роҳбари воҳиди 

сохторӣ барои натиҷаҳои фаъолияти худ. 

Ҳамин тавр, тавсияҳои пешниҳодшуда оид ба ташаккул ва роҳандозӣ 

намудани низоми назорати дохилӣ бо истифода аз имкониятҳои 

буҷетикунонӣ ва марказҳои масъулияти молиявӣ дар корхонаҳои кишоварзӣ 

ба роҳбарият, менеҷмент ва соҳибмулкони онҳо имкониятҳои зиёд ҷиҳати 

таҳкими назорат ва қабули қарорҳои идоракунии муносиб пешниҳод 

мекунад. 

Ҷадвали 3.2.1. – Амсилаи ташкили назорати дохилии марказҳои масъулият дар ҶДММ «50-солагии Октябр» 

Намуди маркази масъулият, 

воҳиди сохторӣ 
Вазифа ва ҳадафҳои назорати дохилӣ 

Нишондиҳандаҳои 

назоратшавандаи фаъолият 
Арзёбии натиҷаҳо 

Марказҳои 

хароҷот 

Бригадаҳои 

зироатчигии № 1, 2, 

3, 4, 5 

Фермаи 

чорвопарварӣ 

Назорати хароҷоти истеҳсоли маҳсулот, 

миқдор ва сифати маҳсулот; кам 

кардани хароҷоти истеҳсолӣ, афзоиши 

ҳаҷми истеҳсол, баланд бардоштани 

сифати маҳсулот. 

Сметаи хароҷот дар доираи 

ҷузъҳои асосии хароҷот ба 

воҳиди маҳсулот ва ҳаҷми 

нақшавии истеҳсоли 

маҳсулот 

Муқоиса ва таҳлили 

нишондиҳандаҳои нақшавӣ 

ва воқеии  хароҷоти 

истеҳсоли маҳсулот. 

Истеҳсоли маҳсулот аз рӯи 

намудҳо 

Шуъбаҳои 

зироатпарварӣ, 

чорвопарварӣ, 

техникӣ, 

муҳосибот, 

иқтисодӣ, умумӣ 

Назорати хароҷоти маъмурӣ, хароҷот, 

даромад ва натиҷаи молиявии умумии 

корхона; баланд бардоштани 

самаранокии фаъолияти корхона. 

Сметаи хароҷот дар доираи 

ҷузъҳои асосии хароҷот. 

Муқоиса ва таҳлили 

хароҷоти маъмурии нақшавӣ 

ва воқеӣ. 

Парки техникӣ Назорати андозаи хароҷоти 

хизматрасонии техникӣ; кам кардани 

андозаи хароҷоти хизматрасонии 

техникӣ. 

Миқдори хизматрасониҳо бо 

воҳидҳои аслӣ. 

Сметаи хароҷот дар доираи 

ҷузъҳои асосии хароҷотба 

воҳиди хизматрасонӣ ва 

ҳаҷми нақшавӣ. 

Муқоиса ва таҳлили 

хароҷоти нақшавӣ ва воқеӣ 

ба воҳиди хизматрасонӣ ва 

ҳаҷми воқеии 

хизматрасониҳо дар доираи 

моддаҳо ва ҷузъҳои хароҷот. 

Маркази 

даромад ва 

фоида 

Анбори маҳсулоти 

тайёри 

зироатпарварӣ 

Корхона 

Назорати маблағи даромад аз фурӯши 

зироатҳо; зиёд кардани даромадҳо. 

Назорати хароҷоти фурӯш, сиёсати 

маркетингии дуруст; зиёд кардани 

даромад аз фурӯш. 

Ҳаҷми фурӯши маҳсулот. 

Даромад аз фурӯши 

маҳсулот. Даромаднокии 

маҳсулот. 

Муқоиса ва таҳлили 

натиҷаҳои молиявии 

нақшавӣ ва воқеӣ: фоида ва 

даромади умумӣ, фурӯши 

маҳсулот аз рӯи намудҳо. 

Сарчашма: муаллиф дар асоси омӯзиши маводи таҳқиқот таҳия кардааст 

3.3. Ҳисобкунӣ ва арзёбии самаранокии низоми назорати дохилӣ дар 

корхонаҳои кишоварзӣ 

 

Марҳилаҳои пешини таҳқиқоти мо тасдиқ намуданд, ки имрӯз низоми 

назорати дохилӣ барои корхонаҳои кишоварзӣ ва идоракунии соҳа унсури 

зарурии механизми хоҷагидорӣ мебошад. Самаранокии фаъолияти корхонаҳо 

бевосита аз сифати низоми идоракунӣ ва назорати дохилӣ вобаста аст. Дар ин 

маврид бо ташкили низоми назорати дохилӣ корхона бояд барои муқаррар 

кардани мавқеи устувори худ дар бозори мушаххаси маҳсулоти кишоварзӣ, 

мутобиқсозии низоми истеҳсолии худ ба шароити мунтазам дигаршавандаи 

муҳити берунӣ, инчунин аз ҷониби субъектҳои бозор ва аҳли ҷомеа этироф 

шудан чун унсури комилҳуқуқи бозор ҷаҳд кунад. 

Акнун соҳибмулкон ва роҳбарони корхонаҳои соҳаи кишоварзӣ барои 

ташкил намудани низоми назорати дохилӣ ҳавасманд буда, хадамот ё унсурҳои 

алоҳидаи онро дар низоми идоракунии фаъолияти корхона татбиқ мекунанд. 

Барои он ки низоми назорати дохилӣ дар корхона самаранок бошад, он бояд 

пайваста тағйир ва такмил дода шавад. Вале барои ин пеш аз ҳама арзёбӣ 

намудани самаранокии фаъолияти низоми аллакай амалкунанда, ошкор кардани 

мушкилот ва камбудиҳои он зарур аст. Маҳз дар ҳамин марҳилаи арзёбии 

низоми назорати дохилӣ аксаран мушкилоти ҷиддӣ ба миён меоянд, чунки 

усулҳои гуногуни чунин арзёбӣ дар амал вуҷуд доранд, вале ҳеҷ кадоме аз онҳо 

умумӣ ё мақбули ҳама нест. 

Раванди арзёбии сифати кори низоми назорати дохилӣ унсури муҳими 

ташхис ва назораи раванди назорат дар корхона мебошад. Низоми арзёбии 

сифат барои баланд бардоштани самаранокии фаъолияти хадамоти назорати 

дохилӣ пешбинӣ шуда, имкон медиҳад, ки мувофиқати натиҷаҳои санҷиш ба 

талаботи муқарраршуда муайян карда шавад ва он ҷанбаҳои кор, ки ба беҳсозӣ 

ниёз доранд, ошкор карда шаванд. Рушди минбаъдаи низоми назорати дохилӣ 

ба ҳалли масъалаҳое ниёз дорад, ки бо баландбардории сатҳи сифатии он 

алоқаманд мебошанд. Ин барои мустаҳкам кардани обурӯи касбии кормандони 

хадамоти назорати дохилӣ ва баланд бардоштани сатҳи боварӣ ба иттилооти  аз 

ҷониби онҳо омодашудаимкон медиҳад. Имрӯз вобаста ба он ки танҳо дар 

ҳолати иҷрои босифати чорабиниҳои назоратӣ истифодабарандагони иттилоот 

ба саҳеҳӣ ва дурустии он эътимод доранд ва бинобар ин, шароит барои ба 

танзим даровардани хавфи иттилоотӣ ҳангоми аз ҷониби онҳо қабул кардани 

қарорҳои идоракунӣ фароҳам меояд, масъалаҳои мазкур муҳимии махсусро 

касб кардаанд. 

Масъалаи методология ва методикаи назорати сифати амалкунии низоми 

назорати дохилӣ дар ягон санади меъёрию ҳуқуқӣ ва таҳқиқоти илмии соҳаи 

назорат ва аудит ба таври возеҳ шарҳ дода нашудааст. То ҳол пойгоҳи 

методологии босамари назорати сифат ва самаранокии назорати дохилӣ вуҷуд 

надорад, маҳакҳои арзёбии самаранокии кори субъектҳои назорати дохилӣ 

коркард нашудаанд. 

Гарчанде методикаи арзёбии самаранокии низоми назорати дохилӣ дар 

корхонаҳои соҳаи кишоварзӣ то ҳол пурра коркард нашуда бошад ҳам, 

баррасии масъалаи мазкур имрӯз масъалаи мубрами илмӣ-таҳқиқотӣ ва амалӣ 

мебошад. Маҳз аз дурустии интихоби усули арзёбии сифат то чӣ андоза 

воқеъбинона будани баҳогузорӣ ба фаъолияти низоми назорати дохилӣ вобаста 

мебошад. Дар марҳилаи методӣ мутобиқи усули интихобшудаи арзёбии сифати 

кори кормандони низоми назорати дохилӣ номгӯи нишондиҳандаҳое муайян 

карда мешавад, ки бо ҳисоб кардани қимати онҳо хулоса оид ба сатҳи сифати 

фаъолияти субъектҳои назорати дохилӣ таҳия карда мешавад. Пас аз муайян 

кардани низоми нишондиҳандаҳо субъектҳои арзёбии сифат ҷамъоварии 

иттилооти зарурӣ ва ҳисобкунии нишондиҳандаҳои дахлдорро ба ҷо меоранд. 

Дар натиҷаи иҷрои расмиёти арзёбӣ аз натиҷаи ҳисобкуниҳои анҷомдодашуда 

хулосаҳо дар бораи сифати фаъолияти субъектҳои назорати дохилӣ таҳия 

гардида, протоколи арзёбии сифат тартиб дода мешавад. Дар марҳилаи ниҳоии 

арзёбии сифати фаъолияти кормандони хадамоти назорати дохилӣ ҳуҷҷатҳои 

ҷамъбастӣ ба соҳибмулки корхона пешниҳод карда мешаванд, ки минбаъд он 

роҳҳои бартараф намудани камбудиҳоро дар фаъолияти низоми назорати 

дохилӣ муайян мекунад[105, с. 323].  

Мутобиқи қонунгузории Ҷумҳурии Тоҷикистон, дар корхонаҳои 

кишоварзии калон, ки дар шакли ҷамъиятҳои саҳомӣ, ҷамъиятҳои дорои 

масъулияти маҳдуд, ки шумораи муассисонашон аз 15 нафар зиёд аст, инчунин 

кооперативҳои истеҳсолӣ фаъолият мекунанд, барои иҷрои вазифаҳои назоратӣ 

хадамоти ревизионӣ – комиссияи ревизионӣ (ревизор) пешбинӣ шудааст. Вале 

ин гуна хадамот «барои ҳалли масъалаҳои ба ҳадафҳои идоракунии босифати 

фаъолияти хоҷагидорӣ ҷавобгӯ – ошкор ва идора кардани хавфҳои ба 

истеҳсолоти кишоварзӣ хос, баланд бардоштани самаранокии фаъолияти 

хоҷагидории кишоварзӣ қодир нест»[5, с. 78]. Ба андешаи мо, имрӯз танҳо 

хадамоти аудити дохилӣ қодир аст, ки ин гуна масъалаҳоро ҳал кунад. Ҳангоми 

дар корхона мавҷуд будани воҳиди сохторӣ ё мутахассис оид ба аудити дохилӣ, 

вазифаҳои арзёбии самаранокӣ ва боэътимодии кори низоми назорати дохилӣ, 

албатта ба ин воҳиди сохторӣ ё мутахассис вогузор карда мешаванд. 

Аудитори берунӣ саҳеҳии ҳисоботи молиявӣ, яъне иттилоотеро арзёбӣ 

мекунад, ки аллакай ташаккул ёфта ва барои истифодабарандагон (асосан 

истифодабарандагони берунӣ) пешниҳод карда мешавад. Дар тафовут аз 

аудитори берунӣ, аудитори дохилӣ бояд пеш аз ҳама ҳолати ояндаро арзёбӣ 

кунад, таҳлили пешомади хавфҳои тиҷоратиро гузаронад, на ҳолати 

бавуқуъомадаро таҳлил ва арзёбӣ кунад. Ҳамин тавр, В.И. Пугачев ба он 

ишорат мекунад, ки «аудиторҳои дохилӣ саҳеҳии иттилооти аллакай 

омодашударо танҳо барои он аз санҷиш мегузаронад, ки ҷойҳои сусти низоми 

назорати дохилиро ошкор карда, ба ин васила самаранокии воситаҳои 

амалкунанда ва муҳити назоратии мавҷударо арзёбӣ кунанд»[133, с. 9]. 

Тавре А.М. Сонин қайд мекунад, «ошкор кардани амалҳое, ки барои ноил 

гардидан ба ҳадафҳои гузошташудаи корхона, ки асоситарини онҳо баланд 

бардоштани самаранокии фаъолияти корхона мебошад, монеа мешаванд, - 

хусусиятҳои аудити дохилӣ мебошанд»[153, с. 17]. Ҳисоботҳои хадамоти 

аудити дохилӣ ба соҳибмулк барои шиносоӣ пайдо кардан бо арзёбии 

самаранокии фаъолияти менеҷерҳои корхона оид ба идоракунии хавфҳо, 

корбурд ва амалкунии воситаҳои назорат зарур мебошанд. Дар ин маврид 

ҳисоботи аудитори дохилӣ хосияти махфигӣ дошта, танҳо дар дохили корхона 

истифода мешавад. 

Раванди арзёбии фаъолияти низоми назорати дохилӣ аз ҷониби хадамоти 

аудити дохилӣ дар корхонаи кишоварзӣ ниҳоят меҳнатталаб ва серхарҷ аст. 

Бинобар ин, аксаран аудиторҳои дохилӣ низоми назорати дохилии равандҳои 

тиҷоратии алоҳидаро арзёбӣ мекунанд. 

Дар амалияи байналмилалӣ арзёбии низоми назорати дохилӣ мутобиқи 

амсилаи COSO ба ҷо оварда мешавад. Амсилаи мазкурбарои арзёбии 

амалкунии низоми назорати дохилӣ соли 1992 таҳия гардида ва дар соли 2013 

такмил дода шудааст. Умумияти амсилаи COSO дар истифодаи он барои 

зинаҳои гуногуни идоракунӣ – воҳиди сохтории алоҳида ё умуман корхона 

зоҳир меёбад. 

Ҳангоми гузаронидани аудити дохилии тамоми унсурҳои 

ташкилдиҳандаи низоми назорати дохилӣ арзёбӣ карда мешаванд, аз ҷумла: 

- унсурҳои низоми назорати дохилӣ (муҳити назоратӣ, арзёбии хавфҳо, 

низоми иттилоотӣ, расмиёти назоратӣ ва мониторинг; 

- ҳадафҳое, ки ноил гардидани онҳо назорат карда мешавад (ҳадафҳои 

стратегӣ, ҳадафҳои ҷорӣ, ҳадафҳои омода намудани ҳисоботи молиявӣ, 

ҳадафҳои риоя гардидани қонунгузорӣ); 

- чор зинаи ташкилӣ – зинаи вазифаҳо (раванди тиҷоратӣ), зинаи 

воҳидҳои амалиётӣ (воҳидҳои сохтории корхона), зинаи самти тиҷорат, зинаи 

корхона. 

Ҳамин тавр, ҳангоми аудити дохилӣ самаранокии тамоми низоми 

назорати дохилӣ ва ҳар як унсури он дар алоҳидагӣ арзёбӣ карда мешавад. 

Низоми босамари назорат барои бартараф кардани камбудиҳои фаъолият имкон 

дода, бо ҳамин самаранокии фаъолияти корхонаро баланд мебардорад. 

Ҷиҳати методикаи гузаронидани аудити дохилии арзёбии низоми 

назорати дохилӣ ҳаминро қайд кардан лозим аст, ки то ҳол методикаи ягонаи 

гузаронидани чунин намуди аудити дохилӣ вуҷуд надорад, зеро аудити дохилӣ  

пеш аз ҳама ба такмили фаъолияти корхона нигаронида шудааст. Яъне 

корхонаи кишоварзӣ имкон дорад, ки методикаи худии аудити дохилии арзёбии 

низоми назорати дохилиро таҳия кунад, ки ба хусусиятҳои фаъолияти он 

мутобиқ бошад. Аз ҷониби дигар, набояд гумон кард, ки ягон пояе вуҷуд 

надорад, ки дар асоси он корхонаҳои соҳаҳои гуногун ва дорои хусусиятҳои 

хоси фаъолият методикаи худро таҳия намоянд. Дар назария ва амалияи 

фаъолияти хадамоти аудити дохилӣ ва ҳам аудити берунии мустақил равишҳои 

умумӣ ба гузаронидани аудити арзёбии низоми назорати дохилӣ дучор меоянд, 

ки корхонаҳои соҳаҳои гуногун, аз ҷумла корхонаҳои соҳаи кишоварзӣ онҳоро 

барои худ метавонанд, истифода баранд. 

Ҳамин тавр, В.В. Колесников чунин мешуморад, ки «самаранокии низоми 

назорат аз риояи санадҳои меъёрию ҳуқуқӣ ва талаботи ҳуҷҷатҳои дохилии 

танзимкунандаи фаъолияти корхона вобаста аст. Ин талабот дастаи муайяни 

нишондиҳандаҳоеро, ки  барои хулосаи воқеъбинона баровардан оид ба 

самаранокии амалкунии низоми назорати дохилӣ имкон диҳад, дар бар 

намегиранд»[81, с. 58]. Бинобар ин, ҳар як корхона бояд мустақилона номгӯи 

нишондиҳандаҳои барои арзёбӣ намудани самаранокии амалкунии низоми 

назорати дохилӣ имкондиҳанда, амалҳои ҳисобкунии ин нишондиҳандаҳо, 

инчунин аломатҳои калидии арзёбиро таҳия кунад. 

Арзёбии низомҳои баҳисобгирии муҳосибӣ ва назорати дохилӣ таҳкурсии 

омодасозии стратегия ва нақшаи умумии аудити дохилӣ ба ҳисоб меравад. 

Вобаста аз натиҷаҳои санҷиш (азтестгузаронӣ)-и сифати ташкили таъминоти 

баҳисобгирӣ-таҳлилии фаъолияти корхонаи кишоварзӣ, гузориш ва риояи 

расмиёти назорати дохилӣ дар стратегияи умумӣ миқдори намудҳои корҳо ва 

муҳлатҳои гузаронидани аудити дохилӣ, дар нақшаи умумӣ – намудҳо ва 

пайдарпайии иҷрои расмиёт (амалҳо)-и аудиторӣ, давраи гузаронидани онҳо 

муқаррар карда мешавад. Муҳтавои стратегия ва нақшаи умумии аудит аз 

хусусиятҳои мушаххаси фаъолияти корхонаи кишоварзӣ ва сифати риоягардии 

қоида ва меъёрҳои дохилии баҳисобгирии муҳосибӣ вобаста мебошад. 

Таҳқиқоти воқеъбинонаи вазъи арзёбии сифат ва самаранокии иқтисодии 

низоми назорати дохилӣ метавонад ба интихоби дурусти корхонаҳои 

кишоварзии омухташаванда, ки дорои хусусиятҳои якхелаи истеҳсолӣ бошанд 

ва дар шароити якхелаи иқтисодӣ фаъолият кунанд, такя намояд. Ин гуна 

равиши таҳқиқот ба талаботи таҳлилпазирӣ ва қиёспазирии маълумоти дар 

раванди таҳқиқот истифодашаванда ҷавобгӯ аст. Бинобар ин, мо барои 

таҳқиқот якчанд корхонаҳои кишоварзиро интихоб мекунем, ки бо хусусиятҳои 

истеҳсолӣ ва шароити иқтисодии фаъолияти худ бо ҳам монанд бошанд. 

Гуфтаҳои пешинро ба инобат гирифта, мо ҳамчун объекти таҳқиқот 

чунин корхонаҳои кишоварзиро интихоб кардем: ҶДММ «50-солагии Октябр», 

хоҷагии деҳқонии  «Файзи Деҳқон» (шаҳри Ҳисор), ҶДММ «Агросаноат», 

кооперативи тиҷоратии «Дӯстӣ» (шаҳри Турсунзода). Корхонаҳои 

интихобшуда ба истеҳсоли маҳсулоти растанипарварӣ ва чорвопарварӣ машғул 

буда, дар як минтақаи табиию иқлимӣ ҷойгир мебошанд. Ҷиҳати муҳими 

интихоби мазкур ин аст, ки ҳамаи корхонаҳои ба таҳқиқ фарогирифташуда дар 

солҳои охир фаъолияти хуб дошта, ба нишондиҳандаҳои нисбатан баланди 

фоиданокӣ дар минтақа ноил гардидаанд. 

Таҳқиқоти мо нишон дод, ки дар корхонаҳои мазкур низоми назорати 

дохилӣ ҳамчун хадамоти алоҳида амал намекунад, вале вазифаҳои он аз ҷониби 

хадамоти дигар (муҳосибот, шуъбаи молиявӣ-иқтисодӣ) иҷро карда мешаванд. 

Дар ҳама корхонаҳои таҳқиқшаванда шароит ва заминаҳои асосӣ барои 

ташаккул ва амалкунии низоми назорати дохилӣ мавҷуд мебошанд. Барои 

дуруст ба роҳ мондани таҳқиқот ва омӯхтани шароити ташаккули низоми 

назорат ва аудити дохилӣ мо ба роҳбарони корхонаҳои таҳқиқшаванда барои 

дастрас кардани ҳисоботи молиявӣ ва дигар маълумоти зарурӣ дархост 

пешниҳод кардем. Дар натиҷа, мо маълумоти зарурии тавсифдиҳандаи шароит 

барои таъсис додани хадамоти назорати дохилӣ дар корхонаҳои мазкурро ба 

даст овардем. Пеш аз ҳама, маълумоти ба мо дастрасшуда хусусиятҳои соҳавии 

истеҳсолот ва низоми баҳисобгирии муҳосибиро дар ин корхонаҳо тавсиф 

медиҳад. 

Бояд қайд кард, ки дар Ҷумҳурии Тоҷикистон, чун дар дигар мамлакатҳо 

фаъолияти хадамоти аудити дохилӣ аз ҷониби давлат танзим карда намешавад. 

Аудиторҳои дохилӣ, ки санҷиш ва арзёбии амалкунии низоми назорати 

дохилиро дар корхонаҳо ба ҷо меоранд, дар фаъолияти худ метавонанд 

қоидаҳои дохилии корхона ва ҳамзамон стандартҳои байналмилалии аудити 

дохилӣ (СБАД)-ро истифода баранд. Бинобар ин, методикаи арзёбии кори 

низоми назорати дохилӣ, ки хадамоти аудити дохилии корхонаҳои кишоварзии 

таҳқиқшаванда ба кор мебаранд, метавонад ба СБАД такя кунад. 

Ҷиҳати назорати сифати назорати дохилӣ дар СБАД 1300 «Барномаи 

таъмин намудан ва баланд бардоштани сифати аудити дохилӣ» (Quality 

Assurance and Improvement Program) нишондодҳо оварда шудаанд. Тибқи 

стандарти мазкур, сардори хадамоти аудити дохилӣ барномаи таъмин намудан 

ва баланд бардоштани  сифатро, ки фарогири ҳамаи намудҳои фаъолияти 

аудити дохилӣ мебошад, таҳия менамояд ва онро роҳандозӣ мекунад. Барномаи 

таъмин намудан ва баланд бардоштани сифати аудити дохилӣ ба хотири 

арзёбии мувофиқати фаъолияти хадамоти назорати дохилӣ бо стандартҳои 

дахлдор ва кодекси одоби аудитори дохилӣ таҳия карда мешавад. Барномаи 

мазкур ҳамчунин арзёбии самаранокӣ ва натиҷанокии низоми назорати дохилӣ 

ва ошкор намудани имконияти такмили фаъолияти онро пешбинӣ менамояд. 

Сардори хадамоти аудити дохилӣ барои ҷалб намудани шурои директорон дар 

бунёди ҷорабиниҳо ва баҳодиҳии самаранокии барномаи таъмин намудан ва 

баланд бардоштани сифати аудити дохилӣ бояд мусоидат кунад.  

Мутобиқи СБАД 2100 «Моҳияти кори аудити дохилӣ» (Nature of Work), 

аудити дохилӣ бояд равандҳои идоракунии корпоративӣ, идоракунии хавфҳо ва 

назоратро дар корхона бо истифода аз муносибати бонизом ва пайваста арзёбӣ 

карда, ба такмили онҳо мусоидат кунад. Он бояд мувофиқати низоми 

идоракунии технологияҳои иттилоотиро ба стратегия ва ҳадафҳои корхона 

муайян намояд, самаранокии идоракунии хавфҳоро баҳодиҳӣ намояд ва ба 

такмили равандҳои идоракунии онҳо мусоидат кунад. Барои арзёбии 

самаранокии идоракунии хавфҳо хадамоти аудити дохилӣ метавонад 

иттилоотро дар доираи якчанд супоришҳои назорати дохилӣ ҷамъоварӣ намояд. 

Таҳлили маҷмуии ин гуна супоришҳо оид ба хосият ва самаранокии равандҳои 

идоракунии хавфҳо дар низоми назорати дохилӣ тасаввурот медиҳад. Назораи 

равандҳои идоракунии хавфҳо дар доираи фаъолияти ҷорӣ ва ё бо ёрии 

арзёбиҳои махсус ба ҷо оварда мешавад. Аудити дохилӣ бояд хавфҳои бо 

идоракунии корпоративӣ, фаъолияти амалиётии корхона ва низомҳои 

иттилоотии он алоқамандро бо чунин ҷиҳатҳо арзёбӣ кунад: саҳеҳӣ ва пуррагии 

иттилоот оид ба фаъолияти молиявӣ-хоҷагидорӣ; самаранокӣ, натиҷанокии 

фаъолият ва барномаҳо; ҳифзи дороиҳо; мувофиқат ба талаботи санадҳои 

меъёрии ҳуқуқӣ ва уҳдадориҳои шартномавӣ. Аудити дохилӣ бояд имконияти 

содир шудани қаллобӣ ва чӣ гуна аз ҷониби корхона идора шудани хавфи 

қаллобиро арзёбӣ намояд. Аудиторҳои дохилӣ ба роҳбари хадамоти назорати 

дохилӣ, ки объекти аудити дохилӣ баҳисоб меравад, дар ташкил ё беҳгардонии 

равандҳои идоракунии хавфҳо ёрдам мерасонанд, вале аз иштироки бевосита 

дар идоракунии хавфҳо худдорӣ мекунанд. Ҳамин тавр, аудити дохилӣ ба 

корхона дар нигоҳдории низоми назорати дохилии босамар ёрдам намуда, 

самаранокӣ ва натиҷанокии онро арзёбӣ мекунад ва бо ҳамин ба такмили 

ҳамешагии низоми назорат дар корхона мусоидат мекунад. 

Шароит ва хусусиятҳои фаъолияти корхонаҳои таҳқиқшавандаро ба назар 

гирифта, пешниҳод мекунем, ки арзёбии низоми назорат дар корхонаҳои 

кишоварзӣ тавассути санҷиши тестӣ (азтестгузаронӣ) ба ҷо оварда шавад. Дар 

ин маврид раванди санҷиш аз марҳилаҳои пай дар пай иҷрошаванда иборат аст. 

Марҳилаи аввалӣ – банақшагирии санҷиш (муайян кардани расмиёти назоратӣ 

ва кормандоне, ки бояд аз тест гузаронида шаванд). Марҳилаи дуюмӣ – иҷрои 

тестгузаронӣ ва арзёбии натиҷаҳои он. Марҳилаи сеюм – ташаккули ҳисобот аз 

натиҷаи тестгузаронӣ, ки дар он қоидавайронкуниҳои ошкоршуда қайд карда 

мешаванд ва тавсияҳо барои бартараф кардани онҳо нишон дода мешаванд 

(расми 3.3.1). 

Расми 3.3.1. – Тартиби гузаронидани аудити дохилии низоми назорати 

дохилии сифати раванди тиҷоратӣ 

Сарчашма: муаллиф дар асоси омӯзиши адабиёт таҳия кардааст[29; 62; 70; 139] 

Банақшагирии санҷиш марҳилаи асосӣ мебошад. Раванди банақшагирӣ аз 

амалҳои таҳлили иттилоот, ташаккули супориш барои гузаронидани аудити 

дохилӣ (муайян кардани ҳадафҳои раванд, хавфҳои ба он хос, ҳадафҳои 

санҷиш, ҳаҷми корҳои санҷишӣ, таҳияи нақша-графики гузаронидани санҷиш), 

самтҳои равон кардани огоҳиномаҳо, гузаронидани вохурӣ ва суҳбатҳо бо 

соҳибони раванд ташаккул меёбад. Ҳангоми гузаронидани банақшагирӣ ба 

чунин лаҳзаҳои асосӣ диққат додан зарур аст: 

- гузаронидани мусоҳиба бо корбарони раванди тиҷоратӣ, ки барои 

бештар маълумот пайдо кардан дар бораи хавфҳои раванд имкон медиҳад; 

- ҳамтосозии ҳадафҳои раванди тиҷоратӣ метавонад барои истифодаи 

нишондиҳандаҳои калидии самаранокӣ, низомномаҳо оид ба воҳидҳои сохторӣ, 

нишондиҳандаҳои ҳадафӣ аз иттилооти барои маҷлисҳои ҷорӣ омодашаванда 

кӯмак мекунад; 

- барои ташаккули хавфҳои ба раванди тиҷоратӣ хос метавон картаҳои 

хавфҳо, ҳисоботҳои пешини аудиторҳои дохилиро истифода бурд. Барои 

муайян кардани хавфҳои ба раванди тиҷоратии санҷидашаванда хос бояд ба 

Банақшагирии санҷиш 

- шарҳи раванди тиҷоратӣ 

- арзёбии намо (дизайн)-и назорат 

- азтестгузаронии самаранокии ҷорӣ 

 

 

Иҷрои санҷиш 

- шарҳи раванди тиҷоратӣ 

- арзёбии намо (дизайн)-и назорат 

- азтестгузаронии самаранокии ҷорӣ 

 

 

Ташаккули ҳисобот 

- ташаккули хулоса оид ба самаранокии кори 

низоми назорати дохилӣ 

- тартиб додани ҳисобот 

 

 

 

Марҳилаи 

1 

Марҳилаи 

2 

Марҳилаи 

3 

чунин саволҳо ҷавоб дод: барои расидан ба ҳадафи раванди тиҷоратӣ чӣ халал 

мерасонад? Кадом омилҳо ба самаранокии раванди тиҷоратӣ таъсир 

мерасонанд? Дар куҷо дар раванди тиҷоратӣ истифодаи ғайрисамараноки 

захираҳо имконпазир аст? Кадом омилҳо ё зуҳурот метавонанд ба бад шудан ё 

суст шудани раванди тиҷоратӣ оваранд? 

- барои он ки шахсони санҷидашаванда вақти худро дуруст банақшагирӣ 

кунанд, огоҳинома оид ба санҷиш бояд дар давоми муҳлати на кам аз 10 рӯзи 

корӣ то оғози санҷиш равон карда шавад. Дар огоҳинома бояд номи санҷиш, 

доираҳои санҷиш ва ҳадафҳои он, давомнокии санҷиш, маълумот оид ба тамос 

бо роҳбарва аъзои гурӯҳи санҷишӣ зикр карда шавад. Ин ба соҳиби раванд 

имкон медиҳад, ки шахсони масъули донандаи раванди тиҷоратиро таъин 

кунад, то ки вақти босамар банақшагирӣ карда шавад; 

- банақшагирии санҷиш бояд 20-30%-и вақти санҷишро дар бар гирад. 

Ҳар қадаре ки банақшагирии санҷиш босифат бошад, натиҷаи он самараноктар 

аст. 

Марҳилаи иҷрои санҷиш омӯзиш ва тасвири раванди тиҷоратӣ, таҳлили 

ҳадафҳои раванд, муайян кардани хавфҳо ва расмиёти назоратӣ, арзёбии намо 

(дизайн) ва азтестгузаронии самаранокии ҷории расмиёти назоратӣ мебошад. 

Барои гузаронидани тест бояд намуди азтестгузаронӣ (мушоҳида, пурсиш, 

омӯзиш, аз нав гузаронидан) муайян карда шавад. Барои ҳосил кардани сатҳи 

нисбатан баландтари боварӣ гузаронидани санҷиши тестии ҳамон як амал бо 

истифодаи намудҳои гуногуни тест тавсия дода мешавад. 

Дар марҳилаи ташаккули ҳисобот хулоса оид ба самаранокии кори 

низоми назорати дохилӣ дар корхона таҳия карда мешавад. Барои таҳияи 

хулоса оид ба самаранокии низоми назорати дохилӣ бояд арзёбии ҳар як унсури 

амсилаи COSO аз рӯи тамоми ҳадафҳо ба ҷо оварда шавад. Ба ин хотир, 

истифодаи пурсишномаҳои ба таври инфиродӣ таҳияшударо барои ҳар як 

корхона вобаста аз хусусиятҳои фаъолияти он тавсия медиҳем. 

С.А. Касянова қайд мекунад, ки «чорабиниҳои мувофиқи нақша ва 

барномаи муфассалкардашудаи назорати объектҳои мушоҳида мунтазам 

гузаронидашаванда бехатарии корхонаро аз амалҳои беинсофонаи роҳбарияти 

корхона таъмин мекунанд»[67, с. 34]. Ба ин хотир, ӯ истифодаи пурсишномаҳои 

ба таври инфиродӣ таҳияшударо барои ҳар як корхона вобаста аз хусусиятҳои 

фаъолияти он тавсия медиҳад. 

Аз натиҷаи азтестгузаронӣ варақаҳои назоратӣ бо дарбаргирии баҳоҳои 

коршиносонаи ба сатҳи боэътимодии назорат мувофиқаткунанда тартиб дода 

мешаванд (ҷадвали 3.3.1). 

Ҷадвали 3.3.1. – Варақаи назоратии арзёбии кори низоми назорати дохилӣ 

Самти арзёбӣ Баҳо барои 

давраи ҷорӣ, % 

Баҳо барои 

давраи оянда, % 

1. Самаранокии умумии низоми баҳисобгирии 

муҳосибӣ 

10-90 10-90 

2. Саҳеҳии иттилооти аввали баҳисобгирӣ, ки ба 

муҳосибот ворид мешавад 

10-90 10-90 

3. Саривақтӣ ва пуррагии гузаронидани маълумот аз 

ҳуҷҷатҳои аввалӣ ба феҳристҳои муҳосибӣ, коркарди 

онҳо 

10-90 10-90 

4. Таъмини ҳифзи иттилоот, бехатарии иқтисодӣ ва 

иттилоотӣ 

10-90 10-90 

5. Иҷрои вазифаҳои ҷорӣ ва стратегии идоракунӣ 10-90 10-90 

Сарчашма: муаллиф дар асои омӯзиши адабиёт таҳия кардааст 

Дар асоси нишондиҳандаҳои дар ҷадвали 3.3.1. овардашуда тавсия дода 

мешавад, ки аз рӯйи қиматҳои ҳосилшуда қиматҳои баҳоҳои коршиносона 

тафсир карда шаванд (ҷадвали 3.3.2.). 

Ҷадвали 3.3.2. – Таснифи нишондиҳандаҳои арзёбии самаранокии 

амалкунии низоми назорати дохилӣ дар корхонаи кишоварзӣ 

Баҳои 

гузошташуда 

Муҳтаво 

10-15% (сатҳи 

сифрӣ) 

Низоми назорати дохилӣ дар корхона ташкил нашудааст 

16-35% (сатҳи 

паст) 

Вазъи низоми назорати дохилӣ қаноатбахш нест ва метавонад боиси 

оқибатҳои номатлуб гардад 

36-70% (сатҳи 

миёна) 

Дар низоми назорат вайронкуниҳои майда мушоҳида карда мешаванд, 

онҳоро ислоҳ кардан ё бартараф кардан мумкин аст 

аз 70% боло 

(сатҳи баланд) 

Фаъолияти молиявию хоҷагидории корхона ба вазифаҳо, ҳадафҳо ва 

стратегияҳои худ мувофиқат мекунад 

Сарчашма: муаллиф дар асоси омӯзиши адабиёт таҳия кардааст 

Ҳар як савол дар тест бо миқдори муайяни холҳо баҳогузорӣ карда 

мешавад, сипас ҷамъи натиҷавии холҳо ба нишондиҳандаи ҷамъбастии арзёбӣ 

дар ҳолати ҷамъбастӣ гузаронида мешавад. Дар асоси таснифи 

нишондиҳандаҳои натиҷавии баҳодиҳӣ хулоса оид ба самаранокии низом 

бароварда мешавад. Аз натиҷаҳои арзёбии самаранокии низоми назорати 

дохилӣ аудиторҳои дохилӣ ба номи роҳбари корхона гузориш пешниҳод 

мекунанд, натиҷаҳои санҷишро дар ҳисобот якҷоя бо номгӯи камбудиҳои 

ошкоршуда ва тавсияҳо барои бартараф кардани онҳо ба расмият медароранд. 

Акнун барои арзёбӣ намудани самаранокии низоми назорати дохилии яке 

аз корхонаҳои кишоварзии таҳқиқшаванда - ҶДММ «50-солагии Октябр» 

(шаҳри Ҳисор) азтестгузаронии мазкурро иҷро мекунем (ҷадвали 3.3.3). 

Ҷадвали 3.3.3. – Натиҷаи азтестгузаронии ҳолати воқеии назорати дохилӣ 

дар ҶДММ «50-солагии Октябр» 

Самти арзёбӣ Баҳо барои 

давраи ҷорӣ, % 

Баҳо барои 

давраи оянда, % 

1. Самаранокии умумии низоми баҳисобгирии 

муҳосибӣ 

15 18 

2. Саҳеҳии иттилооти аввали баҳисобгирӣ, ки ба 

муҳосибот ворид мешавад 

22 26 

3. Саривақтӣ ва пуррагии гузаронидани маълумот аз 

ҳуҷҷатҳои аввалӣ ба феҳристҳои муҳосибӣ, коркарди 

онҳо 

42 48 

4. Таъмини ҳифзи иттилоот, бехатарии иқтисодӣ ва 

иттилоотӣ 

70 78 

5. Иҷрои вазифаҳои ҷорӣ ва стратегии идоракунӣ 34 40 

Ҷамъи баҳо (ба ҳисоби миёна) 36,6 42 

Сарчашма: дар асоси пурсиши кормандон ва таҳқиқи фаъолияти ҶДММ 

«50 солагии Октябр» таҳия карда шудааст 

Аз натиҷаи тестгузаронӣ, ки дар ҷадвали 3.3.3. инъикос шудааст (бо 

ҷамъи баҳои 36,6), хулоса бароварда мешавад, ки дар ҶДММ «50-солагии 

Октябр» самаранокии назорати дохилӣ дар дараҷаи миёна қарор дорад. Яъне 

қоидавайронкуниҳои ошкоршуда муҳим нестанд ва онҳоро метавон зуд ислоҳ 

кард. Дар оянда низ самаранокии амалкунии низоми назорати дохилӣ бо баҳои 

чанде баландтар дар дараҷаи миёна қарор мегирад. 

Яке аз амалҳои арзёбии самаранокии низоми назорати дохилӣ муайян 

кардани он аст, ки низоми амалкунандаи назорати дохилӣ хатоҳои дар низоми 

баҳисобгирии муҳосибӣ баамаломадаро ошкор ва ё пешгирӣ карда 

наметавонад. Вобаста ба хосияти интихобӣ доштани амалҳои аудити дохилӣ ва 

ба хотири арзёбии асосноки аҳамиятнокии тамоилоти аз ҷониби аудитори 

дохилӣ ошкоршуда муайян кардани дараҷаи аҳамиятнокӣ зарур аст.  

Аҳамиятнокӣ – хосияти иттилоот мебошад, ки онро барои таъсир 

расонидан ба қарорҳои иқтисодии истифодабаранда қодир менамояд. Талабот 

ба аҳамиятнокӣ дар СБА 320 «Аҳамиятнокӣ ҳангоми банақшагирӣ ва 

гузаронидани аудит» (Materiality in Planning and Conducting an Audit) оварда 

шудаанд[111]. Дар стандарти мазкур мафҳуми муҳиммӣ ҷиҳати иттилооти дар 

баҳисобгирии муҳосибӣ ва ҳисоботи молиявӣ инъикосшаванда шарҳ дода 

шудааст. Он ҷо қайд шудааст, ки дар рафти супориши аудиторӣ аудитор 

саҳеҳии ҳисоботи молиявиро наметавонад бо аниқии мутлақ муқаррар намояд, 

вале вай бояд саҳеҳии ҳисоботро бо ҳамаи ҷиҳатҳои муҳиммӣ муқаррар кунад. 

Иттилоот оид ба дороиҳо, уҳдадориҳо, унсурҳои сармоя, даромад ва хароҷоти 

объекти аудит муҳим ҳисобида мешавад, агар партофтан (надида мондан) ё 

таҳрифи он ба қарорҳои иқтисодии дар асоси ҳисоботи молиявӣ қабулнамудаи 

истифодабарандагони ҳисоботи молиявӣ таъсир расонад. Муҳиммӣ аз 

нишондиҳандаи ҳисоботи молиявӣ ва (ё) хато, ки дар мавриди таҳриф ё 

набудани онҳо арзёбӣ карда мешаванд, вобаста мебошад. 

Ҳамин тавр, аҳамиятнокӣ дар аудити дохилӣ эҳтимоле мебошад, ки 

амалҳои аз ҷониби аудитор истифодашаванда барои муайян кардани 

мавҷудияти хатоҳо дар ҳисоботи субъекти иқтисодӣ (ҳуҷҷатҳои объекти аудит) 

ва баҳодиҳии таъсири онҳо ба қабули қарорҳои дахлдори истифодабарандагони 

он имкон медиҳанд. 

Ҳангоми аудити дохилии ҳисобот на ҳамаи амалиёти дар баҳисобгирии 

муҳосибӣ ва ҳисоботи молиявӣ инъикосгардида санҷида мешаванд. Тибқи 

стандартҳои аудиторӣ санҷиш ба таври хостагирона, бо истифода аз санҷиш 

(азтестгузаронӣ)-и воситаҳои назорат ҷиҳати самаранокии ташкил ва 

амалкунии низомҳои баҳисобгирии муҳосибӣ ва назорати дохилӣ, инчунин бо 

роҳи санҷиши бақияҳои ҳисобҳо, гурӯҳҳои амалиёти якхела гузаронида 

мешавад. Сабаби дуюм бо низомҳои баҳисобгирии муҳосибӣ ва назорати 

дохилӣ алоқаманд аст. Аудитори дохилӣ ақидаи худро бо боварии оқилона 

изҳор менамояд, чунки воқеан ҳеҷ гоҳ низомҳои беҳтарини баҳисобгирии 

муҳосибӣ ва назорати дохилӣ вуҷуд надоранд. Барои ҷамъоварӣ намудани 

шаҳодатҳо аудитори дохилӣ иттилоотеро истифода мебарад, ки дар ҳуҷҷатҳои 

аввалии баҳисобгирӣ, феҳристҳои муҳосибӣ ва ҳисоботи молиявӣ дарҷ 

гардидааст. Аудитори дохилӣ метавонад боварӣ ҳосил кунад, ки амалиёти 

молиявӣ-хоҷагидории дар ҳуҷҷати аввалии баҳисобгирӣ бақайдгирифташуда 

тибқи талаботи қонунгузории Ҷумҳурии Тоҷикистон нигориш шудааст ва дар 

феҳристҳои муҳосибӣ мутобиқ ба сиёсати баҳисобгирӣ ва санадҳои меъёрии 

амалкунанда инъикос гардидааст. Вале вай наметавонад кафолат диҳад, ки 

амалиёти баррасишуда воқеан дар ҳамон вақт ва бо ҳамон ҳаҷме ҷой дошт, ки 

дар ҳуҷҷати аввалии баҳисобгирӣ нишон дода шудаанд, чунки худ ҳангоми 

содир шудани амалиёт ҳузур надошт. Бинобар ин, шаҳодатҳои аудиторӣ 

хосияти тасдиқкунии қатъӣ надоранд. 

Сабабҳои субъективӣ бо андешаронии худии аудитор оид ба ҷамъоварии 

ҳуҷҷатҳо ва хулосаҳои дар асоси онҳо баровардашуда муайян мешаванд. Тибқи 

муқаррароти моддаи 10 Қонуни Ҷумҳурии Тоҷикистон «Дар бораи фаъолияти 

аудиторӣ» аудитор ҳуқуқ дорад, ки шаклҳо ва усулҳои супориши аудиториро 

дар асоси стандартҳои аудит, шумора ва ҳайати шахсии гурӯҳи аудиторие, ки 

санҷишро мегузаронанд, мустақилона муайян кунад. Ба сифати манбаъ 

стандартҳои аудиториро қабул намуда ва бо такя ба андешаронии касбии худ 

аудитор ҷамъоварии шаҳодатҳои аудиториро, ки ба ақидаи вай, нисбатан 

боэътимод ва саҳеҳ мебошанд, ташкил менамояд ва дар асоси онҳо хулоса оид 

ба дараҷаи саҳеҳии ҳисоботи молиявӣ таҳия мекунад. 

Ҳамин тавр, аудитори дохилӣ аҳамиятнокиро дар раванди омодагӣ ва 

банақшагирии супориши аудиторӣ худ арзёбӣ мекунад. Дар ин маврид барои 

санҷиш  нишондиҳандаҳое ҷудо карда мешаванд, ки аудитор онҳоро нисбатан 

муҳимтар меҳисобад. Он нишондиҳандаҳои дар ҳисобот овардашударо, ки 

аудитор номуҳим меҳисобад, вай метавонад ба нақша ва барномаи супориши 

аудиторӣ ворид накунад. Дар низоми нишондиҳандаҳои ҳисоботии ҳамбаста 

аудитори дохилӣ бояд ҳамон нишондиҳандаҳоеро ҷудо кунад, ки нисбатан 

муҳим буда, санҷиши дақиқтари саҳеҳии худро талаб менамоянд.  

Барои ҳисоб кардани дараҷаи аҳамиятнокӣ нишондиҳандаҳои появӣ ва 

ҳиссаҳои мақбули онҳо вобаста аз хусусиятҳои соҳавии фаъолияти корхонаҳо 

интихоб карда мешаванд. Дар амалияи байналмилалӣ чунин нишондиҳандаҳои 

появӣ ва қиматҳои ҳиссаҳои онҳо истифода мешаванд, ки ҷиҳати ҳисоб кардани 

дараҷаи аҳамиятнокӣ дар корхонаҳои соҳаи кишоварзӣ мақбул 

мебошанд:фоидаи тавозунӣ (то андозбандӣ) – 5%; маблағи фурӯш – 2%; 

ҷамъбасти тавозун – 2%; сармояи худӣ – 10%; хароҷоти умумӣ – 2%[51, с. 48].  

Акнун мо дараҷаи аҳамиятнокиро барои ҶДММ «50-солагии Октябр»дар 

асоси нишондиҳандаҳои ҳисоботи молиявии корхона ҳисоб мекунем. 

Ҳисобкунии мазкурро дар ҷадвали 3.3.4 тасвир мекунем. 

Ҷадвали 3.3.4. – Ҳисобкунии дараҷаи аҳамиятнокӣ дар асоси 

нишондиҳандаҳои ҳисоботи ҶДММ «50-солагии Октябр» 

Нишондиҳанда Қимати 

нишондиҳандаи 

появӣ, сомонӣ 

Ҳисса, 

% 

Қимати барои ёфтани 

дараҷаи аҳамиятнокӣ 

истифодашаванда, сомонӣ 

Маблағи фурӯш 933733 2 18675 

Арзиши аслии фурӯш 648538 2 12971 

Фоидаи умумӣ  285195 5 14260 

Сармояи худӣ 778356 10 77836 

Ҷамъбасти тавозун 2096392 2 41928 

Сарчашма: муаллиф дар асоси маълумоти ҳисоботи молиявии ҶДММ «50-

солагии Октябр» барои соли 2021 таҳия кардааст 

Пайдарпайии амалиёт барои ҳисобкунӣ чунин аст: 

1. Қимати миёнаи дараҷаи аҳамиятнокиро муайян мекунем: 

. 

2. Тамоили қимати калонтарини дар ҳисобкунии дараҷаи аҳамиятнокӣ 

иштирокдоштаро аз қимати миёна ҳисоб мекунем: 

 

3. Тамоили қимати хурдтарини дар ҳисобкунии дараҷаи аҳамиятнокӣ 

иштирокдоштаро аз қимати миёна ҳисоб мекунем: 

Азбаски тамоили қиматҳои калонтарин ва хурдтарини барои ҳисобкунии 

дараҷаи миёнаи аҳамиятнокӣ истифодашуда ба андозаи назаррас (135%-

61%=74%) баланд аст, онро метавон аҳамиятнок ҳисобид. Бинобар ин, 

нишондиҳандаҳои мазкур аз ҳисобкуниҳои минбаъдаи дараҷаи аҳамиятнокӣ 

ихтисор карда мешаванд. Нишондиҳандаҳое, ки аз бузургии миёна ба ҷониби 

калон ё хурд ба дараҷаи муҳим фарқ мекунанд, аз ҳисобкунӣ ихтисор карда 

мешаванд. Дар ҳолати мазкур нишондиҳандаҳои 12971 сомонӣ ва 77836 

сомониро ихтисор мекунем. Акнун чунин қимати миёнаи нав ҳосил мешавад: 

. 

Бузургии мазкур ба сифати қимати дараҷаи аҳамиятнокӣ қабул мешавад. 

Нишондиҳандаи ягонаи дар рафти ҳисобкуниҳо ҳосилшудаи дараҷаи 

аҳамиятнокӣ ҳангоми гузаронидани аудити дохилӣ барои тамоми ҳисоботи 

молиявии ҶДММ «50-солагии Октябр»ба кор бурда мешавад. 

Аудитори дохилӣ дар раванди ҳисобкунӣ ва арзёбии самаранокии кори 

низоми назорати дохилӣ эҳтимолияти пайдо шудани таҳрифҳои муҳим дар 

ҳисоботи молиявии корхонаро умуман ва то аз ҷониби низоми назорати дохилӣ 

ошкор шудани онҳо ошкор мекунад ё дар ҳолате, ки дар корхона низоми 

назорати дохилӣ вуҷуд надорад. Маҳз ҳамин ҳолати охирин, яъне вуҷуд 

надоштани низоми назорати дохилӣ дар ҶДММ «50-солагии Октябр» дар 

мавриди таҳқиқоти мо ба кор бурда мешавад. Барои ошкор кардани 

пайдошавии таҳрифҳои муҳим, аудитори дохилӣ низоми баҳисобгирии 

муҳосибии дар корхона амалкунандаро арзёбӣ мекунад. Инро метавон дар 

шакли саволномаи аудитори дохилӣ анҷом дод (ҷадвали 3.3.5). 

Акнун дар асоси саволнома эътимоднокии низоми баҳисобгирии 

муҳосибии ҶДММ «50-солагии Октябр»-ро арзёбӣ мекунем: аз 12 савол (100%) 

Ҳа – 7 ҷавоб, Не – 5 ҷавоб. Ҳисоб мекунем: 

 

Аз натиҷаи пурсиш бо саволнома чунин хулоса мебарорем: ташкили 

низоми баҳисобгирии муҳосибӣ умуман ба талаботи фаврият ва саҳеҳӣ ҷавобгӯ 

аст ва дар таносуби фоизӣ 58%-ро ташкил медиҳад. 

Ҷадвали 3.3.5. – Саволномаи аудитори дохилӣ барои арзёбии эътимоднокии 

низоми баҳисобгирии муҳосибӣ дар ҶДММ «50-солагии Октябр» 

Саволҳо 
Варианти ҷавобҳо 

Ҳа Не 

Дар корхона сиёсати баҳисобгирӣ тасдиқ шудааст? +  

Баҳисобгирии муҳосибӣ дар корхона дар асоси низомнома дар бораи 

сиёсати баҳисобгирӣ бурда мешавад? 
+  

Сармуҳосиб дорои маълумоти олии иқтисодӣ аст ва шаҳодатномаи 

муҳосиби касбӣ дорад? 
 + 

Сармуҳосиб дар се сол як маротиба аз курсҳои такмили ихтисос 

мегузарад? 
 + 

Барои кормандони муҳосибот дастурамалҳои вазифавӣ ҳастанд? +  

Аттестатсияи кормандони муҳосибот ҷиҳати мувофиқат ба 

вазифаҳои иҷрошаванда гузаронида мешавад? 
 + 

Дар корхона графики ҳуҷҷатгардиш вуҷуд дорад ва муҳлатҳои ба 

муҳосибот супоридани ҳуҷҷатҳои аввалӣ риоя мешаванд? 
 + 

Дар муҳосибот дастаҳои барномаҳои компютерии муҳосибӣ 

(масалан, 1С) истифода мешаванд? 
+  

Барномаҳои компютерӣ вобаста ба дигар шудани қонунгузории 

андоз таҷдид карда мешаванд? 
+  

Баҳисобгирии муҳосибӣ то 80% бо компютер бурда мешавад? +  

Баҳисобгирии пардохти меҳнат дар барномаи компютерӣ ба таври 

алоҳида бурда мешавад? 
+  

Дар корхона шуъбаи аудити дохилӣ амал мекунад?  + 

Сарчашма: дар асоси пурсиши кормандони муҳосиботи ҶДММ «50 солагии 

Октябр» таҳия карда шудааст 

Ҳамчунин, мо дар асоси пурсишнома нишондиҳандаҳои асосии 

натиҷанокии фаъолияти ҶДММ «50-солагии Октябр»-ро муайян кардем. Аз 

ҷумла, барои ошкор кардани эътимоднокии  низоми назорати дохилӣ дар 

корхона саволнома тартиб дода ва ҷавобҳои дахлдорро гирифтем (ҷадвали 

3.3.6). 

Дар асоси маълумоти пурсишнома тавассути азтестгузаронии низоми 

назорати дохилӣ дар ҶДММ «50-солагии Октябр», эътимоднокии онро чунин 

арзёбӣ мекунем: 

Аз 15 саволи пешниҳодшуда (100%) ҷавоби Ҳа – 8, ҷавоби Не – 7 адад. 

Аз ин ҷо: 8  - хавфи низоми назорати дохилӣ. 

Хулоса, низоми назорати дохилии ҶДММ «50-солагии Октябр»-ро чун 

қаноатбахш арзёбӣ мекунем, зеро эътимоднокии он 53% мебошад. Бинобар ин, 

пурра ба низоми назорати дохилӣ умед бастан мумкин нест. 

Ҷадвали 3.3.6. – Саволнома барои арзёбии эътимоднокии низоми назорати 

дохилӣ дар ҶДММ «50-солагии Октябр» 

Саволҳо 
Варианти ҷавобҳо 

Ҳа Не 

Дар корхона сиёсати баҳисобгирӣ тасдиқ карда шудааст? +  

Дар сиёсати баҳисобгирии корхона шаклҳои ҳуҷҷатҳои аввалии 

истифодашаванда инъикос шудаанд? 
 + 

Бо ҳама шахсони масъули моддӣ шартномаҳо оид ба масъулияти 

моддии пурра баста шудаанд? 
+  

Пеш аз иваз шудани шахсони масъули моддӣ барӯйхатгирии 

дороиҳо гузаронида мешавад? 
+  

Барӯйхатгириҳои ногаҳонии хазина ва анборҳо гузаронида 

мешаванд? 
 + 

Аз ҷониби кормандони муҳосибот санҷиши мувофиқати ҳуҷҷатҳои 

истифодашаванда бо талаботи қонунгузорӣ гузаронида мешавад? 
+  

Дар корхона доираи шахсони таҳтиҳисоботӣ муқаррар карда 

шудааст? 
 + 

Давраҳои ҳисоботдиҳии шахсони таҳтиҳисоботӣ оид ба маблағҳои 

таҳтиҳисоботӣ муайян карда шудаанд? 
 + 

Дар корхона ҳолатҳои якҷоякунии вазифаҳои сармуҳосиб ва 

хазинадор вуҷуд надоранд? 
 + 

Пеш аз тартиб додани ҳисоботи молиявӣ барӯйхатгирии дороиҳо ва 

уҳдадориҳо гузаронида мешавад? 
 + 

Дар моҳ ду маротиба пардохти музди меҳнати кормандон 

(пешпардохт ва музди меҳнат)ба ҷо оварда мешавад? 
 + 

Ба кормандоне, ки аз ҳисоби пешпардохтҳои пешин қарздоранд, 

маблағҳои таҳтиҳисоботии нав дода намешавад? 
+  

Дар корхона назорати истифодаи вақти корӣ бурда мешавад? +  

Маблағҳои рухсатии меҳнатӣ дар муҳлати то як ҳафта аз оғози 

рухсатӣ ба кормандон дода мешаванд? 
+  

Дар корхона Қоидаҳои тартиботи дохилӣ ва Қоидаҳои бехатарии 

техникӣ амал мекунанд? 
+  

Сарчашма: дар асоси пурсиши кормандони ҶДММ «50 солагии Октябр» таҳия 

карда шудааст 

Ҳамин тавр, аудити дохилӣ чун воситаи муҳими арзёбии самаранокии 

низоми назорати дохилӣ баромад карда, ба баланд шудани эътимоднокии он 

мусоидат мекунад. Азбаски аудити дохилӣ маҷмуи чорабиниҳоро оид ба 

беҳгардонӣ ва назорати фаъолияти корхонаҳои кишоварзӣ дар бар мегирад, ин 

имкон медиҳад, ки захираҳои баланд бардоштани самаранокии на танҳо низоми 

назорати дохилӣ, балки тиҷорати корхона низ ошкор карда шаванд, ба таҳияи 

чорабиниҳои мушаххас оид ба такмили равандҳои тиҷоратии корхонаи 

кишоварзӣ мусоидат мекунад.

                                                         ХУЛОСА 

Натиҷаҳои асосии илмии диссертатсия 

Таҳқиқоти дар доираи диссертатсия анҷомдодашуда ба мо имкон дод, ки 

як қатор нуктаҳои назариявӣ, тавсия ва пешниҳодҳои амалӣ оид ба ташаккул ва 

рушди низоми назорати дохилӣ дар раванди идоракунии корхонаҳои 

кишоварзӣ таҳия карда шаванд. Ба шумори хулосаҳои муҳими аз натиҷаи 

таҳқиқот таҳияшуда инҳо мансуб мебошанд: 

1. Ҳолати имрӯзаи корхонаҳои кишоварзӣ зарурати татбиқ намудани 

назорати дохилиро дар низоми идоракунии онҳо тасдиқ менамояд. Бинобар ин, 

барои татбиқи самараноки назорати дохилӣ дар корхонаҳои кишоварзӣ таҳқиқ 

ва арзёбии умумии шароити фаъолияти корхонаҳои соҳаи кишоварзӣ басанда 

нест. Ба ин хотир, барои ҳаматарафа таҳқиқ намудани шароити фаъолияти 

корхонаҳои мушаххас, мо дар таҳқиқоти худ усули пурсишро ба кор бурдем. 

Таҳқиқоти мо нишон дод, ки дар корхонаҳои кишоварзии ба таҳқиқ 

фарогирифташуда хадамоти назорати дохилӣ ҳамчун воҳиди сохтории комил 

таъсис дода нашудааст. Бояд гуфт, ки хоҷагиҳои деҳқонӣ ва кооперативҳои ба 

таҳқиқ фарогирифташуда ба зумраи корхонаҳои кишоварзие дохил мешаванд, 

ки дар бозори дохилии маҳсулоти кишоварзӣ мақоми шоиста доранд (3-М; 11-

М). 

2. Таҳқиқи фаъолияти корхонаҳои кишоварзӣ ҳамчун объекти татбиқи 

назорати дохилӣ тасдиқ намуд, ки ташкили низоми назорати дохилӣ дар 

корхонаҳои таҳқиқшуда имрӯз ба такмил ниёз дошта, бояд чун яке аз самтҳои 

афзалиятноки ислоҳоти низоми идоракунӣ дар соҳаи кишоварзии иқтисодиёти 

миллӣ муқаррар карда шавад. Ба ин хотир, пеш аз ҳама таҳия намудани 

тавсияҳои методӣ оид ба таҳия намудани сиёсати баҳисобгирӣ ва низомномаи 

хадамоти назорати дохилӣ дар корхонаҳои кишоварзӣ зарур аст (4-М; 6-М; 12-

М). 

3. Дар натиҷаи омӯзиши фаъолияти якчанд корхонаҳои кишоварзии 

шаҳри Ҳисор, ноҳияи Рӯдакӣ ва вилояти Хатлон мо тасдиқ кардем, ки дар 

корхонаҳои кишоварӣ низоми назорати дохилӣ чун вазифаи муҳими идоракунӣ 

ҳоло комилан ташаккул наёфтааст. Дар аксар корхонаҳои кишоварзии 

таҳқиқшуда асосан низоми назорати дохилӣ мавҷуд нест. Дар чанде аз 

корхонаҳои таҳқиқшуда танҳо баъзе унсурҳои он амал мекунанд, ки байни ҳам 

дар мувофиқа нестанд. Яке аз чунин унсурҳои низоми назорати дохилӣ дар 

корхонаҳои мазкур баҳисобгирии муҳосибӣ мебошад, ки дар доираи он 

иттилооти барои назорат зарурӣ ташаккул меёбад. Лекин дар ин корхонаҳо 

танҳо баҳисобгирии муҳосибии молиявӣ бурда мешавад, назорат ва идоракунии 

хароҷот дар доираи фаъолияти хадамоти муҳосибӣ ба таври муносиб ба ҷо 

оварда намешавад, баъзе вазифаҳои назорати дохилӣ (чун назорати ташаккули 

арзиши аслии маҳсулот, арзёбии он) аз ҷониби кормандони муҳосибот иҷро 

карда мешаванд (4-М; 6-М; 10-М). 

4. Аз таҳлили вазъи корҳои назоратӣ-ревизионӣ, ки субъектҳои гуногуни 

назоратӣ дар корхонаҳои кишоварзӣ гузаронидаанд, хулоса баровардем, ки 

низоми баҳисобгирии муҳосибии дар корхонаҳои кишоварзӣ амалкунанда на 

танҳо барои банизомдарорӣ ва ҷамъоварии иттилоот оид ба фаъолияти 

хоҷагидорӣ, инчунин барои назорати амалиёт ё далелҳои фаъолияти 

хоҷагидорӣ хизмат менамояд. Корхонаҳои кишоварзӣ бо пешбурди дурусти 

баҳисобгирии муҳосибӣ бо ин ё он дараҷа фаъолияти худро назорат менамоянд, 

вале масъалаи то чӣ андоза натиҷанок будани ин гуна назорат масъалаи боз ҳам 

муҳимтар аст. Ба андешаи мо, агар назорат дар доираи низоми алоҳидаи 

назорати дохилӣ ба роҳ монда шавад, самаранокии он бештар аст (5-М; 13-М). 

5. Исбот гардид, ки на ҳама роҳбарон ва мутахассисони корхонаҳои 

кишоварзии Ҷумҳурии Тоҷикистон, хоса корхонаҳои бахши соҳибкории хурд 

(хоҷагиҳои деҳқонӣ) муҳиммии таъсис додани хадамоти назорати дохилиро 

дарк кардаанд. Дар корхонаҳои кишоварзие, ки дар шакли ҷамъиятҳои саҳомӣ 

таъсис дода шудаанд, тибқи талаботи қонунгузорӣ хадамоти назорати дохилӣ 

мавҷуд аст, вале он ҷо таҳлили самаранокии фаъолияти низоми назорати 

дохилӣ ба ҷо оварда намешавад. Роҳбарон ва мутахассисони корхонаҳои 

кишоварзӣ бояд зарурати амалкунии хадамоти назорати дохилиро дарк кунанд 

ва ҳангоми таъсис додани ингуна хадамот тарзҳои имконпазири ташкили 



180 
 

низоми назорати дохилиро вобаста аз миқёсҳои фаъолият ва мураккабии 

низоми идоракунии корхонаи мушаххас ба кор баранд (3-М; 4-М). 

6. Шароити ба даст овардан ва нигоҳ доштани бартариҳои рақибона, 

баромад ба бозорҳои минтақавӣ ва ҷаҳонӣ барои корхонаҳои ватанӣ як қатор 

шартҳои муайянро пешниҳод менамояд, ки муҳимтаринашон мувофиқат ба 

қонуни Сарбейнс-Оксли (SOX) ва талаботи COSO мебошанд. Ҳангоми таъсис 

додани хадамоти назорати дохилӣ пеш аз ҳама бояд шароит барои мустақилӣ ва 

воқеъбинона будани он фароҳам оварда шавад. Барои корхонаи кишоварзии 

намуди ҳолдингӣ ё корхонаи аз ҷиҳати ҷуғрофӣ фарох тарзи таъсиси хадамоти 

марказии назорати дохилӣ ва шуъбаҳои он дар воҳидҳои сохтории алоҳида 

тавсия дода мешавад (3-М; 11-М; 13-М). 

7. Муваффақият дар кори низоми назорати дохилӣ бештар аз сифати 

гузориши баҳисобгирии идоракунӣ ва баҳисобгирии истеҳсолӣ дар корхона 

вобаста аст. Дар марҳилаи арзёбии фаъолияти равандҳои тиҷоратии алоҳида 

истифодаи идоракунии буҷетӣ аҳамияти муҳим дорад. Ҷорӣ намудани низоми 

буҷетикунонӣ танҳо дар ҳолати дар корхона фаъолият намудани низомҳои 

муносиби баҳисобгирии идоракунӣ ва назорати дохилӣ имкон дорад. Дар 

корхона бояд низоми муносиби баҳисобгирии муҳосибӣ ташкил карда шавад, 

ки дар доираи воҳидҳои сохторӣ инъикос, ҷамъоварӣ, назорат ва таҳлили 

иттилоотро оид ба хароҷот ва натиҷаҳои фаъолият таъмин намояд. Низоми 

мазкур баҳисобгирии идоракунӣ, назорат ва таҳлили натиҷаҳои фаъолияти 

марказҳои масъулияти молиявиро дар доираи низоми умумии баҳисобгирии 

идоракунии корхона бояд ҳамгиро кунад (5-М; 7-М; 8-М; 14-М). 

8. Аз дурустии интихоби усули арзёбии сифати кори низоми назорати 

дохилӣ то чӣ андоза воқеъбинона будани баҳогузорӣ ба фаъолияти он вобаста 

аст. Ба андешаи мо, имрӯз танҳо хадамоти аудити дохилӣ қодир аст, ки 

самаранокии низоми назорати дохилиро арзёбӣ кунад. Шароит ва хусусиятҳои 

фаъолияти корхонаҳои таҳқиқшавандаро ба назар гирифта, пешниҳод мекунем, 

ки арзёбии низоми назорат дар корхонаҳои кишоварзӣ тавассути санҷиши тестӣ 

(азтестгузаронӣ) ба ҷо оварда шавад (2-М; 9-М; 16-М; 17-М). 

Тавсияҳо оид ба истифодаи амалии натиҷаҳо 

1. Ба хотири татбиқ намудани низоми муносиби назорати дохилӣ дар 

корхонаҳои кишоварзӣ ба кор бурдани таҷрибаи дар ин самт ғункардаи 

корхонаҳои кишоварзии хориҷӣ ҳам аз ҷиҳати назариявӣ ва ҳам аз ҷиҳати 

амалӣ тавсия дода мешавад. 

2. Ба хотири такмил додани фаъолияти низоми назорати дохилӣ дар 

корхонаҳои кишоварзӣ коркарди тавсияҳои методӣ оид ба таҳия намудани 

низомномаи хадамоти назорати дохилӣ зарур аст. Дар ин самт мутахассисони 

корхонаҳои кишоварзӣ бояд бо кормандони ниҳодҳои илмӣ ва мақомоти 

идоракунии соҳаи кишоварзӣ ҳамкориҳоро ба роҳ монанд.  

3. Дар корхонаҳои кишоварзӣ ба роҳ мондани низоми баҳисобгирии 

муҳосибии ҳамгиро, ки дар он баҳисобгирии муҳосибии молиявӣ, 

баҳисобгирии идоракунӣ ва баҳисобгирии андоз дар якҷоягӣ бо хадамоти 

назорати дохилӣ бурда мешаванд, тавсия дода мешавад. 

4. Кормандони шуъбаи аудити дохилии Вазорати кишоварзии Ҷумҳурии 

Тоҷикистон бояд бо хадамоти муҳосибӣ ва назорати дохилии корхонаҳои 

кишоварзӣ ҳамкорӣ карда, вазифаҳои худро ҳамоҳангсозӣ кунанд. Онҳо бояд 

дар таҳия намудани санадҳои дохилӣ ва низомномаҳои назорати дохилӣ ба 

корхонаҳои кишоварзӣ дастгирии методии худро пешниҳод кунад. 

 5. Барои корхонаҳои кишоварзӣ чунин тарзҳои имконпазири ташкили 

хадамоти назорати дохилиро тавсия медиҳем:  

- ташкили шуъбаи барои корхона умумии мустақилона амалкунандаи 

назорати дохилӣ бо дар таҳти назорат фаро гирифтани тамоми воҳидҳои 

сохторӣ ва хадамоти маъмурии корхона; 

- таъсиси шуъбаи умумии хадамоти назорати дохилӣ, дар баробари иҷрои 

вазифаҳои назоратӣ ба он вогузор кардани вазифаҳои машваратӣ ва таҳлили 

иқтисодӣ; 

- ташкили назорати дохилӣ дар шароити аутсорсинг (ташкили хадамоти 

назорати дохилӣ аз рӯи вазифаҳо барои корхонаҳои хурдл ва миёна мақбул аст). 

6. Ба хотири таъмини кори самараноки низоми назорати дохилӣ дар 

корхонаҳои кишоварзӣ пеш аз ҳама ҳалли чунин масъалаҳо тавсия дода 

мешавад: ташкили хадамоти назорати дохилӣ бо яке аз тарзҳои мақбул ва 

асоснок кардани интихоби маҳз ҳамин тарз; такмили методикаи ташкил ва 

гузаронидани назорати дохилӣ бо баҳисобгирии хусусиятҳои фаъолияти 

корхона; таъмини ҳамешагии омодагии касбии мутахассисони хадамоти 

назорати дохилӣ. 

7. Барои корхонаҳои кишоварзӣ ташкили низоми баҳисобгирии 

муҳосибӣ, ки баҳисобгирии идоракунӣ, назорат ва таҳлили натиҷаҳои 

фаъолияти марказҳои масъулияти молиявиро дар доираи низоми умумии 

баҳисобгирии идоракунӣ ҳамгиро кунад, тавсия дода мешавад.  

8. Ба хотири арзёбӣ намудани фаъолияти муҳосибот ва хадамоти назорати 

дохилӣ дар корхонаҳои кишоварзӣ ташкил намудани хадамоти аудити дохилӣ 

дар шакли шуъба тавсия дода мешавад, зеро назорат ва арзёбии низомҳои 

баҳисобгирии муҳосибӣ ва назорати дохилӣ таҳкурсии омодасозии стратегия ва 

нақшаи умумии аудити дохилӣ ба ҳисоб меравад. 

ЗАМИМАҲО 

Замимаи 1. 

Нишондиҳандаҳои асосии фаъолияти корхонаҳои кишоварзии Ҷумҳурии Тоҷикистон 

Нишондиҳандаҳо 2014 2015 2016 2017 2018 2019 2020 2020/2014, % 

Шумораи корхонаҳои кишоварзӣ дар охири 

сол, воҳид 

108349 123562 145239 164760 172815 172123 179164 165,4 

аз ҷумла: хоҷагиҳои давлатӣ 314 183 132 129 147 148 159 50,6 

                 хоҷагиҳои деҳқонӣ 108035 123379 145107 164631 172668 171975 179005 165,7 

Маҳсулоти умумии кишоварзӣ, млн. сомонӣ 

(бо нархҳои қиёсии с. 2020) 

26772,3 27628,9 29053,9 31029,6 32257,2 34558,7 37616,6 140,5 

аз ҷумла: растанипарварӣ 19849,0 20203,6 21223,9 22761,1 23546,4 25355,7 27447,3 138,3 

                 Чорвопарварӣ 6923,4 7425,3 7830,0 8268,5 8710,8 9203,0 10169,3 146,9 

Майдони кишт, ҳаз. гектар 828,4 830,6 837,3 837,2 826,7 847,0 856,7 103,4 

аз ҷумла:         

ғалла ва ғалладона 412,6 422,9 423,5 411,6 374,9 383,8 391,5 94,9 

зироати техникӣ  207,7 188,6 190,6 203,3 214,6 215,5 213,4 102,7 

Картошка 35,5 39,8 41,6 40,6 49,6 51,8 52,7 148,4 

Сабзавот 48,5 55,4 58,2 59,7 68,3 67,0 70,4 145,2 

полизӣ  19,4 21,4 20,0 20,3 19,9 21,9 22,8 117,5 

кишти хуроки чорво 104,6 102,4 103,2 101,5 99,2 107,0 105,9 101,2 

замини ниҳолҳои мева ва буттамева 135,4 140,3 145,3 150,3 158,9 160,5 161,8 119,5 

токзорҳо  36,1 38,7 37,1 37,8 38,1 38,6 39,8 110,2 

Саршумори чорво, ҳазор сар         

аз ҷумла: чорвои калони шохдор 2128,2 2209,2 2278,1 2317,3 2327,5 2361,9 2391,4 112,4 

                 хук  0,5 0,4 0,3 0,2 0,2 0,1 0,9 180,0 

                 гӯсфанд  3226,9 3364,2 3490,0 3635,7 3666,7 3737,4 3824,5 117,5 

                 буз  1829,6 1915,1 1966,2 1945,7 1953,5 1948,9 1972,9 107,8 

                 асп  77,6 78,3 79,7 80,4 80,8 81,3 82,5 106,3 

                 парранда  5248,0 5143,0 5051,5 5217,0 6636,5 9036,5 9782,7 186,4 

Истеҳсол, ҳаз. тонна         

Ғалла 1317,8 1392,7 1435,8 1447,6 1296,2 1414,6 1561,4 118,5 

Давоми замимаи 1 

Нишондиҳандаҳои асосии фаъолияти корхонаҳои кишоварзии Ҷумҳурии Тоҷикистон 

 

Нишондиҳандаҳо 2014 2015 2016 2017 2018 2019 2020 2020/2014, % 

пахтаи хом 372,7 270,0 284,7 386,5 300,3 403,0 396,0 106,3 

нахи пахта  105,0 98,4 84,9 112,7 98,2 102,7 101,6 96,8 

картошка  853,7 887,4 898,1 782,9 964,6 994,4 1022,5 119,8 

сабзавот  1549,5 1667,8 1748,3 1859,1 2119,4 2182,6 2479,4 160,0 

Полизӣ 545,7 529,4 594,2 631,4 641,7 701,2 756,9 138,7 

мева ва буттамева 341,3 299,2 364,1 405,0 447,9 473,8 467,8 137,0 

ангур  188,8 203,8 214,7 228,3 241,9 247,2 239,1 126,6 

гӯшт  99,4 108,8 116,7 124,4 131,0 136,3 150,1 151,0 

шир  854,7 888,9 918,0 950,0 983,0 1000,6 1020,9 119,4 

тухм, млн. дона 350,0 357,2 337,1 341,4 450,0 725,7 983,1 280,9 

пашм, тонна 6776 7033 7304 7522 7638 7771 8017 118,3 

Замимаи 2 

Гурӯҳбандии корхонаҳои кишоварзӣ аз рӯйи коэффисиенти бозоргирии 

ҷорӣ 

 Коэффисиенти бозоргирии ҷорӣ, фоиз 

0-100 101-200 Зиёда аз 200 

Шумораи корхонаҳо дар ҳама 

намудҳои фаъолияти иқтисодӣ: 

   

Ҳамагӣ дар сол:    

2015 12 5 5 

2016 8 3 4 

2017 5 1 4 

2018 6 2 - 

Бо фоизҳо аз шумораи умумӣ    

2015 54,6 22,7 22,7 

2016 53,3 20,0 26,7 

2017 50,0 10,0 40,0 

2018 75,0 25,0 - 

Қарздории кредиторӣ, ҳаз. сомонӣ    

2015 225715 44293 41281 

2016 229362 17930 62322 

2017 1832118 96434 36273 

2018 162291 42539 - 

Бо фоизҳо аз ҳаҷми умумии қарздорӣ    

2015 72,5 14,2 13,3 

2016 74,1 5,8 20,1 

2017 80,0 4,2 15,8 

2018 79,2 20,8 - 

Қарздории дебитторӣ, ҳаз. сомонӣ    

2015 22044 50165 17233 

2016 18413 173591 61854 

2017 25276 2290 16569 

2018 33861 37206 - 

Бо фоизҳо аз ҳаҷми умумии қарздорӣ    

2015 24,6 56,1 19,3 

2016 18,9 17,8 63,3 

2017 57,3 5,2 37,5 

2018 47,6 52,4 - 

Бе субъектҳои соҳибкории хурд 

Замимаи 3 

Нақшаи гузаронидани назорати дохилии истеҳсолоти кишоварзӣ 

Корхонаи санҷидашаванда  

Давраи гузаронидани назорат Соли ҳисоботии 2020 

Миқдори нафар-соатҳо  

Роҳбари гурӯҳи назоратӣ  

Ҳайати гурӯҳи назоратӣ Насаб, ном ва номи падар 

Насаб, ном ва номи падар 

Насаб, ном ва номи падар 

Насаб, ном ва номи падар 

- 

Хавфи банақшагирифташудаи назорати дохилӣ, %  

Сатҳи банақшагирифташудаи муҳимӣ ҳангоми 

назорати дохилӣ, ҳаз. сомонӣ 

 

 

Нишондиҳандаҳои банақшагирифташаванда 

Объектҳои 

назорат 

Зеробъектҳои 

назорат 

Хароҷоти 

солонаи 

вақт барои 

санҷиш, 

нафар-соат 

Хароҷоти 

моҳонаи 

вақт барои 

санҷиш, 

нафар-соат 

Давраи 

гузаронидани 

назорат 

Ҳуҷҷатҳои 

корӣ 

Эзоҳ  

1 2 3 4 5 6 7 

1. Раванди 

истеҳсоли 

маҳсулот 

1.1. Санҷиши 

хароҷоти 

истеҳсоли 

маҳсулоти 

истеҳсолоти 

асосӣ 

  Моҳҳои сол Нусхаҳои 

ҳисоботҳои 

истеҳсолӣ, 

ҷадвалҳо, 

маълумотнома

ҳо, хулосаҳо 

 

 1.2. Санҷиши 

хароҷоти 

истеҳсоли 

хомаҳо 

  Моҳҳои сол Нусхаҳои 

ҳисоботҳои 

истеҳсолӣ, 

ҷадвалҳо, 

маълумотнома

ҳо, хулосаҳо 

 

 1.3. Санҷиши 

хароҷоти иҷрои 

корҳои 

истеҳсолоти 

ёрирасон 

  Моҳҳои сол Нусхаҳои 

ҳисоботҳои 

истеҳсолӣ, 

ҷадвалҳо, 

маълумотнома

ҳо, хулосаҳо 

 

 1.4. Санҷиши 

хароҷоти 

таъмири 

воситаҳои асосӣ 

  Моҳҳои сол Ҳуҷҷатҳои 

аввалӣ, 

ведомостҳо, 

маълумотнома

ҳо, санадҳо 

1 2 3 4 5 6 7 

 1.5. Назораи 

амалҳои 

ҳисобкунии 

арзиши аслии 

маҳсулот (корҳо, 

хизматрасониҳо) 

  Моҳҳои сол Маълумотнома

ҳо, нақшаҳо, 

натиҷаҳои 

ҳисобкунии 

арзиши аслӣ, 

санадҳо 

 

 1.6. Санҷиши 

хароҷоти дигар 

истеҳсолот ва 

хоҷагиҳо 

  Моҳҳои сол Нусхаҳои 

ҳисоботҳои 

истеҳсолӣ, 

ҷадвалҳо, 

маълумотнома

ҳо, хулосаҳо, 

санадҳо 

 

 1.7. Санҷиши 

хароҷоти 

умумиистеҳсолӣ 

ва умумихоҷагӣ 

  Моҳҳои сол Ҷадвалҳо, 

ҳисоботҳо, 

маълумотнома

ҳо, сметаҳо, 

ведомостҳо 

 

2. 

Банизомдаро

рӣ, 

ҷамъбасткунӣ 

ва нигориши 

натиҷаҳои 

назорат 

2.1. Гурӯҳбандӣ 

ва 

банизомдарории 

натиҷаҳои 

назорат 

  Моҳҳои сол Ҷадвалҳо, 

маълумотнома

ҳо, санадҳо, 

хулосаҳо 

 

 2.2. 

Ҷамъбасткунӣ ва 

нигориши 

натиҷаҳои 

назорат 

  Моҳҳои сол Маълумотнома

ҳо, санадҳо, 

хулосаҳо 

 

 2.3. Омодакунии 

лоиҳаҳои 

қарорҳои 

идоракунӣ 

  Моҳҳои сол Лоиҳаҳо   

Замимаи 4 

Назораи пешакӣ ва муайянкунии расмиёти назорати дохилии фаъолияти 

корхонаҳои кишоварзӣ 

Чорабиниҳои назоравӣ Расмиёти назорати дохилӣ 

1. Шумораи ревизорҳо-

назоратчиён 

1.1. Муайян кардани ҳайати гурӯҳи пурракардашудаи 

ревизорҳо-назоратчиён барои гузаронидани назорат 

2. Омӯзиши фаъолияти 

корхона ва низомҳои 

иттилоотии он 

2.1. Хусусиятҳои соҳавӣ ва технологӣ 

2.2. Шароитҳои иқтисодӣ, экологӣ ва дигарҳо 

2.3. Ҷойгир кардани воҳидҳои сохтории асосӣ ва дигар 

воҳидҳои сохторӣ 

2.4. Андозаҳои корхона, ҳайат ва манбаъҳои 

маблағгузории фаъолияти ҷорӣ ва сармоягузории вай, 

вазъи низоми баҳисобгири муҳосибӣ ва механизми 

иттилоотии идоракунӣ 

3. Гузаронидани амалҳои 

таҳлилии фаъолияти 

корхона (тестгузаронӣ ва 

таҳлили истеҳсолот) 

3.1. барои ошкор намудани ҷиҳатҳои “суст” ва “қавӣ”-и 

фаъолияти истеҳсолии корхона 

3.2. Таҳлили омилии нишондиҳандаҳои фаъолияти 

истеҳсолӣ (хароҷот, барориши маҳсулот ва натиҷаҳои 

фурӯши он) 

3.3. Таҳлили натиҷаҳои истеҳсоли маҳсулоти корхона 

3.4. Муқоисакунии бақияҳо дар ҳисобҳои 10730, 55010 ва 

дигар ҳисобҳо дар китоби асосӣ бо маълумоти муҳосибӣ 

4. Таҳқиқи низоми 

идоракунии корхона ва 

воҳидҳои сохтории 

истеҳсолоти асосӣ ва 

ёрирасони он 

4.1. Омӯзиши вазъи сохтори идоракунии истеҳсолот, 

вазифаҳои иҷроменамуда ва усулҳои истифодаменамудаи 

он 

4.2. Омӯзиши сатҳи рушди шаклҳои ташкилии 

истеҳсолот, меҳнат ва пардохти он 

5. Муқаррар кардани 

объектҳои назорат дар 

фаъолияти истеҳсолӣ 

5.1. Муқаррар намудани объектҳои назорат, ки санҷиши 

яклухтро талаб мекунанд 

5.2. Муайян кардани объектҳои назорат, ки санҷиши 

интихобиро талаб мекунанд 

6. Арзёбии хавфи 

назорати дохилӣ 

6.1. Арзёбии хавфи миёнаарифметикии унсурҳои 

алоҳидаи хавфи умумии назорати дохилӣ 

6.2. Арзёбии хавфи умумии назорати дохилӣ барои 

самаранок гузаронидани санҷиш 

7. Банақшагирии 

назорати дохилӣ 

7.1. Таҳияи барномаи назорати умумӣ 

7.2. таҳияи барномаҳои назорати дохилӣ 

8. Ҷамъоварии иттилоот 

тавассути санҷиши 

амалиёти хоҷагидорӣ, 

дороиҳо ва уҳдадориҳо. 

Нигориши натиҷаҳои 

назорат. 

8.1. Қоидаҳо: бозҳисобкунӣ, назора, таҳқиқ, тасдиқкунӣ, 

пурсиши шифоҳӣ, санҷиши ҳуҷҷатӣ, суратгирӣ, амалҳои 

таҳлилӣ ва ғ. 

8.2. Ҷамъоварии иттилоот аз рӯи самтҳои санҷиш: 

воқеият, даврагӣ, пуррагӣ, ҳуқуқ ва уҳдадориҳо, баҳодиҳӣ 

ва паҳнкунӣ, пешниҳодкунӣ ва кушодадиҳӣ, мувофиқат 

бо қонун. 

8.3. Нигориши натиҷаҳои санҷиш дар намуди санадҳо, 

маълумотномаҳо, хулосаҳо. 

Замимаи 5.   

Корхона ва муассисаҳои тобеи Вазорати кишоварзии Ҷумҳурии 

Тоҷикистон. 

1. Бозрасии назорати давлатии техникаи кишоварзӣ 

2. Муассисиаи ҷумҳуриявии зотпарварӣ, хушзоткунӣ, бордоркунии сунъӣ 

ва хариду фурӯши чорвои зотӣ 

3. Муассисаи давлатии «Стансияи ҷумҳуриявии меъёрию тадқиқотии 

меҳнат» 

4. Муасисаи давлатии «Комиссияи давлатии озмоиши навъи зироатҳои 

кишоварзӣ ва муҳофизати навъҳо» 

5. Муассисаи давлатии «Стансияи давлатии озмоиши мошинҳои 

Тоҷикистон» 

6. Муассисаи давлатии «Трести чарогоҳу мелиоративӣ» 

7.  Муассисаи давлатии муҳофизати растаниҳо ва химиякунонии 

кишоварзӣ 

8. Муассисаи давлатии «Лабораторияи ҷумҳуриявии назорати 

иммуногинетикӣ» 

9. Муассисаи давлатии Экспедитсияи «Мубориза бар зидди малах» 

10. Муассисаи давлатии минтақавии ноҳияи Шаҳринав оид ба парвариши 

зоти гӯсфанди ҳисорӣ 

11. Муассисаи давлатии минтақавии ноҳияи Хуросон оид ба парвариши 

зоти гӯсфанди тоҷикӣ 

12. КВД «Саноати парандапарварии Тоҷикистон» 

13. КВД «Навъҳои тухмии сабзавоти Тоҷикистон» 

14. КВД Замбурпарварӣ «Асали Тоҷикистон» 

15. КВДЖ «Тоҷикагролизинг» 

16. КВДЖ «Тоҷикниҳолпарвар» 

17. КВД «Мадад» 

18. КВД «Моҳии Тоҷикистон» 

19. МДТ Колеҷи махсусгардонидашудаи шаҳри Бохтар 

20. МДТ Колеҷи кишоварзии Мастчоҳ 

 

 


